УЛСЫН ИХ ХУРЛЫН 2002 ОНЫ ХАВРЫН ЧУУЛГАНЫ

5 ДУГААР САРЫН 17-НЫ ӨДРИЙН /БААСАН ГАРИГ/

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Төмөр-Очир:
-Ирц 51.3 хувьтай боллоо. Улсын Их Хурлын гишүүдийнхээ өглөөний амгаланг айлтгаж, 5 дугаар сарын 17-ны өдрийн нэгдсэн хуралдаан нээснийг мэдэгдье. 


Өнөөдрийн чуулганы нэгдсэн хуралдаанаар дараахь асуудлуудыг хэлэлцэхээр төлөвлөж байна.


Зар сурталчилгааны тухай хуулийн төсөл хэлэлцэх эсэх

Чингис хаан одон бий болгох тухай Улсын Их Хурлын тогтоолын төсөл анхны хэлэлцүүлэг


Цэрэг цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төсөл анхны хэлэлцүүлэг

Олимпийн бэлгэ тэмдгийг хамгаалах тухай Найробын гэрээнд нэгдэн орох тухай хуулийн төсөл

Монгол Улсад ардчилсан парламентыг бэхжүүлэх стратеги төлөвлөгөөг батлах тухай УИХ-ын тогтоол хэлэлцэх, эсэх

Бусад асуудал


Өнөөдөр УИХ-ын гишүүн Д.Мөрөнгийн тавьсан асуулгын хариуг Санхүү, эдийн засгийн сайд Ч.Улаан, Батлан хамгаалахын сайд Ж.Гүррагчаа нар танилцуулахаар бэлтгэсэн.


Засгийн газрын мэдээллийн цагаар Засгийн газрын гишүүн, Засгийн газрын ХЭГ-ын дарга Ө.Энхтүвшингийн мэдээллийг сонсохоор төлөвлөж байна.


Ингээд эхнийхээ хэлэлцэх асуудалд оръё. Зар сурталчилгааны тухай хуулийн төслийг хэлэлцье. Ажлын хэсгийг урьж байна.


Зар сурталчилгааны хуулийн төслийн ажлын хэсэгт Монгол Улсын Ерөнхийлөгчийн зөвлөх Г.Баясгалан, Хууль зүй, дотоод хэргийн яамны газрын дарга Д.Баярсайхан, Оюуны өмчийн газрын дарга Н.Чинбат, Оюуны өмчийн газрын мэргэжилтэн Мягмардорж ирсэн байна.


Зар сурталчилгааны хуулийн төслийн талаар төсөл санаачлагчийн илтгэлийг сонсоё. Илтгэлийг Ерөнхийлөгчийн хуулийн бодлогын зөвлөх Г.Баясгалан танилцуулна.


Г.Баясгалан:
-Улсын Их Хурлын дарга, эрхэм гишүүд ээ,


Монгол Улсын Ерөнхийлөгчөөс 2002 оны 4-р сарын 19-ний өдөр Улсын Их Хуралд өргөн мэдүүлсэн Зар сурталчилгааны хуулийн төслийн талаар танилцуулъя.


Өнөөдөр манай улсад зах зээлийн өрсөлдөөн дунд зар сурталчилгаа нэгэнт өөрийн байр сууриа олж улмаар түүний нөлөө, гүйцэтгэх үүрэг, ач холбогдол нь улам бүр нэмэгдсээр байна. Түүнчлэн зар сурталчилгааг бэлтгэх, түгээх чиглэлээр дагнасан буюу мэргэшсэн ажил үйлчилгээ эрхэлдэг байгууллагууд цөөнгүй бий болжээ. 


Нөгөө талаар үнэнд нийцсэн зар сурталчилгаа, хэрэглэгчдийн эрх ашгийг хамгаалах болон бизнесийн шударга өрсөлдөөний нэг гол баталгаа болох учиртай билээ. Гэвч өнөөдөр Хэрэглэгчдийн эрхийг хамгаалах тухай, Шударга бус өрсөлдөөнийг хориглох тухай, Архидан согтуурахтай тэмцэх тухай, Тамхины хор хөнөөлтэй тэмцэх тухай зэрэг хуулийн зарим нэг заалтыг эс тооцвол зар сурталчилгааг зохицуулсан эрх зүйн иж бүрэн зохицуулалт үгүйлэгдэж, улмаар хэвлэл, мэдээллийн хэрэгслээр илт хууль бус, ёс суртахуунд үл нийцэх зар сурталчилгааг цөөнгүй түгээх болжээ.


Иймд зар сурталчилгааны тухай бие даасан хуулийн төсөл боловсруулж, сурталчилгаанд тавих нийтлэг шалгуур, зар сурталчилгааг бүтээх,түгээх явцад оролцогчдын эдлэх эрх, үүрэг, түүнчлэн ямар зар сурталчилгааг хориглох, түүнийг зөрчсөн этгээдэд хүлээлгэх хариуцлагыг тус тус тодорхойлохоор хуулийн төслийг боловсруулсан болно. 


Засгийн газраас уг хуулийн төсөлд ирүүлсэн саналыг үндэслэн зар сурталчилгаанд тавих хяналтыг оюуны өмчийн улсын хяналтын албанд хариуцуулахаар төсөлд тусгалаа.


Зар сурталчилгааны тухай хуулийн төслийг хэлэлцэн шийдвэрлэж өгөхийг УИХ-ын эрхэм гишүүд та бүхнээс хүсье. Анхаарал тавьсанд баярлалаа.


С.Төмөр-Очир:
-Илтгэлтэй холбогдуулж асуулт асуух гишүүн байна уу? Ч.Раднаа, Н.Тогтох, Ц.Дашдорж, С.Дулам, Р.Цогтбаатар,Н.Болормаа, Б.Өвгөнхүү гишүүнээр асуултаа тасаллаа.


Ч.Раднаа:
-Зар сурталчилгааны тухай хууль зайлшгүй өнөөдөр шаардлагатай байгаа юм. Энэ хуулийн хэд хэдэн зүйл асууя. Тодруулах маягаар. 3.1.1-д зар сурталчилгаа нь зах зээлийн эрэлтийг нэмэгдүүлэх, боломжит хэрэглэгчдийн анхаарлыг татах гэсэн ийм хоёр зорилгоор байх ёстой гэсэн иймэрхүү чигтэй байгаа юм байна. Түүнээс гадна танин мэдэхүйн буюу ойлгож цөхөх ийм чиглэлийн зар мэдээлэл байдаг. Жишээлбэл Хан Хэнтийн дархан цаазтай газрыг хамгаалах төсөл хэрэгжиж байна гээд тэр төслөө сурталчилсан зар сурталчилгаа явдаг.


Энэ бол зах зээлийн хэрэглэгчдийг эрсэн юмуу, эрэлтийг нэмэгдүүлэх биш, монгол хүн байгалиа хамгаалах талаар сайхан уулаа хамгаалахад танин мэдэхүйн юмуу ойлгоц өгөх зориулалттай юмаа гэж. Ийм 3 дахь юм оруулж өгвөл болохгүй юу гэж асууж байна.


Хоёрдугаарт, 5.1 дээр учирсан гэм хорыг арилгахыг шаардах эрхтэй гэж байгаа юм. Учирсан гэм хорыг арилгахыг шаардахаас гадна хохирол арилгуулах эрхтэй байж болохгүй юу. Энэ бол зүгээр учирсан гэм хорыг арилгахыг шаардах эрхтэй. Шаардах нь л дээ. Арилгуулах тийм эрх байхгүй нь. Шаардаад байж байх юмуу, гэм хор гэдгийн цаана хохирол байна уу, энэ хүнд чинь тэр худлаа зараас болоод их цаг заваа алдсан, мөнгө төгрөгөө үрсэн, бүр хэрэг төвөг болгож очиход нь худлаа зар байсан учраас зорьж очсон юм нь биш байдаг. Энэнээс хохирол учирна. Энэ  хохиролоо арилгуулах эрх байх ёстой юм биш үү.


6.1 дээр тэр зар сурталчилгаа нь үнэн бодитой хэрэглэгчид хүртээмжтэй байх ёстой гэж байгаа юм. Энэ бол яахав ойлгогдохоор тэр зар сурталчилгаа тавьж байгаа хүний зар сурталчилгааны чанарт тавьж байгаа шаардлага юм байна л даа. Гэхдээ хэрэглэгчид хүртээмжтэй байх гэдэг юу гэсэн үг юм бэ? Хэрэв энэ 6.1-ийг биелүүлэхгүй юм бол торгуультай юм байна, 10.000-50.000-аар торгоно. Чанар муутай зар, чиний энэ хэрэглэгчид хүртээмж муутай болчихлоо гээд хөөрхий минь чанар муутай зарынх нь төлөө торгоод байвал энэ чинь бас учир дутагдалтай байна. Тэрнээс зар бол бүгд л дээд зэргийн чанартай юм хангасан байна гэж шаардлага бол бас тавих нь зөв байх. Гэхдээ торгоод байх нь энд онц шаардлага байна уу?


6-д байгаа юм. 6 дотор ер нь зар сурталчилгаа, бүтээлд тавих ерөнхий шаардлага дотор байгаль орчинд хор нөлөө учруулах тийм зарыг бас хориглосон байх ийм чиглэл байж болохгүй. Байгаль орчинд хор нөлөө учруулсан болохуйц тийм зарыг хориглож болохгүй юу? 6 дотор. 


7.1.1-д өөрийн барааг бусдынхтай ижилсгэн сурталчилсан гэж байгаа юм. Ижилсгэн гэхээрээ хүн юу гэж муу бараатай ижилсгэх вэ юмаа, сайн бараатай л ижилсгэх байх. Гэхдээ энийг ижилсгэх гэхийн оронд харьцуулан судалж болохгүй гэж хэлж болохгүй юу? 


7.2-т дараахь сурталчилгааг бодит байдалд үл нийцсэнд тооцно гэж байгаа юм. Тэгэхээр энд бас мөн байгаль орчинд учруулах нөлөөлөл гэдгийг оруулж болохгүй юу. 


9-рт бусдын амгалан тайван байдал, тав тухыг алдагдуулахгүй байх, энэ зар сурталчилгаанууд, жигтэйхэн орон сууцны дэргэд орилсон, чарласан юм шөнөжин байдаг юмуу, эсвэл гэрэл гэгээ анивчуулаад жигтэйхэн хурц гэрлээр анивчуулаад ингээд орон сууцанд амьдрагчдын тав тухыг алдагдуулаад байж болохгүй шүү дээ. Тэрнийг бас харж үзэж болохгүй юу.


Дээр нь хотын үзэмж, барилгын архитектурт шаардлага хангасан байх ёстой гэсэн заалт нэмж болохгүй юу. Нэг зар сурталчилгаа гээд өнгө үзэмж дарсан, навсайсан муухай юм тавьчихдаг юмуу, нэг хотын өнгө үзэмжинд, архитектурын шаардлага хангахгүй байж болохгүй баймаар байна. Ийм шаардлага тавьж болохгүй юу?


Ер нь дундуур, аливаа нэвтрүүлэг, мэдээлэл, кино, жүжгийн дундуур явуулахыг энд хорьсон байх гэж бодож байгаа юм. Тэгэхээр эхэнд явуулна, эцэст явуулна гээд байгаа юм, дундуур явуулахыг тас хорих нь зөв байхаа гэж.


25.1 дээр ийм юм байна. Зар сурталчилгаандаа өөр киноны хэсгээс, юу байдаг юмуу шүлэг, яруу найраглалаас иш татаж авбал тэр авторт нь юм төлдөг юмуу, зөвшөөрөл авах юм байж болохгүй юу. Юу гэдэг юм Ардын элч киноноос тасдаж аваад зар сурталчилгаа хийж байгаа шүү дээ, энд зохиогчоос нь зөвшөөрөл авдаг юмуу, мөнгө төлдөг ийм юм байж болох уу?


Хамгийн сүүлчийнх нь, зар сурталчилгааг ингээд зохицуулчихдаг юм байж. Зар сурталчилгаанаас гадна баяр наадмын үеэр мэндчилгээ, баяр хүргэлт гээд бас нэг юм үзүүлдэггүй юм байгаа шүү дээ, чагнуулдаггүй. Улсын наадмын бөхийг мэндчилгээ яваад үзүүлдэггүй, баяр хүргэлт, тэрэндээ баяр хүргэж байна, тэрэндээ мэндчилгээ хүргэж байна, аав, ээж, хадам ээж, аав гээд ингээд ерөөсөө юм үзүүлдэггүй, нутаг ус, аягүй бол тойрог, хошуу гээд, энийг энэнтэй цуг зохицуулах арга байна уу?


Г.Баясгалан:
-Ерөнхийлөгчийн хуулийн бодлогын зөвлөх, Ч.Раднаа гишүүний асуултанд хариулъя.


1-р асуултын хувьд хоёр зорилгоос гадна танин мэдэхүйн шинжтэй гэсэн ийм нэмэлт шалгуур нэмж болох уу гэсэн байна. Энэ хуулинд бас хуулийн үйлчлэх хүрээ гээд 2-р зүйл байгаа. Энд бид нар 2.2-т энэ хууль улс төр, шашин, сүм хийдийн сурталчилгаа, түүнчлэн худалдаа, арилжаа, аж ахуйн үйл ажиллагаатай холбоогүй мэдээ, мэдээлэл зарлалд хамаарахгүй гээд хуулийнхаа хүрээг зааглачихсан байгаа учраас саяны таны нэрлэж хэлж байгаа зүйл бол хуулийн үйлчлэх хүрээнд хамаарахгүй байгаа юм.


Тийм учраас бид энэ зар сурталчилгаа гэдэг тодорхойлолтондоо саяны тэр танин мэдэхүйн шинжтэй гэсэн ийм шалгуурыг оруулаагүй юм.


5-р зүйлийн 1-д заасан. Учирсан гэм хор гэдэг дээр хохирол яахав гэж байгаа. Гэм хор гэдэг бол илүү ерөнхий хуулийн ойлголт байгаа, Иргэний хуулийнхаа агуулгаар. Тийм учраас энд хохирол бас давхар ороод явчихна. Тийм учраас энийгээ шаардах, төлөвлөх эрх нь байгаа, үүсч байгаа гэсэн үг юм. 


6-р зүйлийн 1 дээр хариуцлага хүлээлгэхээр заагаад тэгээд хүртээмжтэй эсэх гэдэг зүйлийг шалгуур болгочихсон юм биш үү гэж байгаа. Энэ дээр гол нь яг зүйлийнхээ төгсгөл хэсэгт байгаа тухайн түгээж байгаа мэдээлэл нь зар сурталчилгаа гэж ойлгогдохоор байх ёстой гэдэг энэ л зүйлийг бид хэлж байгаа. Өөрөөр хэлбэл түгээж байгаа арга хэрэгслээсээ үл хамааран зар сурталчилгаа гэж ойлгогдохоор байх ёстой гэдэг энийг гол шалгуур болгож бид хариуцлагатай холбоотой асуудлыг давхар тавьж байгаа юм гэж хэлмээр байна.


Байгал орчинд хор хөнөөлтэй гэж хоёр ч удаа асуулаа. Энэ бол 6-р зүйлийн 10-т ерөнхийдөө тодорхой агуулгаараа орчихсон байгаа гэж бид ойлгож байгаа. Өөрөөр хэлбэл хуульд заасны дагуу байгаль орчинд нөлөөлөх байдлын үнэлгээ хийх төслийг үнэлгээ хийлгэхээс нь өмнө юмуу, эсвэл үнэлгээ хийгдсэн боловч төслийг хэрэгжүүлэх боломжгүй гэж дүгнэлт гаргачихсан тохиолдолд тухайн төслийг сурталчилж байгааг хориглохоор энэ хуульд заасан байгаа. Ийм зүйл байгаа. Тэгэхээр 7.9, 6.2-той холбоотой асуудлыг ингээд нийлүүлээд хэлчихэж болох байхаа гэж бодож байна.


Зар сурталчилгааг 10-р зүйлд заасан кино үзвэрийн эхэнд буюу эцэст гэсэн ер нь энэ хуулийн төсөлд заасан агуулгаар кино болон видео үзвэр эхлэхийн өмнө зөвхөн зар сурталчилгааг нэвтрүүлж болно гэсэн ийм заалт орж байгаа. Тэгээд энэ нийт хугацаа нь тухайн тэр үзвэрийнхээ үргэлжлэх хугацааны 5 хувиас илүүгүй байна гэсэн ийм хязгаарлалт хийж өгч байгаа. Тэгэхээр таны хэлсэн тэр санаа ерөнхийдөө энд тусчихсан гэсэн үг.


Түрүүнд тэр мэндчилгээ, баяр хүргэх гээд энэ асуулт эхний асуулттай холбоотой байх. Өөрөөр хэлбэл энэ хуулийн зохицуулалтын хүрээнд хамаарахгүй байхаар төсөл санаачлагч төслөө оруулж ирсэн байгаа. Бусад асуултанд манай ажлын хэсэг хариулна.


Д.Баярсайхан:
-7.1.1 дээр өөрийн барааг бусдын бараатай ижилсгэн сурталчлах гэж байгаа. Энэ дээр зар сурталчилгааны маань тодорхойлолт нь өөрөө зах зээлийн эрэлтийг нэмэгдүүлэх, боломжит хэрэглэгчдийн анхаарлыг татах. Гол нь тэр бараа бүтээгдэхүүний борлуулалтыг нэмэгдүүлэх гэдэг утга байгаа. Борлуулалтыг нэмэгдүүлэхийн тулд бусад барааг бусдын бараатай ижилсгэн сурталчлана гэдэг маань нэг ёсондоо хуулбар, бусдын бараанаас санаа авч байна гэсэн санаа байж байгаа. Тэр учраас яг цэвэр өөрийнхөө барааны сайн тал, эрэлт, ололттой талыг нь сурталчлах ёстой гэж бид ойлгож байгаа.


Дараа нь байгаль орчинтой холбогдсон зар сурталчилгаа явуулъя гээд 7.2 дээр асуусан. Энэ бол 6-гийн дотор өөрөө бас байж байгаа. Байгаль орчинтой холбогдсон нэлээн томоохон заалтууд орчихсон байгаа. Байгаль орчинтой холбогдсон ан амьтан. Нарийвчилсан заалтууд нь тусдаа энэ дотор байж байгаа. Тэр бүлгийг нь харах юм бол байгаль орчинтой холбогдсон заалтууд нь байж байгаа.


Бусдын амгалан, тайван байдлыг алдагдуулах гээд ухуулга, сурталчилгаатай холбоотой асуудал дээр, гаднын зар сурталчилгаа гээд 9-р зүйл дээр нэлээн заачихсан байж байгаа. Энэ дээр болохоор томоохон хэмжээний гадна зар сурталчилгаа тавьсан тохиолдолд тухайн нутгийн өөрөө удирдах байгууллагын болон замын хөдөлгөөний байгууллагуудаас зөвшөөрөл авсан байх ёстой. Энэний өнгө үзэмжийн тал дээр анхаарал тавьж, тэрнийхээ загварыг стандартын шаардлага хангасан байх ёстой гэдэг заалт нь байж байгаа.


25.1 дээр зөвшөөрөл авах асуудал нь 25.1 дотроо байж байгаа. Өв залгамжлагчийн зөвшөөрлийг зохиогчийн эрхээр хамгаалагдсан гэдэг утгаараа зөвшөөрөл авна гэдэг үг нь байж байгаа.


4.1 дээр бас оюуны өмчийг ашиглахтай холбогдсон хориглосон заалтууд байж байгаа. Оюуны өмчийн хууль тогтоомжоороо зохицуулагдана гээд.


Ц.Дашдорж:
-Зар сурталчилгааны хуулийн төслийн 6.3, 6.4 дээр тусгай зөвшөөрөлтэйгээр эрхлэх үйл ажиллагаатай холбоотой бичмэл зар сурталчилгаа, тусгай зөвшөөрлийг олгосон эрх бүхий байгууллагын нэр зөвшөөрлийг тусгасан байна гээд нэгдүгээрт.


6.4 дээр нь тэр дүн баримтыг ашиглахдаа тухайн эх сурвалжийг заавал тусгасан байна гээд ингээд ороод ирчихэж. Нэгэнт л эрх бүхий байгууллагаас зөвшөөрөл авсан, авч, тэгээд энэ зар сурталчилгааныхаа эрхийг аваад сурталчилгаагаа явуулах гэж байгаа нэгдүгээрт. Хоёрдугаарт, энэ хуулинд хууль зөрчсөн бол тэр зар сурталчилгааг бүтээгч, түгээгч нар нь хийж өгөхгүйгээр үүрэг хүлээгээд орчихоод байхад нь заавал ингэж нэг юмыг хүндрүүлж байгаа юм шиг ийм юман дээр давхар орж ирж байгаа нь ямар утга учиртай юм бэ?


Хоёрдугаарт, зар сурталчилгаа бол 20-30 секундын дотор, ялангуяа бичмэл зар дээр бол иймэрхүү асуудлыг тусгаад байх юм бол үр дүнгүй, аль аль талдаа хэрэгцээгүй, иймэрхүү асуудлууд болж байгаа. Тэр утгаараа энэ зүйлийг нь хасаад өгчихөж болохгүй юу?


Хоёрдугаарт, 12-р зүйл дээр байж байгаа. Ер нь өнөөдөр улс эх орон даяар энэ зар сурталчилгааг түгээх үндсэн нэг хэрэглүүр бол радио, телевизийн асуудал байж байгаа. Сонин хэвлэлийн асуудал байж байгаа. Энэ дээр радио, телевизийн хувьд нэвтрүүлгийн бодлогынх нь хувьд ч аваад үзсэн, тэр уран сайхны кино, хүүхдэд зориулсан нэвтрүүлэг. Энэ мэдээллийн хэрэгсэл, сургалтын нэвтрүүлгийн дундуур явуулах зөвхөн гэсэн тодотголтой юмнууд маш их гараад ирчихэж байгаа юм. Энэ утгаараа энэ нэвтрүүлгийн бүтцийг аваад үзсэн ч дийлэнх нэвтрүүлгүүдийнх нь цаг хугацаа нь ч энэ дээр байж байдаг. 

 
Хоёрдугаарт, үлдсэн цаг хугацаанд нь явдаг нэвтрүүлгүүд нь 20-иос нэг их хэтрэхгүй минутаар үргэлжлэх ийм нэвтрүүлэг байгаа. Энэ утгаараа ерөөсөө радио телевизээр түгээх зар сурталчилгааны асуудлыг энд бүрэн хориглосон юмуу даа гэсэн иймэрхүү. Радио, телевизээр зар сурталчилгаа явуулах бодит бололцоо олгохгүйгээр энэ хуулинд тусгаж орж ирсэн байна. Энэ нь нэг талдаа яахав иргэд, аж ахуйн нэгжүүдийн хоорондын харилцаа, нэг нь бараагаа сурталчилж борлуулах бизнесийн үйл ажиллагаа, нөгөөдөх нь хэрэгцээгээ хангах үүднээс хэн хэндээ ашиг, тустай зүйл байдаг.


Тэгэхээр энэ дээр телевизийнхнээс тодорхой санал авсан уу? Ингэж радио, телевиз, ард байж байгаа бас сонин хэвлэл дээр тавих зар сурталчилгааны асуудал дээр бас хэмжээгий нь заачихсан байж байгаа. Гэх мэтчилэнгээр иймэрхүү жаахан хатуурхсан заалтууд энд нэлээн ороод иржээ. Ялангуяа уран сайхны, баримтат кино, жүжгийн дундуур зар сурталчилгаа нэвтрүүлэхдээ зохиогч, эсвэл зохиогчийн эрх эзэмших зөвшөөрөл авсан байна гэж. Өнөөдрийн зурагтын нэвтрүүлгээр явж байгаа ихэнх кинонууд орчуулгын кинонууд байж байдаг, албан бус маягаар явагдаж байдаг.


Тэгэхээр цаад үндэсний телевизийн маань асуудал ч юмуу, бусад хувийн хэвшлийн телевизүүдийн асуудлууд яаж хандах вэ гэж. Хоёрдугаарт, сонин хэвлэлээр гарч байгаа зар дээр зайлшгүй ингэж 25 хувь буюу 4/1-ийн хэмжээг зааж өгөх шаардлага байхгүй. Яагаад гэвэл нэгэнт л хэрэгцээ байгаа учраас зараа тавьж байна. Нөгөө улсууд тэрнийг нь аваад уншаад байж байгаа учраас хэрэглээ байна гэсэн үг.


Яахав үнэхээрийн тэр үзэгч уншигчидаа чирэгдүүлээд байдаг юм бол зах зээлийнхээ зөв гольдролоор яваад тэрнийг нь авч хэрэглэх барих улсууд нь болиод, тэр сонин хэвлэл нь өөрөө энэ алдаагаа засаад явчих бодит бололцоотой. Заавал энэ дээр ингэж хуульчилж өгөх зайлшгүй шаардлага байхгүй гэж үзэж байгаа. Энийг арай жаахан зөөллөж өгөх боломж хэр вэ?


Хоёрдугаарт, эмнэлгийн байгууллагыг сурталчлах гэж байгаа юм. 14.7, 14.8. 17.1.6 дээр зөвхөн ердөө болон эдгээртэй төстэй үгийг хэрэглэн бүтээгдэхүүний үнийн талаар буруу ойлголтыг өгч болохгүй гэсэн иймэрхүү заалтууд ороод иржээ. Тэгэхээр зар сурталчилгаа чинь бие биенээсээ нэлээн тийм онцлог байх ёстой. Тэгж байхаар ерөөсөө энэ хуулиндаа тийм стандарт гаргаад өгчих болоогүй юмуу. Нэг их олон ижил зарууд явж байж болох иймэрхүү байдлаар орж ирнэ шүү дээ. Тэгэхээр энэ дээр нэг жаахан зөөллөсөн ийм зүйлийг авч өгөөчээ гэж.


Эцэст нь мэдээллийн хэрэгсэл ашиглан сурвалжлага, мэдээ, тоймчийн нийтлэл болон зар сурталчилгааны бус хэлбэрээр зар сурталчилгааг байрлуулсан, түгээсний төлөө төлбөр авахыг хориглоно гээд 20.1 дээр ороод ирчихсэн байж байгаа. Нэгэнт л телевизээр реклам зар сурталчилгаа явуулахгүй шахам болж ирж байгаа учраас тэр мэдээллийн хөтөлбөрөө ч бас явуулахгүй гээд орчихсон байж байгаа шүү дээ. Тэгэхээр энэ үнэгүй зар сурталчилгаа ч гэдэг юмуу ийм иймээр мэдээллийн маягтайгаар зар сурталчилгаа явуулах асуудлууд нэлээн юм болно. Энэ дээр хээл хахууль, янз бүрийн юмнууд гарч ирэх бодит бололцоо үүсээд ирж байна гэж.


Тэгэхээр энийг ямар нэгэн байдлаар болиулах, хасах ч юмуу, эсвэл өөрчилж засах шаардлагатай.


Г.Баясгалан:
-6.3-ын хувьд энэ бол зайлшгүй байх ёстой юм болов уу гэж ойлгож байгаа юм. Яагаад гэвэл бид аж ахуйн нэгжийн үйл ажиллагааны тусгай зөвшөөрөлтэй явуулах үйл ажиллагааны жагсаалтыг гаргасан. Энэ нь бас яагаад тусгай зөвшөөрөл олгож байгаа гэдэг шалтгаан ойлгомжтой байгаа. Энэ бол янз бүрийн байдлаар тухайн хэрэглэгчийн эрх ашгийг хөндсөн ийм үйл ажиллагаа байдаг учраас тусгай зөвшөөрөл авсан эсэхийг зар сурталчилгаандаа дурьдах нь ач холбогдолтой юмаа гэж үзэж байгаа юм. Түүнээс биш зөвхөн зар сурталчилгааны тусгай зөвшөөрөл биш л дээ. Ерөөсөө тусгай зөвшөөрөлтэй эрхлэх бүхий л үйл ажиллагааны хувьд зар сурталчилгаа явуулах юм бол энэ тусгай зөвшөөрлийнхөө талаар тодорхой мэдээллийг зар сурталчилгаандаа тусгах шаардлагатай гэж үзэж байгаа юм.


12-р зүйлийн хувьд радио, телевизээр огт зар сурталчилгаа явуулахгүй гэсэн тийм агуулга байхгүй л дээ. Ер нь та бүхэн мэдэж байгаа, яг тодорхой телевизүүдээр зар сурталчилгааг дагнан нэвтрүүлдэг нэвтрүүлгүүд байгаа. Жишээлбэл, үндэсний телевиз гэхэд арилжааны сурталчилгааны албанаас явуулж байгаа АСА гээд ингээд бүхэл бүтэн 15, 20 минутаар явдаг ийм нэвтрүүлэг бий. Эд нарын хувьд бид нар ямар нэгэн хязгаарлалт, хувь хэмжээ тогтоосон зүйл ердөө байхгүй. Бусад нэвтрүүлгүүдийн хувьд нэвтрүүлгийнхээ онцлогоос хамаараад тодорхой хязгаарлалтууд хийж байгаа.


Гэхдээ энд онцолж хэлэхэд бид нэвтрүүлгийн нийт хугацааны 10 хувь ч гэдэг юмуу тодорхой хувь хэмжээ тавьсан байгаа. Энийг Улсын Их Хурлын гишүүд ярилцаад ямархуу хувь хэмжээтэй байх уу, огт байлгахгүй байх уу гэдгийг шийдэх боломжтой гэж бодож байна. Ер нь бусад орны нийтлэг жишиг, хандлагыг харгалзаад нэг иймэрхүү хэмжээний хязгаарлалт тавих боломжтой юмаа. Зар сурталчилгааны бус нэвтрүүлгийн хувьд гэж байгаа. Зар сурталчилгааны нэвтрүүлгийн хувьд нэрлээд энэ бол зар сурталчилгааны нэвтрүүлэг гээд нэвтрүүлгийнхээ хөтөлбөр юмандаа тусгаад явж байгаа ийм нэвтрүүлгийн хувьд ямар нэгэн хязгаарлалт энд байхгүй юмаа.


Эрүүл мэндийн салбар дахь сурталчилгааны хувьд энэ угаасаа өөрөө их онцлог, гарах үр дагавар нь их ноцтой байж болохоор байдаг учраас ийм тодорхой хязгаарлалтуудыг хийх нь зохимжтой гэж үзэж байгаа. Тухайлбал, эмнэлгийн үйлчилгээний талаар магтсан юмуу, үйлчлүүлэхийг уриалсан ийм сурталчилгаа бол зохистой биш, зүй бус гэж үзэж байгаа. Тийм учраас ийм маягийн сурталчилгааг хориглох нь зүйтэй юмаа гэсэн ийм байдлаар хуулийн төсөлд тусгасан байгаа.


20-р зүйлийн хувьд энэ гол агуулга нь мэдээ, янз бүрийн сурвалжлага ийм юман дотор тодорхой зүйлийг сурталчилсан маягтай ийм зүйл ороод явчихдаг. Тэрний төлөө ийм юм оруулсныхаа төлөө тэр тухайн сурвалжлага өгсөн, авсан хүн бол төлбөр шаардаж болохгүй гэсэн ийм л агуулга байгаа юм л даа. Яг зар сурталчилгаа гэдгээ нэрлээд ингээд явсан тохиолдолд мэдээжийн хэрэг бүтээх, түгээх энэ юмандаа төлбөрөө төлөх учиртай. Ийм байдлаар ороод явах тохиолдолд цөөнгүй байгаа. Энэнийхээ төлөө сурвалжлагандаа чиний юмыг дурьдаад ийм хэлээд зар сурталчилгаа маягтай нэвтрүүлчихлээ шүү гэж хэлээд эргээд төлбөр нэхэж болохгүй гэсэн ийм л агуулга байгаа юм. Тэгэхээр энэ аль аль талдаа ийм зохицуулалт шаардагдаж байгаа зүйл гэж ойлгож байгаа юм.


4/1-ийн хувьд ч ялгаагүй л дээ. Тодорхой сонинууд ч гэсэн тодорхой хуудсуудаа яг зар гээд толгойд нь гарчиг тавиад ингээд хавсралт маягаар юмуу дунд нь ингээд явуулдаг. Энэ дээр мөн ялгаа байхгүй ямар нэгэн хязгаарлалт байхгүй. Тийм биш ердийн мэдээ, мэдээллийнхээ дундуур яг тэрнийхээ талбайн дээрээ талыг нь ч юмуу эзлүүлээд ингээд явчихдаг. Ийм юмны хувьд л 25 гэсэн хязгаарлалт ирж байгаа. Мөн ялгаа байхгүй, хичнээн хувиар энийг хязгаарлах вэ, эсвэл огт хязгаарлалтгүй байлгах вэ гэдэг бол мөн хууль тогтоогчдын эрх хэмжээний асуудал гэж ойлгож байгаа. Ер нь нийтлэг жишиг нь бол яг тийм зар сурталчилгааны бус ийм сонин, нүүрийн хувьд ийм тодорхой хязгаарлалт тавьдаг. 


Гэхдээ энэ бол 25 хувь буюу 4/1-ээс хэтрэхгүй байх ёстой гэсэн хуулийн төсөлд хууль санаачлагчийн зүгээс санал болгож оруулж ирж байгаа юм.


С.Дулам:
-Хоёр асуулт байна. 7.3.6-г гэдгийн дараагаар 7.3.7 болгоод эх хэлний хэм хэмжээг гажуудуулах гэсэн ийм зүйл нэмж болохгүй юу гэж ингэж асууж байна. Яагаад гэхээр ер нь жаахан этгээд сонин байлгах гэж оролдох нь ойлгомжтой. Гэлээ гэхдээ бас зар сурталчилгаа гэдэг маань түмний нүдэн дээр ил байж байдаг, ямар нэг хэмжээгээр хүүхэд залуучуудад сургалтын материал болж байдаг учраас эх хэлний хэм хэмжээг хэт гажуудуулсан юмуу, эсвэл гадаад хэл, монгол хэлийг хэт хольж хутгасан маягаар чамирхсан юмуу, тийм маягаар реклам, зар сурталчилгаа хийгээд байх юм бол бас хүмүүсийн хэлний мэдлэгт гойдгүй нөлөөлж магадгүй.

 
Тэртээ тэргүй хэлийг маань хамгаалдаг хүн газар байхгүй болчихсон энэ үед бол. Нэг ташуур болчих юм биш байгаа гэж. 


Дараа нь, би харин 12-р зүйл бол, энэ хуулийн яг эрх зүйн зохицуулалт шаардлагатай байгаа нь юугаар илэрдэг вэ гэхээр лав л манай сонгогч нар надтай уулзахад бараг уулзалт болгон дээр нэг хэлдэг юм нь хөдөөний сонгогчид ч аргагүй байдаг юм шиг байгаа юм. Яагаад вэ гэхээр телевиз үзэх цаг нь хомсхон байдаг. 2 цаг дизель асдаг, тэгээд үзэх хооронд нь нэлээд хувь нь зар сурталчилгаа явсаар байгаад дуусчихдаг. Нэг кино үзэх гэсэн дундуур нь нөгөөдөх нь явсаар байгаад дуусчихдаг ийм нэг харамсалтай юм байгаа юм. Тийм учраас би 12-р зүйлийг нэлээд зохистой болжээ гэж бодохын хажуугаар харин тэр 10 хувь гэдгийг ямар байдлаар оноож тогтоосон юм. Энийг бараг 5 хувь болгож болохгүй юу гэж ингэж асуулт тавья.


Г.Баясгалан:
-Эх хэлний хэм хэмжээг гажуудуулсан гэсэн ийм сурталчилгааг зүй бус сурталчилгаанд тооцох тухай ийм санал байж болох байх. Энийг бид хэлэлцүүлгийн явцад ярих байх. Ганцхан санаа зовоож байгаа зүйл нь юу гэхээр нэгэнт зүй бус сурталчилгаа юмуу, хууль бус сурталчилгааг бид нар хориглоод дараа нь ийм сурталчилгаа явуулсан тохиолдолд бас тодорхой хэмжээгээр хариуцлага тооцохоор тусгаж байгаа учраас яг эх хэлний хэм хэмжээг гажуудуулсан гэдгийн шалгуур нь юу байхав, ямар тохиолдолд хэлний хэм хэмжээг гажуудуулсан гэж үзэх вэ гэсэн энэ талдаа нөгөө яг шалгуур болох эрх зүйн зохицуулалт нь үл гэж байгаа учраас жаахан хүндрэлтэй байж магадгүй.


Одоо бол төрийн хэлний тухай гэдэг юмуу, эх хэлний тухай гэдэг юмуу ийм төсөл Засгийн газраас орж ирж байгаа байх. Энд тодорхой зохицуулалт ороод энэ талаар зарим нэгэн зохицуулалт тусгагдчихвал бид энийгээ шалгуур аваад энийг зүй бус сурталчилгаанд тооцох боломжтой гэж ойлгож байгаа.


Хоёрдугаар асуулт, 10 хувь 5 хувь гэдгийн хувьд бид нар бусад орны ийм төстэй хууль тогтоомжууд цөөнгүй байгаа. Тэнд тусгасан ерөнхий хувь хэмжээний жишгийг л авсан байгаа. Гэхдээ яриад бид нар ерөнхийдөө нэвтрүүлэг маань хэдэн минут үргэлжилдэг билээ, яадаг билээ гээд тэндээсээ 5, 10 хувь тооцоход хичнээн минутын гэдэг юмуу, зар сурталчилгаа зөвшөөрөгдөхөөр байна гэдгээ тооцоод энэний хувь хэмжээг дээш нь доош нь болгох боломжтой. Энийг хэлэлцүүлгийн явцад 5 уу, 10 уу, 15 уу гээд ярих боломжтой юмаа гэж ойлгож байгаа.


Н.Болормаа:
-Юуны өмнө Зар сурталчилгааны тухай хуулийн төслийг энэ хууль хэлэлцэж гаргах шаардлагатай гэж үзэж энэ хуулийг дэмжиж байгаа юм. Миний эхний асуулт энэ Зар сурталчилгааны тухай хуулиар зөвхөн дотоодын хүрээнд үндэснийхээ хүрээнд хэрэгжүүлж байгаа зар сурталчилгааг зохицуулах гэж байна уу гэж бодож байна. Гэхдээ өнөөдөр тодорхой зүйлүүд дээр гадаад сурталчилгааг хөндсөн ийм заалт, сэтгүүл ном хэвлэл дээр бас тодорхой хэмжээний ажил үйлчилгээг гадаадын иргэдэд рекламдаж сурталчилсан тийм зүйлүүд байдаг. Тэгэхээр энэ хууль маань гадаад сурталчилгаа, рекламтай хэр уялдаж өгөх вэ? Энэ чиглэлээр ямар нэмэлт өөрчлөлтүүд энд бас нэмж тусгаж болох уу гэсэн ийм асуулт байна.


Дараагийн 2 дахь асуулт, гадна зар сурталчилгаа буюу 9-р зүйлтэй холбоотой. Гудамж талбайд гадна талд байрлуулж байгаа энэ зар сурталчилгаануудыг монгол хэл дээр байлгах энэ талаас нь бас шаардлага тавьж болохгүй юу? Ер нь сүүлийн үед дандаа латин хэл дээр, англи хэл дээр хүмүүс олонхи ойлгоход хэцүү бас ийм сурталчилгаанууд тавигдаад байгаа. Энэ чиглэлээр ямар бодлого байна вэ? Энэ дээр бас С.Дулам гишүүний саналтай давхцаж байна.


Гуравдахь асуулт, бас Ц.Дашдорж гишүүнтэй давхцсан. Ер нь тодорхой киноны дундуур зар сурталчилгаа явахад зохиогчийн эрх ашгийг хүндэтгэх үүднээс зөвшөөрөл авна гэдэг нь манай нөхцөлд бас чангадах уу? Энэ талаар ямаршуу байр суурьтай байгаа вэ, үүнийг яаж судалж үзсэн бэ? 


Дараагийн асуулт, 17-р зүйлтэй холбоотой, зар сурталчилгаа бүтээх, байрлуулах, түгээхэд хүүхдийг хамгаалах талаар чухал заалтууд орж ирсэн байна. Ер нь хүүхэд өөрөө хүсээгүй бол түүний асран хамгаалагч, харгалзан дэмжигч нь зөвшөөрөөгүй бол түүнийг зар сурталчилгаанд ашиглахыг хориглодог. Нөгөө талаар хүүхдийг өөрийнх нь ёс суртахууны хөгжил төлөвшил, боловсрол олгох, энэ үйл явцад нь хөгжилд нь саад болох сөрөг нөлөө үзүүлэх сурталчилгаанд оролцуулахгүй байхыг бас дэлхийн хүүхдийн конвенциуд уриалдаг л даа. Энэ талаар бас дэлгэрүүлж оруулах боломж байна уу?


Нөгөө талаар зар сурталчилгааны хамгийн гол идэвхтэй нэг субъект эмэгтэй хүн байдаг. Эмэгтэй хүний эрхийг зөрчдөг нэг салбар бол зар сурталчилгаа байдаг. Тухайлбал өнөөдөр дотуур хувцас рекламдах ч юмуу олонхи юман дээр дандаа эмэгтэй хүн рекламддаг. Энэ бол ганцхан манай монголын хэмжээний асуудал биш. Тийм болохоор энэ зар сурталчилгаа нь хүүхдийг хамгаалахаас гадна эмэгтэй хүний эрх ашиг, нэр төрийг хамгаалах энэ үүднээс нь бас тодорхой заалт оруулж болохгүй юу гэсэн ийм асуулт байна.


Энэ бол ганцхан манайд яригддаг биш, ерөөсөө эмэгтэй хүн бол зар сурталчилгаа, рекламны үнэ төлбөргүй субъект бай нь болдог, өөрөө хүсээгүй байхад объект нь болдог, тийм учраас энэ хуулинд зохицуулалт хийх үү, хийж болох уу?


Г.Баясгалан:
-Гадаад сурталчилгаа гэдгийн хувьд саяны яг таны хэлсэн агуулгаар хуулийн зохицуулалтанд хамаарч байгаа. Өөрөөр хэлбэл монгол улсын нутаг дэвсгэрт бүтээгдсэн энэ зар сурталчилгаа бол хуулийн 1-р зүйл, хуулийн үйлчлэх хүрээ, аль алинд нь энэ орно гэж орж байгаа. Өөрөөр хэлбэл энд бүтээгдээд интернет юмуу, гадаадын хэвлэлд тавигдаж байгаа энэ зар сурталчилгааны хувьд энэ хуулинд тавигдаж байгаа шалгуур бүх юм хамаарна гэж ойлгож байгаа.


Ер нь улс орноо гадаадад сурталчилж байгаа тэр мэдээ, мэдээлэл бол энэ хуулийн зохицуулалтанд хамаарахааргүй байгаа юм. Гадна сурталчилгааны хувьд бол монгол хэл дээр хийж болох уу гээд. Энэ шаардлагыг хуулийн төсөлд тусгаж болох байх, одоогийн бидний санаачилж оруулж ирээд байгаа төсөл дээр яг энэ талаар тусгайлсан шаардлага байхгүй байгаа. Гэхдээ нэгэнт хуулийн зорилго маань хэрэглэгчийн эрх ашгийг хамгаалах, чөлөөт өрсөлдөөнийг бий болгох гээд ингээд явж байгаа учраас ядахдаа монгол хэл дээр дор хаяхад байх ёстой, бусад хэл дээрээ байдаг л юм байгаа биз, энэ бол ийм шаардлагыг тавьж болох болов уу гэж бодож байна.


Кинон дээр зохиогчийн эрх холбогдуулаад яаж зөвшөөрөл авах юм бэ гэж байна. Энэ бол бидний нэгдэж ороод байгаа маш олон оюуны өмчийн чиглэлийн конвенцид нэгдэж орсон байгаа, үндэсний хууль тогтоомж ч гэсэн нэлээн их хөгжилтэй сайн хууль тогтоомжууд гарч байгаа учраас тэнд байгаа шаардлагын үүднээс авч үзэх юм бол зайлшгүй бид нар ийм эрх зүйн зохицуулалт хийх ёстой. Бодит амьдрал дээр бид энийг хэрэгжүүлэх гэдэг утгаараа тодорхой бэрхшээл учирч байгаа нь ойлгомжтой юм.


Энийг тухай бүр зөвшөөрөл авахгүйгээр магадгүй тухайн телевиз, тухайн бүтээл, уран сайхны кино ч юмуу, баримтат кино нэвтрүүлэх талаар хоорондоо харилцан тохиролцож гэрээ худалдаж авахдаа энэ асуудлыг тусгаад, гэрээнийхээ нөхцлөөр тусгаад авчих юм бол тухай бүр нэвтрүүлэхдээ ийм зөвшөөрөл авахгүй байж болно. Тэртээ тэргүй тухайн бүтээлийг тухайн телевиз юмуу, радио энэ худалдаж авч байгаа, худалдаж авах ч учиртай. Тэгж байж тухайн нэвтрүүлэг өөрөө ийм эрх олж авч байгаа. Тийм учраас тэндээ тусгах боломжтой юм болов уу гэж бодож байна.


Ер нь 17-р зүйлийн хувьд дэлгэрүүлж тусгаж болох байх, энд бид нар аль болох тодорхой заалтуудыг тусгахыг оролдсон, гэхдээ тодруулах юмуу, зарим нэмэлт заалт орохоор хэлэлцүүлгийн явцад хүүхдийн эрхийг хамгаалахтай холбоотой заалтан дээр нэмж болох байхаа гэж бодож байна.


Эмэгтэй хүний гэдгийн хувьд тусгайлсан ямар зохицуулалт байх ёстойг одоогоор бид төсөөлөхгүй байна. Одоо бол бид мэдэж байгаа Үндсэн хуулиар, аль ч хуулиар тэгш эрхийн асуудал ярьж байгаа. Энэ дээр аль нэг эрх ашгийг хохироогоод байгаа нь бусад хуулийнхаа зохицуулалтаар зохицуулагдах боломжтой байна уу, үгүй байна уу, эсвэл заавал тусгайлсан зохицуулалтай хэрэгтэй юу, үгүй юу гэдгийг хэлэлцүүлгийн явцад ярьж шийдэх болов уу гэж ойлгож байна.


Н.Болормаа:
-Одоо дандаа монгол телевиз, бусад телевизээр явж байгаа гадаадын кинонууд Солонгос кино ч гэдэг юмуу, янз бүрийн. Тэгэхээр энэ киноны дундуур сурталчилгаа явуулахад Солонгосын талаас нь зөвшөөрөл авна гэдэг ийм асуудал гарч ирэх үү, энийг телевиз өөрөө мэдээд зохицуулах уу? 


Өөрийн үндэсний кинонууд бол өөр хэрэг. Гадаадын киноны дундуур яаж зохицуулагдах вэ?


Г.Баясгалан:
-Үнэхээр энэ хуулийн 4-р зүйлд ч байгаа шүү дээ. Зар сурталчилгаанд оюуны үнэт зүйлийг ашиглахдаа Монгол улсын хууль тогтоомж, олон улсын гэрээний дагуу ашиглана гэж байгаа. Энэ бүх хууль тогтоомжууд дээр чинь тэр тухайн хүний оюуны үнэт зүйлийг ашиглахдаа зохиогчийн зөвшөөрөл юмуу, эрх залгамжлах зөвшөөрөл авна гэж байгаа шүү дээ. Тийм учраас энэ заалтыг хэрэглэхдээ яаж хэрэглэж болох вэ гэхээр бид арга зүйн хувьд жишээлбэл Солонгосын киног манай телевизүүд худалдаж аваад байгаа. Тэгэхдээ худалдаж авахдаа тэр гэрээнийхээ нэг нөхцөл болгоод энэ киноны дундуур чинь бид нар тодорхой хэмжээний реклам, зар сурталчилгаа явуулна шүү гэдгээ тусгачихсан байх ёстой болж байгаа юм.


Н.Тогтох:
-Зар сурталчилгаа гэдэг юмыг ингэж ойлгож байна. Хэвлэл, мэдээллийн хэрэгслээр олон түмний анхаарлыг татах зорилгоор явуулах үйл ажиллагаа гэж. Тэгэхээр энэ зар, сурталчилгаа хоёр чинь хоёр өөр юм шүү дээ. Зар гэдэг чинь юм зарлах. Сурталчилгаа гэхээрээ юмныхаа шинж чанарыг сурталчлах. Энийг хоёр өөр агуулгаар нь оруулж явбал ач холбогдол нь байна. Жишээлбэл, бараа материал сурталчилж байна, өөрийгөө сурталчилж байна. Жишээ нь, түрүүнд Ч.Раднаа гишүүн асуулаа, мэндчилгээ гэж. Би тодорхой жишээ хэлье л дээ, өнгөрсөн цагаан сарын бөх барилдах үеэр мэндчилгээ явуулахыг би сонслоо. Сүүлчийн 16 бөх хүртэл дандаа мэндчилгээ явуулчих юм.


Тэр дотор манай Их Хурлын гишүүдээс 1 гишүүнийг 8 удаа, 1 гишүүнийг 7 удаа явуулсан. Улсууд сүүлдээ дургүйцэж байна. Тойргийнх нь нэрийг хэлээд л 10-аад сумынх нь нэрийг хэлээд л, тэгээд сайн сайхныг ерөөгөөд л. 8 удаа явчихаар чинь улсууд бүр надоел болж байгаа байхгүй юу. Энэ бол сурталчилгаа болчихож байна шүү дээ, мэндчилгээ биш.


Иймэрхүү юмыг зар, сурталчилгаа гээд энэ сурталчилгааны маягаар мэндчилгээ болон бусад зүйлүүдийг явуулахыг бас цэгцэлж өгөхгүй бол энэ чинь ерөөсөө мэдээллийн хүчирхийлэл болох гээд байна шүү дээ. Хэн эрх мэдэлтэй, мөнгөтэй, төгрөгтэй байдаг юм тэр нь хүчирхийлэл хийгээд, олон түмнийг. Тэр нэг аймгийн 5 сумын хүмүүнд мэндчилгээ хүргэхэд 8 удаа, цагаан сарын бөхийг тасалж байгаад явуулахдаа яах вэ дээ. Би нэрийг нь хэлээд яахав нөхрийгөө. Нэг нь 7 удаа явуулж байгаа. Их Хурлын 2 гишүүн л 15 удаа явчихаж байгаа юм шүү дээ. Бид өөрсдөөсөө эхлэх.


Иймэрхүү өөрийгөө сурталчлах ажлыг ийм хэлбэрээр явуулах эд нарыг хуулиар цэгцэлж өгөхгүй болбол энэ чинь бас л та нар чинь хамт бөх сонсож сууж байгаад л та нар яаж байгаа юм бэ гээд байгаа байхгүй юу. Нээрээ хэрэггүй л юм шиг байгаа юм. Ийм учраас зар сурталчилгаа гэдэг хоёр үгээ хоёр өөр ойлголт болгож салгаад, тэгээд сурталчилгаанд хамрагдах юмнуудаа… Энэ чинь ерөөсөө үйл ажиллагаа нь юу гэхээр хэвлэл, мэдээллийн хэрэгслийг ашиглаж олон түмний анхаарал татах л үйл ажиллагаа шүү дээ.


Тэр утгаар нь жаахан өргөжүүлж хийж өгөхгүй бол зөвхөн бараа гээд шүдний оо, шампунь хоёр яриад байдаг шиг биш юмаа. Өөр янз янзын юм ороод олон түмнийг заримдаа бухимдуулаад ингээд байх юм. Энэ их чухал хууль. Та бүхэн санаачилж орж ирлээ. Энийг гаргах нь зүйтэй. Гаргахдаа зөвхөн оо, саван хоёрын тухай биш, бусад янз бүрийн өөрийгөө сурталчлах, бусдыг сурталчлах, зарлах энэ юмыг ялгаж, салгаж өгүүштэй байна гэж хэлмээр байна, үнэ өртөг нь ч гэсэн ондоо байх ёстой байх.


Энийг болох уу гэдгийг би асууж байна нэгдүгээрт. Хоёрдугаарт, мэдээллийн хүчирхийлэл гэж байх уу? байдаг бол тэрнийг бас энд хязгаарлаж өгөх талын юмнууд байх уу?


Хэдэн удаа сурталчилгаа явуулах ёстой юм бэ? Энэ саван, оо хоёр чинь тоо томшгүй боллоо. Авдаг бол ч авдаг, байдаг бол ч байдагтаа хүрмээр байна. Энийг хязгаарламаар болж болохгүй юу. Оо, саван хоёроо кино үзүүлэхгүй улсууд чинь бухимдаад байдаг юм шүү дээ.


Дараагаар нь ерөөсөө энэ зар сурталчилгааг тогтсон цаг, телевизэд, радиод тогтсон цаг өгвөл яасан юм бэ? 17.00-17.30 ч гэдэг юмуу. Тэгээд сонирхсон хүн тэр зарыг нь тэр цагт нь сонсдог юм байгаа биз. Тэгэхгүй бүх нэвтрүүлгээр цацаад хаячихсан. Үр дүнгээ ч бас өгдөггүй байх. Иймэрхүү юмнууд байж болохгүй юу. Хуулиа боловсронгуй болгох үүднээс гэсэн ийм асуултууд байна. Та бүхэн хариулж өгөхгүй юу.


Г.Баясгалан:
-Зар, сурталчилгаа гэдгийн хувьд энэ хос үг юм байгаа юм. Бид нарын бусад орны юун дээр реклам гэж хэлдэг энэ зүйлийг л зар сурталчилгаа гэсэн энэ нэр томъёогоор хэвшүүлэх гэж бид нар оролдож байгаа. Таны ярьсан бусад зүйлийн хувьд  зар сурталчилгаатай холбоогүй, мэдээ, мэдээлэл зарлал гэсэн үгээр явж байгаа л даа. Тийм учраас энд бусад, мэдээ мэдээлэл зарлал гэдэгт таны саяны хэлж байгаа мэндчилгээ, бусад зүйлүүд орох болов уу гэж бодож байна.


Энэ хуулийн зохицуулах хүрээнд энэ асуудал хамаарахгүй байгаа юм. Энд бол юу гэдэг юм улс төр, шашин сүм хийдийн сурталчилгаа энэ хуулийн зохицуулалтанд хамаарахгүй гээд явчихсан байгаа. Тэгэхээр саяны тэр хэлж байгаа тэр зүйлийг улс төрийн гэж үзэх юмуу,өөр юу гэж үзэх юм. Тэр утгаараа бас үлдэх ёстой байх. Ер нь яг хуулийн зохицуулах хүрээнд тэр асуудал хамаарахгүй юм. Нэр томъёоны хувьд бид монгол хэлэн дээрээ зар гэж нэг тусдаа, сурталчилгаа гэж нэг тусдаа гэж ойлгоод байдаг боловч одоогийн энэ оруулж ирж байгаа төслөөр реклам гэдэг бусад оронд хэвшиж нэрлэсэн нэр томъёог зар сурталчилгаа гэсэн энэ хос үгээр тогтоож хэвшүүлье гэсэн ийм л агуулга байгаа.


Тэр нөгөө зүйл бол зарлал гэдэг юмуу, мэдээ мэдээлэл гэдэг юмуу ийм зүйлээр орох болов уу гэж ойлгож байна.


Хоёрдугаар асуудлын хувьд мэдээллийн хүчирхийлэл энд хамаарч байна уу гэж энэ бол шууд утгаараа энэ хуулийн зохицуулалтанд хамаарч байгаа. Тэр зүй бус сурталчилгаа, бодитой бус сурталчилгаа, хууль бус гээд ингээд явж байгаа. Энэ бүх зүйл нарийндаа мэдээллийн хүчирхийлэл гэдэг ойлголтонд хамаарах болов уу гэж бодож байна.


Хэдэн удаа нэвтрүүлэх вэ гэж байна. Энд хязгаарлалт тогтоож болох уу гэж байна. Энд хязгаарлалт тогтоох боломжгүй болов уу гэж бид хуулийн төсөл боловсруулах явцад ойлгосон юм байгаа юм. Яагаад гэвэл зар сурталчилгаа болон шинээр нэвтрэх тусмаа шинэ хэрэглэгчид хүрч байдаг, шинэ хэрэглэгчийг татаж байдаг учраас тэнд зохих хөтөлбөр юманд нь ороод, зөвшөөрөгдөөд,төлбөрөө хийгээд явж байгаа тохиолдолд тэдэн удаа хийгдэх ёстой, өдөн удаа хийгдэх ёстой гэж зөвшөөрөх боломжгүй. Яагаад гэвэл энэ боломжит хэрэглэгчийн анхаарлыг татах зорилгоор гэж байгаа учраас тэр мэдүүлэх болгонд хэрэглэгч нэмэгдэж байх магадлалтай гэж ойлгож байгаа юм.


Тогтсон цагийн хувьд шууд хуульд заагаад юу гэдэг юм үндэсний телевиз тэдээс тэдэн цагийн хооронд зараа явуулна гэж болох байх. Одоо байдлыг харахад үндэсний телевиз ч гэдэг юмуу, зар сурталчилгааны нэвтрүүлгүүд яг тогтсон цагт явж байгаа, энийг заавал хуулиар биш хуулийг хэрэгжүүлэх хүрээнд явах боломжтой. Жишээлбэл арилжаа сурталчилгааны албаны энэ нэвтрүүлэг бол жишээлбэл мэдээ, спортын нэвтрүүлэг хоёрын дунд яваад хэвшчихсэн юмуу, мэдээний өмнө явж байх жишээний. Энэ бол хөтөлбөртөө тогтмол цагт орчихсон байгаа юм байна лээ. Энийг заавал хуульчлах шаардлагагүй болов уу гэж ойлгож байна.


Р.Цогтбаатар:
-Нэгдүгээрт, шударга өрсөлдөөнд харшлах зар сурталчилгаанд хориглох асуудлыг бас энэ хуулиар зохицуулахаар нэг тийм санаа байна. Тэгэхээр энэ аль шударга өрсөлдөөнийг хэлээд байгаа юм, тэр зарлал явуулаад байгаа хүмүүсийн шударга өрсөлдөөнийг хэлж байгаа юмуу, эсвэл хэвлэл мэдээллийнхээ хэрэгслийн, олон нийтийн мэдээллийн хэрэгслийнхээ шударга бус өрсөлдөөнийг хэлж байгаа юмуу гэдэг тал дээр ямар бодолтой байгаа юм бэ?


Яг өнөөдөр олон нийтийн мэдээллийн хэрэгслүүдийн өрсөлдөөнийг Улаанбаатар хотод байх шиг байна. Түүнээс орон нутагт бол ямарч өрсөлдөөн байхгүй шүү дээ. Аймгийн төв, тэрнээс цааш. Монголын үндэсний радио, телевиз хоёр л байгаа шүү дээ. Тэгэхээр энийг яаж зохицуулж оруулахаар хуулинд бодож байгаа юм бэ?


Шударга бус өрсөлдөөнийг хязгаарлаж байна гээд хөдөө орон нутагт байдаг хүмүүсийн маань сонсдог радио, телевиз хоёроор явдаг мэдээлэл сурталчилгааны юманд нэлээн хязгаарлалт тавигдаад янз бүр болоод ингээд явах тухай асуудал байна уу? Ер нь энэнтэй холбогдоод олон нийтийн мэдээллийн хэрэгсэл гээд байгаа юм. Хувийн мэдээллийн хэрэгсэл гэж бас байдаг байх. Төрөөс санхүүжүүлдэг мэдээллийн хэрэгсэл ч байх шиг байгаа юм. Эд нарын ялгаа зааг гэж байна уу? Мэдээлэл, зар сурталчилгаа явуулахад.


Энэнтэй холбогдоод зар сурталчилгааны үнэ өртөг, төлбөр, санхүүжилт, янз бүрийн юмыг нь ерөөсөө зар өгсөн, авсан хоёр хоорондоо тохироод явах юмуу, энийг ямар байдлаар бодож төлөвлөж байгаа юм бэ?


Дараагийн асуулт, эмийн тухай, байгаль орчинтой холбоотой гээд зар сурталчилгааны зүйлүүдийг нэлээн журамлах асуудал оржээ. Энэ хүний хоол, хүнс, тэжээлтэй холбоотой асуудлаар бас ийм журамлах, нэг мөр болгох асуудлыг авч үзсэн үү? Ерөөсөө хүнд хоол болох нь бүү мэд, хор болох нь бүү мэд юмыг хүнсний нэмэгдэл ийм сайхан юм оруулаад ирлээ. Ийм жигтэйхэн сайхан нэг уухаар хэдэн метр өсчихдөг ундаа байна гээд сурталчлаад байдаг. Энэ тал дээр ямар нэгэн асуудал байна уу?


Эцэст нь киноны тухай сурталчилгаа явуулахдаа тэр киноныхоо аль хэцүү болдоггүй хэсгээс нь авч зар сурталчилгаа явуулах юм. Энэ чиглэлээр хуулинд бодож байгаа, төлөвлөж байгаа юм байна уу? Тэр кинон дотор байгаа хамгийн л хүн алдаг, хамгийн их хүчирхийлдэг, хамгийн их тайчиж нүцгэлдэг байдаг юмуу, тийм хэсгийг нь гаргаж л зар сурталчилгаанд явуулах юм,тэр нь маш их олон удаа нэгэнт л зар юм чинь явах юм. Тэр киног сурталчлахаасаа илүү нөгөөдөх чинь эргээд, ялангуяа өсвөр үеийн хүүхдийн хүмүүжилд сайн нөлөөлөхгүй байх шиг байгаа юм. Энэ чиглэлээр ямар бодол байна вэ?


Д.Баярсайхан:
-Шударга өрсөлдөөнд харш гээд. Энэ дээр бид нар Шударга бус өрсөлдөөнийг хориглох тухай хуулийн тийм хүрээнд үйлчлэнэ, зар сурталчилгаа маань өөрөө өрсөлдөөний нэг салшгүй хэсэг байгаа. Тэр утгаараа бид нар зах зээлийн шударга өрсөлдөөнд энэ хууль үйлчлэнэ гэж ойлгож байгаа. Нэг ёсондоо бизнесийн үйл ажиллагаанд, аж ахуйн үйл ажиллагаанд.


Олон нийтийн хэвлэл мэдээллийн хэрэгсэл гэж байгаа. Энэ төрийнх нь болохоор олон нийтийн биш байдаг, хувийнх нь болохоор олон нийтийнх биш байдаг гэсэн тийм ойлголт байхгүй. Бүгдээрээ өөрөө олон нийтэд хэвлэл мэдээллээр цацдаг учраас олон нийтийн хэвлэл мэдээллийн хэрэгсэл гээд хэвшсэн нэр томъёогоор нь бид хийсэн. Аль аль нь ойлгогддог гэсэн утгаар нь өмчийн хэлбэрээс хамаарахгүйгээр.


Киноны тухайд яг тэр зар сурталчилгааг захиалагч, түгээгч нарын хоорондын гэрээгээр зохицуулах харилцаа. Энэ өөрөө аль болох олны анхаарал татах зорилготой учраас аль болох яг тийм хэсгийн дундуур хийгээд байдаг, энийг зохицуулах бололцоо, аль нь сонирхолтой,аль нь сонирхолтой бус хэсэг гэдгийг тогтооход маш хүнд гэж ойлгож байгаа.


Хоол хүнсний зар сурталчилгааны тухайд энэ өөрөө цаанаа хуулиудтай. Хүнсний тухай хууль, стандартчилалын шаардлага хангасан бараа бүтээгдэхүүн гаргах ёстой, дээр нь тусгай зөвшөөрлийн хуулиар бас энэ асуудлыг зохицуулчихсан байгаа. Энд нэг их айхтар хоол хүнсний чанарын талаар онцгойлон, тусгайлан заах шаардлагагүй гэж үзсэн. Энэ өөрөө нийтлэг шаардлагадаа нийцээд явж байх ёстой. Нэг ёсондоо олны анхаарлыг татахаар тэр хоол хүнс, бараа бүтээгдэхүүний ашигтай биш, ололтой чанар, бүтцийнх нь найрлагын талаар асуудлыг тусгаж өгөх ёстой гэж үзэж байгаа.


Б.Өвгөнхүү:
-Юуны өмнө Зар сурталчилгааны хуулийг хэрэгцээтэй байгааг олж хууль санаачилсан хүмүүст талархаж байна. Монголын радио телевизийн ХЭГ-аас санал авсан уу гэж асуумаар байна. Яагаад вэ гэвэл радио, телевизийн хичнээн хувь нь, жишээлбэл Монгол телевизийн хэдэн хувь нь сурталчилгаанаас, мөнгөний хичнээн хувь нь орж байгаа бол гэдгийг мэдмээр байна.


Энд ийм байгаа л даа, радио телевизүүдийн 3 тэрбум төгрөгний төсөвтэй байна гэж бодвол Сангийн яам,тэдний тодорхой хувийг нь өөрсдөө ол гэдэг байгаа юм. Хуучин тийм байдаг юм, одоо тийм байгаа. Миний бодож байгаа ойлгоцоор бол сард 30 орчим сая төгрөгний зар сурталчилгаанаас мөнгө олж байгаа. Тэгэхээр зэрэг энэндээ хөтлөгдөөд цаана нь гарцаагүй мөнгө нь хүрэхгүй нэг шаардлага нэг талаар. Нөгөө талаар мөнгө олох гэсэн ийм хэрэгцээ давхар үүсээд энэ зар сурталчилгааны юм чинь хэтэрчихээд байгаа юм. Ингээд орон нутагт ганцхан сувагтай телевиз үзэж байгаа нөхцөлд бид нар зар сурталчилгааны, өөрөөр хэлбэл мэдээллийн хүчирхийлэл явуулж байгаа юм. Тэгэхээр энийг хүчирхийлэл явуулж байна гэж үзэж болох уу?


Цаашдаа энэ радио телевизийн хууль цаашдаа гарахдаа арилжааны сувгийг яг тэр чигээр нь, нөгөө талаар төсвөөс санхүүждэг бол энэ дээр байдаг сурталчилгаа нь аль болохоор бүр байхгүй шахуу байхаар бодож байгаа болов уу. Тэгэхээр энэ цаашдаа гарах Радио,телевизийн хуультай хэр уялдана гэж бодож байгаа вэ?


Нөгөө талаар байдаг шаардлага гэдэг дээр юм тавьчихсан байна л даа. Сонин хэвлэлийн тухай. Жишээлбэл, Өнөөдөр сонины дугаарын 40-50 хувийг нь зар сурталчилгаа эзэлж байгаа гэж байгаа. Энэ бол асуумаар зүйл л дээ. Яагаад гэвэл сонинд цааш нь ийм хязгаар тавих юмуу? Сонин өөрөө их л зар сурталчилгаа нэмэгдээд байвал цаана нь уншигч авахаа байгаад хаагдана. Ийм учраас сонины зар сурталчилгааны хэмжээнд цаашид тодорхой тоо заана гэдэг чинь хэр зөв юм бэ? Ялангуяа бүх сонин хувийн байхад тэр сонины эзэн өөрөө л мэднэ шүү дээ.


Тэр хүн ганцхан тэр зар сурталчилгаа болоод өөр юугаар авах ёстой байтал энд хувь тавина гэдэг хэр зөв бэ,яагаад ингэсэн юм бэ? Яагаад Өнөөдөр сониныг авсан, Өнөөдөр сонин харин ухаалаг ажиллаж байгаа байхгүй юу. Олон хувь нь реклам явуулах л юм бол тэр хүнд юутайгаа байгаа учраас. Энийг бас бодож үзмээр, хэлж өгөөчээ.


Нөгөө талаар 12.1 чинь саяны миний асуулттай уялдаж байгаа юм. 10 хувь гэдэг нь саяны Сангийн яамны тавьж байгаа шаардлага буюу өөрөө мөнгө ол гэдэг юутай яавч зөрчилдөнө. Ингэхээр зэрэг энэ сурталчилгаагаа, Сангийн яам жишээлбэл санал авч болох юм. 


Нөгөө талаар 15-р зүйл байгаа юм л даа, энэ нэг л олон амьтны хориглосон зүйлүүдийн юуг хориглоно гэж байгаа юм. Энэ дээр ийм байгаа юм. Энэ дээр хэлчихээр зэрэг радио, телевиз юмуу сонин хэвлэл чинь больчихно. Энд хамгийн но-той юм бол захын радио. Захын радиогоор энэ чинь хэвээрээ л байна. Тийм учраас энд тодорхой зааж өгмөөр байна. Олон нийтийн газар, зах дээр ийм ийм юмыг хориглоно гэсэн тодорхой зааж өгч болохгүй юу. Энэ чинь радио телевиз больчихно, сонин больчихно л доо. Захын радио бол үргэлж л явна. Олон нийтийн газар яваад л байгаа. Энийг болих уу?


Нөгөө талаар Спортын төв ордон юмуу, Бөхийн өргөө газруудад жишээлбэл, Бавари пиво гээд байж байгаа, орой бүхэн сагс үзэж байгаа,тэрэн дээр ил харагдаад байгаа байхгүй юу. Тэгэхээр энэ цаашдаа хориглогдох уу?


Нөгөө талаар бид нар архи, тамхи хориглох тухай хууль гаргачихсан байж байгаа. Гэтэл хууль шууд зөрчигдөж байгаа. Жишээлбэл, төв замаар явж байхад Бурхан халдун гээд том самбар бий. Тэр Бурхан халдун гэж самбар бол тэр компанийн сурталчилгаа биш архины дел байгаа байхгүй юу. Өөрөөр хэлбэл шууд бид хууль зөрчиж байгаа юм. Ийм юмтай бид яаж тэмцэх вэ?


Нөгөө талаар тодорхой бар, ресторан элдэв юманд урихдаа тэр архинуудын дүрсийг байнга тодруулж нааш нь гаргасан байдлаар шууд хууль зөрчиж байгаа. Энэ байдлыг яах гэж байгаа вэ?


Жишээлбэл, Их хуралдайг энд хуралдуул гээд пиво зохиж байгаа байхгүй юу. Энд бас л пивог сурталчилж байгаа хэрэг. Энэ бол шууд зөрчиж байгаа. Одоо болтол энэ арилахгүй, улам яваад байгаа юм. Энийг яах гэж байгаа вэ гэж. 


Г.Баясгалан:
-Хуулийн төсөл боловсруулах ажлын хэсэгт радио, телевизээс аль алинд нь орсон. Тухайлбал, Радио телевизийн ХЭГ-ын монгол телевизийн программын захиргааны дарга Нарангэрэл гэж хүн орсон байна. Монголын үндэсний радиогийн орлогч дарга Мөнхөө гэж хүн орсон байна. Энэ улсууд ороод энэ төсөл боловсруулах явцад санаа хэлээд бид нар ярилцаад тохирсон юм байгаа.


Хоёрдугаарт, Ерөнхийлөгчийн дэргэдэх хэвлэл мэдээллийн асуудлаарх зөвлөл бий л дээ. Тэрүүгээр бид нар хэлэлцүүлсэн. Үнэнийг хэлэхэд тэнд янз бүрийн саналын зөрөлдөөн байсан л даа. Яг саяны хэлдэг шиг хувь хэмжээ тогтоох уу, хувь хэмжээ тогтоосон ч гэсэн тэр нь ямар байхав гэдэг талаар санаа оноо байсан. Гэхдээ олонхийн саналаар та бүхэнд танилцагдах гэж байгаа төсөл боловсрогдож орж ирсэн юм.


Сонины болон телевизийн хязгаарын хувьд түрүүнд хэлсэн жишиг яасан юм. Хоёрт, нэгэнт олон нийтийн захиалгат мэдээллийн ийм яг зар сурталчилгааны дагнасан тийм хэвлэл биш байна гэж хэлээд ингээд сурталчилгаанд ороод хэрэглэгчийг татаад үнэн бодитой мэдээлэл, улс төр юу байдаг юм эдийн засаг бусад талаар мэдээлэл өгнө гэж орж ирчихээд нийт талбайнхаа талаас илүү хувийг нь ч юмуу зар сурталчилгаанд зориулаад байх нь учир дутагдалтай байгаа юм.


Хоёрдугаарт, зар сурталчилгааны бус гэсэн ийм хязгаарлалт энд хийгдэж байгаа л даа. Тэр нь юу гэхээр магадгүй тухайн хуудасныхаа дээр нь зар мэдээлэл гэж бичээд тэгээд бүхэл бүтэн 2, 3 хуудсаар яваад хавсралт маягтай орж ирж байгаа энийг энэ хуулиар үндсэндээ хориглохгүй байгаа.


Телевизийн хувьд ч гэсэн ялгаа байхгүй. Зар сурталчилгааны яг тийм тодорхой дагнасан нэвтрүүлгүүд бэлдээд, тэрнийгээ тодорхой цагуудад нэвтрүүлэхийг хориглохгүй байгаа. Өөрөөр хэлбэл арилжаа сурталчилгааны алба гээд байгаа,тэр албаны шугамаар явж байгаа тэр сурталчилгаануудыг аль ч телевизэд дагнасан 10-15 минутын нэвтрүүлгүүд байгаа, энийг ерөөсөө хориглохгүй байгаа шүү дээ. 


Ганцхан тодорхой нэвтрүүлгүүдийн дундуур, тэнд нь 20 минутын хугацаатай нэвтрүүлгийн дундуур зар сурталчилгаа явуулахгүй, яг мэдээний дагнасан цагийн хүрд шиг ийм нэвтрүүлгүүдийн дундуур зар сурталчилгаа хориглоно гэх мэтийн ийм хориглолтууд хийж байгаа юм л даа. Тэрнээс ерөнхийдөө огт хориглож байгаа зүйл байхгүй. Нөгөө талдаа янз бүрийн орлогын албан татварын хуулиудаар ч гэсэн бас татвараас чөлөөлөх юман дээр бас тодорхой хувь хэмжээ заачихсан юмнууд бий шүү дээ. Энийг бас харгалзан үзнэ.


Гэхдээ ер нь тодорхой хувь хэмжээний хувьд түрүүнд ярьснаар ярилцаад шийдэх асуудал юм. Энэ бол бид жишгийг харгалзаад иймэрхүү байж болох юмаа гэсэн ийм хувилбар орж ирж байгаа. Тийм учраас бодит байдал дээр ямар байх ёстой вэ гээд бид тал талаасаа ярилцаад энийг шийдвэрлэж болох болов уу гэж бодож байна.


Архи, тамхины хуультай холбоотой тэнд янз бүрийн зар сурталчилгаа, хориглосон зүйл байдаг боловч гадуур энэ зар сурталчилгаа нэлээн түгээмэл байна. Энийг хориглож чадахгүй байна гэж байгаа. Энэ дээр бид нар гол ойлгож байгаа зүйл бол хориглочихсон боловч, хориглосон заалтаа хэрхэн хэрэгжүүлэх вэ гэдэг механизм нь ерөөсөө тухайн хуульдаа суугаагүй, жишээлбэл архины хууль дээр архины сурталчилгаа явуулахыг хориглоно гэдэг, тамхин дээр тамхины сурталчилгаа явуулахыг хориглоно гэсэн тэрнийг хориглосон заалтыг хэрэгжүүлж байна уу, эсвэл зөрчөөд байна уу гэдгийг тавих хяналтын механизм нь байхгүй байсан учраас энэ хэрэгжихгүй байсан юм болов уу гэж ойлгож байгаа.


Ерөнхий агуулгаараа зарим нэг байгууллага, Хууль зүй, дотоод хэргийн яам ч гэдэг юмуу, Цагдаа ч гэдэг юмуу явуулдаг, гэхдээ тэр нь бас эрх хэмжээ нь хангалттай биш, хариуцлагын хэм хэмжээ байхгүй гэх мэтийн ийм шалтгаан байсан. Одоо энэ хуулиар энэ бүх зар сурталчилгаанд тавих хяналтын механизм ямар гээч субъект тавих нь маш тодорхой болж орж ирж байгаа учраас бид нар дараа нь ч гэсэн эргээд энэ яагаад ийм яваад ийм байлгаад байна вэ гэдгийг асуух эзэнтэй, буух мөртэй болж байгаа юм. Ийм л шалтгаанаар явж байсан гэж бодож байгаа. Тэгэхээр энэ хуулиар зохицуулалт үгүйлэгдэж байсан зүйл нөхөж орж ирж байгаа гэж ойлгож байгаа юм.


Б.Өвгөнхүү:
-Бугын цусан эврийн тухай захын радиог яах вэ? Захын радиогоор явна шүү дээ.


Н.Чинбат:
-Зах, нийтийн тээврийн үйлчилгээний хэрэгсэл,автобус зэргээр мөнзар сурталчилгаа явдаг, тэгэхээр захын радио дээр байнга хяналт тавиад суух боломж байхгүй, тэгэхдээ захын радио голдуу бид ажиглаж байхад голдуу зарлал буюу зар явуулаад байгаа ийм байдаг. Зар сурталчилгаа биш. Зар сурталчилгаа явуулж байгаа хүрээнд энэ хуулийн зохицуулалтандаа хамаараад, хэрвээ энэ хуулийн зохицуулалттай зөрчилдвөл хууль зүйн хариуцлагынх нь асуудал яригдах ийм асуудал гарч ирэх боломжтой.


Ж.Бямбадорж:
-Эхлээд нэг хүсэлт байна. Манай Тамгын газар анхаараарай. Ирүүлж байгаа материалын үсгийн фондыг манайхаас гаргадаг үсгийн фондод яахгүй бол их бүдэг материал ирж, гишүүдэд жижгэрэхээр зэрэг ерөөсөө харагдахгүй болж байгаа юм Г.Баясгалан даргаа. Энийг бас ганц эндээс биш Засгийн газарт бас анхааруулж нэлээн тийм тод фондтой, өөрөөр хэлбэл манай бүлгийн дүгнэлт гардаг фонд байна шүү дээ. Ийм л фондоор авч баймаар байна. Энэ чинь жижгэрээд ирэхээр гишүүдийн хараанд бас их муугаар нөлөөлж байгаа шүү гэдгийг хэлмээр байна.


Асуулт цэвэр хуультай холбоотой юм. Хуулийн зохион байгуулалттай. Ингээд харахаар хууль хоёр юмнаас л бүтээд байх шиг санагдах юм. Нэг нь дандаа хориглолт, нөгөөх нь энэнд тавих хяналт, хариуцлага. Тэгэхээр зэрэг энийгээ яг тийм бол тэр байдлаар нь хийж болдоггүй юмуу? Жишээлбэл, зар сурталчилгаа бүтээх, түгээх, тавих ерөнхий шаардлага дандаа л хориглолт. Дараа нь хууль бус сурталчилгаа гэсэн хэсэг бол дандаа л хориглолт. Та нарын тусгайлан авсан юмнуудчинь ихэнх нь хориглолт. Тийм учраас ерөөсөө зар сурталчилгаанд дараахь зүйлийг хориглоно гээд нэгтгэж хийгээд ингэж хийж болохгүй юу? Энийг 1-р хэлэлцүүлгийн үед ингэж хийвэл болох уу?


7-р зүйл байгаа юм,хууль бус зар сурталчилгаа гээд. Хууль бус зар сурталчилгаа гэчихээд, дотор нь зүй бус зар сурталчилгаа, дараачийнх нь болохоор төөрөгдүүлсэн зар сурталчилгаа, ёс суртахуунд үл нийцсэн зар сурталчилгаа гээд хууль бус гэчихээд хууль бус юманд хамаардаггүй юмнуудаа оруулчихаад байгаа байхгүй юу. Энэ бүгдийг чиь засахад миний түрүүчий хэлдэг болохгүй юу?


Дараачийн асуулт, заавал хуулийн нэр томъёо хэрэглэх шаардлага юу байна энд. Жишээлбэл, интернет гэдгийг бид энд тайлбарлаад яах вэ дээ. Жишээлбэл, зар сурталчилгаа түгээгч, мэдээлэх хэрэгсэл эд нар чинь миний ойлгож байгаагаар нэлээн түгээмэл болчихсон юм шиг байна. Зар сурталчилгаа гэдэг чинь бүр эхнээсээ 3.1.1-д зар сурталчилгаа гээд тайлбарласан байгаа юм. Тэгэхээр зэрэг зар сурталчилгаа гэдэг юм чинь хуулийн зорилтоороо тодорхойлогдож байгаа шүү дээ. Хуулийн зорилт гэдэг 1-р зүйл дээр чинь ийм харилцааг зохицуулахад энэ хуулийн зорилт оршино гээд хэлчихээр зэрэг зар сурталчилгаа гэдэг ойлголт тэндээсээ гараад ирж байх жишээтэй. Ийм талаас нь бодолцох ямар юм байна вэ гэдгийг нэгдүгээрт асууя.


Хоёрдугаарт, аливаа нийгмийн харилцаанд зайлшгүй зохицуулалт хэрэгтэй зүйлийг л бид зохицуулдаг. Энэ утгаараа зар сурталчилгааны хууль их чухал. Манайхан бол зар сурталчилгаа, реклам гэдгээр ойлгож байгаа юм байна. Тэгвэл зарлал байна. Зарлал дотор би саяны Н.Тогтох гишүүний хэлдэг мэндчилгээ орох болов уу гэж. Наадмын талбайд бөх үзэхийн арга байхгүй. Үнэнийг хэлэхэд. Одоо ёстой хорхойтой тулдаа л суухаас. Радиогоор бол дандаа л мэндчилгээ явчихна. Юун тэр бөхийн яах ямар ч арга байхгүй. Бөх сонирхдог хөдөөнийхөн бол ерөөсөө тэр радиогоор чинь сонсоод сууж байгаа байх. Радиогийн бөх тайлбар сонсохоосоо илүү мэндчилгээ сонсчихож байгаа юм.


Хоёр өдөр явчихна. 5-ын даваанаас эхлээд жаахан гайгүй. Энэ цагаан сарын барилдаан гээд ярьж байна л даа. Энэ бол үнэхээр хүмүүсийн дургүйцлийг их төрүүлдэг юм. Дээр нь тийм хувцас, ийм ийм хүн нас барсан байна, мэдэх хүн байвал ирээчээ. Энийг хөдөөнийхөн маш их дургүйцдэг. Ийм ийм хүн алга болчихлоо, үзэж харсан хүн байвал ийм ийм утсанд мэдэгдэнэ үү гээд иймэрхүү хүмүүсийн сэтгэл зүйд нөлөөлөхүйц зарлал бас яваад байдаг. Энийг энэ хуулинд зохицуулах боломж байхгүй юу.


Бид ганцхан рекламаар яачихаад, хүмүүсийн сэтгэл зүйд хэвлэл мэдээллийн хэрэгслээр хүрч нөлөөлдөг, нэлээд эвгүй нөлөөлдөг ийм юмнуудыг яах юм бэ?


Г.Баясгалан:
-Хуулийн бүтэц, техниктэй холбоотой асуудлыг бид ярьж болох байх. Бид иймэрхүү бүтэцтэй байвал илүү зохимжтой юм болов уу гэж бодсон. Яг ялангуяа тэр хууль бус гээд хэлж байгаа юмны хувьд бас тийм байдал байгаа. Бид бас бусад орны хуул тогтоомж судлаад үзэхэд зүй бус, бодит байдалд нийцсэн гэх мэтээр зар сурталчилгааг ангилж, хязгаарласан зохицуулалт хийдэг юм байна лээ, тэр утгаар нь бид нар оруулсан юм. Хуулийн нэр томъёоны хувьд зарим нэг нэр томъёо бол интернет ч гэдэг юмуу ойлгомжтой гэж үзвэл энийг хасч болох байх.


Ер нь зар сурталчилгаа гэж юуг ойлгох вэ гэдгийг тайлбарлах нь зайлшгүй юм байна гэж ойлгосон. Тухайлбал сая гишүүдийн асууж байгаа асуултаас үзэхэд ч гэсэн энэ бол нэлээн ерөнхий байдлаар ойлгогдож байгаа учраас энэ яг хуулийнхаа зохицуулалтаараа ингэж зааглах нь зүйтэй юм болов уу гэж ойлгож яасан байгаа. Мөн зар сурталчилгаа бүтээгч гэж хэнийг хэлэх вэ,түгээгч гэж хэнийг хэлэх вэ, зарим тохиолдолд бүтээгч, түгээгч хамт байх ч тохиолдол бий. Тийм учраас бид энэ хариуцлагыг нь энэ утгаар нь зааглаж байгаа учраас энэ субъектынхаа юуг тодруулж тайлбарлах нь зохимжтой юм болов уу гэж үзсэн юм. Энийг хэлэлцүүлгийн явцад ярьж шийдвэрлэж болох болов уу гэж бодож байна.


Зохицуулалтын хүрээг өргөсгөх юмуу, энэ асуудлыг бид энэ хуулийн үйлчлэх хүрээгээр л хязгаарлачихаад байгаа л даа. Тэгэхдээ үнэхээр тийм зүйл байгааг бид үгүйсгэхгүй байгаа, гэхдээ тэрнийг яг хуулийн хүрээнд зохицуулж хязгаарлах ёстой юу, тэр зохицуулалтынх нь хэлбэр нь ямархуу байх ёстой вэ гэдэг дээр одоогоор ямар нэгэн төсөөлөл алга байна. Тэрнийг бид үнэхээр ийм байдалтай байна гэвэл заавал хуулиар гэхгүйгээр өөр бусад механизмаар бас энийг зохицуулах боломж байх болов уу гэж бодож байгаа юм.


Ж.Бямбадорж:
-Түгээгч гэж байна тийм ээ, тэр эд нарыг чинь хуулийн технологио харахад түгээгчийн харилцаа ямар зүйл заалтан дээр ороод ирж байна, тэрэн дээр нь тайлбарлаад цаашид түгээгч гээд ингээд явчихмаар юм. Бид яагаад гэхээр нэр томъёо гаргаад ингээд явахаар зэрэг хүмүүс зарим нь иймэрхүү юмаар яах гэж, тийм маягаар гэж хэлсэн юм.


Г.Баясгалан:
-Болно байхаа.


С.Төмөр-Очир:
-Өнөөдөр Улсын Их Хурлын чуулганы ажиллагаатай Тамга, тэмдгийн үйлдвэрийн хамт олон танилцаж байгаа юм байна. Тамга, тэмдгийн үйлдвэр 10 жилийнхээ ойг тэмдэглэж байгаа юм байна. Ингээд баярын мэнд дэвшүүлье. (алга ташив)


Асуулт асуухаар нэрээ ирүүлсэн гишүүд дууслаа. Асуулт, хариултаа таслая. Одоо Зар сурталчилгааны хуулийн талаарх Хууль зүйн байнгын хорооны дүгнэлтийг сонсоё. Хууль зүйн байнгын хорооны дүгнэлтийг УИХ-ын гишүүн Д.Сугар танилцуулна.


Д.Сугар:
-Улсын Их Хурлын дарга, эрхэм гишүүд ээ,


Монгол Улсын Ерөнхийлөгчөөс 2002 оны 4 дүгээр сарын 25-ны өдөр Улсын Их Хуралд өргөн мэдүүлсэн Зар сурталчилгааны тухай хуулийн төслийг тус Байнгын хороо 2002 оны 5 дугаар сарын 14-ний өдрийн хуралдаанаараа хэлэлцлээ.


Зах зээлийн өрсөлдөөний өнөөгийн үед зар сурталчилгаа нь өөрийн байр сууриа нэгэнт олсон бөгөөд цаашид түүний гүйцэтгэх үүрэг, ач холбогдол улам өргөжих хандлагатай байгааг харгалзан зар сурталчилгаа,түүнтэй холбогдсон харилцааг эрх зүйн зохицуулалттай болгох шаардлагатай байгаа тул уг хуулийн төслийг Байнгын хорооны хуралдаанд оролцсон гишүүд санал нэгтэйгээр Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.


Уг асуудлыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.


С.Төмөр-Очир:
-Байнгын хорооны дүгнэлтээс асуух асуулттай гишүүн байхгүй биз дээ. Байхгүй байна. Одоо Зар сурталчилгааны тухай хуулийн төслийг хэлэлцэх эсэх асуудлаар санал хураалт явуулъя. Байнгын хороо хэлэлцэх нь зүйтэй гэж үзсэн байна. Байнгын хорооны саналыг дэмжье гэдгээр санал хураалт явуулъя.

85.4 хувийн саналаар хэлэлцэх нь зүйтэй гэж үзлээ.


Анхны хэлэлцүүлэгт бэлтгүүлэхээр Хууль зүйн байнгын хороонд Зар сурталчилгааны тухай хуулийн төслийг шилжүүллээ. Ажлын хэсгийнхэнд баярлалаа.


Дараагийнхаа хэлэлцэх асуудалд оръё. “Чингис хаан” одон бий болгох тухай Улсын Их Хурлын тогтоолын төслийн анхны хэлэлцүүлэг явуулна. Ажлын хэсгийг урьж байна.


“Чингис хаан” одон бий болгох тухай Улсын Их Хурлын тогтоолын төслийн анхны хэлэлцүүлгийг явуулъя. Хуулийн төслийн талаар Төрийн байнгын байгуулалтын байнгын хорооны дүгнэлтийг сонсоё. Байнгын хорооны дүгнэлтийг Байнгын хорооны дарга Д.Дэмбэрэл танилцуулна.


Д.Дэмбэрэл:
-Улсын Их Хурлын дарга, эрхэм гишүүд ээ,


Монгол Улсын Ерөнхийлөгчөөс өргөн мэдүүлсэн “Чингис хаан” одон бий болгох тухай Монгол Улсын Их Хурлын тогтоолын төслийг хэлэлцэх эсэх тухай асуудлыг Улсын Их Хурлын нэгдсэн хуралдаанаар хэлэлцэж, төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 


Байнгын хороо уг тогтоолын төслийг Улсын Их Хурлын нэгдсэн хуралдааны анхны хэлэлцүүлэгт оруулах эсэх асуудлыг 5 дугаар сарын 14-ний өдрийн хуралдаанаараа хэлэлцээд “Чингис хаан” одонгийн тодорхойлолтыг бүхэлд нь өөрчлөн найрууллаа.


Төслийг хэлэлцэх явцад Улсын Их Хурлын гишүүн У.Хүрэлсүх одонгийн дагалдах шагналын хэмжээг нэмэгдүүлэх, Улсын Их Хурлын гишүүн Б.Өвгөнхүү, Р.Сандалхан нар Улсын Их Хурлын нэгдсэн хуралдаан дээр гишүүдээс зарчмын зөрүүтэй өөр санал гарахгүй бол анхны хэлэлцүүлгээр батлуулах санал гаргасныг Төрийн байгуулалтын байнгын хороо дэмжсэн.


“Чингис хаан” одон бий болгох тухай Улсын Их Хурлын тогтоолын төслийн талаар санал хураалгах зарчмын зөрүүтэй саналын томъёоллыг та бүхэнд тараасан.


Улсын Их Хурлын эрхэм гишүүд ээ,


“Чингис хаан” одон бий болгох тухай Улсын Их Хурлын тогтоолын төслийг анхны хэлэлцүүлэгт бэлтгэсэн тухай асуудлаар тус Байнгын хорооноос гаргасан дүгнэлт болон уг төслийн талаар гарсан зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье.


Анхаарал тавьсанд баярлалаа.


С.Төмөр-Очир:
-Байнгын хорооны дүгнэлттэй холбогдуулж асуулт асуух гишүүн байхгүй байна. Ажлын хэсэг Монгол Улсын Ерөнхийлөгчийн улс төрийн бодлогын зөвлөх Я.Долгоржав, Монгол Улсын Ерөнхийлөгчийн Тамгын газрын ахлах референт Ш.Хэнмэдэх, Монголын Урчуудын Эвлэлийн хорооны дарга Л.Болд, “Зоос гоёл” хувьцаат компанийн зоос, одон тэмдгийн цехийн дарга Д.Баярсайхан нар байна.


Ж.Наранцацралт, Ц.Ням-Осор гишүүн хоёроор асуултаа таслая.


Ж.Наранцацралт:
-Байнгын хороон дээр энэ асуудлыг Засгийн газрын хуралдаан дээр ярилцаж байх үед зөвхөн энэ одонтой холбоотой биш, ер нь монгол улсын төрийн шагнал одонгийн талаарх цогцолбор асуудлуудаар тодорхой арга хэмжээ боловсруулж оруулах асуудлууд яригдаж байсан юм. Энийг хэрхэн шийдэхээр асуудалд хандаж байгаа юм бэ?


Тухайлбал, энэ одонгоо яриад л дараачийн олон гавьяат, Сүхбаатарын одон гэх мэтчилэн энэ нийтлэг механизмдаа асуудлыг яаж авч үзэхээр асуудлыг оруулж байгаа юм бэ?


Д.Дэмбэрэл:
-Манай ажлын хэсгийн нөхдүүд нэмэх байхаа. Энэ асуудал Улсын Их Хурлын гишүүд тавьж байгаа нь бас зүй ёсны юм байгаа юм. Ерөөсөө нийт шагнал, одон, цолыг бүхэлд нь авч үзэх ийм асуудал байх уу, үгүй юу. Энэнтэй холбогдуулаад бас саяны зүйлийн цаана нийтдээ одонг дагалдах шагналын хэмжээнүүд нь ямар хэмжээтэй байх юм. Ингээд бүхэлд нь харж үзэх боломж цаашдаа гарах уу гэдэг ийм асуудал байгаа юм. Ийм боломж гарах юм. Яагаад гэвэл ер нь одонгийн тухай буюу шагнал цолын тухай хууль Монгол Улсын Ерөнхийлөгчийн түвшинд бас бодож боловсруулж байгаа юм байна лээ.


Энэ бүхэлдээ авч ярихад хүрвэл хуулийн хүрээнд хууль гаргах журмаар бүгдийг нь авч үзэх ийм боломж байж байгаа. Эдүгээ болтол бид нар ямар журам баримталж явж байна вэ гэхээр Ардын Их Хурлын тэргүүлэгчдийн баталж байсан одонгийн дүрэм, тодорхойлолтуудыг үндэс болгон явж байгаа. Эрх зүйн үндэслэл нь. Монгол Улсын Ерөнхийлөгч одонд тодорхойлох, шагнах тухай журам гаргасан. Тэр журмыг мөрдөж явж байгаа ийм зүйл байгаа юм. Энэ одонг одонгуудын дотроос нэлээн бодолцсон Монгол Улсын Ерөнхийлөгчийн зүгээс тэргүүн зэргийн одон байх юмаа гэж одоогийн байж байгаа одонгуудын түрүүнд нь байхаар уг асуудлыг боловсруулж оруулж ирсэн. Энийг ажлын хэсэг нийт дүнд нь авч үзээд тэргүүн зэргийн одон Чингис хаан одон шинээр гарах асуудал байж болох юм байна гэж уг систем нь цаанаа бас нэлээн бодогдсон ийм систем байгаа юм.


Ж.Бямбадорж:
-Хэлэлцэх эсэх асуудлыг шийдэж байхад ярьж байсан л даа. Энэ одон өөрөө асар их үнэтэй одон байгаа байхгүй юу. Миний тооцоогоор харахад лав гурав аравны хэдэн сая төгрөгний одон. Одон нь өөрөө. 10 ширхэг одон 31 сая төгрөгөөр ойролцоогоор хийлгэхэд гарна гэж байгаа шүү дээ. Ийм үнэтэй, ийм нэр хүндтэй одон авч байгаа хүнд мөнгө дагуулахын шаардлага ерөөсөө байхгүй байгаа байхгүй юу.


Энэ бол асар том нэр төрийн хэрэг. Энэ хэн нэгэн иргэн шагнагдаад байхгүй л юм шиг байна. Ийм нөхцөлд  нэгдүгээр хэлэлцүүлгийн үед хэлсэн би. Энийг хасъя гэсэн санал хэлж байсан. Ингээд Байнгын хороон дээр санал хураах томъёолол дотор орж ирээгүй байна. Энэ ямар учиртай вэ? Би бол байнгын хорооны санал 1-р хэлэлцүүлгийн юманд орж ирэх юм байна, энэ дээр нь Улсын Их Хурал яриад шийдчих юм байна гэж. Бид нар нэг л ийм юм ойлгоод байна л даа. Социализмын үед үнэхээр бүх юмаа, ажил амьдралаа ажлынхаа төлөө зориулаад зөвхөн одон цол аваад байсан хүмүүсийн амьдрал өнөөдөр хүндэрсэнтэй өнөөгийн шагнал авч байгаа хүмүүсийг адилтгаж ойлгоод байх юм.


Өнөөгийн шагнал авч байгаа хүмүүс бол тэр хүмүүсээс өөр, зах зээлийн нөхцөлд бас нэлээн боломжийн амьдралтай болчихсон, бас нэлээн ажил амьдрал нь тэрнийгээ дагаад сайжирчихсан хүмүүс шагнагдаад байгаа шүү дээ. Тэрэнтэй одоо энэнээс хойш шагнагдах хүмүүсийн юунд мөнгө дагана гэдэг бол арай. Нэрэмжит шагнал бол юу гэдэг юм Оскарын шагнал ч гэдэг юмуу, Төрийн шагнал ч гэдэг юмуу иймэрхүү мөнгө дагадаг шагнал өөр юмаа. Энэ дээр бид нар арай өөр байдлаар хандаж болдоггүй юмуу? Энэ яагаад орж ирсэнгүй вэ?


Д.Дэмбэрэл:
-Энэ одонг Улсын Их Хурлаар хэлэлцэх үү, үгүй юу гэдэг асуудлыг ярьж байх үед уг асуудал тавигдсан нь үнэн. Ажлын хэсэг бид нар байгуулж ажлын хэсэг болон байнгын хороон дээр энэ асуудлыг ярьсан. Одонг дагалдаж 9 цэн алт, нэмэлт дагалдаж шагнал өгч байгаа юм. Тэгэхээр одоогийн Засгийн газарт оруулчихаад байгаа Монгол Улсын Ерөнхийлөгчийн одонг дагалдах нэмэлт шагнал гэдэг юмуу даа шагналыг тодорхойлсон байгаа юм.


Энэний дотор нийтэд нь тооцож үзсэнээр одоогийн Чингис хаан одонг 360 мянган төгрөг дагалдахаар ингэж тодорхойлсон байгаа. Ингэж 9 цэн алт гэдгийг. Тэгэхээр энийг огт цулгуйд нь аваад больчихъё гэхээр манай одонгуудыг хуучин явж ирсэн журам бол бага зэрэг хэмжээний мөнгө дагалдаж байгаа. Хөдөлмөрийн баатар цол болон Баатар цол олгох. Бусад гавьяатууд болон одонгуудад. Мөнгөгүй одон ч бий. Тэгэхээр энийг нэг мөр нэгдсэн байдлаар шийдэх сая Ж.Наранцацралт гишүүний асуулт тавьсны дагуу би хариулсан гэж бодож байгаа.


Яагаад энэ одонг дагалдах шагнал нь байж байна вэ гэхээр нэгдүгээрт, одонгийнхоо нэр хүндийг бас өргөх юмаа гэж. 


Хоёрдугаарт, одон бол 3 сая 200 мянган төгрөгөнд босч байгаа нь үнэн. Тэгэхээр энэ үнэтэй, цэнэтэй зүйл учраас өөр юм олгоод байх хэрэггүй гэхээр бас материаллаг талын зүйл дагалдаж байх нь зүйтэй гэсэн ерөнхий зарчим байж байгаа. Тэрнийгээ дагаад Монгол Улсын ерөнхийлөгчийн оруулж ирсэн саналыг бид нар ярилцаж байгаад хэвээр нь оруулж ирж байгаа. Заавал одонг мөнгө дагалдах ёсгүй гэж үзэх юм бол Улсын Их Хурлын гишүүд санал хурааж болох юм. Тэгэхдээ ер нь дагалдах нь зөв юм байна лээ.


Ж.Бямбадорж:
-Миний асуулт дүгнэлтэнд юу гэдэг юм ийм асуудал орж ирлээ, санал хураалаа цөөнх тэр боллоо л гэвэл энд бид нар санал хураах боломж бүрдүүлэх гээд байгаа байхгүй юу. Тэрнийг л асуугаад байна. Одоо бол энэ томъёолол дотор байхгүй учраас УИХ-ын дарга тэрүүгээр санал хураалгаж чадахгүй шүү дээ. Би ойлгохдоо Төрийн байгуулалтын байнгын хороон дээр олонхи, цөөнх болсон. Олонхийнхоо саналаар энэ шийдсэн байгаа. Цөөнх болсон гишүүдийн санал энд орж ирэх ёстой л гэж ойлгоод байгаа байхгүй юу.


Д.Дэмбэрэл:
-Ажлын хэсэг дээр яриад ажлын хэсэг бол ийм томъёолол оруулах шаардлагагүй гэж үзсэн юм л даа. Та бол Байнгын хорооны хурал дээр орж томъёолол бичиж, саналаа хэлээгүй болохоор энэ томъёолол орж ирэх боломжгүй болчихсон юм.


С.Төмөр-Очир:
-Одоо зарчмын зөрүүтэй саналуудаар санал хураалт явуулъя.


Дүрмийн төслийн 5 дахь заалтыг дараахь байдлаар өөрчлөх гэж байна. “Чингис хаан” одонгоор шагнуулах Монгол Улсын иргэнийг Ерөнхийлөгчийн зарлигаар баталсан “Монгол Улсын цол хүртээх, одон, медалиар шагнах тухай журам”-д зааснаар, гадаад орны төр, нийгмийн нэрт зүтгэлтэн, иргэнийг Монгол Улсын Ерөнхийлөгч, Монгол Улсын Их Хурлын дарга, Монгол Улсын Ерөнхий сайд санаачлан нэр дэвшүүлж, тэдгээрийн Тамгын болон Хэрэг эрхлэх газар тодорхойлолт, материалыг зохих журмын дагуу бүрдүүлэн Монгол Улсын Ерөнхийлөгчид өргөн мэдүүлнэ.”

Саналыг Улсын Их Хурлын гишүүн Ш.Бадам, Д.Сугар нар гаргасан. Төрийн байгуулалтын байнгын хороо дэмжсэн санал байна. Төрийн байгуулалтын байнгын хорооны саналыг дэмжье гэдгээр санал хураалт явуулъя.


Л.Одончимэд:
-Гадаадынхныг чинь ирж авахаар байгаа билүү, одонгоо.


Я.Долгоржав:
-Ирж авч чадахгүй онцгой тохиолдол гарвал Элчин сайдаар гэдэг үгийг нь хассан юм. Тэгээд энэ том дарга нар өгье гэж.


Ж.Бямбадорж:
-Д.Сугар гишүүн алга байна, Ш.Бадам гишүүн алга байна. Уг нь сая Д.Сугар гишүүн байсан. Энэ саналыг дэмжиж байгаа юм. Гэхдээ энд илүү юм байгаа байхгүй юу. Ерөнхий сайд санаачлан нэр дэвшүүлэн тодорхойлно гээд орхичихмоор байгаа юм. Тамгын болон Хэрэг эрхлэх газар тодорхойлолт материалыг зохих журмын дагуу бүрдүүлэн Монгол Улсын Ерөнхийлөгчид өргөн мэдүүлнэ гэж энэ бол, за яахав Монгол Улсын Ерөнхийлөгчид өргөн мэдүүлнэ гэж байг, санаачлан нэр дэвшүүлэн тодорхойлж Монгол Улсын Ерөнхийлөгчид өргөн мэдүүлнэ гэж, тэртээ тэргүй Тамгын газар нь хийдэг ажил шүү дээ. Тэртээ тэргүй Тамгын газар л хийнэ. Тийм учраас тэдгээрийн Тамгын болон Хэрэг эрхлэх газрын тодорхойлолт, материалыг зохих журмын дагуу бүрдүүлэн гэдгийг хасмаар байна. Энийгээ дүрмээрээ Ерөнхийлөгчийн Тамгын газар дараа нь зохицуулчихна шүү дээ. Ингээд энэ гишүүдийн саналыг авчихъя гэсэн саналтай байна.


Ц.Ням-Осор:
-Ерөнхийлөгчид өргөн мэдүүлнэ гээд байдаг. Ерөнхийлөгч санаачлана гээд байдаг, энэ эд нар чинь болдог юмуу? эсвэл Ж.Бямбадорж даргын хэлснээр доод талын өгүүлбэрийг Ерөнхийлөгчид өргөн мэдүүлэх гэдгийг тэр чигт нь дүрэмд байгаа юм, тэр чигт нь хасах хэрэгтэй. Санаачлана гээд.


Ж.Бямбадорж:
-Өргөн мэдүүлнэ гэдгийг хасчихаж болно.


Н.Тогтох:
-Хуулийн заалт ч гэсэн гадаадын гээд эхлэх юм, энэ чинь гадаадад ер нь гол нь зориулагдаж байгаа эд үү? Аль эсвэл адилхан монгол иргэд юм бол монголыг нь түрүүнд нь биччихээд гадаадынхыг нь дараа нь бичвэл алдас болох уу? 


Ж.Бямбадорж:
-Эхэнд нь байна. Чингис одонгоор шагнуулах Монгол улсын иргэнийг…


Н.Тогтох:
-Сая засвар оруулж байгаа юу чинь дарга уншихдаа гадаадын гээд эхлээд уншсан. 


С.Төмөр-Очир:
-Үгүй. Өмнө нь юу гэхээр Монгол улсын иргэнийг Ерөнхийлөгчийн зарлигаар баталсан энэ журмаар, гадаадынхан гээд тусад нь залгаж байгаа, 


Н.Тогтох:
-Та гадаад гээд эхлээд уншсан.


С.Төмөр-Очир:
-Үгүй, үгүй. Чингис хаан одонгоор шагнуулах Монгол Улсын иргэнийг Ерөнхийлөгчийн зарлигаар баталсан Монгол Улсын цол хүртээх, одон, медалиар шагнах журамд зааснаар гадаад орны төр засгийн гээд явж байгаа байхгүй юу. Эхлээд монголоо тусад нь хэлчихээд, гадаадынх нь арай өөр гэсэн үг.


Энэ найруулгыг манай ажлын хэсгийнхэн ерөнхийдөө авч болно гэж ойлгож байгаа. Ингээд Байнгын хорооны саналыг дэмжье гэдгээр санал хураалт явуулъя.

86.4 хувийн саналаар Байнгын хорооны санал дэмжигдлээ.


2 дахь санал. Дүрмийн төслөөс “Чингис хаан” одонгоор шагнагдсан хүн уг одонг баяр ёслолын үед зүүнэ. Бусад үед “Чингис хаан” одонг дагалдуулан олгосон одонгийн бичил хувилбарыг зүүж байна” гэсэн 6 дахь заалтыг хасах;


Дүрмийн төслийн 7-ийн “а” заалтыг дараахь байдлаар өөрчлөн найруулах:


“Монгол Улсын иргэнд “Чингис хаан” одонг Үндэсний их баяр наадам, Ардын хувьсгалын ойн баярын үеэр гардуулна” гэсэн Ш.Бадам, Н.Болормаа нарын санал байна. Байнгын хороо дэмжсэн.


Ж.Бямбадорж:
-Энэ заавал үндэсний баяр наадам, Ардын хувьсгалын баярын үеэр гардуулна гэхээр нэг л биш байгаа юм. Үнэхээр Монгол улсын хамгийн тэмдэглэлт юмуу, баяр ёслолын өмнө гэж хэлж болно. Жишээлбэл улс Бүгд Найрамдах засаглал тунхагласан тэр их том ой болж, улс даяар тэмдэглэж, магадгүй 100 жилийн ой тэмдэглэж болно шүү дээ. 14 онд Бүгд найрамдах засаг тунхагласны, анхны Үндсэн хууль батлагдсаны 100 жилийн ой, энэ бол Монгол Улсын хувьд том ой байж таарнаа даа. Тэгвэл энэ ойн үеэр яагаад гардуулж болохгүй байхав. Нэг хүн шагнаад гардуулахад их л чухал үйл явдал гэж үзнэ.


Тийм учраас үндэсний их баяр наадам, ардын хувьсгалын ойн баяр биш ерөөсөө Монгол Улсын түүхт ой, тэмдэглэлт үйл явдлын өмнө гэсэн ийм л байдлаар оруулбал ямар вэ гэсэн бодолтой байна.


Улсын хэмжээгээр шийдвэр гаргаад, Засгийн газрын ч юмуу, Улсын Их Хурлын, эсвэл Ерөнхийлөгчийн зарлиг гаргаад тэмдэглэж байгаа улсын том ой, баярт үйл явдал гэж ингэж хэлмээр байна.


С.Төмөр-Очир:
-Энэ их зовлонтой. Энэ чинь дэгээрээ байнгын хорооноос орж ирээгүй юмаар энэ дээр…


Ж.Бямбадорж:
-Яг л тэрүүгээр ярьж байна шүү дээ, тэрэн дээр л ярьж байна. Энэ дээр цөөнх болж ярьж байна. Энэ дээр ярьж болно шүү дээ.


Б.Эрдэнэбилэгт:
-Энэ дээр оруулж ирсэн саналыг ингэж ойлгоод байна. Үндэсний их баяр наадам гэдэг юм чинь ардын хувьсгалын ойн баяр гэдэгтэй холбогдохгүй байна гэж ойлгоод байгаа байхгүй юу. Тэгэхээр зэрэг яг энийгээ санал оруулсан Н.Болормаа гишүүн үндэсний их баяр наадам гэдгээ холбочихсон маягаар хэлсэн юмуу, аль эсвэл тусгайд нь саяны түүхт ой, тэмдэглэлт үйл явдал гэдэгтэй холбогдож хэлээд байгаа юмуу, энийгээ тайлбарлаж өгөөч.


Ж.Бямбадорж:
-Хөдөлмөрийн хуулин дээр энэ хоршоо үгээрээ орчихсон байгаа байхгүй юу. Үндэсний их баяр наадам, Ардын хувьсгалын ой гээд Хөдөлмөрийн хуулинд яг нэр томъёогоороо орчихсон юм.


М.Далайхүү:
-Наадах дээр чинь энэ юугаар нь орох зүйтэй гэж би бодож байна. Хажуугийн санал биш шүү дээ, шууд саналаа хураалгаад шийдэх асуудал шүү дээ.


С.Төмөр-Очир:
-Тийм ээ. Та нар нэрээ өгөөд байхаар болохгүй байна шүү дээ.


М.Далайхүү:
-Өөр санал хажуугаар орж ирээд байгаа болохоор нэрээ өгөөд байгаа байхгүй юу.


Б.Эрдэнэбилэгт:
-Би Н.Болормаагаас асуулт асуусан. 


С.Төмөр-Очир:
-Тэр чинь ойлгомжтой шүү дээ. Хөдөлмөрийн хуулин дээр энийг хэлчихсэн байдаг байхгүй юу. Тэгэхээр энэ ерөөсөө 7 сарын 11-ний баярыг л хэлж байгаа байхгүй юу. Хуулиндаа тийм байгаа.


Б.Эрдэнэбилэгт:
-Яг энэ томъёолол бол их л явцуу байна.


Л.Одончимэд:
-Би ингэж бодож байна. Ж.Бямбадорж даргатай ерөнхийдөө санал нэг. Гэхдээ энэ чинь манай тусгаар тогтносон баярын өдөр гээд байгаа шүү дээ. Тэрүүгээрээ өгье, Чингисийн төрсөн өдрөөр өгье, төрсөн өдрийг нь үнэн тодорхойлсон гэж үзэж байгаа бол. Тэгээд л бусад ардын хувьсгалын ой бүгдийг нь хас, тэгж байж л санал өгье.


С.Төмөр-Очир:
-Би санал хураалгах гээд байна. Саналаа хураалгаад энэ санал унах юм бол … за санал хураалаа шүү. Би энийг ерөөсөө эхнийхээр нь хураая. Дүрмийн төслөөс “Чингис хаан” одонгоор шагнагдсан хүн уг одонг баяр ёслолын үед зүүнэ. Бусад үед “Чингис хаан” одонг дагалдуулан олгосон одонгийн бичил хувилбарыг зүүж байна гэсэн заалтыг хасъя гэсэн санал байна. Санал хураагаагүй байгаа, одоо хураалгах гэж байна.


Байнгын хороо дэмжсэн байна. Байнгын хорооны саналыг дэмжье гэдгээр санал хураалт явуулъя.  Тусад нь хураалгаж байна.

81.8 хувийн саналаар Байнгын хорооны санал дэмжигдлээ.


Дараагийнхыг нь хураалгая. 7-гийн “а” заалтыг дараахь байдлаар өөрчлөн найруулах. Энэ унах юм бол хуучин нь үлдэнэ гэсэн үг шүү дээ. Энэ чинь өөрчлөн найруулах гээд өөрчлөн найруулах нь үлдэхгүй бол…

Ж.Бямбадорж:
-Үгүй, үгүй тийм юм байхгүй. Ингэж санал хураадаг шүү дээ. Тэрнийг гишүүд бүгд хүлээн зөвшөөрч байна, өөрчлөе гэдгийг. Энэ найруулгыг хүлээж авахгүй гэвэл өөр найруулган дээр ярих асуудал гарч ирнэ шүү дээ. Ерөөсөө тэр цаадах нь үлдэнэ гэсэн юм байхгүй шүү дээ.


С.Төмөр-Очир:
-Би ингэж ойлгож байна. Та нар өөр өөрсдийнхөөрөө тайлбарлаад байх юм. Байнгын хорооны энийг өөрчлөе гэсэн санал унах юм бол өөрчлөхгүй л үлдэнэ шүү дээ. Өөр логик байхгүй шүү дээ. 


Монгол Улсын иргэнд “Чингис хаан” одонг Үндэсний их баяр наадам, Ардын хувьсгалын ойн баяраар гардуулна гэснийг Байнгын хороо дэмжсэн байна. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 35


Татгалзсан 10


Бүгд 45


77.8 хувийн саналаар Байнгын хорооны санал дэмжигдлээ.


Бид нар энийг Байнгын хороон дээрээ сайн ярихгүй учраас энэ чинь зовлонтой болчихоод байна шүү дээ. Би бол энүүгээр байнгын хорооны орж ирсэн юмнаас өөрөөр хураалгах юм бол өөр саналтай улсууд намайг бас шүүмжлэнэ шүү дээ. Тийм учраас та нар, ялангуяа өөр санал энэ дээр гаргах гэж байгаа улсууд Байнгын хороон дээр өөрсдөө очиж саналаа томъёолоод тэрнийгээ хураалгаад, тэнд цөөнх болоод орж ирээд ингэхгүй бол болохгүй байна шүү. Энийг анхаараарай.


Дүрмийн төслийн 7-ийн “б” заалтаас “тухайн оронд суугаа Монгол Улсын Элчин сайд” гэснийг хасах гэсэн Төрийн байгуулалтын байнгын хорооны санал байна. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 30


Татгалзсан 13


Бүгд 43


69.8 хувийн саналаар Байнгын хорооны санал дэмжигдлээ.


Дүрмийн төслийн 7-ийн “б” заалтаас “одонгоо авахаар өөрөө ирвэл” гэснийг хасах гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 35


Татгалзсан 5


Бүгд 40


87.5 хувийн саналаар Байнгын хорооны санал дэмжигдлээ.


6-р санал. Дүрмийн төслөөс “Улсын клиникийн II эмнэлгээр үйлчлүүлэх” гэсэн 8-ын “б” заалтыг хасах гэсэн Улсын Их Хурлын гишүүн Ш.Бадам, Н.Болормаа нарын санал байна, Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 35


Татгалзсан 5


Бүгд 40


87.5 хувийн саналаар Байнгын хорооны санал дэмжигдлээ.


7-р санал.Дүрмийн төслийн 9 дэх заалтыг дараахь байдлаар өөрчлөн найруулах:


“Чингис хаан” одонгоор шагнагдсан хүн, эсхүл хууль ёсны өвлөгч нь хүсвэл түүний алдар гавьяаг мөнхжүүлэх зорилгоор уг одонг үнэмлэхийн хамт Үндэсний түүхийн төв музейд хүндэтгэлтэйгээр байрлуулна” гэж өөрчлөн найруулах Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 31


Татгалзсан 9


Бүгд 40


77.5 хувийн саналаар Байнгын хорооны санал дэмжигдлээ.


8-р санал. “Чингис хаан” одонгийн тодорхойлолтыг дараахь байдлаар өөрчлөн найруулах:


“Нэг.Одон, зүүлтийн хэсэг

“Чингис хаан” одонгийн төвд дугуй хэлбэртэй, саарал өнгийн паалан дээр Чингис хааны дүрийг цагаан алтаар товойлгон хийнэ.


Түүний гадуурх тойргийн хөх өнгийн паалан дээр баруун хэсэгт “Мөнх тэнгэрийн хүчинд”, зүүн хэсэгт “Чингис хаан Тэмүүжин” гэж худам монгол бичгээр товойлгон алтдаж бичнэ.


Түүний гадуур алтадсан эвэр угалзан дугуй хүрээг товойлгож хийнэ.


Дугуй хүрээ нь гадуураа дөрвөн зүг, найман зовхисыг бэлгэдсэн цацрагуудтай байна. Эв нэгдэл, бат бэхийг бэлгэдэж багцалж боосон таван сумны дүрстэй урт цацрагийг алтдаж хийнэ. Багцалсан боолт нь цагаан алтан суурь бүхий үнэт эрдэнийн очир алмааз шигтгээ байна.


Цацраг тус бүрийн баруун, зүүн талд түүнтэй ижил урттай, үзүүртээ алтан бөмбөлөгтэй, ховил бүхий цагаан алтан цацраг байна.


Энэхүү цацрагуудын хооронд үзүүртээ үнэт эрдэнийн бадмаараг шигтгээ бүхий богиновтор өргөн алтан цацраг байна. Түүний хоёр талд ховил бүхий цагаан алтан богино цацраг байна.


Бүх хос цацрагуудын хооронд цагаан алтан богино холбоос байна.


Одонгийн дээд хэсэгт одон зүүлт хоёрыг холбох зориулалттай холбоосын хэсэг байна. Холбоос нь Чингис хаана Гэрэгэ дэвсгэртэй цагаан туг байна. Тугийг цагаан алтаар, Гэрэгэ-г алтаар хийнэ.


Одонгийн зүүлт нь алтадсан эвэр угалзан гинжин чимэглэлээр холбогдсон цагаан туг болон бадам цэцгээр хүрээлүүлсэн хөх өнгийн пааландсан суурь бүхий алтан соёмбоос бүрдэнэ. Туг, бадам цэцгийг цагаан алтаар, соёмбыг алтаар хийнэ. Одон, зүүлтийн хэсэгт нийт есөн цагаан туг дүрслэгдэнэ.


Одон, холбоос, зүүлтийн их биеийг мөнгөөр хийх бөгөөд цагирагаар холбогдоно.


Одонгийн ар талд дугаарыг бичнэ.

 
Хоёр.Одон, зүүлтийн хэмжээ

Одон нь тус бүр 2 мм-ийн зузаантай 3 давхар байна. Одонгийн нийт диаметр 100 мм, Чингис хааны дүрс байрласан дугуйн диаметр 33 мм, худам монгол бичгийн өргө;н нь 4 мм, эвэр угалзан хээний өргөн 4 мм байна. Одонгийн төв хэсгийн дугуйн захаас цацрагуудын үзүүр хүртэл 25 мм; 23 мм; 18 мм; 13 мм; 7 мм байна. Очир алмааз шигтгээ байрласан цагаан алтан суурийн диаметр нь 4 мм, бадмаараг шигтгээний диаметр нь 3 мм байх бөгөөд тэдгээр нь тус бүр 0.1 крат байна.


Гэрэгэ-ийн урт нь 29 мм, өргөн нь 11 мм байна.


Зүүлтний алтан соёмбыг хүрээлсэн бадам цэцгийн диаметр нь 40 мм, зүүлтний цагаан тугны гаднах дугуйн диаметр нь 27 мм байна. Алтан соёмбын өндөр нь 28 мм, өргөн нь 16 мм байна.


Хоёр цагаан тугны хоорон дахь эвэр угалзан чимэглэлийн урт нь 48 мм, өргөн нь 19 мм байна.


Гурав.”Чингис хаан” одонгийн бичил хувилбарын тодорхойлолт


“Чингис хаан” одонгийн бичил хувилбар нь уг одонгийн Их эзэн Чингис хааны дүр бүхий цацарсан ирмэгт дугуй дээрх бүх элементийн бүрдэл хэсгүүдийг 4 дахин багасгаж дүрсэлсэн дугуй хэлбэртэй байна.


Бичил хувилбар нь 2 мм-ийн зузаантай, 25 мм-ийн диаметр бүхий нэг хавтгай дээр дүрслэгдсэн байх бөгөөд түүний их биеийг мөнгөөр хийж, алт, цагаан алтаар алтадна.


Бичил хувилбарын ар талд одонгийн дугаарыг бичнэ.” гэсэн Төрийн байгуулалтын байнгын хороо дэмжсэн санал байна. Төрийн байгуулалтын байнгын хорооны саналыг дэмжье гэдгээр санал хураалт явуулъя.


Зөвшөөрсөн 36


Татгалзсан 4


Бүгд 40


90.0 хувийн саналаар Байнгын хорооны санал дэмжигдлээ.


Ж.Бямбадорж:
-Цаашдаа энэ байнгын хорооны дүгнэлтэнд орохгүй, дарга бүгдийг нь унших боломжгүй, тэгээд протоколд орохгүй, ямар юм яригдаад батлагдсан нь мэдэгддэггүй үлдчихдэг учраас дарга санал хэлээд хураалгасан юмыг дараа нь протокол бичихдээ яг энийг нь тэр завсар нь оруулаад бичиж байгаарай. Энийг Тамгын газарт хэлэхгүй бол болохгүй шүү.


С.Төмөр-Очир:
-“Чингис хаан” одон бий болгох тухай Улсын Их Хурлын тогтоолын төслийн 2 дахь хэсэг нь “Чингис хаан” одонгоор шагнах дүрэмд тусгагдсан байх тул хасах гэсэн санал байна. Улсын Их Хурлын гишүүн Д.Дэмбэрэлийн санал байна. Байнгын хорооны санал дэмжсэн. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 36


Татгалзсан 3


Бүгд 39


92.3 хувийн саналаар Байнгын хорооны санал дэмжигдлээ.


Ингээд зарчмын зөрүүтэй саналуудаар санал хураалт явуулж дууслаа. Байнгын хорооноос төслийн эцсийн хэлэлцүүлэг шууд явуулж тогтоолыг батлах санал оруулсан. Ийм учраас “Чингис хаан” одон бий болгох тухай Улсын Их Хурлын тогтоолыг бүхэлд нь батлая гэдгээр санал хураалт явуулъя.


Ж.Бямбадорж:
-Би 1-р хэлэлцүүлгийн үед тавьсан гишүүдийн саналыг Байнгын хороон дээр томъёолол болгоод хураалгах ёстой байх л гэж бодсон. Цаашдаа яахав томъёолол хийж өгч, байнгын хороонд нь тухайн гишүүн байсан, байгаагүй хамаа байхгүй явуулж байя. Гэхдээ энэ шагналын асуудал ний нуугүй хэлэхэд өнөөдөр бид ярьж шийдэх ёстой асуудал байгаа юм. Яагаад вэ гэхээр зэрэг дагалдах шагналын асуудал ярьж байна шүү дээ. Бусад одонгийн асуудал орж ирээгүй байхад энийг хийж байгаа нь нэгдүгээрт зөрчиж байгаа юм.


Өнөөдөр Хөдөлмөрийн баатар цол, хамгийн дээд цол Монгол Улсын Баатар цолыг дагадаг шагнал нь өнөөдөр хэдэн төгрөг байгаа билээ, гавьяат цолыг дагадаг нь 6 мянган төгрөг байгаа байх. Ийм байж байхад бид нар өнөөдөр одон баталсан нэрийдлээр ингэж дагалдах шагналыг нь хийж байгаа явдал үнэхээр их хэцүү байгаа юм. Дараа нь магадгүй Засгийн газраас энэ асуудал иж бүрэндээ ороод ирэхэд өнөөдөр бид 360 мянган төгрөг дагалдуулна гэж баталчихаад магадгүй ер нь одонг дагалдах шагнал шаардлагагүй юм байна гэдэг ч юмуу ингээд гараад ирвэл энийгээ хүчингүй болгох нь их хэцүү байгаа юм.


Нэг зүйлийг бодоход энэ одонгоосоо хэд дахин бага, 10 дахин бага үнэтэй байгаа шүү дээ. Энэ дагалдах шагнал чинь. Бүр жаахан шогхон хэлбэл тэр нэр хүндтэй одонг угаах, шагналд нь туслах гэсэн мөнгө шиг л сонсогдож байгаа байхгүй юу. Энэ нэг их сайн юм хийгээд байгаа юм ерөөсөө биш. Одонгоо эргээд бид татаж унагаад байгаа байхгүй юу. 360 мянган төгрөгөөр одонгоо татаж унагаад байгаа юм.


360 доллар биз дээ. Энийг ярьж байгаад бид, одон нь өөрөө их үнэтэй, энийг одоо уг нь шийдчихмээр байгаа юмаа гишүүд ээ.


С.Төмөр-Очир:
-Би байнгын хорооны саналаар санал хураалгана. Тэгэхдээ манай гишүүд бодно шүү дээ. Бүхэлд нь батлахаа байгаад Байнгын хороонд шилжүүлэх юм бол тэгээд тэндээ ярина.


Ж.Бямбадорж:
-Тийм бишээ, даргаа. Тэгвэл энэ шагнал чинь батлагдахгүй болоод буцах ажил болно шүү дээ. Тийм юм байхгүй. Энэ яагаад вэ гэхээр зэрэг 1-р хэлэлцүүлгийн, хэлэлцэх эсэхийг ярьж байх үед гишүүд маш их олон санал гаргасан байхгүй юу. Тэгээд 1-р хэлэлцүүлгийн үед энэ асуудлаа санал хураагаад шийдье гэсэн шүү дээ. Энэ дээр ойлголцоод санал хураагаад шийдчихмээр байгаа юм. Магадгүй олонхи, цөөнх болж байгаад яриад шийдчихмээр байгаа юм.


Би Д.Дэмбэрэл даргаас асууж байсан шүү дээ. Олонхи, цөөнх болоод орж ирнэ гэсэн. Тэгээд олонхийн цөөнхийн юм нь байхгүй болчихсон байгаа байхгүй юу.


С.Төмөр-Очир:
-Олонхи, цөөнхийн орж ирээгүй юмыг би энд дүрэм зөрчөөд хэлэлцүүлэх их зовлонтой байна шүү дээ, дэг зөрчөөд.


Ж.Бямбадорж:
-Харин 2-р хэлэлцүүлэг хийе.


С.Төмөр-Очир:
-Би энийг анхны хэлэлцүүлгээр нь батлахгүй. 2-р хэлэлцүүлгээр батлахаар маягтай буцаая гээд байгаа шүү дээ. Тэгэхгүй бол одоо энд би санал хураалгаад явна гэдэг чинь дэг зөрчөөд зовлонтой. Тэгэхээр энийг би ерөөсөө анхны хэлэлцүүлгээр батлахаа болилоо. 2-р хэлэлцүүлэгт бэлтгэхээр Төрийн байгуулалтын байнгын хороонд шилжүүллээ.


Та нар ойлгож байгаа биз, надаар энд санал хураалгачихаад тэрнийгээ сүүлд нь ямар ч аргагүй юманд орвол та нар учраа олно шүү дээ. За тэгвэл Байнгын хорооноос эхний хэлэлцүүлгээр батлая гэсэн санал орж ирсэн. Байнгын хорооны саналаар эхний хэлэлцүүлгээр батлая гэдгээр санал хураая. 


Ж.Бямбадорж:
-Эхний хэлэлцүүлгээр батлах уу, үгүй юу гэдэг горимын саналаар санал хураадаг шүү дээ. Тэрнийгээ эхлээд хураачихъя л даа.


Д.Дэмбэрэл:
-Энэ горимоороо явмаар байна. Ж.Бямбадорж дарга Байнгын хороон дээр ажлын хэсэг дээр тийм санал томъёолж өгөөгүй. Хэлэлцэх үү, үгүй юу гэдэг асуудлын үеийн гишүүдийн ярьж байсан бүх саналыг тусгасан. Гагцхүү энэ дагалдах шагнал ямар байхав гэдгийг авч үзээд тэгж ярих юм бол Байнгын хороон дээр дүгнэлтэнд орчихсон байж байгаа. У.Хүрэлсүх гишүүний санал байгаа юм, энэ дагалдах шагналыг нэмэгдүүлнэ гэж. Таны хэлээд байгаагийн эсрэг санал чинь дэмжигдэхээр харин бид нар сая Байнгын хорооны дүгнэлтэнд уншсан шүү. Тэгэхээр нэг хүн ингээд зүтгээд, энийг хэлэлцээгүй юм шиг болгоод, тэгээд анхны хэлэлцүүлэг энийг хийж байх үед томъёоллоо өгөөгүй байж байж. Ингэж зүтгээд байдгаа болих хэрэгтэй.


Байнгын хороо энэний чинь гадуур ерөөсөө өнгөрөөгүй, ажлын хэсэг дээр яриад ерөөсөө хүлээж аваагүй гэсэн таны энэ саналыг. 

 
Хоёрдугаарт, Байнгын хороон дээр яриад бүр эсрэгээр тэгж ярих юм бол одоо У.Хүрэлсүх гишүүний саналыг хураалгая л даа. У.Хүрэлсүх гишүүн бид нар дүгнэлтэнд уншсан шүү дээ. Юу гэж хэлсэн бэ гэхээр энэ одон медалиудын шагнал энэнээс нэмэгдэж байх ёстой. Энэ чинь ингээд гардуулаад өгөх үед тэр хүн бол одон медаль авлаа гээд угаадаг үйл ажиллагаанууд явагддаг. Энэний дэргэд 9 цэн алт буюу 360 мянган төгрөг гэдэг чинь маш өчүүхэн зүйл болж байна шүү дээ. Энийгээ нэмж энэ одонгийнхоо нэр хүндийг нэмэгдүүлье гэсэн санал нь харин дэмжигдчихээд байж байхад миний санал гэж хэлээд хажуунаас нь Улсын Их Хурал дээр үймүүлээд. 


Ер нь энэ дэгээрээ явъя. Ж.Бямбадорж даргын саналыг ажлын хэсэг яриад эцэст нь тэгвэл үгүй гэж орж ирж байна шүү дээ. Энийг хасахгүй, харин цаашдаа нэмэх ёстой гэж орж ирж байхад, өөрийнхөө саналыг шургуулах гээд.


Ж.Бямбадорж:
-Үгүй гэж орж ирсэн юм байна, тэгвэл би цөөнх болъё. Миний саналыг хүлээж авахгүй гэж орж ирсэн юм байна. Тийм учраас би ярих боломжтой.


С.Төмөр-Очир:
-Дэгээрээ эхний хэлэлцүүлгээр батлая гэдгээр санал хураалт явуулна. Бүхэлд нь батлахаар хураана. 


Ж.Бямбадорж:
-Алив Д.Батбаатар дарга хэлээд өгөөч. Горимын саналаар Байнгын хорооны тавьсан горимын саналаар санал хураадаг. Эхний хэлэлцүүлгээр баталж болох уу, үгүй юу гэж. Батлая гэвэл. Дараа нь за тэгвэл эхний хэлэлцүүлгээр батлая гэж. Одоо бол горимын саналаар санал хураах ёстой шүү дээ.


С.Төмөр-Очир:
-Эхний хэлэлцүүлгээр батлахгүй бол 2-р хэлэлцүүлэгт Байнгын хороонд шилжүүлнэ. Ингээд санал хураалт явуулъя. Эхний хэлэлцүүлгээр батлая гэсэн Байнгын хорооны саналыг дэмжье гэдгээр санал хураалт явуулъя.


Зөвшөөрсөн 32


Татгалзсан 10


Бүгд 42


76.2 хувийн саналаар эхний хэлэлцүүлгээр батлая гэсэн Байнгын хорооны санал дэмжигдлээ.


Одоо “Чингис хаан” одонг бий болгох тухай Улсын Их Хурлын тогтоолыг бүхэлд нь батлая гэдгээр санал хураалт явуулъя.


Зөвшөөрсөн 36


Татгалзсан 6


Бүгд 42


85.7 хувийн саналаар “Чингис хаан” одон бий болгох тухай Улсын Их Хурлын тогтоол батлагдлаа.


Байнгын хорооны хурал дээр маш сайн юмаа ярьж оруулж ирэхгүйгээс болж өчигдөрөөс хойш нэлээн юманд будилж байгаа шүү. Тийм учраас та нар чинь тал талаасаа юм яриад, дээр нь намайг будлиулах гээд байна. Тийм учраас би дэгээрээ л явахгүй бол аль нэг хүний үгэнд орж ерөөсөө болохгүй. Тэгээд бас Байнгын хороон дээрээ маш сайн юм ярьж орж ирээрэй.


Дараагийн асуудалдаа оръё. Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийн анхны хэлэлцүүлгийг явуулъя. Ажлын хэсгийг урьж байна.


Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийн ажлын хэсэг Ерөнхийлөгчийн хуулийн бодлогын зөвлөх Г.Баясгалан, Ерөнхийлөгчийн шадар туслах Д.Чагнаадорж, БХЯ-ны Стратеги, удирдлага, төлөвлөлтийн газрын дарга Я.Чойжамц, Энхийг сахиулах хүчний албаны хэлтсийн дарга Г.Рагчаа, ГХЯ-ны Эрх зүйн, консулын газрын зөвлөх Н.Тулга нар байна.


Ингээд хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг УИХ-ын гишүүн Х.Жекей танилцуулна.


Х.Жекей:
-Улсын Их Хурлын дарга, эрхэм гишүүд ээ,


Монгол Улсын Ерөнхийлөгчөөс 2002 оны 4 дүгээр сарын 19-ний өдөр өргөн мэдүүлсэн Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийг Улсын Их Хурлын чуулганы нэгдсэн хуралдаанаар 2002 оны 5 дугаар сарын 2-ны өдөр хэлэлцэж, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.


Тус байнгын хороо 2002 оны 5 дугаар сарын 14-ний өдрийн хуралдаанаараа уг хуулийн төслийг Улсын Их Хурлын нэгдсэн хуралдааны анхны хэлэлцүүлэгт оруулах тухай асуудлыг хэлэлцлээ. Хуулийн төслийн хэлэлцэх эсэх асуудлыг шийдвэрлэх үед Байнгын хорооны болон Улсын Их Хурлын нэгдсэн хуралдаан дээр гишүүдийн гаргасан саналыг төсөлд тусган хэлэлцүүлсэн болно.


Хуулийн төслийг анхны хэлэлцүүлэгт бэлтгэх явцад Байнгын хорооны гишүүдийн гаргасан саналын дагуу төсөлд дараахь нэмэлт, өөрчлөлт оруулах саналыг оруулж байна:


1.Төслийн 8 дугаар зүйлд энхийг сахиулах ажиллагаанд оролцож байгаа цэрэг, цагдаагийн албан хаагчид НҮБ-ын төлбөрөөс олгох хөлсний хэмжээг Засгийн газар тогтоох тухай заалт нэмлээ

2.Хуулийн төслийн анхны хэлэлцүүлгийн явцад УИХ-ын гишүүдээс Иргэний цэргийн үүргийн болон цэргийн албан хаагчийн эрх зүйн байдлын тухай, Галт зэвсгийн тухай хуулиудад нэмэлт оруулах санал гаргасныг Байнгын хорооны хуралдаанд оролцсон гишүүд санал нэгтэй дэмжсэн тул УИХ-ын чуулганы хуралдааны дэгийн 22 дугаар зүйлийн 11-д заасны дагуу уг хуулийн төслүүдийг санаачлан боловсруулж хамтад нь хэлэлцүүлэхээр оруулж байна. Үүнд:


1/Иргэний цэргийн үүргийн болон цэргийн албан хаагчийн эрх зүйн байдлын тухай хуулийн 28 дугаар зүйлийн 2 дахь хэсэгт энхийг сахиулах болон олон улсын бусад ажиллагаанд оролцож байгаа цэрэг, цагдаагийн албан хаагчийн алба хааж байгаа нэг жилийг 1 жил 4 сард дүйцүүлэн тооцох тухай заалт нэмэх

2/Галт зэвсгийн тухай хуулийн 4 дүгээр зүйлд энхийг сахиулах болон олон улсын ажиллагааны хээрийн сургууль дадлагыг өөрийн оронд зохион байгуулах үед улсын хилээр оруулж буй галт зэвсэгтэй холбоотой харилцааг уг хуулиар зохицуулахгүй байх нэмэлтийг хийхээр тогтлоо.


Анхны хэлэлцүүлгийн явцад хуулийн төслийн талаар өөр зарчмын зөрүүтэй санал гараагүй, Улсын Их Хурлын гишүүн Б.Баттулга төслийн эцсийн хэлэлцүүлгийг шууд явуулж батлах санал гаргасныг хуралдаанд оролцсон Байнгын хорооны гишүүд санал нэгтэй дэмжсэн болно.


Уг хуулийн төслийн талаар санал хураалгах зарчмын зөрүүтэй саналын томъёоллыг Та бүхэнд тараасан болно.


Улсын Их хурлын эрхэм гишүүд ээ,


Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийг хэлэлцэж, эцсийн хэлэлцүүлгийг шууд явуулж батлуулахаар тус Байнгын хорооноос гаргасан дүгнэлт болон төслийн талаархи зарчмын зөрүүтэй саналыг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


С.Төмөр-Очир:
-Байнгын хорооны дүгнэлттэй холбогдуулж асуулт асуух гишүүн байхгүй байна. Одоо Байнгын хорооноос гаргасан зарчмын зөрүүтэй саналаар санал хураалт явуулъя.

 
Та нарын ярьж байгаа юм чинь миний ярьж байгаа юмнаас чанга болчихоод заримдаа миний юм цохигдчихоод байх юм байна шүү дээ.


Төслийн 8-р зүйлд дараахь агуулга бүхий заалт нэмэх

8.3.Энхийг сахиулах ажиллагаанд оролцож байгаа цэрэг, цагдаагийн албан хаагчид НҮБ-ын төлбөрөөс олгох хөлсний хэмжээг Засгийн газар тогтооно гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 30


Татгалзсан 10


Бүгд 40


75.0 хувийн саналаар Байнгын хорооны санал дэмжигдлээ.


Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт оруулах санал орж ирсэн байна.


1-р зүйл.Иргэний цэргийн үүргийн болон цэргийн албан хаагчийн эрх зүйн байдлын тухай хуулийн 28 дугаар зүйлийн 2 дахь хэсгийн “Тайван цагт” гэсний өмнө “Энхийг сахиулах болон олон улсын бусад ажиллагаанд оролцож байгаа,” гэж нэмэх

2-р зүйл.Энэ хуулийг Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хууль хүчин төгөлдөр болсон өдрөөс эхлэн дагаж мөрдөнө гэсэн Байнгын хорооны санал байна. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 33


Татгалзсан 8


Бүгд 41


80.5 хувийн саналаар Байнгын хорооны санал дэмжигдлээ.


Галт зэвсгийн тухай хуульд нэмэлт оруулах тухай


1-р зүйл.Галт зэвсгийн тухай хуулийн 4 дүгээр зүйлд дор дурдсан агуулгатай 4.4 гэсэн хэсэг нэмэх:


4.4.Энхийг сахиулах болон олон улсын ажиллагааны хээрийн сургууль дадлагыг өөрийн оронд зохион байгуулах үед улсын хилээр оруулж буй галт зэвсэгтэй холбоотой харилцааг энэ хуулиар зохицуулахгүй.


2-р зүйл.Энэ хуулийг Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хууль хүчин төгөлдөр болсон өдрөөс эхлэн дагаж мөрдөнө. Энэний 4.4-ийг Байнгын хорооны саналыг дэмжье гэдгээр санал хураалт явуулъя.


Зөвшөөрсөн 32


Татгалзсан 9


Бүгд 41


78.0 хувийн саналаар Байнгын хорооны санал дэмжигдлээ.


Ингээд зарчмын зөрүүтэй саналуудаар санал хурааж дууслаа. Анхны хэлэлцүүлгээр батлая гэсэн Байнгын хорооны санал байна. Анхны хэлэлцүүлгээр батлана гэсэн Байнгын хорооны саналыг дэмжье гэдгээр санал хураалт явуулъя.


Зөвшөөрсөн 32


Татгалзсан 9


Бүгд 41


78.0 хувийн саналаар анхны хэлэлцүүлгээр батлая гэсэн санал дэмжигдлээ.


Одоо Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулъя.


Зөвшөөрсөн 33


Татгалзсан 9


Бүгд 42


78.6 хувийн саналаар батлагдлаа.


Энэнтэй холбогдуулж бас хуулиуд батлана. Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай хуулийг батлая гэдгээр санал хураалт явуулъя.


Зөвшөөрсөн 33


Татгалзсан 8


Бүгд 41


80.5 хувийн саналаар Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай хууль батлагдлаа.


Галт зэвсгийн тухай хуульд нэмэлт, өөрчлөлт оруулах тухай хуулийг батлая гэдгээр санал хураалт явуулъя.


Зөвшөөрсөн 32


Татгалзсан 8


Бүгд 40


80.0 хувийн саналаар Галт зэвсгийн тухай хуульд нэмэлт, өөрчлөлт оруулах тухай хууль батлагдлаа.


Цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай хуулийг батлая гэдгээр санал хураалт явуулъя.


Зөвшөөрсөн 34


Татгалзсан 6


Бүгд 40


85.0 хувийн саналаар Цэргийн албан хаагчийн тэтгэвэр, тэтгэмжийн тухай хуульд нэмэлт оруулах тухай хууль батлагдлаа.


Уучлалт хүсч энд залруулга хийхгүй бол түрүүн хуулиа батлахдаа нэрийг нь өөр хууль уншчихсан байна гэнэ. Цэрэг, цагдаагийн албан хаагчийг НҮБ-ын энхийг сахиулах болон олон улсын бусад ажиллагаанд оролцуулах тухай хуулийн төслийг баталснаар залруулга хийлээ. Буруу хууль, дараагийн хууль уншсан байна. Ингээд ажлын хэсэгт баярлалаа. Завсарлая.


С.Төмөр-Очир:
-Олимпийн бэлгэ тэмдгийг хамгаалах тухай Найробийн гэрээнд нэгдэн орох тухай хуулийн төслийг хэлэлцэнэ. Ажлын хэсгийг урьж байна. 


Ч.Авдай, Р.Амарсайхан, Ц.Баасанжав, А.Базархүү, Б.Баттулга, Ё.Баярсайхан, Н.Баяртсайхан, Н.Болормаа, Л.Гүндалай, Р.Гаваа, Н.Ганбямба, Т.Ганди, Ш.Гунгаадорж, М.Далайхүү, Ц.Дамиран, Ц.Дашдорж, Б.Долгор, Д.Дондог, С.Дулам, Д.Дэмбэрэл, Д.Дэмбэрэлцэрэн, Д.Лүндээжанцан, Д.Мөрөн, Ж.Наранцацралт, О.Нигамет, Ц.Ням-Осор, Л.Одончимэд, Ц.Оюунбаатар, Д.Оюунхорол, Ч.Раднаа, О.Сүрэн,  Г.Төртогтох, Д.Түмэндэмбэрэл, Н.Тогтох, У.Хүрэлсүх, Р.Цогтбаатар, Л.Цэрэнжав, Б.Чадраа, А.Шагдарсүрэн, Ц.Шийрэвдамба, Б.Эрдэнэбилэгт гишүүдийг урьж байна.


Дараагийн хэлэлцэх асуудал маань Олимпийн бэлгэ тэмдгийг хамгаалах тухай Найробийн гэрээнд нэгдэн орох тухай хуулийн төслийг хэлэлцье. Хуулийн төслийн талаархи хууль санаачлагчийн илтгэлийг сонсгоё. Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулна.


Ц.Нямдорж:
-Улсын Их Хурлын дарга, эрхэм гишүүд ээ, Олимпийн бэлгэ тэмдгийг хамгаалах тухай гэрээг 1981 оны 9-р сарын 26-ны өдөр Фин улсын нийслэл Найроби хотноо байгуулсан бөгөөд энэ гэрээнд 40 гаруй улс орон нэгдээд байна. Олимпийн бэлгэ тэмдгээс бүрдсэн эсвэл уг тэмдгийг агуулсан аливаа илэрхийллийг ашиглах зөвшөөрлийг Олон улсын олимпийн хорооноос олгодог ба гэрээний гол зорилго нь олимпийн бэлгэ тэмдэг болох 5 цагирагийг аливаа сонирхогч этгээд зөвшөөрөлгүйгээр ашиг олох зорилгоор хэрэглэхийг хориглох хамгаалах явдал юм.


Гэрээнд Дэлхийн оюуны өмчийн байгууллага, Аж үйлдвэрийн өмчийг хамгаалах олон улсын холбоо, НҮБ болон түүний төрөлжсөн аль нэг байгууллагын гишүүн аливаа оронд нээлттэй байдаг. Уг гэрээнд нэгдэн орох тухай баримт бичгийг Дэлхийн оюуны өмчийн байгууллагын ерөнхий захиралд хадгалуулах замаар нээгдэнэ.


Монгол Улс Олимпийн бэлгэ тэмдгийг хамгаалах тухай Найробын гэрээнд нэгдэн орсноор Аж үйлдвэрийн өмчийг хамгаалах тухай Парисын конвенц, Барааны тэмдгийн олон улсын бүртгэлийн тухай Мадридын хэлэлцээрийн дагуу Барааны тэмдгийн бүртгэл хийгдэхэд ашиглагдах барааны тэмдгийн хайлтын сан баяжиж олимпийн тоглолтын тэмдгийн сантай болох юм. Энэхүү гэрээгээр ямар нэгэн холбоо, төлөөлөх байгууллага төсвийг байгуулдаггүй тул Монгол Улс нэгдэн орсноор ямар нэгэн нэмэлт хураамж төлөхгүй юм.


Энэ асуудлыг хэлэлцэн шийдвэрлэж өгөхийг хүсье.


С.Төмөр-Очир:
-Хууль санаачлагчийн илтгэлтэй холбогдуулж асуулт асуух гишүүн байхгүй байна. Одоо Олимпийн бэлгэ тэмдгийг хамгаалах тухай Найробын гэрээнд нэгдэх тухай хуулийн төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Байнгын хорооны дүгнэлтийг УИХ-ын гишүүн Б.Шаравсамбуу гишүүн танилцуулна.


Б.Шаравсамбуу:
-Улсын Их Хурлын дарга, эрхэм гишүүд ээ,


Монгол Улсын Засгийн газраас 2002 оны 5-р сарын 8-ны өдөр өргөн мэдүүлсэн Олимпийн бэлгэ тэмдгийг хамгаалах тухай Найробын гэрээнд нэгдэн орсныг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2002 оны 5-р сарын 14-ний өдрийн хуралдаанаараа хэлэлцээд дараахь дүгнэлтийг УИХ-ын нэгдсэн хуралдаанд оруулж байна. 


Олимпийн бэлгэ тэмдгээс бүрдсэн, эсвэл уг тэмдгийг агуулсан аливаа илэрхийллийг ашиглах зөвшөөрлийг Олон улсын олимпийн хорооноос олгодог ба гэрээний гол зорилго нь олимпийн бэлгэ тэмдэг болох таван цагирагийг аливаа сонирхогч этгээд зөвшөөрөлгүйгээр ашиг олох зорилгоор хэрэглэхийг хориглох хамгаалах явдал юм.


Монгол Улс Олимпийн бэлгэ тэмдгийг хамгаалах тухай Найробын гэрээнд нэгдэн орсноор Аж үйлдвэрийн өмчийг хамгаалах тухай Парисын Конвенц, Барааны тэмдгийн олон улсын бүртгэлийн тухай Мадридын хэлэлцээрийн дагуу барааны тэмдгийн бүртгэл хийхэд ашиглагдах барааны тэмдгийн хайлтын сан баяжиж, олимпийн тэмдгийн сантай болох бөгөөд олимпийн хөдөлгөөний үндсэн зарчимд нийцүүлэн уг бэлгэ тэмдгийг ашиглах харилцааг зохицуулах нийтлэг хэм хэмжээг мөрдөх нөхцөл бүрдэх юм.


Олимпийн бэлгэ тэмдгийг хамгаалах тухай Найробын гэрээнд нэгдэн орсныг соёрхон батлах тухай хуулийн төслийг Байнгын хорооны хуралдаанд оролцсон гишүүд 100 хувийн саналаар дэмжиж, уг төслийг УИХ-ын нэгдсэн хуралдаанаар хэлэлцүүлэн, анхны хэлэлцүүлгээр батлуулах нь зүйтэй гэж үзлээ.


УИХ-ын эрхэм гишүүд ээ,


Олимпийн бэлгэ тэмдгийг хамгаалах тухай Найробын гэрээнд нэгдэн орсныг соёрхон батлах тухай хуулийн төслийг анхны хэлэлцүүлгээр батлуулахаар Аюулгүй байдал, гадаад бодлогын байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Л.Одончимэд:
-Барааны тэмдгийн бүртгэл хийхэд ашиглагдах барааны тэмдгийн хайлтын сан баяжиж, олимпийн тэмдгийн сантай болох юм гэж энэ ямар юм хэлээд байгаа юм. Би түрүүнд урд нь байгаагүй учраас тэнэг хүн шиг асууж магадгүй шүү. Энэ ямар сан, хаана бүрдэх юм, энэ нь бидэнд бас ямар ач тустай юм. Татвар төлөхгүй юм байна гэж ойлгосон.


Хоёрдугаарт, ноднин, уржнан ч байна уу, би Улаан загалмайн хууль батлуулаад одоо тэгээд эмнэлэг, улаан загалмайгаас өөр газар ерөөсөө манай тэмдгийг хэрэглэж болохгүй гэж хууль гарсан л даа. Одоо олимпийн тэмдгийг чинь хаа хамаагүй хадчихсан байгаа шүү дээ. Энийг яаж эргэж журамлах юм бэ, хуулж авах юм уу, уг нь энэ чинь хэмжээтэй, дамжаагүй, хамаг юмтайгаа эд шүү дээ. Тэгээд одоо дуртай нь л хаа хамаагүй наана. Энэ орон даяар яаж цэгцлэе гэж бодож байна.


Н.Чинбат:
-Энэ Олимпийн бэлгэ тэмдгийг хамгаалах тухай хэлэлцээрийн гол үндсэн зорилго бол олимпийн бэлгэ тэмдэг таван цагираг тодорхой олимпийн тоглолтын үндсэн бэлгэ тэмдгүүдийг худалдаа, үйлдвэрлэлийн, ажил үйлчилгээний тэмдэг болгож ашиглахад зохицуулалтын үндсийг тогтоох гол зорилготой юм нэгдүгээрт.


Хоёрдугаарт, энэ бэлгэ тэмдгийн сан гэж байдаг Олон улсын олимпийн хороо, Дэлхийн өмчийн байгууллагаас гардаг. Энэ сан бол Оюуны өмчийн газрын нэгдсэн сандаа олон улс хамрагдана. Тэгээд энэ сан ашиглагдахгүй болох юм бол үндэсний олимпийн хороо энэ гэрээний биелэлтийг хэрэгжүүлэх явцдаа энэ бэлгэ тэмдгүүдийг ашиглах явцад хэрэв ямар нэгэн маргаан гарах ийм асуудал гарч ирвэл тэр үндсэн санд хадгалагдаж байгаа үндсэн юутай адилтгах замаар энэ асуудлыг шийдвэрлэж өгөх боломжтой.


Хоёрдугаарт, Дэлхийн оюуны өмчийн байгууллагын гэрээ хэлэлцээрт нэгдэн орсноор манай улс энэ олимпийн бэлгэ тэмдэг хамгаалах талаархи үндэсний журам, Засгийн газрын ч байдаг юмуу, журамтай болох байх, тэгээд энэ хэрэгжих үндсэн нөхцөл нь бүрдэнэ. Тэгэхээр энэ үндсэн үүрэгт нь нийцүүлж. Энэ бол Үндэсний олимпийн хороо тэр бэлгэ тэмдгийг бизнесийн зорилгоор хэрэглэгчдийг журамлах үндсэн дээр ингэж ашиглах үндсэн нөхцөлийг тогтоож болдог. Энэ нийтлэг журамтай л даа. 


Л.Даваацэдэв:
-Гадаадад юу төлдөггүй гэж, улс төлөхгүй гэсэн санаа байх шиг. Хувийн үйлдвэрлэл байдаг юмуу, юу гэдэг юм биеийн тамирын хувцас үйлдвэрлэдэг хүмүүс хувцсан дээрээ олимпийн бэлгэ тэмдэг байрлуулж гүйлгээг нь сайжруулах зорилгоор хийх бол хэн нэг нь төлбөр төлөх үү, энийг хаана, хэн төлөх юм, ийм юм байна уу, үгүй юу?


Ц.Дамдин:
-Энэ олимпийн бэлгэ тэмдгийг бизнес ашиг орлогын төлөө ашиглахад ашиглуулахгүй гэдэг талаар Үндэсний олимпийн хороо, Оюуны өмчийн газартай хамтран ажиллана. Бэлтгэлийг хувцсан дээр тавьсан таван цагираг бол заавал зөвшөөрөл авсан байх ёстой. Энэ олон улсын олимпийн хорооны гэрээ байгуулсан хамтран ажиллагч нар энийг авах эрхтэй байдаг. Жишээлбэл, Адидас фирм гэхэд энэ таван цагирагийг ашиглах эрхтэй, энэнийхээ дагуу гэрээ хийж тийм төлбөр төлсөн байх ёстой.


Манайд энэ хэрвээ ямар нэгэн бизнест ашиглагдахаар болох юм бол Олимпийн хороотой гэрээ хийх ёстой болно.


Л.Даваацэдэв:
-Олимпийн үндэсний хороотой тэр байгууллага гэрээ хийж, ямарваа нэгэн төлбөр төлж байж юугаа хэрэглэнэ гэсэн үг үү?


Ц.Дамдин:
-Тийм. Зөвшөөрөл авч гэрээгээ хийж

С.Төмөр-Очир:
-Ингээд ирц бүрдсэн байна. Байнгын хорооны саналаар Олимпийн бэлгэ тэмдгийг хамгаалах тухай Найробын гэрээнд нэгдэн орох тухай хуулийн төслийг хэлэлцэх нь зүйтэй гэж үзсэн байна. Хэлэлцэх нь зүйтэй гэдгээр санал хураалт явуулъя.


Зөвшөөрсөн 38


Татгалзсан 11


Бүгд 49


77.6 хувийн саналаар Байнгын хорооны санал дэмжигдлээ.


Одоо хэлэлцэх нь зүйтэй гэж үзсэн учраас Байнгын хорооноос дээрх гэрээнд нэгдэн орох тухай хуулийг батлах санал оруулсан байна. Ингээд Олимпийн бэлгэ тэмдгийг хамгаалах тухай Найробын гэрээнд нэгдэн орох тухай хуулийг бүхэлд нь батлая гэдгээр санал хураалт явуулъя.


Зөвшөөрсөн 41


Татгалзсан 9


Бүгд 50


82.0 хувийн саналаар Олимпийн бэлгэ тэмдгийг хамгаалах тухай Найробын гэрээнд нэгдэн орох тухай хууль батлагдлаа. Ажлын хэсгийнхэнд баярлалаа.


Дараагийнхаа асуудалд оръё. Монгол Улсад ардчилсан парламентыг бэхжүүлэх стратеги төлөвлөгөө батлах тухай Улсын Их Хурлын тогтоолын төслийг хэлэлцэнэ. Ажлын хэсгийг урьж байна.


Ажлын хэсэгт Тамгын газрын ерөнхий нарийн бичгийн дарга Д.Батбаатар, Ардчилсан засаглалын парламентыг бэхжүүлэх НҮБ-ын Хөгжлийн хөтөлбөр, УИХ-ын хамтарсан төслийн үндэсний менежер Ж.Элбэгсайхан, Ардчилсан засаглалын парламентыг бэхжүүлэх НҮБ-ын Хөгжлийн хөтөлбөр, УИХ-ын хамтарсан төслийн ассент Ц.Байгалмаа, Засаглалын чиглэлийн төслүүдийн НҮБ-ын ажилтан, зохицуулагч Л.Төр-Од ийм улсууд байна.


Монгол Улсад ардчилсан парламентыг бэхжүүлэх стратеги төлөвлөгөө батлах тухай Улсын Их Хурлын тогтоолын төслийн талаар Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг УИХ-ын гишүүн Н.Болормаа танилцуулна.


Н.Болормаа:
-Улсын Их Хурлын дарга, эрхэм гишүүд ээ,


Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн 22.2 дахь хэсгийг үндэслэн Улсын Их Хурлын ажлын хэсгээс боловсруулсан Монгол Улсын Их Хурлын Стратеги төлөвлөгөө батлах тухай УИХ-ын тогтоолын төслийг Төрийн байгуулалтын байнгын хороо 2002 оны 5 сарын 14-ний өдрийн хурлаараа хэлэлцээд уг төслийг УИХ-ын нэгдсэн хуралдаанд оруулан хэлэлцүүлэх нь зүйтэй гэж үзлээ.


Энэхүү төсөл нь уриа, эрхэм зорилго бүхий Улсын Их Хурлын хууль тогтоох болон хянан шалгах үйл ажиллагааг ардчилсан нийгмийн цаашдын хөгжлийн чиг хандлагад нийцүүлж, олон нийтэд илүү ил тод, нээлттэй болгон, мэргэжсэн Парламентыг төлөвшүүлэх, Улсын Их Хурлын дэд бүтцүүдийн үйлчилгээг өргөжүүлэх тодорхой зорилтуудыг агуулсан баримт бичиг юм.


Монгол Улсын Их Хурлын Стратеги төлөвлөгөө батлах тухай Улсын Их Хурлын тогтоолын төслийг Та бүхэнд тараасанболно.


Эрхэм гишүүд ээ,


Улсын Их хурлын Стратеги төлөвлөгөө батлах тухай Улсын Их Хурлын тогтоолын төслийг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


С.Төмөр-Очир:
-Байнгын хорооны дүгнэлттэй холбогдуулж асуух асуулттай гишүүн байна уу? Ч.Раднаа, Ц.Дамиран, Л.Одончимэд, Г.Төртогтох, Ш.Гунгаадорж, Л.Даваацэдэв гишүүнээр асуултаа тасаллаа.


Ч.Раднаа:
-1.15 дээр ажлын хэсгийг ажиллах танхим, байр өрөөгөөр хангах,  техник хэрэгслээр хангах асуудлыг судалж шийдвэрлэнэ гэж байгаа. Байр өрөөнөөс гадна бас нэлээд асуудлууд бий. 


2.6 дээр бас бичсэн байна. Шалгалтын ажлын хэсгийг эрх зүйн байдлыг тодорхой болгоно гэж. Энэ уг нь зөв их сайхан юм л байгаа л даа. Ажлын хэсэг бол үнэндээ бас ажиллахад хүндрэлтэй юмнууд учирдаг. Эрх зүйн байдал нь ч гэсэн сая ГОК-ыг шалгалаа гэхэд л ажлын хэсэгт юмаа үзүүлэхгүй байсан компани гарч ирж байгаа шүү дээ. Зүгээр нэг компани юмаа үзүүлэхгүй байгаа. Тэгэхээр эрх зүйн байдал гэдгийг нь бас тодорхой болгож өгмөөр байгаа юм.


Зөвхөн ажлын байрнаас гадна ажиллах нөхцлөөр хангана гэхэд тэр чинь унаа, зардал мөнгө хэрэгтэй л дээ, ГОК-ыг очиж шалгана гэхэд тэр гишүүн чинь тойргийнхоо зардлаар яваад байх хэцүү. Ц.Шаравдорж гишүүн гэхэд Дорноговийн гишүүн Эрдэнэт рүү очиж шалгалаа гэхэд хөрөнгө мөнгөний асуудал, хугацааны асуудал, унааны асуудлыг байр, тоног төхөөрөмжөөс тусад нь хангах тийм чиглэл зааж болохгүй юу?


Дээр нь парламентын номын санг олон нийтэд чөлөөтэй үйлчлэх боломжтой болгоно гэж байгаа юм. Олон нийт гэдгээ юу гэж ойлгох вэ? Одоо энэ парламент гэдэг юмуу Засгийн газрын ордон дотор орж ирдэг улсуудыг бүгдийг хэлж байна уу? Эсвэл нийт гадуур явж байгаа улсууд хүртэл чөлөөтэй ордог ийм байдал бий болгох гэж байгаа юмуу? Хэрэв ийм чөлөөтэй болгох нь хэр ач холбогдолтой байдаг юм бол. Хэн дуртай хүн орж ирдэг, оюутнууд  хичээл ном хийх гээд хавар пиг шахчихсан ийм байдал үүсэхгүй юм болов уу?


2.3 дээр улсын төвлөрсөн төсвийн хуваарилалтан дээр хяналт тавих, хяналтын чиглэл гэж байгаа юм л даа.Хуваарилалтыг Их Хурал хийчихнэ шүү дээ. Төвлөрсөн төсөв батлах үед хуваарилалт хийчихнэ. Хуваарилалтын хэрэгжилт, биелэлтэнд нь хяналт тавибал яасан юм бэ гэж оруулбал яасан юм бол гэсэн асуулт байгаа юм.


Дараа нь 3.4 дээр гишүүд сонгогдсон тойргийнхоо иргэдтэй байнгын харилцаатай байх нөхцлийг бүрдүүлж гэж байгаа юм. Энэ бол маш зөв заалт л даа. Байх ёстой юм. Харин яаж бүрдүүлэх вэ? Энэний цаана ямар зохион байгуулалтаар яаж бүрдүүлэх юм бэ? Байнгын харилцаатай байна гэдэг чинь одоо бол бид нар УИХ-ын тогтоолоор 70 маань хүчинтэй байгаа билүү, дараа нь нэг өөрчлөлтөөр… жилд 2 удаа явна гэчихсэн. Бараг л 2 завсарлахад хоёр очих л бараг номоор тиймэрхүү байгаа шүү дээ.


Байнгын харилцаатай байх ямар арга механизм байна уу? Утсаар холбогдох юмуу, радио телевизээр юмуу, ирж очиж байх юмуу, энэ нөхцлийг байнгын харилцаатай байх нөхцлийг яаж бүрдүүлье гэж бодож байгаа вэ?


Дараа нь энэ заалтан дотроо бие төлөөлөгч нарт сургалт зохион байгуулах, тэднийг байраар хангана гэж байгаа юм. Энэ зөв юм. Гэхдээ энэ байнгын төлөөлөгч, бие төлөөлөгч гэдэг бол нэг суман дээр байгаа хүн. Энэ хүнийг харин нийт тойргийн иргэд сонгогчидтой байнгын харилцаатай байх нөхцлийг бүрдүүлж өгмөөр байгаа юм. Эсвэл аймгийн төв дээр нэг хүн байгаа. Эсвэл аймгийн төв ороогүй тойрог байдаг л даа, зөвхөн хөдөөний сумаас бүрдсэн. Тэгвэл нэг л сумын төв дээр нь байгаа шүү дээ, энэ хүн чинь. Нөгөө сум руугаа явах ямар ч томилолтын зардал, үйл ажиллагааны зардал, утсаар ярих юм байхгүй. За яахав шахагдаж байгаад сум нэг өрөө зааж болох юм биз дээ. Тэр бол ач холбогдлоор байх л байх.


Гэхдээ нэг сумаасаа нөгөө сум руу явдаг ямар ч боломж байхгүй. Энийг тойргийн бие төлөөлөгчийг тэр тойрогтоо бүрэн харьцаж байх нөхцлийг харин бүрдүүлж өгч байх нь зүйтэй юм. Энэ дээр байраас гадна унаа, томилолт, үйл ажиллагааны зардлыг тусгаж өгч болохгүй юмуу? Нэг л суман дээрээ сууж байгаад өнгөрч байгаа. Тэгээд 35 мянган төгрөг авч байгаа даа. Тэгээд л нэг суманд суугаад байгаа. Нэлээд нь аймгийн төв дээр, нэлээд хэсэг нь нэг сумын төв дээр байгаа. Нөгөө сум руугаа явах ямар ч зардал байхгүй байгаа шүү дээ. Тэгэхээр нэг сумын төлөөлөгч болчихоод байгаа юм. Тэрнийгээ сумандаа хүртээмжтэй болгохын тулд сар сараар сум суманд тэрнийг чинь өгөөд байлтай биш, ажиллуулаад, нэг суманд нэг сар ажиллуулаад, нөгөөдөхөд нь сар ажиллуулж болохгүй юм чинь жил жилээр ажиллуулахаар 4-хөн жил болчих гээд ингээд бүтэн хүрч чадахгүй байгаа, бие төлөөлөгч гэдэг маань нэг байран газар байчихаад байна.


Энэ талаар том парламентын байр барих, номын сан барих хөрөнгө мөнгө гаргаж болох юм биз, энэнээс бага зардал гарна л даа, эдгээрийг үйл ажиллагааны зардалтай болгох, ядаж сум суманд нь байлгах, өөр маягийн урамшил үзүүлдэг ч байдаг юмуу, ийм юм байж болохгүй юм болов уу?


3.7.дээр Улсын Их Хурлын үйл ажиллагааг иргэдэд сурталчлах танхим бий болгон тохижуулах гэж байгаа юм. Тэгэхээр иргэд гэхээрээ зөвхөн Улаанбаатарчуудыг ойлгоогүй байх л даа. Иргэд гэдэгт зөвхөн Улаанбаатарчуудыг ойлгоогүй байх. Тэгэхээр энэ бол аймаг, суманд бий болох нь гэж ойлгож болох уу? энийг яаж, ямар маягаар бий болгох бодол байгаа юм бэ?


Д.Батбаатар:
-Юуны өмнө Ч.Раднаа гишүүний асуултанд хариулахын наана нэг зүйлийг бид тодотгож хэлье гэж бодож байна. Энийг манай эрхэм гишүүд бүгд ойлгож байгаа. Юу гэхээр Улсын Их Хурлын стратеги төлөвлөгөө гэдэг маань Монгол Улсын парламентыг илүү ардчилсан,илүү нээлттэй, олон түмэнд ойр дөт болгох ийм зорилгоор наанадаж 5, цаанадаж 10, 20 жилийн алсыг харсан ийм стратеги төлөвлөгөө байх юм гэж ингэж бодсон. Энийг боловсруулахын өмнө манай Улсын Их Хурлын эрхэм гишүүдийн оролцоотой семинар, зөвлөлгөөнөөс гадна төрийн бус байгууллагууд, төрийн захиргааны байгууллагууд, мөн ижил төстэй бидэнтэй хамтарч ажилладаг донор байгууллагууд, олон улсын зөвлөхүүдийн санаа оноог авч, дараа нь Улсын Их Хурлын даргын захирамжаар байгуулсан ажлын хэсэн энэ дээр нухацтай сууж ажилласан гэдгийг хэлэх хэрэгтэй гэж ингэж бодож байгаа юм.


Энэ стратеги төлөвлөгөөний дараагаар энэ стратеги төлөвлөгөөнд зүйл, заалт бүрээр орсон төлөвлөгөөний цаад талд дараагаар нь бизнес төлөвлөгөө гарна, энийг нарийвчилж тодруулж жил жилийн төсөвтөө, Улсын Их Хурал Тамгын газар тусгаж өгөх юм гэсэн ийм ерөнхий малгай тайлбарыг өмнө нь хэлье гэж бодож байна.


Ингээд Ч.Раднаа гишүүний тодорхой асуултанд зарим нэгэн хариулт өгье. Энэ дээр манай Улсын Их Хурлын даргын захирамжаар байгуулсан ажлын хэсгийн гишүүд нэмэлт зарим нэгэн юмыг миний дараагаар өгч болох байх гэж ойлгож байгаа. Асуулга, асуулт тавьж, албан ёсны хариулт, улсын төвлөрсөн төсвийн хуваарилалтанд хяналт тавих арга хэлбэр, зохион байгуулах ажлыг өргөжүүлнэ гэж. Энэ дээр ямар санаа, оноо байгаа юм бэ гэж.


Өнөөдрийг болтол яваад ирсэн практик харах юм бол манай Улсын Их Хурлын хуулин дээр байж байгаа юм. Улсын Их Хурал, Засгийн газрын үйл ажиллагаанд хянан шалгах үйл ажиллагаа хэрэгжүүлэх, Засгийн газрын үйл ажиллагаанд хяналт тавина гэж. Тэгэхээр өнөөдрийг болтол ирсэн практикийг харах юм бол бид нар Засгийн газрын гишүүдээ тодорхой хуваариар мэдээлэл авч сонсож байгаа. Гэтэл сүүлийн жилийн практикуудаас харахад ч тэр дэлхий нийтийн парламентын хууль тогтоох байгууллагуудын жишгийг харахад ч тэр Засгийн газарт хууль тогтоох байгууллагаас хяналт тавьдаг үндсэн арга хэлбэр нь асуулт, асуултгын хэлбэр байдаг юм байна. Энэ чиглэлээр яг манай энэ бүрэн эрхийн хугацааны энэ парламент бол энэ чиглэлээр нэлээн ахиц дэвшил гарсан гэж бид ингэж ойлгож байгаа.


Өөрөөр хэлбэл, жишээлбэл, өнөөдөр Д.Мөрөн гишүүн Ж.Гүррагчаа сайдад асуулга тавиад тэрнийхээ хариуг авах гэж байх жишээтэй. Энэ байдал маань цаашид нэлээд өргөжих хандлагатай байгаад байгаа юм. Тийм учраас бид нар Улсын Их Хурлын тухай хуулиндаа асуулт, асуулгынхаа цагийг нэлээн түлхүү оруулж өгье. Тэгэхгүй бол мэдээллийнхээ цаг дээр асуулт, асуулгадаа хариу аваад байх юм бол аль аль ч үгүй болчих гээд байна. Ерөөсөө асуулт, асуулгынхаа хариуг Улсын Их Хурлын тухай хуулиндаа оруулж өгснөөр бид Засгийн газартаа тавих хууль тогтоох байгууллагадаа гүйцэтгэх засаглалдаа тавих бас нэг хяналтыг өргөжүүлж өгч байгаа ийм арга хэлбэр юм гэж.


Хуваарилалт дээр мэдээж хяналт тавих нь ойлгомжтой байна. Гүйцэтгэл дээр нь яаж хяналт тавих юм бэ гэж Ч.Раднаа гишүүн асуулаа. Тэгэхээр бид хуваарилалт, зарцуулалтад тавих хяналт гэж байгаа. Өөрөөр хэлбэл явж явж хууль тогтоох байгууллага Улсын Их Хурал гүйцэтгэх засаглалдаа цэвэр төсвөөр дамжуулж, төсвийн хуваарилалт, зарцуулалтаар нь дамжуулж хяналт тавих энэ арга хэлбэрийг нь илүү боловсронгуй болгож өгөх нь зүйтэй юмуу гэсэн ийм бодол санаагаар ажлын хэсэг хандсан.


Энэнтэй холбогдуулаад 2.4-т асуулга, асуултын хариуг УИХ-ын нэгдсэн хуралдаан гэж сая би үндсэндээ хэлчихлээ. Энийгээ бид нар УИХ-ын дэг, бусад шийдвэрт энийг тухай бүрт нь тусгаж өгч явж байх юм гэж ингэж ойлгож байгаа юм. 


3.7-той холбогдуулаад парламентын номын сан, музей, иргэдэд сурталчлах танхим бий болгож тохижуулах гээд. Энэ бол өнөөдөр бид эхлэлийг нь тавьчихсан юмнууд байж байгаа юм. Улсын Их Хурлаас бүр эрт УИХ-ын, Монголын парламентын музей байгуулах тухай 5-р тогтоол гэж гаргачихсан. Мөн парламентын номын сан байгуулах тухай асуудал ингээд яригдаж байдаг. Тэгэхээр ер нь ямар учраас яагаад парламентад номын сан, парламентын музей, парламентыг сурталчлах танхим гэж ийм юм зүйл хэрэгтэй байгаад байгаа юм бэ гэж ийм асуулт гарч байна. 


Тэгэхээр ерөөсөө өөрөө хууль тогтоох байгууллага маань уг гарвал нь шууд ард иргэдээс шууд үүсэлтэй гэдэг утгаараа парламентын хууль тогтоох үйл ажиллагаа нь олон түмэнд нээлттэй, ил тод байх ёстой гэсэн үндсэн зарчим барьж байгаа юм. Өөрөөр хэлбэл гаргаж байгаа хууль тогтоомжийн маань гол эх сурвалж нь ард түмний хүсэл зоригоос шууд үүдэлтэй гэдэг ийм зарчим дэлхий нийтэд өгчихсөн ийм байдаг юм байна. Энэ ч үүднээс өмнөх Улсын Их Хурал номын сангаа илүү олон нийтэд нээлттэй болгох, парламентаа сурталчлах, хууль тогтоох үйл ажиллагаагаа бид ингэж явуулж байя гэдгээ сурталчлах ийм үйл ажиллагааг явуулах талаар ийм юм хийсэн юм.


5-р тогтоолыг хэрэгжүүлэхтэй холбогдуулаад Улсын Их Хурлын парламентын музей, номын санг барихад зориулаад үндсэндээ үндэсний түүхийн музейн хойд талд түүнд зориулсан нөөц газар гэж жижигхэн газар байгаа юм. Энэ дээр хувийн музей байгуулах гээд нэг жижигхэн маргаантай ийм байшингийн шав тавьчихаад байж байгаа. Энэ бүхэн маань цаашид улам хэрэгжих юм, энийг бид хэрэгжүүлэх юм гэсэн бодлын үүднээс энийг хийж байгаа. Бодож тавьсан.


Ер нь ч энэ талаар бид нар тодорхой ярьж хөөрч байгаа юмнууд бий. Дөнгөж саяхан энэ хаврын чуулганаар Улсын Их Хурлаасаа Дэлхийн банкны зээлээр Хууль зүйн яамтай хамтраад хуульчдыг давтан сургах төвийн тухай барилгын тухай асуудал яригдсан. Бид энд Хууль зүйн сайдтай болоод холбогдох нөхдүүдтэй нь ярьж байгаад, өөрөөр хэлбэл энэ барилгыг бид тал талд биш, ерөөсөө нэгдсэн байдлаар энэ газар дээрээ бариад тэрнийхээ тодорхой нэг хэсгийг нь парламентыг сурталчлах музей, олон нийттэй харилцах танхим, номын сангаа оруулах юм биш биз гэсэн ийм асуудлаараа бид энэ дээр харилцан ойлголцолд хүрээд явж байгаа. 


Энэ асуудал бол энд нэг их айхтар хөрөнгө мөнгө зарахгүйгээр шийдэгдэх юмнууд байж байх болов уу гэж. Тэгэхээр Ч.Раднаа гишүүн нэг зүйлийг асуулаа л даа. Ерөөсөө номын санг нээлттэй болгоно гэдэг чинь юу гэсэн үг юм бэ? оюутнууд ороод оволзоод юм хийх аргагүй болчих юм биш биз дээ гэж байна. Тэгэхээр тэр тусмаа парламентын номын сан бол хүн хөлхсөн, олон бужигнасан ийм номын сан байх ёстой, ийм ч байдаг юм байна.


Энэ үүднээсээ өнөөдөр манайх яаж байгаа вэ гэхээр номын санд маань бид нар гадна дотнын байгууллагуудаас тусламжаар нэлээн ном авчихсан байдаг, өөрсдөө нэлээн ном бүрдүүлчихсэн байдаг. Гэтэл энэ номын санд маань ямар мэдээллүүд байгаа билээ, энийг яаж ашиглаж байгаа билээ гэдэг маань нэлээн учир дутагдалтай байгаад байгаа юм. Энэ ч үүднээс бид номын сандаа электрон каталогийн системийг бүрдүүлж байгаа. Ингэсэн тохиолдолд зөвхөн парламентын гишүүд, Тамгын газрын ажилтнууд ашиглаад зогсохгүйгээр ерөөсөө олон нийт энд байгаа тэр оюуны үнэт бүтээл, энд тавигдах манай Улсын Их Хурлын хуралдааны протоколууд, дэлгэрэнгүй, хураангуй протоколуудтай иргэд чөлөөтэй танилцах ийм боломж цаашид улам нээлттэй болох юмаа гэж ингэж ойлгож байгаа юм.


Тойрогт ажиллах гишүүдийн бие төлөөлөгч, туслах, тэдгээрт зориулсан сургалт семинар зохион байгуулах гэж бид энд оруулж өгсөн. Тэгэхээр зэрэг сүүлийн жилүүдэд ч тэр, ер нь өмнөх парламентын үед ч гэсэн манай Улсын Их Хуралтай холбоотой нэг шүүмжлэл явдаг. Тэр нь юу гэхээр УИХ-ын гишүүд маань тухайн тойргоос сонгогдож ирчихээд, эргээд тухайн тойрогтойгоо ажиллах ажиллагаа нь нэлээн учир дутагдалтай, санасан хэмжээнд хүрэхгүй байна гэж сонгогч олон түмнээс ийм шүүмжлэл гардаг. Энэ ч үүднээсээ өмнөх парламент эхний ээлжинд тойргуудад Улсын Их Хурлын бие төлөөлөгчдийг суулгая гэсэн бодлоор ингэж бие төлөөлөгч бий болгосон бол, одоо цаашид бид яахав гэхээр ерөөсөө энэ бие төлөөлөгч маань аль болох Улсын Их Хурлын гишүүдийн байр суурийг өөрийнхөө тойрогт хийсэн ажлын, төрийн бодлогод туссан тэр бодлогыг сурталчлахад боломж олгох зорилгоор бие төлөөлөгч, туслахуудтай нэлээн тулж ажиллая гэсэн санаагаар энийг оруулсан.


Энэ ч үүднээс бид бие төлөөлөгч нарыг Улаанбаатарт биш юм гэхэд ядахдаа бүсчилсэн байдлаар сургалт семинарыг байнга зохион байгуулж байна. Энэ сургалт семинар дээр юу яригдах вэ гэхээр ерөөсөө яаж Их Хурлын гишүүдээ бие төлөөлөгч маань тойрогтоо төлөөлөх вэ, яаж олон нийтийн санаа бодлыг эргэж эрхэм гишүүддээ яаралтай, цаг алдалгүй өгөх вэ гэдэг энэ систем механизмыг бүрдүүлж өгье гэж байгаа юм. Энэ үүднээс бид нар ажлын хэсэг дээр ярьж байгаад Улсын Их Хурлын мэдээллийн нэгдсэн сүлжээнд хамруулах тухай асуудлыг бас тусгаж өгч байгаа юм.


Өнөөдөр 21 аймгийн Иргэдийн төлөөлөгчдийн хурал нь гадна дотнын санхүүжилтээр ямар ч байсан өөрийн гэсэн компьютер, өөрийн гэсэн интернетийн сүлжээтэй болчихсон байгаа. Энэ сүлжээнд нь Улсын Их Хурлынхаа сүлжээ, Улсын Их Хурлынхаа болж өгвөл дотоод сүлжээг холбох энэ чиглэлийн юмнуудыг алс хэтийг нь харж хийе гэсэн санаагаар энд тусгаж өгсөн байгаа юм.


Ч.Раднаа:
-Бие төлөөлөгчийн хувьд сургаад дадлагажуулаад семинар өгөөд сайн болгож болно л доо. Сургалтанд хамруулаад. Тэр хүн маань нэг сумын төвөөс хөдөлж чадахгүй хүн байгаа юм. Тэрнийг л хөдөлгөх ямар арга байна вэ гээд байгаа юм шүү дээ. Тэр чинь аймгийн төвгүй тойрог байгаа шүү дээ. Хэдэн сум, нэг суман дээр нь нөгөөдөх чинь байгаад байдаг. Нөгөө сум руу очих ямар ч зардал байхгүй. Тэгэхээр тэрнийг яаж зохицуулах арга байна уу? Явдаг, нөгөө сум руугаа очдог, ирдэг тийм зардал мөнгө, нэг сумын дарга чинь нөгөө сум руу тэр хүний явуулах зардлыг гаргахгүй мэдээж, тэгэхээр сургалтыг сайн хийж болно, тэр хүн чинь сайхан ярихаар болчихог л дээ. Бэлэн цэнэгтэй болчихог. Цэнэгээ гаргаж очих гэхээр л тойргоороо явж чадахгүй болчихоод ганц суман дээр гарчихаад байна. Энэний арга байна уу, гэж байгаа юм. 

 
3.7 дээр Их Хурлын үйл ажиллагааг иргэдэд сурталчлах танхим бий болгоно гэдэг дээр хаана бий болгох гэж байгаа вэ, сум болгонд уу гэсэн юм байгаа шүү дээ.


Д.Батбаатар:
-Саяын асуудлыг тодотгоход эхний үнэхээрийн Ч.Раднаа гишүүний хэлээд байгаа үнэн л дээ. Яг тэр тойргоосоо гарч чадахгүй байгаад байгаа шүү дээ. Зэргэлдээ сум руугаа орж чадахгүй байгаа шүү дээ. Тэр нь явж явж өнөөдөр Улсын Их Хурлын бие төлөөлөгч, Улсын Их Хурлын гишүүдийн төлөөлөгчдийн бие томилолтын зардлыг өнөөдөр улсын төсвөөс гаргаж байгаа. Энэ маань явж явж эргээд Тамгын газар төсвийн мөнгөөс хуваарилагдаж өгч байгаа шүү дээ. Тэгэхээр энэ маань өөрөө явж явж алс нь бид энэ чиглэлийг барина. Болж өгвөл ганцхан тэр тухайн тойрог дээрээ биш хажуу зэргэлдээ сумд юмуу Их Хурлын гишүүдтэйгээ харилцах талыг нь өргөтгөх тал руугаа нэлээн юм хийе гэж бодож байгаа.


Гэхдээ энэ бүхэн маань явж явж улсын төсөвтэй холбоотой. Энэ чиглэл маань энэ чиглэлээ барьсан гэдгийг хэлэх хэрэгтэй байх. Энийгээ нэлээн түлхүү юмуу, дараа дараагийн бизнес төлөвлөгөөнд тусах байх гэж. 

  
Хоёрдугаарт, Улсын Их Хурлын үйл ажиллагааг ерөнхий сурталчлах танхим зөвхөн Улаанбаатараар хязгаарлагдахгүй байх гэж найдаж байн. Бид ч гэсэн бас тэгж бодож байгаа. Гэлээ гэхдээ эхний ээлжинд бид ямар ч байсан Улаанбаатарт ийм байх ёстой юмаа гэдгийг нэлээн түлхүү харуулъя гэж бодож байгаа. Өнөөдөр манай Улсын Их Хурлын гишүүд  мэдэж байгаа байх. Үндэсний түүхийн музейн хойд талд яг энэ Улсын Их Хурлын үйл ажиллагааг иргэдэд сурталчлах танхим ажиллаж байгаа. Энд манай эрхэм гишүүд, нэн ялангуяа Улаанбаатараас, Улаанбаатараар хязгаарлагдахгүй аймаг, орон нутгаас сонгогдсон гишүүд маань тэндээс ирсэн сонгогчдыг хүлээж авч, яриа таниулга хийх ажиллагаа нэлээд тогтмолжиж байгаад бид их баяртай байдаг, Тамгын газар.


Цаашид мэдээж аймаг бүр, одоо Иргэдийн төлөөлөгчдийн хурлаа түшиглээд энэ чиглэлийн танхимыг байгуулахад бид болохгүй, бүтэхгүй гэх газар байхгүй, ер нь эхлээд энэ ажиллагаа, энэ танхимаа Улаанбаатарт зүгшрүүлж авчихаад дараа нь тэрнийгээ жишээ болгож дараа дараагийн аймгуудад хэрэгжүүлэх энэ чиглэлийг нь энд хэлж өгсөн байгаа юм.


С.Төмөр-Очир:
-Манайхан хэлэлцэх эсэх тухай асуудал шүү дээ. Тийм учраас гол төлөв зарчмын юмнуудаа ярьж аваад, яг хэлэлцэх үедээ детальный орно шүү дээ. Тэрнийгээ бас жаахан бодоорой.


Д.Дэмбэрэл:
-Ч.Раднаа гишүүний 1.15 дээр Улсын Их Хурлаас болон байнгын хороодоос байгуулагддаг ажлын хэсгийн ажиллах тусгай танхим, өрөөгөөр хангах, тэдгээрийн шаардлагатай техник хэрэгсэл, иж бүрэн тоноглох асуудлыг иж бүрэн шийдвэрлэх гэдэг дээр бусад ажлын хэсгийн ажиллах бусад нөхцлийг бүрдүүлэх гээд нэмж болно л доо. Цаана нь тэр унаагаар хангах, холбоотой байлгах бусад ямар зардлууд гарч байгаа юм. Ингээд иж бүрэн. Ер нь энэ ажлын хэсгүүдийн тийм мэргэжлийн чиглэлээр юмуу, асуудал боловсруулах, үгүй бол шалгах ажлын хэсгүүдийг Улсын Их Хурал бүрэн нөхцлөөр хангахаар энийг найруулаад өгчихөж болно гэж ингэж бодож байгаа юм.


Улсын Их Хурлын гишүүний  одоогийн тойргоор бид нар аймгуудыг дотор нь хуваачихсан, сумдад байж байгаа Улсын Их Хурлын бие төлөөлөгч бий л дээ. Гэхдээ ямарч гэлээ гэсэн томоохон сумдад нь байрлаж чадах юм бол энэ компьютерийн сүлжээнд улс орны хэмжээнд орох юм бол тэр суманд сууж байгаа Улсын Их Хурлын гишүүний бие төлөөлөгч Улсын Их Хурлын гишүүний бие төлөөлөгч, Улсын Их Хурлын мэдээллийг бүрэн авах боломжтой болно гэж ингэж ойлгож байгаа.


Техникийн нөхцлийн хувьд ч аймгийн төвд сууж байгаа нь ийм нөхцлөөр бүрэн хангагдах байх. Энэнтэй уялдуулаад УИХ-ын гишүүний орон нутагт ажиллах зардлын хэмжээ үнэхээр хүрэхгүй байгаа юм. Энийг Улсын Их Хурал бид нар өөрсдөө төсөв хэлэлцэж баталж өгөх үедээ энийг шийдэж өгөх боломжтой гэж ингэж бодож байгаа юм. Орон нутагт хэд хэдэн сум хариуцсан Улсын Их Хурлын гишүүний бие төлөөлөгчийн хувьд явж ажиллах зардал бага өгч байгаа юм. Телефоны зардал, томилолтын зардал, унааны зардал гэсэн 3 жижиг зардал ганц хоёр суманд яваад л дуусчихаар юм байгаа юм л даа.


Энийг харин төсөв хэлэлцэх үедээ Улсын Их Хурлын гишүүд шийдэх, зардлын хэмжээг яахав энэнийхээ төсөв нөхцөл байдалд тохируулаад боломжтой болгох хэрэгтэй юм. Улаанбаатар хотод байгаа бие төлөөлөгчдийн хувьд ч гэлээ гэсэн бас ажиллах зардлуудыг нэмэгдүүлэх, Улсын Их Хурлын компьютерийн нэгдсэн сүлжээнүүдэд компьютерийг нь оруулж өгөх, ажлын байртай болгох зэрэг нэлээд бодчихсон ажлууд явагдаж байгаа.


Ц.Дамиран:
-Стратеги төлөвлөгөөний дотор байгаа зорилтууд, бас бүтцийн талаар хэлэлцэх үед нь саналаа хэлье гэж бодож байгаа. Тодруулан 2 зүйл асууя гэж бодсон юм. Нэгдүгээрт стратеги төлөвлөгөө хэрэгжүүлнэ, энэ стратеги төлөвлөгөө ер нь ямар хугацааны төлөвлөгөө юм бэ? Богино хугацааных уу, дунд хугацааных уу, урт хугацааных уу? Дунд хугацаа нь 10-15 жил ч байдаг юмуу, аль эсвэл хэдэн жилийн хугацаанд энэ төлөвлөгөө хэрэгжихээр бодож байгаа юм бэ, хугацааны талаар урьдчилан төлөвлөсөн юм байгаа юу?


Хоёрдугаарт, энэ дээр хөрөнгө оруулалтын шинж чанартай, өөрөөр хэлбэл тодорхой хөрөнгө мөнгө зарж байж хэрэгжих олон арга хэмжээнүүд орсон байна. Жишээлбэл, парламентын номын сан барих, парламентын хуралдааны танхимыг шинэчлэх юмуу өөр тийш нь шилжүүлэх, компьютерийн иж бүрэн сүлжээ байгуулж ашиглалтанд оруулах, хэвлэх цех барих ч гэдэг юмуу, хэрвээ ордны дизайн, архитектурын шийдлийг сайжруулах гэх мэтчилэнгээр ингээд олон хөрөнгө оруулалттай холбоотой асуудал байгаа. Энийг ойролцоогоор, хамгийн багаар үзэхэд 12-15 тэрбум төгрөг лав шаардагдахаар ийм хэмжээний юм гараад байгаа юм л даа, зүгээр нэг баримжаагаар бодоход.


Энэ хөрөнгө оруулалтын юмнууд ямархуу янзаар, хаанаас гаргахаар төлөвлөж байгаа вэ? эргээд хугацаатайгаа уялдана л даа. Бид нар НҮБ-ын хөгжлийн хөтөлбөртэй энэ төслийг хэрэгжүүлэхийг урьдчилсан байдлаар 7 мянган доллар л ярьж байгаа. Энд ихэнх нь зөвлөх үйлчилгээний маягаар баахан бичиг цаас болоод өнгөрөх байх л даа. Ганц нэг компьютерийн сүлжээ, программ хангамж гэсэн тиймэрхүү юмнуудаар зарагдаад дуусах байх. Энэ дээр хөрөнгө хүчийг ямархуу янзаар гаргахаар төлөвлөж байгаа вэ?


Д.Батбаатар:
-Түрүүн хэлсэн дээ. Энэ стратеги төлөвлөгөө маань хамгийн багаар бодлоо гэхэд 5 жил, цаашлаад 10, 20 жилийг харсан ийм юм байх юмсан гэж ингэж бодож хийж байгаа. Энэ дээр ч байнгын хороон дээр энэ талаар тодорхой тайлбарууд өгөгдсөн. Яг стратеги төлөвлөгөөгөө, тэдэн жилд хэрэгжих стратеги төлөвлөгөө гээд бид нар бас хэлчих боломжгүй байгаа юм. Энэ бол монголын хууль тогтоох байгууллагын алс хэт ирээдүйг харсан ийм баримт бичиг гэж бид ингэж ойлгож байгаа. 


Хоёрдугаарт, үнэхээрийн энэ алсыг харсан бодлогын шинжтэй баримт бичигт туссан зүйлүүд чинь хөрөнгө мөнгө нэлээн шаардсан зүйлүүд тусгагдсан. Хэдий хэмжээний хөрөнгө шаардагдах юм бэ гэж ийм асуулт байна. Энийг бид одоо зарим нэг эхлэл суурь нь тавигдчихсан ажлууд ч явж л байгаа. Зарим нь цаашид энийг хийх юм гэж бодож төлөвлөж байгаа юмнууд ч тусчихсан байж байгаа. Тэгэхээр энэ бүхний хөрөнгө мөнгийг тухайн тухайн жилдээ Улсын Их Хурал хууль тогтоох байгууллага маань өөрөө яг тэр төсөв хэлэлцэх үедээ авч хэлэлцээд төсвөө батлаад яваад байх юм гэж ингэж ойлгож байгаа.


Түрүүнд би санаагаа гүйцэд гаргаж хэлж чадаагүй бололтой байна. Тухайлбал, үнэхээрийн парламентын номын сантай болно, парламентын музейтэй болно ч гэдэг юмуу, парламентын танхим ордонг шинээр барина ч гэдэг юмуу иймэрхүү юмнууд тусчихвал асар их хөрөнгө мөнгө бодогдоод байгаа юм л даа. Тэгвэл энийг түрүүний хэлдгээр номын сан, музейн асуудлыг тэр дэлхийн банкны зээлээр баригдаж байгаа хуульчдыг давтан сургах төвийн барилгатай хамтатгаад шийдчих боломжтой юм байна. Дараагийнх нь бид Улсын Их Хурлын чуулганы тавилга, танхимыг өөрчлөх, шинэчлэх тухай асуудал байна.Энийг бид зөвхөн улсын төсвийг хараад байхгүйгээр өөрсдийн харилцаатай, хамтын ажиллагаатай улс орнуудын парламент, улс орнуудаас тодорхой хэмжээний дэмжлэг туслалцаа аваад хийх боломжтой байгаа. Энэний хамгийн ойрхоны жишээ гэвэл сая дэд даргын Энэтхэг, Лаост хийсэн айлчлалын явцад тодорхой тавилганы асуудлыг шийдэх боломжтой байгаа болов уу.


Ордны тухай асуудлыг яаж шийдэх вэ, энэ дээр нэлээн их хэмжээний хөрөнгө шаардагдаж магадгүй. Энэ дээр тодорхой хэмжээгээр бусад орнуудтай ярьж хөөцөлдөж, санаа оноо тавьж байгаа юмнууд байгаа. Ийм байдлаар энийг нэлээн алсыг харж бодож тавьсан, тусгасан гэж ингэж ойлгож байгаа.


Л.Одончимэд:
-Стратеги зорилтын 1-д ардчилсан нийгмийн шаардлагад нийцүүлэн УИХ-ын хууль тогтоох үйл ажиллагааны зохион байгуулалт, үр дүнг сайжруулна гэсэн байгаа юм л даа. Бид ардчилсан нийгмийн үндсэн хуулиа баталсан. Би Үндсэн хуулийн шаардлагыг биелүүлсэн. Амьдралд нийцсэн бодитой ийм хууль гаргах явдал бидний гол үүрэг гэж ингэж ойлгож явдаг хүн. Ер нь бид юм бүхэн дээр л ардчилсан нийгмийн зарчимд нийлүүлнэ, ардчиллын ийм гээд, ардчилалгүй орон шиг яриад байгаа юм. Манайд өнөөдөр ардчилаагүй хүчин байхгүй гэж би бичсэн шүү дээ, тэрнийг уншмаар юм ядахдаа. Ардчилаагүй ямар хүчин байгаа юм өнөөдөр. Би үндсэн хуульд нийцсэн, амьдралд нийцсэн үндсэн хуульдаа тохирсон ийм сайхан бодитой хууль гаргадаг ийм л парламент байх ёстой гэж боддог. Энийг юу гэж ойлгож байгаа юм.


Хоёрдугаарт, музей, номын сан, зочид буудал гээд хөрөнгө оруулалт шаардсан нэлээн юмнууд байна л даа. Ер нь үгийнхээ өмнө хэлэхэд ийм Их Хурлын үйл ажиллагааг улам бодитой боловсронгуй болгох энэ чиглэлийн ийм юм гаргах гэж байгааг би сайшааж байгаа юм. Энэ зөв сайхан санаачилга, энийг бүгдээрээ ярьж байгаад их сайн бодитой, ирээдүйтэй, холыг харсан хийе гэж энэ дээр санаа, оноогоо нэмье гэж бодож байгаа.


Музей бол хэрэгтэй юмуу, үгүй юмуу, би сайн мэдэхгүй юм. Манай парламент бол 10-аадхан жилийн түүхтэй. Одоо нэг л баахан барайсан, барайсан зургуудыг энд тэнд тавиад байдаг сайхан болсон л доо. Аймгууд тавьж эхлээд, Улаанбаатар хот коридортоо багтахаа больсон, Засгийн газар коридортоо багтахгүй, цаад тал руугаа бараг унжих гэж байна. Дээр 334 гэл үү нэг өрөөнд биднийг аваачиж хууль ярихаар очсон, Б.Чимид гуай баахан амьтны зураг тавьчихсан. Ер нь энэ зургуудыг чинь хаана ч тавих ёстой юм. Үнэхээр музей байгуулбал музей шиг музей байгуулаад энэ зургийг зурсан шиг зуруулаад, зүгээр л нэг талийгаачийн зураг шиг юмнууд тавиад байхын хэрэг байхгүй.


Сайхан уран сайхны аргаар их гоё хийсэн, хөрөг зураг гэдэг чинь ийм байхгүй. Та нөхөд ерөнхий сайдын нарын зургийг очиж хараарай,бүгдийг нь, харин тэр хүний дотоод араншинг биш, гадаад хувцсыг гаргасан ийм л байгаа. 


Тийм учраас би музей, зочид буудал эд нар нь нэлээн холын юм болов уу даа, өнөөдөр мөнгө төгрөг ч муу байна, үүх түүх ч байга байна, номын санг яаж өөд татах гэж байгаа юм. Энэ бол маш чухал. Үнэхээр та нар манай номын санд орж үздэг байх. Яахав сайхан заалтай. Унших ном байхгүй. Номын сандаа унших ном нэмэгдүүлж өгөөчээ гэж энэ далимд. Номын сангаа музейнээс өмнө энийг хийж өгөөч гэж би Д.Батбаатар даргаас гуймаар байна. Би одоо дэмий л Алтанцэцэгийг таньдагаараа чи номоо авсангүй гэж хэлэх юм. Гадуур сайхан номнууд гарчихсан. Зарим нь үнэндээ авч чадах юм, заримыг нь мөнгө байхгүй болохоор авч болохгүй шүү дээ.


Гуравдугаарт, ийм санааг оруулж өгөөч, болох уу,үгүй юу. Улсын Их Хурлын гишүүдийн ажиллах нөхцлийг нэлээн жигд болгомоор байна. Амьдрах нөхцөл нь яахав баян тарган янз бүрээсээ болоод мань мэт шиг улсууд байдаг л байх, аятайхан амьдралтай улсууд ч байдаг л байх. Гомдоод байх юм алга. Ер нь гишүүдийн өрөө тасалгаанаас эхлээд жаахан жигдлэх талаас нь эртнээс бодохгүй бол бидний чинь бас өөрсдөө юм сурмаар байна, биеэ боловсруулмаар байна. Аятайхан өрөөнд сууж хүмүүстэй харьцмаар байна. Хөдөө гадаанаас ирсэн хүмүүстэй уулзъя гэхээр мань мэтийнх нь өрөөнд суух суудал ч байхгүй, орж үзвэл их сайн байна. С.Төмөр-Очир дарга орж үзээсэй гэж бодож байна.


Зарим нь болохоор дамждаг өрөөтэй, үүдэндээ нарийн бичигтэй суугаад байдаг, адилхан Их Хурлын гишүүн. Энэнд надад гомдоод ч байх юм алга, ер цаашдаа Улсын Их Хурлын гишүүдийн ажиллах нөхцлийг адилхан болгох талаар энэдээ юм хийж өгөөч. Ингэхгүй бол олдсон өрөөнд л, Засгийн газраас гуйсан нэг өрөөнд л хүнээ оруулна гэсэн байдлаар ингэж явах юм бол энэ бол тийм сайхан биш. Энэ дээр хариу өгөхгүй юу. Ингэж байж цаашаа бид явмаар байна.


5 жилд багтаан Олон улсын парламентын хорооны хурлыг авъя гэж байгаа юм байна. Энэ зөв. Гэхдээ энэ хэр их зардал гардаг юм бол, хичнээн орон ирдэг юм бол гэдгийг сонирхож байна.


Д.Батбаатар:
-Стратеги зорилтын 1-тэй холбоотой хэлж байна. Тэгэхээр стратеги зорилтын 1-ийг хэрэгжүүлэх арга хэмжээний доод талд нь үндсэндээ 20 зүйлээр задлаад хэлчихсэн байгаа юм. Энэ санааг л гаргаж өгөх юм гэж. Ер нь энэ дээр би түрүүнд бас гишүүдэд хэлсэн, энэ стратеги төлөвлөгөө гарснаар Монгол Улсын хууль тогтоох байгууллага, илүү ардчилсан, илүү нээлттэй, илүү ил тод, олон түмэнд ойр ийм л болох юм гэж. Тэгэхээр ийм зүйлд манай гишүүд эмзэглээд байж магадгүй юм л даа. Ерөөсөө энэ хууль тогтоох байгууллага чинь ардчилсан биш болохоор л та нар ардчилсан болгохоор ийм юм хийгээд байна уу гэж. 


Энэ тийм биш юмаа. Энэ хөтөлбөр маань өөрөө бүр өмнөх парламентын үед хөндөгдөж тавигдаад 3 сард Их Хурлын дэд дарга маань ёсчилж гарын үсэг зурсан юм. Тэгэхээр энд ямар нэгэн парламентын тухайлсан парламенттай холбоотой, тэрнийг ардчилах тухай асуудал яригдаагүй. Ерөөсөө л Монгол Улсын хууль тогтоох байгууллагыг л илүү олон түмэнд нээлттэй, илүү ардчилсан болгох чиглэлийн юмнууд тусгагдаж байгаа юмаа гэж бид ингэж ойлгож байна. 


Хоёрдугаарт, номын сантай холбоотой асуудал дээр таны тавьж байгаа саналыг бид бас хүлээж авч байна. Энийг бид хэлэлцүүлгийн явцад ямар нэгэн байдлаар томъёолоод оруулж өгч болох байх. Манайх үнэндээ номын сан маань хуучин шинэ, энд тэндээс хандиваар өөрсдөө боломжийнхоо хэрээр худалдаж авсан гайгүй номнууд, гайгүй цөөн номнууд байдаг. Гэхдээ Улаанбаатар хотын нэгдсэн номын сан, Улсын төв номын сан эд нартай харьцуулах юм бол шалихгүй л дээ. Бид байгаа энэ номнуудаа илүү гишүүддээ, илүү олон түмэнд хүргэх тийм л зорилтыг бас эн тэргүүнд тавьж байгаа юм.


Тийм ч учраас бид олон улсын номын сангийн холбоонд гишүүнээр элсэх тухай асуудал, номын санд байгаа бүх номоо электрон каталогижуулах асуудлуудыг бас эхлээд явж байгаа. Энэ дээр саяны таны хэлсэн тэр санааг нэмж өгөөд хэлэлцүүлгийн явцад илүү боловсронгуй болгох талын юмнуудыг авч болох болов уу гэж ингэж бодож байна.


Гуравдугаарт, ажлын хэрэгслийг жигд болгох, энийг манай гишүүд хаа хаанаа бүгд ойлгож байгаа даа. Бид энэ дээр 1.19 дээр бас нэг ийм санаа оруулсан л даа. Парламентын чиг үүрэг агуулгыг нийтэд илтгэн харуулах үүднээс Төрийн ордны дизайн, архитекторын шийдлийг хянан үзэж сайжруулах, гишүүдийн албан өрөөний нөхцлийг сайжруулж, тавилга хэрэгслийг шинэчлэх гээд. Тэгэхээр өнгөрсөн жилийн намрын чуулганы төсөв хэлэлцэхэд манай Улсын Их Хурал гишүүдийн ширээ тавилгыг шинэчлэх талаар төсөвт тодорхой хэмжээний хөрөнгө мөнгө тусгаж өгсөн. Энэ талын ажил бас тодорхой хэмжээнд хөөцөлдөгдөж, яригдаж байгаа.


Тавилга бол тодорхой хэмжээгээр одоогийнхоосоо арай илүү сайжрах байх гэж бид найдаж байгаа. Гишүүдийн өрөөний хувьд үнэхээр бид энэ Төрийн ордны архитектор, дизайн, Төрийн ордноо ямар нэг байдлаар өөрчилдөггүй юм бол өнөөдрийн байгаа савандаа захирагдахаас аргагүй байгаа юм. Бид өнөөдөр үнэндээ 76 гишүүдтэй байдаг. 76 гишүүдээ болж өгвөл ганц ганцаар нь суулгаж өгөх юмсан, болж өгвөл хүн ороод ирэхэд нүүр улайхааргүй байлгахсан, гадна дотнын хүмүүс та нөхдүүд дээр маань бас орж ирдэг. Энэ талын юм боддог боловч өнөөдрийн байгаа энэ ордон сав маань бас хэмжээ, хязгаартай ийм байгаа.


Г.Төртогтох:
-Түрүүнд миний асуух гэсэн хугацаа, хөрөнгийн асуудлыг Ц.Дамиран гишүүн асуулаа. Энэ дээр стратеги зорилтын 2 дээр байна л даа. Дэлхийн нийтлэг чиг хандлагаар хөгжүүлэх, хяналтын үйл ажиллагааг гээд байгаа байхгүй юу. Сая Д.Батбаатар дарга тайлбарлахдаа үндсэндээ манайд хийгдэж байгаа юмнуудыг хэлчихлээ шүү дээ. Асуулга тавьж, албан ёсны хариу авах эд нарыг л гол нь хэлж байгаа гэж. Тэгэхээр энэ чинь яг стратегийн зорилт гээд тусгайлан авахаар тийм зүйл байна уу, үгүй юу. Стратегийн 1-дээ оруулаад Улсын Их Хурлын хууль тогтоох үйл ажиллагаа, хяналт шалгалтын ажлын зохион байгуулалтын үр дүнг сайжруулна гэсэн юм руугаа орчихож болохгүй юмуу гэж. Тусгайлан ингэхээр тийм юм байна уу гэж.


Хоёрдугаарт, эрдэм шинжилгээ, судалгааны төвийг Их Хурлын дэргэд байгуулна гэж ингэж оруулсан байна л даа. Энэ судалгааны төв гээд уг нь аль ч парламентад байдаг зүйл л дээ, манайх нэг бол татан буулгаад, нэг бол өргөтгөөд, эсвэл багасгаад ингээд сонгуулийн дараа болгонд иймэрхүү юм ингээд байдаг. Одоо энэ судалгааны чинь төвийн үүргийг хаана юу гүйцэтгээд байна вэ? Нэг эрдэм шинжилгээний байгууллагад захиалга өгнө гээд тэгсэн. Тэгэхэд бид нарт өдөр тутам лавлагаа авах, судалгаа шаардлагатай байна шүү дээ. Тэгэхээр зэрэг тэр болгоныг гишүүн нэг хууль боловсруулах юмуу, эсвэл тодорхой хуулин дээр ажиллахын тулд эрдэм шинжилгээний байгууллагад захиалга өгөөд байх тийм боломж бага байна л даа. Тэгэхээр энийгээ барих гэж оруулж ирж байгаа нь сайн байна л даа. Энэ маань хэдийд шийдэгдэх асуудал вэ?


Юуны өмнө олон жилийн хугацаа шаардахгүйгээр энийгээ бий болгох нь зүйтэй. Энэ ямар хугацаанд хийгдэх вэ гэж ингэж асуумаар байна. 


Хоёрдугаарт,түрүүн Улсын Их Хурлын гишүүний орон нутгийн төлөөлөгчийн байр, боломж нөхцлийг сайжруулах талаар яригдлаа. Одоо жишээлбэл миний хувьд гэхэд дүүрэг дээр ажиллаж байгаа төлөөлөгч маань байр байдаггүй. Манайхан ихэнх нь тэнд тодорхой нэгэн алба ажил хийж байгаа хүмүүсийг томилоод, тэр нь яахав өрөөндөө суугаад болдог юм шиг байна л даа. Тийм биш хүнийг аваад ажиллуулах гэхээр зэрэг өрөө бараг байхгүй байх юм. Энийг албан ёсоор, Улсын Их Хурлын гишүүний орон нутгийн төлөөлөгчийг байраар хангах асуудлыг тэр хариуцна гэсэн тийм шийдвэр байна уу, үгүй юу?


Энийг нийслэл болоод дүүргийн удирдлагад тийм шийдвэр гаргаж өгөх эрх зүйн юм байна уу? Зүгээр л хуулинд орон нутгийн төлөөлөгчтэй байна гээд орчихсон. Энийг шийдэх арга байна уу гэдгийг асууя.


Д.Батбаатар:
-Стратеги төлөвлөгөө, зорилтын 2-т заачихсан байгаа зүйлийг дэлхий нийтийн чиг хандлага гэдэг дээр одоо хийгдэж байгаа юмнууд л ярьж байна гэж. Үнэхээрийн одоо хийгдэж байгаа юмнууд ч байна, цаашид хийгдэх юмнууд ч энд тусчихсан юмнууд байж байгаа юм. Одоо Улсын Их Хурлаас батлан гаргасан Улсын Их Хурлын хуул, бусад шийдвэрийг өргөн мэдүүлэх журмын тухай хууль гэж байж байгаа. Энэ хуулин дээр манай Их Хурал нэг зүйл шинээр хийж өгсөн л дөө. Тэр нь юу гэхээр шаардлагатай гэж үзвэл байнгын хороод хуулийн төслийг хэлэлцүүлэх явцдаа мэргэжлийн хүмүүсийг сонсож болно гэж.


Энэ бол их сайхан заалт орсон, энийг бид юу гэж ойлгож байгаа вэ гэхээр парламент маань хууль тогтоох үйл ажиллагаагаа яг тэр дэлхий нийтийн жишигт дөхүүлж хийх том алхам хийчихсэн юм гэж. Өөрөөр хэлбэл төслийн шатнаас нь аваад батлаад хэрэгжилтийн шатан дээр нь асуулт, асуулгаараа хүртэл Засгийн газартаа хяналт тавих дэлхий нийтийн тэр чиг хандлагад нийцсэн шийдвэр гаргасан юм гэж. Энийг хэрэгжүүлэх тэр боломжийг нь олгох юм.


Өөрөөр хэлбэл Байнгын хороод дээрээ нийтийн сонсгол хийдэг. Хуулиа хэлэлцэж баталсныхаа дараа асуулт, асуулгаа тавьдаг. Ажлын хэсэг гаргаж хянаж шалгадаг энэ бүх юмнуудаа нэгдсэн цогц байдлаар авах нь дэлхий нийтийн гүйцэтгэх засаглал дээр тавих хяналт шалгалтын эрхээ хэрэгжүүлэх тэр чиг хандлага руу явж байгаа юм байна гэж ойлгож энэ талын юмнуудыг зорилт 2-т хийж өгсөн байгаа юм.

Г.Төртогтох:
-Эрдэм шинжилгээ гэдэг тэнд судалгааны ажил хийх, эрдмийн ажил хийгээд байгаа хүмүүсээ хэлээд байна уу, ерөөсөө гишүүдийг судалгаагаар хангах тийм зорилготой хүмүүс ажиллаж байна уу?


Д.Батбаатар:
-Улсын Их Хурлын Тамгын газрын нэг үндсэн үүрэг бол Улсын Их Хурлын гишүүдийг мэдээ, мэдээллээр хангах, шаардлагатай мэдээ мэдээллээр хангах гэсэн үндсэн үүрэг байж байгаа юм. Тэгэхээр энэ мэдээ, мэдээллийг бид нэлээн шинжлэх ухааны үндэслэлтэй, бодитой тэр лавлагаагаар хангах үүднээс аль ч парламентын үед хажуудаа судалгаа, лавламжийн хэсгүүд янз бүрээр нэрлэсэн байдаг. Судалгаа, лавламжийн хэсгүүд байдаг. Манайх анх ерөөсөө байгуулахдаа их томоор байгуулаад тэр нь жижгэрч явсаар байгаад сая өнгөрсөн намар татан буулгагдсан. Тэр нь ямар учраас татан буулгагдчихав гэхээр ерөөсөө тэнд ажиллаж байсан 6 хүн маань өөрсдөө цэвэр тийм харьцуулсан судалгаа, түүвэр судалгаа маягийн юмнуудыг гишүүдэд гаргаж өгөөд тэр нь гишүүдийн яг хууль тогтоох үйл ажиллагаанд тэр болгон шаардлагыг нь хангахгүй байсан юм болов уу гэж ингэж бодсон.


Ийм ч учраас ерөөсөө энэ дээр нэлээн зарчмын өөрчлөлт хийе гэж. Өөрөөр хэлбэл Улсын Их Хурлын гишүүдээсээ суурь шинжтэй судалгааг урьдчилж аваад тэрнийг нь Эрдэм шинжилгээний байгууллагуудаар хийлгэдэг болно гэж. Энэ ч үүднээс энэ оны эхэнд Улсын Их Хурлын байнгын хороод гишүүдээс санал аваад бид Боловсролын яаманд 6 санал хүргүүлсэн. Эндээс 3-ыг нь баталсан байна лээ. Эндээс тодорхой эрдэм шинжилгээний байгууллагууд байнгын хороодын 3 санал дээр нэлээн суурь шинжтэй судалгаа хийж байгаа.


Тэгвэл одоо өнөөдөр байгаа өмнө нь байсан хүмүүсийн үүргийг ямар хүмүүс гүйцэтгэж байна вэ гэж, өнөөдөр номын сан дээрээ сурилаад бид лавлагааны хоёр ажилтан гаргачихсан ажиллаж байгаа юм. Өөрөөр хэлбэл гишүүдээс шаардлагатай гэсэн хүсч байгаа тэр лавлагааг нь аваад эн тэргүүнд өөрсдийн номын сан болоод интернет, бусад эх сурвалжуудаас олж авсан лавлагаануудаа гишүүддээ гаргаад, зөвхөн тэр гишүүдэд өгөөд зогсохгүй, өөрийн дотоод сүлжээндээ хийж явж байгаа юм.


Бидний зорилт юу гэхээр эн тэргүүнд өөрсдийн гарын дор байгаа номын санд ямар лавлагааны материал байгаа билээ гэдгээ бид нар чинь мэдэхгүй явж байна шүү дээ. Тийм учраас тэрүүгээрээ гишүүдээ лавлагаагаар хангаад тэндээсээ цаашлаад дахиад бусад шинжлэх ухааны байгууллагууд, холбогдох хүмүүсээс лавлагаа авч гишүүдийг хангах юмаа гэсэн ийм бодлого зорилт явж байгаа. Ер нь энэ хаврын чуулганы эхэнд ч гэсэн Улсын Их Хурлын дарга нээж хэлсэн үгэндээ хэлсэн байгаа,  ерөөсөө хууль тогтоох үйл ажиллагааг нэлээн шинжлэх ухааны үндэстэй явуулах юм гэж. 


Энэ үүднээсээ бид энэ чиглэлийг барьж байгаа. Лавлагааны хэсгээ нэлээн өргөжүүлэх ийм чиг барьж Их Хурлын удирдлагатай ярьж хөөрч байгаа юмнууд бий.


Д.Дэмбэрэл:
-Түрүүн Л.Одончимэд гишүүн асуулаа. Стратеги зорилт-1, сая Г.Төртогтох гишүүн стратеги зорилт-2-ыг. Тэр хоёрыг дээшээ нэгтгэвэл яасан юм гэсэн асуулт тавигдаад байх шиг байна.


Стратеги зорилт-1 бол ерөөсөө ардчилсан засаглалын парламентын орнуудын түвшинд хүргэж хууль тогтоох үйл ажиллагааныхаа үр дүнг дээшлүүлье гэсэн зорилт байгаа юм, яг энэ. Ардчилсан нийгмийн шаардлага энэ тэр гэхээр эвгүй сонсогдоод байж болох юм. Ерөөсөө л 1 номерийн зорилт бол энэ.


Хоёр номерийн зорилт нь манай Үндсэн хууль, Улсын Их Хуралд өгсөн 2 дахь том зорилго бол парламентын хяналт тавих. Энэ хяналтыг дэлхий дахины бас ардчилсан парламентын гээд байгаа хяналтын түвшинд хүргэж энийгээ зохион байгуулъя гэсэн. Үндсэн хуулиар манай Улсын Их Хуралд олгосон хоёр том зорилтыг л энэ хоёр авч явж байгаа юм. Тийм учраас бид нар хяналтын тухай асуудлыг нь зорилт-2 болгочихсон байгаа юмаа гэж.


Д.Батбаатар:
-2 дахь асуултын хариуд түрүүнд Ч.Раднаа гишүүний хариултанд гарчихсан болов уу гэж би ойлгож байгаа юм. Өөрөөр хэлбэл гишүүдийн бие төлөөлөгчдийг ажиллах нөхцөл боломжоор хангана гэж бид хэлж өгөөд байгаа юм. Алс хэт нь бид энийг л барьж яваа юм. Байр, ажиллах ажлын нөхцлөөр нь хангах. Гэхдээ яг энэ маань өөрөө явж явж өнөөдөр төсвөөс л хараат байж байгаа шүү дээ. Гэхдээ энийг бид ерөөсөө Улсын Их Хурал бол энийг өөрийнхөө стратеги төлөвлөгөөнд тусгаж өгснөөр энэ бол анхаарлын төвд байх юм. Цаашид энийг ирээдүйд боломжтой байдал руу оруулах юм гэж.


Г.Төртогтох:
-Бие төлөөлөгчдөд байр олгох эрх зүйн юм байна уу? УИХ-ын Тамгын газраас байр өг гэж болох уу?


С.Төмөр-Очир:
-Одоогоор эрх зүйн тийм юм байхгүй. Аймгуудынхаа юмуу, сумуудынхаа, дүүргүүдийнхээ удирдлагатай яриад л зохицож явж байгаа байх. Цаашдаа анхаарах байх.


Т.Ганди:
-Стратеги төлөвлөгөөнд тусгагдсан эрдэм шинжилгээ, судалгааны төвийн асуудлыг арай өөрөөр томъёолж оруулж ирэхгүй бол өнөөдөр яаж ирсэн процессоор хараад үзэхэд үнэхээрийн гарын авлага мэдээлэл, шаардлагатай мэдээлэл, шаардлагатай оперативный судалгаагаар гишүүд үргэлж цангаж байдаг. Тийм учраас ямар нэгэн яам юмуу,эрдэм шинжилгээний хүрээлэн тэр судалгааг үндсэн суурь судалгааны захиалга өгнө гэдэг гэдэг асуудал өнөөдрийн хүрээлэнгүүд хэрхэн ажиллаж байна, яамны судалгааны хүрээлэнгүүд яаж ажиллаж байна.


Бүтэн жилийн дараа, 6 сарын дараа энэ захиалагдсан материалууд нь орж ирээд, тухайн эрх зүйн шинэтгэлийн дараа, бараг л агуулгаа алдсан ийм зүйлээр орж ирж байгаа. Тийм учраас парламент болгоны дэргэд эрдэм шинжилгээ, судалгаа, лавлагааны алба болбол маш хүчирхэг бөгөөд оперативный ажилладаг. Энэ нь магадгүй хэлбэрийн хувьд номын сантайгаа дүйцэхүйц ажилладаг байж магадгүй юм. Ийм хэлбэртэй харагддаг. Өнөөдөр бид нар ингэж ярьж байна л даа. Номын санг ингэж бэхжүүлнэ, дээрээс нь ийм ийм тусдаа өчнөөн бичил байгууллагууд байгуулна гэж. 


Энд орох зардал, чирэгдэл, тэр төсвийг компактный болгохын тулд номын санг судалгаа, шинжилгээ, лавлагааны алба болгон өргөтгөн зохион байгуулаад доторхи үүрэг функцийг нь нарийн тодорхой чигээр зааж өгвөл илүү их боловсронгуй болгохоор ингэж ажиллаж байна. Европын парламент тийм байна, Америкийн парламентууд тийм байна. Тийм учраас энэ тал дээр энэ стратеги төлөвлөгөөнийхөө юмыг бас бодолцож өгөхгүй бол ийм ний нуугүй хэлэхэд өнөөдөр Д.Батбаатар дарга, дарга болоод орж ирэнгүүтээ шууд судалгаа, шинжилгээний албыг татан буулгачихсан. Бид нар гар мухардсан. Шаардлагатай хуулийн өмнө лавлагаа авч чадахгүй, мэдээллээр хангаж чадахгүй ийм байдалд орсон байгаа.


Ийм учраас ирээдүйнхээ хэтийн стратегийг боловсронгуй болгоход нэлээн анхаарч энийг эргэж хараач гэж хэлмээр байна.


С.Төмөр-Очир:
-Манайхан эрдэм шинжилгээ,лавлагаа хоёроо холиод байгаа юм. Бид нар юу гэхээр лавлагааны асуудлыг их өргөжүүлэх ёстой, хүнээ нэмж өгөх ёстой, яг цаг үеийн мэдээллээр хангах. Эрдэм шинжилгээ гэдэг чинь юу гэхээр арай өөр юмаа. Тийм учраас эрдэм шинжилгээний хүрээлэн эд нар бол жишээ нь Америкт 3000 хүнтэй хүрээлэн байгаа байхгүй юу. Тэгэхээр бид нар эрдэм шинжилгээ гэдэг юм руу эхний үед захиалга өгөх маягаар ажиллана. Харин лавлагаа, судалгааны юм бол Их Хурал дээр их байх ёстой. 


Жишээлбэл Хөдөлмөрийн хууль гэхэд хаана, хаанахын хөдөлмөрийн хууль ямар байна гэдгийг харьцуулсан мэдээлэл өгдөг. Газар хувьчлал гэхэд хаана ямар улсад нь хувьчилж байна вэ, хувьчлахдаа яаж хувьчлав гэдэг мэдээлэл өгдөг. Энэ юу гэхээр лавлагаа мэдээллийн юм.Яг эрдэм шинжилгээний гэх юм бол арай өөр юм болох юм байгаа юм. 


Тийм учраас лавлагаа, мэдээллийн албыг бид нар сайжруулах, өргөжүүлэх явдал ойрын зорилт яах аргагүй мөн. Тийм учраас энийг ялгаж ойлгохгүй бол юу гэдэг юм нэг 6 хүнтэй, тэгээд эрдэм шинжилгээний том юм хийнэ гэвэл энэ ерөөсөө өөрийгөө ч хуурсан, нөгөө 6 хүнээ ч хуурсан их зовлонтой юм болчихоод байгаа юм. Тийм учраас лавлагаа мэдээллийн гэдгийг үнэхээр чанаржуулах хэрэгтэй байгаа юм. Энийг ялгаж ойлгоорой гэдгийг хэлье.


Л.Даваацэдэв:
-Түрүүний Г.Төртогтох гишүүний асуултанд өгсөн хариултанд Улсын Их Хурлын гишүүдтэй гэрээгээр ажиллаж байгаа орон нутаг дахь төлөөлөгч, энд ажиллаж байгаа туслахууд нь төрийн албан хаагч болох юмаа гэсэн ингэж ойлгож болох нь уу, эсвэл одоо төрийн албан хаагч биш юм байна лээ шүү дээ, биш гэж ойлгоод байгаа.


Д.Дэмбэрэл:
-Одоогийн Төрийн албаны хуулийн өөрчлөлтөн дотор энийг бид нар оруулаад явж байгаа. Төрийн албан хаагч мөн гэж. Одоогийн туслах, бие төлөөлөгч хоёр хоёулаа төрийн албан хаагч гэчихээд, тэгээд төрийн улс төрийн албан хаагчийн жагсаалтанд орохоор төсөл явж байгаа. Цалин, мөнгө биднний туслах, бие төлөөлөгчид олгох асуудлууд төрийн захиргааны албан хаагчдынхаар явж байна гээд Улсын Их Хурал шийдвэр гаргаад өгчихсөн. Ийм учраас бидний бие төлөөлөгч туслах энэ улсууд тэр олон жил ажилласны нэмэгдэл, ур чадвар бусад зарим захиргааны албан хаагчдын адил цалин нэмэгдээд явах боломжтой. Адилтгах байдлаар гаргасан юм байгаа юм.


Б.Баатарзориг:
-Улсын Их Хурлын стратеги төлөвлөгөө гэдэг утгаар нь хэдэн зүйл тодруулъя. Байнгын хороон дээр нэлээн яригдсан. Нэгдэх асуудал нь бүтээгдэхүүнээ аль болохоор зах зээл дээр борлуулах, нийлүүлэхийн тулд л стратегийн төлөвлөгөөний эрхэм зорилгыг зөв тодорхойлох ёстой л доо. Тэгэхээр нэгдүгээрт, эрхэм зорилго гээд тодорхойлчихоод байгаа дүгнэлтэндээ дүгнэчихээд байгаа мэргэшсэн парламентыг төлөвшүүлэх гэдэг чиглэлүүд орж өгөөгүй бололтой. Зөвхөн эх орондоо л гэсэн ийм зорилго тавьж байгаа байхгүй юу, глобальчлалын үед.


Тэгэхэд нөгөө Үндсэн хуулин дээр заагдсан Улсын Их Хурал, дотоод гадаад төрийн бодлогыг тодорхойлохтой холбоотой, энэ нь нийцэхгүй байна. Энэ дээр тайлбар авмаар байна. 


Хоёрдугаарт, манайхан сая асуултан дээрээ ахуйн чиглэлүүд явчих шиг боллоо. Стратегийн төлөвлөгөө үнэхээрийн мэргэшсэн парламентын түвшинд болгох гэж зорьж байгаа юм бол стратегийн төлөвлөгөөний боловсруулалтан дээр анхаарахгүй бол болохгүй нь ээ. Монгол Улсын Их Хурлын уриа гэж байгаа юм. Энэ дээр янз янзын хэл устай хүмүүс зөндөө байна л даа. Зүүн Азийн орнуудад урианы оронд алсын зорилго хараа гэж оруулж өгдөг. Уриатай стратегийн төлөвлөгөө гэж би скаутын холбоог л үзсэн. 


Ийм учраас юу өөдөө чиглээд байна вэ гэдэг дээр хоёрдахь асуултаа асууя гэж бодож байна.


Гуравдугаарт, Үндсэн хуулин дээр ч бас байгаа л даа. Нэг танхимтай 76 гишүүнтэй гээд. Стратегийн төлөвлөгөө маань өөрөө гишүүдийн үйл ажиллагааг өнөөдрөөс илүү чанаржуулахтай холбоотой хууль тогтоох үйл ажиллагааны үр дүнг сайжруулахтай холбоотой заалт оруулахаасаа илүү орчны чиглэлтэй, ахуйн чиглэлтэй гэж дандаа задалсан ийм заалтууд оруулчихжээ. Ингэхээр стратегийн төлөвлөгөө гэдэг утгаа яаж авсаныг би ойлгохгүй байгаа юм. Энэ дотроо би хэлье. Стратегийн төлөвлөгөө. Улсын Их Хурлын Тамгын газрын стратегийн төлөвлөгөө орж ирнэ гэж байна. Зэрэг оруулж ирж болоогүй юмуу?


Манайхан бол мэдэж байгаа лд аа. 2000 онд манай Их Хурал НҮБ-ын төсөл хэрэгжиж эхэлж байгаа юм шиг байгаа юм. Би Д.Дэмбэрэл даргаас энийг зориуд тодруулъя гэж бодож байна. Тэгэхээр төсөл дээр 2000 оноос 7000 байна уу, хэд байна доллар нь, тийм төсөл хэрэгжиж байгаа. Монголын талаас хүлээх үүрэг бол эхний ээлжинд стратегийн төлөвлөгөө байх ёстой. Тэгтэл төсөл хэрэгжээд 2 жил 2 сар болж байхад стратегийн төлөвлөгөө нь ийм түвшинд боловсрогдоод ирж байгаа нь гайхагдаад байгаа байхгүй юу. Ийм учраас энэ дээр тодруулга өгөхгүй юу.


Д.Дэмбэрэл:
-Бид нар стратеги төлөвлөгөөг хийхдээ НҮБ-ын Хөгжлийн хөтөлбөрийн хүрээнд манайд туслая гэсэн агуулга, тэр нэр томъёонд нийцүүлж нэлээд хийж байгаа гэдгийг нуух явдалгүй. НҮБ-ын Хөгжлийн хөтөлбөрөөс бид нар тохиролцсон зүйл бол ардчилсан засаглалын парламентыг хөгжүүлэх стратеги төлөвлөгөөг боловсруулна гэж. Нэг үгээр хэлбэл ардчилсан засаглалыг боловсронгуй болгож хөгжүүлэхэд чинь бид НҮБ-ын Хөгжлийн хөтөлбөр тусалж болох юмаа гэж. Энэний үүднээс та нар стратеги төлөвлөгөөгөө гаргаарай гэсэн ийм шаардлага тавигдаж байна. Стратеги төлөвлөгөө гаргах асуудлыг өнгөрсөн жилүүдэд хэлээд бид нар гэрээгээ үзэглээд энэ оны 1 сарын 3-нд байна уу, Улсын Их Хурлын даргын захирамж гарч бид нар богино хугацаанд энийг яаралтай боловсруулж байгаа шүү дээ.


Манай Улсын Их Хурлын даргын захирамжаар гарсан энэ стратеги төлөвлөгөөг боловсруулах ажлын хэсэгт Ж.Бямбадорж дарга ахлаад би оролцоод, Тамгын газрын Д.Батбаатар нарийн бичгийн дарга, УИХ-ын гишүүн Н.Баяртсайхан, Ц.Шаравдорж, Б.Баттулга, Н.Болормаа, Д.Мөрөн, Ж.Наранцацралт, С.Оюун, Д.Сугар, Д.Цэвээнжав, Б.Эрдэнэбат, Н.Энхболд гээд маш олон хүмүүс оролцсон, энэ төлөвлөгөөг боловсруулж бид оруулж байгаа юм.


Энийг боловсруулаад оруулахад стратегийн чиглэлтэй олон зүйл байгаа юм. Ахуйн чиглэлтэй, парламентыг материаллаг баазаар нь бэхжүүлэхтэй холбогдсон, манайх энэ талаараа их хоцорчихсон парламент учраас арга буюу ордон барихаас эхлээд номын сан, компьютерийн сүлжээ, тэгээд парламентын музей гээд энэ бүхэн цөм байхгүй байгаа. Тэгэхээр энэ орохгүйгээр бид нар ерөнхий абстракт юм хийхэд хүнд учраас ахуйн гэж хэлээд байгаа юм, материаллаг шаардлагатай зүйлүүд нэлээн орсон байгааг. Тэгэхдээ их тодорхой болгож оруулсан байгааг гишүүд өөрийнхөө нөхцөл байдалтай уялдуулж анхаарна биз дээ. 


Төсөл хийх явцад төслийн шаардлага хангах тухай асуудлаар бас төсөл хэрэгжүүлэгч буюу НҮБ-ын Хөгжлийн хөтөлбөрийн манайд ажиллаж байгаа хэсгийн зүгээс тавьж байгаа шаардлагууд байгаа юм. Энэ тавьж байгаа шаардлага ямар нөхцлөөр орж ирж байгаа вэ гэхээр энэ төслийг хэрэгжүүлэх нөхцлийнхөө хүрээнд уриатай байх ёстой. Тодорхой зорилготой байх ёстой. Танай тэр уриа зорилго чинь юу вэ гэдэг асуудал тавьж байгаа. Энэ утгаар бид нар уриа гэсэн юм бичиж, эрхэм зорилт нь юу вэ гэдэг төслийн хүрээнд тодруул гэсэн учраас эрхэм зорилт гэсэн юм бас бичиж байгаа.


Дотор нь тодорхой зорилтуудыг бичиж байгаа. За яахав энэ бол бизнес маягийн стратегийн төлөвлөгөө биш, анх удаа монголын парламентын ардчилсан засаглалын парламентыг хөгжүүлэхтэй холбогдсон стратеги төлөвлөгөө учраас нэлээн шинэдүү байж болно. Бизнесийн зорилтуудаас арай өөр ч байж байж болох юм. Энийг үнэн хэрэг дээрээ манайтай гэрээ байгуулж төсөл хэрэгжүүлэх байгууллагын нөхдийн саналыг авч ийм маягийн зүйлүүд нэмээд орчихсон явж байгаа шүү.


За яахав уриагаа тодотгож болно. Тавьж байгаа шаардлагын зүгээс ажлын төсөл хэрэгжүүлэгч байгууллагын зүгээс зөвшөөрч байвал энэ уриагаа хасчихсан ч яахав гэж бид нар хэлээд байгаа юм л даа. Оновчтой болгох санал анхны хэлэлцүүлгийн явцад гарч ирж болох талтай юм. 


Б.Баатарзориг гишүүний тавиад байгаа мэргэшсэн парламентыг төлөвшүүлэх гэдэг үг үсгийг оруулж энийг хийх нь зүйтэй гэж байна. Энэ бол бас зүйтэй юм. Энийг аль нэгэн газарт нь тодорхой зорилтуудын хүрээнд бид нар оруулж өгөхөд энийг хангасан заалтууд дотроо байж байгаа гэж ойлгож байгаа. Тийм учраас энийг үгүйсгэх зүйл алга. Яваандаа авч болох юм.


С.Төмөр-Очир:
-Асуулт асуухаар нэрээ ирүүлсэн гишүүд дууслаа. Асуултаа тасаллаа. Манайхан гишүүд бас нэлээн санал гаргаж байна. Ер нь түрүүчийн хэлэлцэх асуудал дээр гарч байсан. Энд саналаа хэлээд орхичих биш, байнгын хороон дээр очиж яриад саналаа хураалгах томъёоллоо өгөөд тэндээ олон цөөн болоод тэгээд орж ирэхгүй бол би Их Хурлын хэлэлцэх асуудал хэлэлцэж байхад тийм санал гаргаж байсан, Байнгын хорооны дүгнэлтэнд алга болчихож, би энэ саналаа оруулна гэж түрүүн нэлээн маргаан боллоо шүү дээ.


Тийм учраас энийг манайхан ойлгоод энд санал гаргасан улсууд саналаа байнгын хороон дээр хэлээд тэнд хураалгаад дэг журмаар нь оруулж ирээрэй гэдгийг сануулж байна. Одоо Байнгын хорооны дүгнэлтэн дээр Монгол Улсад ардчилсан парламентыг бэхжүүлэх стратегийн төлөвлөгөөг хэлэлцье гэсэн ийм саналтай байгаа. Хэлэлцэх эсэхээр санал хураая. Байнгын хорооны саналыг дэмжье гэдгээр санал хураалт явуулъя.


Зөвшөөрсөн 44

83.0 хувийн саналаар хэлэлцье гэж тохирч байна. Ингээд хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.


Нэг редакц сонсоод завсарлая. Улс төрийн үзэл бодлоор ялгаварлан төрийн  албан хаагчдыг ажлаас нь халах, өөрчлөх алдаа завхралыг зогсоох тухай тогтоолын төслийг буцаах тухай гэсэн та бүхэнд эцсийн найруулга тарсан байгаа. Энэ дээр асуух асуулттай, саналтай хүн байна уу? Байхгүй байна. Редакц сонслоо. Завсарлая. 15.00 цагаас хуралдаан үргэлжилнэ.


Ж.Бямбадорж:
-Гишүүний асуулгад хариу өгөх процедурыг гишүүд мэдэж байгаа байх. Сайдууд шууд бичгээр хариугаа өгнө. Ингээд энэ хариутай холбогдуулж гишүүдээс тодруулж асуух юм байвал асууж болно. Ж.Гүррагчаа сайд илтгэж байхыг урьж байна. Энэ хооронд Ч.Улаан сайд ирэх байх.


Улсын Их Хурлын чуулганы хуралдаантай Өмнөговь, Дорнод аймгийн сумдын Иргэдийн төлөөлөгчдийн хурлын тэргүүлэгчдийн дарга нар танилцаж байна. (алга ташив)


Ж.Гүррагчаа:
-Улсын Их Хурлын дэд дарга аа, эрхэм гишүүд ээ,


Улсын Их Хурлын гишүүн Д.Мөрөнгийн 2002 оны 4-р сарын 26-ны өдрийн 10/2930 тоот албан бичгээр тавьсан асуулгыг анхааралтай судалж, зохих дүгнэлтийг хийж өөрт нь мэдэгдсэн болно. Энэ асуудлын талаар эрхэм гишүүдэд товч танилцуулъя.


Цэргийн албан хаагчийн тэтгэвэр,тэтгэмжийн тухай Монгол Улсын хуулийн 19 дүгээр зүйлд заасны дагуу цэргийн албан хаагч эрэгтэй 25-аас доошгүй, эмэгтэй 20-иос доошгүй жил цэргийн алба хаагаад, цэргийн алба хаасны тэтгэвэрт гарахдаа 18-36 сарын цалин хөлстэй тэнцэх хэмжээний нэг удаагийн тэтгэмжийг авч байгаа болно.


Энэ нь цэргийн албан хаагчдын ажил, амьдралын онцлог, алба хаах хугацаа,өдөр тутмын ажлын дэглэм, журам, шилжилт хөдөлгөөний хүндрэл бэрхшээлтэй олон нөхцөл байдлуудыг харгалзан хуулиар эрхийг нь зарим талаар хязгаарлан төрийн тусгай алба хаалгасны төлөө төрөөс үзүүлж байгаа халамж юм. 


Өнөөдөр Зэвсэгт хүчин, хилийн болон дотоодын цэрэг, тагнуул, цагдаа, хорих, ял эдлүүлэх байгууллагуудын генерал, офицер, ахлагч нарын цалин хөлсний хэмжээ төрийн бусад байгууллагын албан хаагчидтай адил түвшинд хувийн хэвшлийн байгууллагын албан хаагчдын цалин хөлснөөс бага, ялангуяа дунд, доод шатны албан хаагчдын орлого харьцангуй бага байгаа болно. 


Цэргийн албан хаагчдын тэтгэвэр, тэтгэмжийн хуульд заасан нэг удаагийн тэтгэмж олгож байх тухай заалтыг хүчингүй болгох тухай асуудал Батлан хамгаалах яам, Зэвсэгт хүчний ерөнхий штаб, Улсын иргэний хамгаалалтын газрын удирдлагын түвшинд яригдаагүй бөгөөд цаашид ч энэ асуудал хөндөгдөхгүй гэдэгт итгэж байна.


Энэ дашрамд хүнд нөхцөлд, томилогдсон газарт олон жил ажиллаж зүтгэж, амьдралын тодорхой баталгаа муутай, цэргийн тэтгэвэрт гарч байгаа офицер, ахлагч нарт олгож байгаа энэхүү нэг удаагийн тэтгэмжийг үгүйсгэх, хүчингүй болгох тухай асуудлыг хөндөх ёсгүй, эмзэг асуудал гэдэг байр суурьтай байдгаа хэлэхийг хүсч байна.


2001, 2002 онд нийт 389 хүнд цэргийн тэтгэвэрт гарсны тэтгэмжийг олгосон болно. Одоо Зэвсэгт хүчний хэмжээгээр 14 хүнд 24.6 сая төгрөгийн тэтгэмжийн өглөг үлдээд байгаа. Ер нь энэ тэтгэмжийг олгож чадаагүй байсан гол шалтгаан бол зэвсэгт хүчний санхүүжилт ямар нэгэн хэмжээгээр удаашралтай, хоцрогдолтой байдгаас шалтгаалсан бөгөөд өнөөдөр зэвсэгт хүчний санхүүжилт 1 тэрбум гаран төгрөгөөр дутуу хийгдсэн явагдаж байна.


Нэг удаагийн тэтгэмжийн санхүүжилтийг зэвсэгт хүчний жил бүрийн төсөвт суулган санхүүжүүлдэг бөгөөд Санхүү, эдийн засгийн яамны санхүүжилтийг зэвсэгт хүчний сар бүрийн санхүүжилт тодорхой хуваариар шилжүүлэн өгдөг, өгч байх ёстой юм.


Асуулгатай холбоотойгоор 2001-2002 онд цэргийн алба хаасны тэтгэвэрт гарсан хүмүүсийн нэг удаагийн тэтгэмж олгосон тухай дэлгэрэнгүй тайлан, гарсан тооцоо, олгох ёстой бүлгийн тооцоог Д.Мөрөн гишүүнд өөрт нь бичгээр хүргүүлсэн болно. Энэ асуудалтай холбогдоод би бас нэг зүйл дээр нэмэлт тайлбар хийхийг хүсч байна.


Хүн амын албан татварын тухай Монгол Улсын хуулийн 9 дүгээр зүйлийн 1 дэх хэсгийн 2 дахь заалтын дагуу Цэргийн албан хаагчдад олгож байгаа оршуулгын тэтгэмжээс бусад тэтгэмжээс 2001 оны 10-р сарын 1-нийг хүртэл хугацаанд 10 хувийн татвар авч байсан. Харин 2000 оны 6 сарын 29-ний өдөр батлагдсан Хүн амын орлогын албан татварын хуульд нэмэлт, өөрчлөлт оруулах тухай Монгол Улсын хуулийн 5-р зүйлийн дагуу 2001 оны 10-р сарын 1-нээс цэргийн албан хаагчдад олгож байгаа нэг удаагийн тэтгэмжээс татвар авахаа больсон.


2000 оны 9-р сарын 28-нд Чингэлтэй дүүргийн 6-р хорооны иргэн бэлтгэл хурандаа Ванчиндорж нарын 27 иргэний Өнөөдөр сониноор дамжуулан тавьсан цэргийн албан хаагчид олгож байгаа нэг удаагийн тэтгэмжээс 10 хувийн татвар авч байгааг зөв эсэх талаар тавьсан асуулгаад Хууль зүй, дотоод хэргийн яамны мэргэжилтэн Зина Хүн амын албан татварын хуульд нэмэлт, өөрчлөлт оруулах тухай Монгол Улсын хууль батлагдаагүй, хүчин төгөлдөр үйлчилж байх үед цэргийн албан хаагчид олгох нэг удаагийн тэтгэмжээс татвар авах нь буруу гэсэн буруу хариултыг сониноор дамжуулан өгсөн нь хэсэг хугацааны туршид иргэдийг төөрөгдүүлсэн явдал болсон юм.


Тухайн үед Үндэсний татварын газар, Эрх зүйн сургалт, сурталчилгааны төвд хандан зөвлөгөө авч дүгнэлт гаргуулахад дээрх хариултыг үндэслэлгүй, хуульд нийцэхгүй байгаа тухай буруу хариулт болсон гэсэн дүгнэлтийг гаргасан болно. Товч илтгэж дууслаа. Анхаарал тавьсан явдалд баярлалаа.


Ж.Бямбадорж:
-Ж.Гүррагчаа сайдад баярлалаа. Сангийн яамныханд Тамгын газраас хэлсэн. Одоо Дэлхийн банкны ерөнхийлөгчтэй сайд, дэд сайд хоёр нь хамт явж байгаа. Бусад нь мэдэхгүй гэсэн өөр шалтгаантай ирээгүй байна, яахав гишүүд ээ? Та нарт хариу бичгээр тарсан байж байгаа.


Д.Мөрөн гишүүн асуулгынхаа хариуг Ж.Гүррагчаа сайдаас аваад хангалттай гэж үзэх үү?


Д.Мөрөн:
-Аль алинаас нь авах ёстой л доо. Ярьж байгаа юм нь зөрөөд байгаа шүү дээ.


Хоёрдугаарт, би ирүүлсэн бичигтэй танилцахад ярьж байгаа юм зөрөөд байгаа л даа. Тухайлбал, санхүүжилт дутуу хийгдсэн ч гэдэг юмуу, тоон дээр зөрж байгаа юмнууд байгаа. Тийм учраас Санхүү, эдийн засгийн яам холбогдох нөхдүүд байсан л дээр байх л даа. Ингэж байж л ярихгүй бол асуудал болохгүй л болчих гээд байна л даа. 


Би асуух юмнуудаа Батлан хамгаалах яамтай холбоотой юмнуудаа асууж байх уу? Цаг ашиглаад. 


Юуны өмнө асуулгын хариултанд хариу ирүүлсэнд талархаж байна. Ирүүлсэн албан тооттой танилцлаа. Эндээс тодруулах зүйл байгаа юм. Тэтгэвэр, тэтгэмжийн хуульд заасны дагуу цэргийн албан хаагчдыг тэтгэвэрт гарахад нь нэг удаа олгодог тэтгэмжийн хэмжээ, энийг олголтын байдалд гол нь асуулгаа тавьсан юм. Энэ дээр сүүлийн үед буюу 2000, 2001, 2002 оны энэ тэтгэвэр тогтоогдсон хүмүүсийн талаарх судалгааг дэлгэрэнгүй ирүүлсэн байна.


Энэ дээрээс би нэг юм асуух гэсэн юм. Ер нь Батлан хамгаалах яам маань тэтгэвэрт гарах хүмүүсийнхээ тоог яаж тогтоодог юм бэ? Тэрнийхээ дагуу яаж санхүүжилтээ ирэх жилийн төсөвт яаж тусгадаг юм бэ гэсэн нэг зүйл асуумаар байна.


Хоёрдугаарт, тэтгэмж, энэ тогтоогдсон тэтгэмжийг ямар журмаар олгодог юм бэ? Жишээлбэл, Ж.Гүррагчаа сайдын ирүүлсэн тоотонд байна л даа. 2000 онд тэтгэмж авахаар тогтоогдоод аваагүй хүн байж л байна. 2001 онд бас байж л байна. 2002 оноо эхний хагас жил байна, больё л доо. Тэгэхээр энэ ээлж дараагаар олгодог юмуу? яаж олгодог юм бэ? Тушаал гарсан юугаараа хөөдөг юмуу, аль эсвэл танил талтай нь авдаг юмуу? Энийг ямар журам байдаг юм бэ?


Гуравдахь асуулт, Батлан хамгаалах яам, Зэвсэгт хүчний ерөнхий штабын даргын тушаалаар энэ тэтгэмж тогтоогддог байх л даа. Энэ төвлөрсөн байдлаар яамнаасаа өгдөг юмуу энэ тэтгэмжийг, аль эсвэл анги салбар бүрт нь мөнгийг нь шилжүүлдэг юмуу, яадаг юм ингэж өгдөг юмуу? энийг бас тодруулах асуулт байгаа юм.


Хариултын явцаас асуух юм байвал асууя.


Ж.Бямбадорж:
-Ж.Гүррагчаа сайд аа, энэ асуулгад хариулт өгөхөд танайхаас ямар улсууд байна, та нэг танилцуулаадахгүй юу?


Ж.Гүррагчаа:
-Өнөөдрийн энэ асуулгад Зэвсэгт хүчний ерөнхий штабын Санхүүгийн хэлтсийн дарга, хурандаа Батдолгор, Батлан хамгаалахын Зэвсэгт хүчний ерөнхий штабын Үйлчилгээ, аж ахуйг эрхлэх газрын дарга, хурандаа Чулуунбаатар нар оролцож байгаа юм.


Д.Мөрөн гишүүний тавьсан асуултад хариулъя. Жил жилийн тэтгэвэр, цэргийн тэтгэвэрт гарах хүмүүсээ боловсон хүчний газар жил болгон цэргийн алба хаасан хугацааг нь хөөж жил болгон гаргадаг. Тэрнийгээ үндэслээд жил бүрийн манай батлан хамгаалах салбарын төсөвт, энэ хүмүүст олгох тэтгэмжийн хэмжээ тогтоогдож орж байгаа юм. Тухайлбал 2002 онд 119.9 сая төгрөг баталж өгөгдсөн байгаа.


Хоёрдахь асуудал бол ийм юм. Тэтгэмжийг бид нэг хэсэг төвлөрүүлж өгч байсан юм. Төвлөрүүлж Үйлчилгээ, аж ахуйг эрхлэх газраас, эдний санхүүгээр дамжиж нийт зэвсэгт хүчнээс тэтгэвэрт гарсан хүмүүсийн тэтгэмжийг олгож байсан цаг бий. Энийг бид болиулаад одоо тэтгэвэрт гарсан хүмүүс одоогийн байдлаар анги ангиасаа тэтгэмжээ авч байгаа. Анги ангийн төсөвт нь жил болгоны төсөвт нь хуваарилаад өгч байгаа.


Ер нь тэтгэврийн хэмжээ тогтоох энэ асуудлыг ерөнхий штаб өөрөө хэлэлцээд бүтцийн нэгжийнхээ хурлаар хэлэлцээд ингээд хэмжээгий нь тогтоодог юм. 18 сараас 36 сарын хооронд хэдээр нь байх вэ, энийг тогтоодог тодорхой журам бий. Энд шагнал урамшил, ажиллаж байсан идэвх зүтгэл олон юмнууд хамрагдаад ингээд хугацаагий нь тогтоодог юм. Энэ хугацааны үндсэн дээр сард авч байсан цалингийнхаа дунджаар үржигдээд авах тэтгэмжийн хэмжээ нь хүн нэг бүр дээр гарч байдаг юм.


Энэ дээр нэг асуудал байна, танил талтай нь авдаг юмуу, бусад нь авч чаддаггүй юмуу гэсэн. Өнгөрсөн жилүүдэд санхүүжилт дутуу байдлаас болоод нэлээд хэмжээгээр тэтгэлэгээ авч чадаагүй хүмүүс байсан юм. Энэ хүмүүсийн хувьд янз бүр л байсан. Бүрэн авч чадаагүй хүмүүсийн тоо хэдийгээр бага ч гэсэн ямар нэгэн хэмжээгээр 50 хувийн ч юмуу, 30 хувийн ч юмуу аваад үлдэгдлийг нь авч чадахгүй удаж байсан ийм юмнууд бий. Энэ дээр бид аль болохоор танил тал элдэв бусын юм харахгүйгээр, тэтгэвэр тогтоогдсон дэс дарааллаар нь олгохыг хичээж байсан тал бий.


Одоо 5-р сарын санхүүжилтээс бүр тодорхой арга хэмжээ авч одоо үндсэндээ 14 хүн л энэ тэтгэмжийг авч чадаагүй байна. Бусад хүмүүс энэ тэтгэмжээ бүрэн хэмжээгээр авсан. Цаашдаа энэ тэтгэмжийн асуудлыг анги байгууллага нь өөрөө шийдэж байх ийм журамтай болсон гэдгийг илтгэмээр байна.


Д.Мөрөн:
-Би нэг юм асууя.Санхүү, эдийн засгийн яамнаас ирсэн бичигт, ялангуяа энэ Цэргийн тэтгэвэр, тэтгэмжийн хуульд заасан заалтын дагуу тэтгэмж тогтоолгосон хүмүүсийн санхүүжилтийг бүрэн өгч байгаа гэсэн бичиг ирсэн надад. Яахав тодорхой графиктай байх. Тэгэхээр би танаас яагаад энийг тодруулж асуугаад байгаа юм бэ гэхээр жишээлбэл, 2000 онд тэтгэмж тогтоогдсон 19 хүн 14.7 сая төгрөг аваагүй байж байна. 2000 оных гэхэд. 


2001 оныхоос 35 хүн буюу 50 гаран сая төгрөг. Ингэж авсан байгаа юм. Тэгэхээр энэ жишээлбэл 2000 онд тэтгэмж авахаар тогтоогдсон хүнийхийг яагаад одоо болтол өгөхгүй байгаа юм бэ? 19 хүн байгаа юм, нэр бүхий. Энийг л гайхаад байна л даа. Санхүү, эдийн засгийн яамнаас татаасыг бүрэн өгөөд байхад та нар өгөхгүй, дутуу өгөөд, зарим нэгэнд нь дутуу талыг нь өгсөн байна лээ. Тэр мөнгийг юунд зардаг юм бэ? Энийг л би гайхаад байна.


н.Батдолгор:
-Зэвсэгт хүчний ерөнхий штабын Санхүүгийн хэлтсийн дарга, хурандаа Батдолгор илтгэж байна. Санхүү, эдийн засгийн сайдын баталсан хуваарийн дагуу сарын хуваариар батлагдсан төсвөө бид тодорхой хэмжээгээр цаг хугацааны хувьд байгаа боловч ер нь авч байгаа. Энийг авч байгаа гэж хэлэх хэрэгтэй. Гэтэл энд бас нэг хүндрэл байгаа. Юу гэхээр зэрэг бид нар ерөөсөө өнөөдөр Санхүү,эдийн засгийн яам маань тухайн байгууллагын өрийг дарах,өөрөөр хэлбэл Их Хурал маань өр дарах төсөв баталж өгдөггүй. 2001 онд бид өнөөдөр 197 сая төгрөгийн өртэй гарсан. Олгоогүй тэтгэмжийн өглөгтэй гарсан.


Гэтэл 2002 онд батлагдсан төсөв маань 219.9 сая төгрөг байж байгаа. Гэтэл энд бид нар өнгөрсөн оныхоо өрийг дараад, энэ жилийнхээ хүмүүсийн тэтгэмжийг олгоод 206.2 сая төгрөг олгосон гэдэг хэмжээгээрээ энэ жилийн батлагдсан төсвөөс маань одоо 13 сая төгрөг л үлдэж байгаа байхгүй юу. Тэгэхээр зэрэг энд юу нөлөөлөөд байгаа юм гэхээр урд онуудын маань энэ их өр нөлөөлөөд байгаа байхгүй юу. 2000 онд ч өртэй байсан, 1999 онд ч өртэй байсан, 2001 онд ч өртэй байсан. Нэг талдаа ийм нөлөөтэй байгаа.


Нөгөө талдаа бид ямар ч байсан арга хэмжээ авч байгаа. Батлан хамгаалах салбар гэдэг утгаараа Зэвсэгт хүчний ерөнхий штабын төсөв дотор Батлан хамгаалахын их сургууль, Цэргийн музей, Бүх цэргийн дуу бүжгийн чуулга, ерөөсөө батлан хамгаалах салбарын цэргийн албан хаагчдын бүх тэтгэмж манайхаас өгөгддөг. Жишээлбэл, барилгын цэргийн 14 хүний 24.6 сая төгрөг үлдэж байгаа юм. Гэтэл бид өнөөдөр ерөөсөө л урд нь төлөвлөгдөөд ирсэн асуудал маань ямар бодлого байсан юм гэхээр ерөөсөө ерөнхий штаб гэдгээрээ явсаар байгаад гэнэт салбарын хэмжээний асуудлууд ороод ирэхээр энэ ерөөсөө ачааллаа дааж эхлэхээ байсан нэгдүгээрт.


Хоёрдугаарт, батлагдаж байгаа төсөв маань манай хэрэгцээний 80 хувь байдаг. Жишээлбэл, бид тухайн жилийнхээ төсвийн төлөвлөгөөг хийхдээ зэвсэгт хүчний ерөнхий штабын төсвийн манай хэрэгцээ 15 млрд 500 сая төгрөг гэхэд Их Хурлаас 13.3 гэж батлагдаж байгаа хэмжээгээрээ бидний хэрэгцээ, бид хэрэгцээнийхээ 80 хувийн төсвийг авдаг. Энэ нөлөөлж байгаа гэдгийг бас хэлэх хэрэгтэй болов уу гэж бодож байна.


Д.Мөрөн:
-Наадах чинь ч ойлгомжтой байна л даа. Ер нь төсөв хүндрэлтэй байгаа. Тэрнийг ойлгож байгаа шүү дээ. Мэдээж бүх байгууллагын төсвийг ханаж цадтал нь батлаад өгч байгаа асуудал байхгүй л дээ. Тэгэхдээ Үндсэн хуулиар батлагдсан хичнээн сая төгрөг байдаг юм, тэрнийг тэр тэтгэвэр, тэтгэмжинд өгөх ёстой гээд Монгол Улсын хууль гараад тэрнийг Их Хурал баталчихсан цагт өөр зүйлд зарцуулах эрх та нарт байхгүй. Та энэнтэй санал нэг байна уу?


Батдолгор:
-Хуулиар тийм байгаа.


Д.Мөрөн:
-Төсвийг буруу зарцуулж байна шүү дээ, тийм биз дээ. Өгөх ёстой юмыг өгөх ёстой юманд л өгөх ёстой. Урд талын өр олон байгаа л даа. Тэрнийг жишээлбэл урд талын өрөнд аваачаад тэтгэмжийн мөнгийг өгөөд явж байна гэсэн тийм хариулт та хэлж байна шүү дээ. Ингэж болж байгаа юмуу, энэ чинь хууль зөрчсөн явдал биш юмуу?


Ж.Бямбадорж:
-Тодруулахад танай дээр 46 сая төгрөгийг өөр юманд зарчихсан гээд Сангийн яамны энэ бичгэн дээр байж байна шүү дээ. Зэвсэгт хүчний ерөнхий штаб 46.2 сая төгрөгийг өөр зүйлд зарцуулсан гэж. Энэ зориулалтаар тусгагдсан хөрөнгийг зориулалтын дагуу олгохгүйгээр өөр зардалд гүйлгэн зарцуулдаг буюу гэж. Энэ яагаад ийм дүн гарч ирж байна.


Ж.Гүррагчаа:
-Би Д.Мөрөн гишүүний түрүүчийн тавьсан асуултанд хариулъя. Бид төлөвлөөд энэ жил жишээлбэл, юу гэж хэлдэг юм. 300 хүн тэтгэвэрт гарна гээд энэ тэтгэвэрийн тооцоог гаргаад өгч байгаа боловч Сангийн яамны баталж өгч байгаа 219.9 сая төгрөг бол тэрнээс бага хүний тоонд бодоод гаргаад ирж байгаа байхгүй юу. Үнэн хэрэг дээрээ бол тэр хүмүүс тэтгэвэрт гарах насны болзол юмнуудаа хангачихсан учраас тэтгэвэртээ гарч л байгаа. Тийм учраас үнэн хэрэг дээрээ 219 биш, тэрнээс илүү хэмжээгээр зарагдах ийм юм болж байгаа байхгүй юу.


Тийм учраас жил жилийн төсөвт өртэй ороод ирж байгаа юмнууд гараад ирж байгаа юм. Энэ юм хөөгдсөөр байгаад эцсийнхээ бүлэгт ийм болчихож байгаа асуудал байгаа юм. Энэ яриа байхгүй, амьдралд өөртөө гарч л байгаа зүйл шүү дээ. Түүнээс биш бид яг төсөвт тусгаад өгсөн 219 сая төгрөгийг өөр юманд зарсан юм байхгүй. Тэр бол 300 ч юмуу, илүү болоод зарагдчихаж байгаа байхгүй юу. Бидний төлөвлөж өгсөн, бодож тооцож өгсөн хүнээс багаар төлөвлөөд төсөвт тусгаад ингээд батлаад өгч байгаа учраас тэндээс зөрүү гарч ирсэн энэ өр болдог юмаа гэдгийг бас ойлгуулах нь зүйтэй болов уу гэж бодож байна.


Ж.Бямбадорж:
-Сангийн яамны хариу, Батлан хамгаалахын сайдын хариу зөрж эхэлж байна. Саяны 46 сая төгрөг өөр зүйлд зарцуулсан гэхээр тийм юм огт байхгүй, ерөөсөө төсөв санхүүжилтээс болж байгаа гээд. Үнэндээ Сангийн яам энэ дээр өнөөдөр маш хариуцлагагүй хандаж байна. Ийм ажилтай гэдгээ Сангийн сайд Улсын Их Хурлын удирдлагад болоод Тамгын газарт урьдчилж мэдэгдээгүй. Сангийн яамныхан одоо ерөөсөө утсаа авахаа байлаа гэж ийм мэдээлэл өгч байна. Ингэж ажиллаж болохгүй шүү дээ. Дэд сайд нь хоёр сайд хоёулаа дагаад явж байна гэж ямар юм байхав дээ. 


Төрийн нарийн бичгийн дарга энэ асуудлыг би мэдэхгүй. Сайдууд хариулах ёстой гээд утсаа хаачихлаа. Улсын Их Хурал ингэж цаг алдаж, ингэж үйл ажиллагаандаа тасалдал гаргах, нэг яамны үйл ажиллагаанаас болж ийм байдал таарахгүй, энэний шалтгааныг Тамгын газраас тодруулах хэрэгтэй. Тамгын газар ямар бариад ирэлтэй нь биш, өчигдрөөс хойш хэлээд байсан байна. 


Д.Мөрөн:
-Ерөөсөө сүүлийн үед яамдаас гишүүдийн асуулгад хариулж байгаа байдал их тоомжиргүй байдал их гаргаж байгаа шүү дээ. Манай гишүүд санаж байгаа байх. Хамгийн сүүлд М.Далайхүү гишүүн Эрүүл мэндийн яаманд тавьсан асуулгад нэг иймэрхүү байдлаар л хариулж байсан. Ийм хариулт яах юм бол хоёрын хооронд ингэж нэг нь асуулга тавьж, нөгөөдөх нь хариулсан болж болохгүй шүү дээ.


Би дахиад нэг юм тодруулъя гэж бодож байна. Сайд аа, саяны хэллээ шүү дээ. Төвлөрсөн байдлаар өгч байсныг болиулаад анги нэгтгэлүүдэд нь өгдөг болсон. Энэ яагаад ингэх болсон юм бэ? нэгдүгээр асуулт. Хэзээнээс эхлээд ингэж төвлөрсөн байдлаар өгдөг болсон юм бэ? Хэзээнээс анги нэгтгэлд нь өгдөг болсон юм.


Хоёрдугаарт, Батлан хамгаалах яам, Зэвсэгт хүчний ерөнхий штабаас энэ тэтгэвэр, тэтгэмж олголтын байдалд хяналт тавьж байсан уу, та бүхэн доод албан тушаалтнуудынхаа ажилд хяналт тавьж байв уу, үгүй юу энэ олголтын байдалд. 


Хоёрдугаарт, гадуур ихээхэн хэмжээний яриа байдаг, зарим нэг хүмүүс надтай ирж уулзсан. Тэтгэмж тогтоогдсон хүмүүс мөнгөө авах гэхэд их хүндрэлтэй байдаг. Зарим нэг нь бараг гарыг нь хүндрүүлж байж авдаг юмуу, тийм юм яриад байгаа шүү дээ. Та энийгээ юу гэж үзэж байна вэ? Авах ёстой юм, хуулиар тогтоогдсон юмаа л улсад өчнөөн төчнөөн жил хүч хөдөлмөрөө зориулаад ингээд гарч байгаа хүмүүст л хуулийн дагуу өгч байгаа юм шүү дээ. Тэрнээс нэг төгрөг ч авах ёсгүй шүү дээ. Энэ дээр хариулт авъя.


Ж.Гүррагчаа:
-Нэгдүгээрт,төвлөрөлийн тухайд ерөөсөө энэ тэтгэмжийг тогтоодог асуудал төвлөрч хийгддэг юм л даа. Энийг анги байгууллага хийдэггүй, энийг Зэвсэгт хүчний ерөнхий штаб төвлөрүүлж тэтгэмжийг нь тогтоож өгдөг юм. Энэ утгаараа Үйлчилгээ, аж ахуйн газар дээр төвлөрч энэ тэтгэмжийг олгож байсан юм. Энэ бол өнгөрсөн оны 7-р сарын 1 хүртэл үргэлжилсэн асуудал. Энэний дараагаар төвлөрөөд бөөгнөрөөд авах явдалд нь хүндрэл гараад байхаар зэрэг анги, байгууллагад нь эргээд шилжүүлсэн. 


Одоо бол ангиасаа тэтгэвэрт гарсан хүн ангиасаа тэтгэмжээ авч байгаа. Хэдийгээр ерөнхий штаб тэтгэмжийн хэмжээгий нь тогтоож өгч байгаа ч гэсэн ангийнхаа санхүүгээс энэ хүмүүс авах бололцоотой болсон. Тэтгэмж авах явдал хүндрэлтэй, очер, дугаар ихтэй байсан нь үнэн. Энэний шалтгааныг манай эрхэм гишүүд ойлгож байгаа байхаа гэж ингэж найдаж байна. Ер нь би гишүүдээс олон хүнээс надад бичиг ирдэг, гишүүдэд хандаж санал хүсэлтээ гаргасан манай тэтгэвэрт гарсан хүмүүс энийг түргэлэх талаас нь анхаарч үзээчээ гэж.


Би тухай бүрд нь хандаж энэ асуудлыг нь шийдэж өгч байсан. Хяналт тавихын хувьд бид үргэлж хяналт тавьж хичнээн хүн авч чадаагүй байна, хичнээн хүн дутуу байна гэдэг энэ асуудлуудыг нь бид авч хэлэлцэж байсан. Өнгөрсөн жил Батлан хамгаалах яамны Төрийн нарийн бичгийн дарга дээр энэ асуудлыг бүр нарийн ярьсан, хүн нэг бүр дээр авч хэлэлцсэн ийм юм бий. 


Янз бүрийн хууль бус үйл ажиллагаа явагдсан ийм юм байвал бид тэрнийг авч үзэх ёстой. Тийм нэр ус, тодорхой юм байвал бидэнд өгөх нь зүйтэй байхаа гэж бодож байна. Энэний дагуу бид арга хэмжээ ач шаардлагатай гэж үзвэл хуулийн байгууллагад хандах ёстой. Ийм юм байж болохгүй гэдгийг бид ойлгож байна.


Д.Мөрөн:
-Та нар яамны зүгээс юу гэдэг юм, дотоодын хяналт, шалгалтын алба гэж юм байдаг уу?


Ж.Гүррагчаа:
-Манайд тийм алба бий, захиргааны хяналтын алба байгаа.


Д.Мөрөн:
-Та нар тэрнийгээ сайн ажиллуулах ёстой байхгүй юу. Тэд нарыгаа сайн ажиллуулаад, ямар хүнээс тийм хувь процент авч байна, тийм юмнуудаа сайн шалгуулах хэрэгтэй байна шүү дээ. Шаардлагатай бол би хуулийн байгууллагад танай байдлыг харж байгаад, тодорхой хүмүүсийн нэртэй өгч чадна. Та нар эхлээд дотоодын хяналт шалгалтаа сайн хийх хэрэгтэй шүү.


 Ж.Гүррагчаа:
-Манай яамны захиргааны хяналтын алба өнгөрсөн оны 2-р сард тэтгэмж олголтын асуудалд шалгалт хийсэн, үзлэг хийсэн, дүгнэлт гаргасан байгаа гэдгийг би бас хэлье гэж бодсон юм.


Ж.Бямбадорж:
-Энэ гишүүд асуулт асуух гэж байна уу?


Л.Даваацэдэв:
-Сая Д.Мөрөн гишүүн асуулаа л даа. Гар хүндрүүлдэг ч юмуу гэж. Цэргийн албанаасаа хугацаа дуусаад халагдсан офицер мөнгөө хугацааг нь ойртуулж авахын тулд 10 хувийг тэр албаны хүнд өгч байж энэ мөнгийг олж авлаа гэж ярьж байхыг сонссон би. Энэ байдлыг бас гаргахгүй бол энэ чинь танай алба өөрөө ажиллах чадваргүй болно шүү дээ. Түрүүн хянах гэж байгаа гэж хэллээ, ийм нэр ус байвал өгөөрэй гэж хариуллаа. Ер нь бодитой байдал цаана нь байгаа юм байна шүү гэдгийг хэлчих нь зүйтэй байхаа гэж бодож байна.


Л.Цэрэнжав:
-Ганц асуудал тодруулъя. Түрүүн Д.Мөрөн гишүүн бараг асуучихлаа. Төвлөрсөн журмаар 7 сарын 1 хүртэл олгож байгаад 7 сарын 1-нээс хойш анги, салбар дээр нь өгдөг болсон юм байна л даа. Анги салбар бүрт нь шилжүүлчихээд олгогдоогүй тийм тохиолдол гарав уу? Анги салбарууд нь өөр юманд зарцуулчихсан. Өөр үйл ажиллагааныхаа зардалд зарцуулчихсан ийм тохиолдол гарсан байна уу,үгүй юу. Ер нь төвлөрсөн журмаар олгосон дээр байсан уу, анги салбаруудаар олгох нь зүйтэй юу. Та нар ч бас нэг жил хэртэй болж байгаа юм байна, энэ дээр ямар дүгнэлттэй байгаа вэ?


Хоёрдугаарт, цэргийн албанд тэтгэвэрт гарахдаа л энэ мөнгийг аваад явах ёстой шүү дээ. Энэ мөнгийг өгч байж л тэтгэвэрт гаргадаг юм байгаа биз дээ. Тэтгэвэрт гаргачихаад мөнгөө хүлээгээд тэрүүгээр гүйгээд байдаг юмуу? Уг нь бас Хөдөлмөрийн хуулинд ч яахав, амралтын мөнгийг тэгж л өгдөг шүү дээ, амралтын мөнгийг нь өгсөн тохиолдолд амралтыг нь тооцдог. Энэ чинь хуульд заасан хугацаатай өгөгдөх ёстой мөнгийг энэ маягаар өгөх  бололцоо юу байдаг юм бол?


Гуравдугаарт, арван хэдэн хүн байна гээд Ж.Гүррагчаа сайд ярилаа, энэ чинь 2001 онд өгөгдчихсөн байгаа шүү дээ. Эхлээд 2000 оныхыг нь өгөөд, тэгээд 2001 оныхыг өгч болдоггүй, 2001 оныг нь өгөөд 2000-ынхыг нь үлдээдэг ямар учир байгаа юм бэ? Энд нэг но байгаад байх шиг байх юм. Эхлээд 2000-ыг нь дуусгачихаад, тэгээд 2001 ондоо орсон бол яах аргагүй өнөөх өр ширтэй байгаад гүйгдээд олгоод байна гэж бодсон чинь 2001 онд тэтгэвэрт гарсан улсууд нь авчихаад 2001 оныход нь үлдчихсэн байгаа явдал юунд оршиж байна вэ?


Батдолгор:
-Төвлөрсөн журмаар ангиудад төсвийг нь суулгаж өгч санхүүжилтийг нь өгч байгаа нь зөв үү гэж. Тухайн анги маань өөр зүйлд зардаг асуудал гардаг уу гэж. Энэ маш зөв шийдэл болсон. Олон жил хуримтлагдсан өртэй гэдэг утгаараа ганцхан байгууллагад төвлөрч, тэр байгууллагад асар их ачаалал үүсгэж, тухайн хүмүүсийг маш их явуулж, чирэгдүүлж, жишээлбэл Зэвсэгт хүчний ерөнхий штабаас 50 сая төгрөг өглөө гэхэд тухайн байгууллага маань 5 хүнд өгч чадах уу, 5 хүнд өгөхгүйгээр 20 хүнд хуваадаг юмуу, 300-гаар нь, 500-гаар нь ингээд тэгшитгээд хуваадаг зарчим. Энийг бид дээрээс нь тодорхой хэмжээгээр хяналттайгаар өгдөг байсан, тодорхой бас нэр гаргаж өгдөг байсан, ийм асуудал тухайн моментод байсан.


Тухайн ангид жишээлбэл, бид ямар бодлого барьсан гэхээр Зэвсэгт хүчний харьяа ангиудыг эхний 3 ангийг дуусгачихъя, дараагийн 3 ангийг дуусгачихъя гэдэг байдлаар бид 2001 оны 7 сараас эхэлж ингэж бодлого барьсан хэмжээгээрээ ерөөсөө ангиудаа түрүүчээс нь эхлээд дуусгаад явсан. Тухайн ангид очсон тэтгэмжийг анги байгууллага маань тухайн үедээ өгөхгүйгээр өөр асуудалд зарж байна уу гэдэг асуудал дээр хяналт тавихад энэ тал дээр асуудал гараагүй. Тэртээ тэргүй хүлээж байгаа хүмүүс маань ангитайгаа байнгын холбоотой ороод ирсэн нөхцөлд ямар ч саадгүйгээр авч байсан гэдгийг хэлэх байна.


Тэтгэвэрт гарчихаад мөнгөө, тэтгэвэр тогтоолгосон нэг удаагийнхаа тэтгэмжийг авдаг уу гэж. Тухайн хүн маань Батлан хамгаалахын сайд болон Жанжин штабын даргын тушаалаар тэтгэвэрт гарах эрх нь үүсч, тушаал үүсээд, тушаал гарч эрх нь үүсээд, өөрөөр хэлбэл тушаалаа бариад материалаа бүрдүүлээд нийгмийн даатгал дээр очиж тэтгэвэрээ тогтоогоод тэр хэмжээгээр, тэр хугацаандаа эргэж ажлынхаа тайланг бичээд нэг удаагийнхаа буцалтгүй тусламжийг авах, дахин хурлаар ороод тушаал шийдвэр нь гарч байж олгогддог учраас тэтгэвэрт гарсныхаа дараа энэ мөнгийг авдаг ийм журам байдаг юм.


14 хүн, жишээлбэл ингэсэн л дээ, энд яагаад барилгын цэргийнхнийг үлдээсэн юм бэ гэхээр зэрэг ямар ч байсан олон жилийн хуримтлагдсан, Үйлчилгээ, аж ахуй дээр төвлөрч байгаа улсуудынх, тэр нь 2000 оны улсууд байгаа байхгүй юу. Энэ асуудлыг нэгдүгээрт дуусгая, хоёрдугаарт, нэгтгэл ангиудаа дуусгая, барилгын цэрэг маань харьцангуй өөрсдөө орлоготой, бас тодорхой хэмжээгээр тухайн хүмүүс маань тухайн байгууллага маань хүмүүстээ бас нэг олгоод явах боломжтой, 1, 2 хүн ч гэсэн түүгээрээ явж байг гэдэг үүднээс барилгын цэргийн 14 хүн үлдсэн. Энэ 14 хүн маань 2001 онд тэтгэвэрт гарсан хүмүүс үлдсэн гэж хэлэх байна.


М.Далайхүү:
-Нэг зүйл лавламаар байна, Санхүүгийн хэлтсийн даргаас. Манай төсвийн 80 хувьтай тэнцэх хэмжээний юу өгдөг гэдэг нь Батлан хамгаалахынхаа нийт төсвийг яриад байгаа юмуу, яг энэ тэтгэвэрт гарсан хүмүүсийн өгөх ёстой мөнгөний 80 хувьтай тэнцэх мөнгө өгч байна гэж яриад байна уу, нэгдүгээрт. Энийг хариулсны дараа нэмж юм асуумаар байна.


Батдолгор:
-Би Зэвсэгт хүчний ерөнхий штабынхаа хэрэгцээг хэлсэн юм. Зэвсэгт хүчний ерөнхий штабын 2002 оны төсвийн төлөвлөгөөгөөр бол манай хэрэгцээний 80 хувийн төсөв батлагдсан гэж би энэ дээр өөрийнхөө төсвийг хэлсэн юм. Яагаад батлагдсан төсөв гэхээр бас тухайн өнгөрсөн оны 197 сая төгрөгийн өр маань төсөвт суудаггүй учраас, энэ жилийн 217 сая төгрөгнөөс л гарч байгаа байхгүй юу, тэгж л бид хүмүүсийнхээ асуудлыг шийдэхгүй бол ямар ч өөр эх үүсвэр байхгүй. Тэгээд л энэ жилийнхийг нь өнгөрсөн оны өрийг өгөөд тэгээд л энэ жил гарсан улсуудынхаа өрийг өгөөд л, энэ жилдээ зохицуулаад өгөөд явж байгаа. Энэ чанараараа бид нар 448.9 сая төгрөгний тэтгэмжийг өгчихөөд өнгөрсөн 2 жилийн байдлаар өгчихөөд сууж байгаа.


Гэтэл энэ жил дахиад 2002 онд зөвхөн 18 хүн тэтгэвэрт гарсан байгаа, бид нарт эх үүсвэр байхгүй л байгаа. Энэ улсуудыг бид ямар ч байсан тэтгэвэрт гарсан хугацаанд нь тэтгэмжийг олгох бүх талын арга хэмжээг авч ажиллана гэж илтгэж байна.


М.Далайхүү:
-Төсвийг яг нийт дүнгээрээ ярьж байгаагийн хувьд аваад үзэхээр ийм шүү дээ. Сая Ж.Бямбадорж дарга ч хэллээ, 40 хэдэн сая төгрөгийг өөр юманд зарсан гээд Санхүү, эдийн засгийн яамнаас иржээ гэж. Тэгэхээр өөрөө чухам энэ ажлыг аваад хэдэн жил болж байгаа юм мэдэхгүй байна, Төрийн хянан шалгах хорооны нэг шалгалтаар Батлан хамгаалах яам 10 жилдээ хэрэгцээтэй тэнцэх шатдаггүй цоохор хувцас, тийм даавуу аваад нөөцөлчихсөн гэсэн чинь шатдаг даавуу болоод, тэрнийгээ, тэр үнэн бол хаа хамаагүй 10, 20 жилийн юм аваад нөөцлөөд байхаар чинь яаж төсөв чинь хүрэх юм бэ? Бид хэд 1 жилийн л төсөв өгч байгаа шүү дээ.


Шахаанд орж хамаг мөнгөө алдчихаад эргээд 20, 30 хувийн мөнгө дутаж байна гэж яриад байгаа юм биш биз дээ. Өөрөө хэдэн жил хийж байна, энэнтэй хамаатай байна уу, хамаагүй байна уу?


Батдолгор:
-Би 2001 оны 5 сарын 27-нд энэ ажлыг авсан. 


М.Далайхүү:
-Урд талын будлианыг нягтлан хүн мэдэж л байгаа байх даа.


Д.Цэвээнжав:
-Нэг удаагийн буцалтгүй тусламжийг олгохтой холбоотой асуудал үнэхээр яригдах ёстой зүйл мөн үү гэвэл мөн шиг байгаа юм. Энэ нэгэнт анги хамт олноосоо тасарч тэтгэвэр тогтоолгож гарч байгаа энэ хүмүүсийн сэтгэл зүйн хувьд ч гэсэн энэ өгвөл зохих мөнгийг нь өгөөд гаргавал бас хэрэгтэй байх. Энэ дээр нэг асуулт байна. Хүчний байгууллагуудаас тэтгэвэр, тэтгэмжид гарч байгаа энэ хүмүүсийн энэ ажлыг тусад нь зохион байгуулах ёстой. Хуулийн ийм заалттай. Тэгэхээр одоо болтол энэ 1995 онд гарсан хууль одоо болтол хэрэгжихгүй явж байгаа л даа. 


Ер нь наад асуудлыг чинь яриад байхаар наадах чинь төсвөөс өгөх ёстой мөнгө. Энийгээ хүрдэг, хүрдэггүй янз бүрийн бэрхшээл учирч байгаа асуудал тэр зохион байгуулалтыг бид яаралтай хийх шаардлагатай байдаг юм биш байгаа. Энэ чинь нэгэнт тэтгэвэрт гарсны дараа энэ хүн авч байгаа учраас тэр системээр нь зохион байгуулаад төсвөөс өгдөг замаар нь өгч байвал яадаг юм бэ? Энийгээ та бүхэн бодож үзсэн үү? Нэгдүгээрт.


Хоёрдугаарт, та бүхэн тооцоо муутай хариулаад байна. Уг нь Санхүү, эдийн засгийн яамныхан байсан бол та бүхэн 219  сая төгрөг чинь хэдэн хүнд  хүрээд цаана нь хэдэн хүнд дутчихаад байгаа юм. Тэр мөнгө чинь хүрэхгүйгээс болоод би цаана нь төчнөөн хүнд өгч чадахгүй он онд үлдсээр яваад өнөөдрийн өглөг авлага ийм болчихоод байна гэдгийг маш тодорхой гаргаж тавьдаг ч юмуу, тэгэхдээ зөвхөн өнөөдөр тавихын тулд биш л дээ, одоо 2003 оны төсөв хийх гэж байна. Тэгэхэд наад тооцоо чинь тодорхой болчихсон байж байх юм бол ийм хэл ам гарахгүйгээр явж болох байх гэж би бодож байгаа юм. Хэрвээ тийм тооцоог та бүхэн тодорхой өгчихөөд байхад Санхүү, эдийн засгийн яам хэн нэг мэргэжилтэн нь энийгээ дураараа хасаж байдаг бол бид тэр талтайгаа яримаар байна шүү дээ. Тэгэхээр манай санхүүгийн юман дээр ийм их түвэгтэй юмнууд удаа дараа гарч байгаа.


Хариуцсан яам нь юмаа зөв төлөвлөөд тооцоод очсон байхад манай санхүүгийн нөхдүүд тэрнийг нь хасч байдаг дураараа. Ийм байдлаас болж ингэж байна, бие биенээ үл ойлголцох, цаана нь тодорхой хэсэг хүмүүс чирэгддэг, гомддог ийм юм гарсаар байгаа гэдгийг бид бодох ёстой. Тэгэхээр тийм тооцоо та бүхэн гаргаж тавьж байсан юм байна уу,үгүй юу. Ийм хоёр асуултад хариулт өгөөдөхгүй юу.


Ж.Бямбадорж:
-Дээр нь нэмээд асуухад тийм тооцоо гаргаж тавиад, Сангийн яам хүлээж аваагүй, тэгээд та нар холбогдох байнгын хороонд нь нэмж асуудал төсөв хэлэлцэж байх үед тавьж байсан уу?


Ж.Гүррагчаа:
-Яг ингээд бүр жижиг жижигхэн статьяа болгож ингэж оруулж Сангийн яам баталж өгдөггүй шүү дээ. Тухайлбал, тэтгэвэрт гарах энэ хүмүүст зориулсан, ерөнхийд нь бид төлөвлөөд өгөхдөө л ингэж баталж байгаа болохоос энэ баталж өгөхдөө хөлийн дүнгээр батлаад өгчихдөг. Бидний төлөвлөж оруулсан юм 100 хувь батлагддаггүй гэдгийг та бүхэн ойлгож байгаа. Тийм учраас энэ бол бас хэдийгээр 219 гээд бичээд орсон бол тэрүүгээрээ бид ойлгоод зарцуулж байгаа болохоос нийт дүнгээрээ багасаад явчихаж байгаа, нэгдүгээрт.


Хоёрдугаарт, цаашдаа энэ тэтгэмжийн асуудлыг бид ерөөсөө цаг тухайд нь олгож байгаа талаар өнөөдөрхөн Ерөнхий сайд дээр, Ч.Улаан сайд бид гурав яриад ирсэн. Та бүхэн мэдэж байгаа, дөнгөж сая цэргийн байгуулалтын 2005 он хүртэл боловсронгуй болгох, хөгжүүлэх хөтөлбөр батлагдсан, Ерөнхийлөгчийн зарлигаар. Энэ хөтөлбөрийн хүрээнд үндсэндээ 800 орчим офицер, ахлагч нарын хувь заяа энэ жил шийдэгдэнэ. Гол нь бид тэтгэвэртээ гарч байгаа хүмүүсийг гаргана. Бүтцийн ийм томоохон өөрчлөлт хийж байгаа учраас бид энийг энэ жилийн хувьд, ер нь цаашдаа ч гэсэн хүн өнөөдөр тэтгэвэрт гарлаа л бол маргааш тэтгэмжийг нь олгож байдаг, ингэж л гаргахгүй бол тэр хүн байр сууцныхаа асуудлыг шийдэх, амьдралын олон асуудлыг шийдэхэд нь энэ зориулагдаж байгаа гэдгийг нь бид бүгдээрээ мэдэж байгаа.


Цэргийн албан хаагч гэдэг хүн бол үргэлж томилолтоор олон газар яваад эцэстээ яг тодорхой байр орон сууцгүй бараг ингэж халагддаг. Энэ асуудлыг шийдвэрлэхэд нь ямар нэгэн хэмжээгээр тэтгэмжийн нөлөө үзүүлэх ёстой гэдэг талаас нь ойлгож бид энийг нь аль болохоор цаашдаа дор дор нь цаг цагт нь олгож байх талаар бодож ажиллана. Ер нь тийм үүрэг даалгаварыг өнөөдөр ерөнхийдөө Ерөнхий сайдаас авсан.

 
Д.Цэвээнжав:
-Даатгалын систем, бие даалттай холбоотой, хуулийн заалттай. Тэтгэвэрийн тухай асууж байна.


Батдолгор:
-Цэргийн албан хаагчид нийгмийн даатгалд хамаарагддаггүй. Энэ чинь тэтгэвэр биш нэг удаагийн тэтгэмж шүү дээ.


Д.Цэвээнжав:
-Тэрнийг чинь ойлгож байна. Тэр хүн чинь цаашаа тэтгэвэр аваад явна биз дээ. Тэр ажил чинь тусдаа зохион байгуулагдахаар  хуулийн заалттай. 



Р.Амарсайхан:
-Сайдын эрхлэх асуудлын хүрээнд олон салбарууд хамаарагддаг л даа. Мэдээлэл дотор Иргэний хамгаалалтын нэр дурьдагдсангүй энэ ямар учиртай юм бэ? нэгд.


Хоёрт, Зэвсэгт хүчний хуулин дээр нэлээд өөрчлөлт орсон. Салбарын ойрын хувьд. Тэгээд цаашаа ярихаараа Зэвсэгт хүчний асуудал яриад байх юм. Зэвсэгт хүчний боловсон хүчний байгууллага энэ юмнуудаа бүгдийг тооцоод бүх салбаруудыг, жишээлбэл Хилийн ба дотоодын цэрэг ч гэдэг юмуу, Тагнуулын байгууллага ч гэдэг юмуу, Иргэний хамгаалалт ч гэдэг юмуу, энэ байгууллагуудын чөлөөнд гарч байгаа хүмүүсийн нэгдсэн тооцоо хийж Сангийн яаманд асуудал тавьж хуваарилдаг юмуу, яадаг юм бэ? Энийг тодруулж өгөөч.


Дараагийн асуудал, 2002 оны төсөв хэлэлцэж баталж байх үед танаас асууж байсан. Энэ төсвөөр та бүхэн үйл ажиллагаагаа хэвийн явуулж болох уу гэж. Энэ түвшинд баталж өгөх юм бол бид болно, ямар ч байсан бүх төлөх ёстой зүйлүүдээ төлнө, тийм юм болно гэж ингэж хариулж байсан, харин МИ-8 нисдэг тэрэгний болоод радио лакаторын засварын станцын тухай хөрөнгө оруулалт дээр ярьж байсан ийм зүйл байгаа.


Дараагийн нэг зүйл, төвлөрөлийг жаахан сааруулах байдлаар анги салбарт нь өгсөн юм байна л даа. Энийг цаашид энэ чигээр нь явуулах юмуу, штаб өөрөө, яам өөрөө гартаа аваад дахиж хуваарилах бодолтой байгаа юу, энэ дээр хариу өгөөч.


Ж.Гүррагчаа:
-Төсөв батлагдахдаа Зэвсэгт хүчний ерөнхий штаб тусдаа, Иргэний хамгаалалтын газар тусдаа, Хилийн цэрэг бусад газрууд тус тусдаа төсөвтэй байгаа. Тийм учраас тус тусдаа төсөвт нь тэтгэмжийн асуудал сууж байгаа. Төвлөрч байхад үйлчилгээ аж ахуйг эрхлэх газар дээр Иргэний хамгаалалт, Зэвсэгт хүчинг батлан хамгаалах салбарын бүх тэтгэвэрт гарч байсан хүмүүс авч байсан. Одоо бид энэ төвлөрөлийг сааруулаад анги байгууллага, салбар салбарт нь өгчихсөн байгаа. Энийг цаашдаа энэ чигээр нь явуулна гэж бодож байгаа.


Төвлөрөөд ирэхээр их олон хүн очер дугаартай болдог, энэнээсээ болоод янз бүрийн юу гэж хэлэх юм билээ, хяналт муутай явагдах талууд гардаг юм шиг байгаа юм. Тийм учраас анги байгууллага, бие биенээ мэдэх хүмүүс, нэг ангиас 4, 5 хүн гарлаа гэхэд тэр бол төсөвтөө багтаагаад тэтгэмжийг нь тухайн сард нь олгоод байх ийм бололцоотой болж байгаа юм. Төвлөрөөд ирэхээр зэрэг олон сараар очер дугаарт зогсдог барьдаг ийм юмнууд гараад байх шиг байгаа юм. Тийм учраас цаашдаа төвлөрөхгүй анги байгууллагуудаараа тус тусдаа байж болно гэж ингэж бодож байгаа.


Энэ жилийн төсвийн хувьд эрхэм гишүүн асуулаа, энэ жил бид бүтцийн өөрчлөлт хийх, энэ зардал юмнаас дотооддоо гүйлгээд энэ жилийн зэвсэгт хүчний хэмжээний зардал болох байхаа гэсэн бодлоор бид энэ жилийн батлагдсан төсвийг зэвсэгт хүчний хэмжээнд хүрэлцэнэ гэсэн энэ үгийг хэлж байсан. Энийг Зэвсэгт хүчний жанжин штабын дарга хэлж байсныг би санаж байна.


Х.Жекей:
-2002 оны санхүүжилт ямархуу хэмжээнд байгаа юм бэ? Ер нь хөдөөний анги, салбарууд, алслагдсан анги салбаруудад 4-р сарын цалингаа авсан байгаа юу? Ерөнхийдөө …

Ж.Бямбадорж:
-Х.Жекей гишүүн ээ, бид өнөөдөр зөвхөн тэтгэмжийн асуудал ярьж байгаа, тийм учраас Батлан хамгаалах яамны энэ асуудал дараа нь шаардлагатай бол ярья. Энэнтэй огт холбогдол байхгүй.


Х.Жекей:
-Холбогдолтой болоод асуух гэж байна.


Ж.Бямбадорж:
-Энэ асуултанд хариулахгүй байж болно. 


Х.Жекей:
-Яагаад гэвэл би энэнтэй уялдуулж асуух гэж байсан байхгүй юу.


Ж.Бямбадорж:
-Тэгвэл тэр гол асуудлаа л асуучих. Бид чинь хөвөөд л ингээд нэг юмнаас яваад байж болохгүй шүү дээ.


Х.Жекей:
-Хамгийн гол нь дутуу байгаа санхүүжилт нь хийгдсэн үү, үгүй юу гэж би асуух гэж байгаа юм. Тэр утгаар нь би асууж байгаа юм л даа. Тийм учраас энэ байдлыг нэг хэлээчээ гэж.


Хоёрдугаарт, 2000 онд 19 хүн тэтгэмжээ авч чадаагүй байна, тэтгэвэрт гараад. Дараагаар нь 2001-2002 онд 87 болсон байна. 2000 онд 19 хүн аваагүй мөртлөө, 2001 онд, 2002 онд тэтгэвэрт гарсан улсуудаас нэг удаагийн тэтгэмжүүд авсан байх юм. Энэ чинь дэс дугаар, бусад юм гэж байгаа юу гэдэг асуудал.


Гуравдугаарт, 18-36 сарын нэг удаагийн тэтгэмжийн асуудлын талаар их цуурхал явж байгаа юм байна. Энийг байхгүй болгох юм байна, хууль гарах гэж байгаа юм байна гээд ингээд нэлээн будилж явж байгаа улсууд их байгаа юм байна лээ. Нэлээн асууж байна. Тийм учраас энэ талаар холбогдох анги салбаруудад тодорхой чиглэл, бас нэг яриа өгчих хэрэгтэй юм шиг байна. Тийм юм байгаа юу, үгүй юу гэдгийг.


Батдолгор:
-Зэвсэгт хүчний ерөнхий штаб өнөөдрийн байдлаар 4 млрд 995 сая төгрөг авахаас 4 млрд 595 сая төгрөг буюу өнөөдрийн байдлаар 400 сая төгрөгний төсвийн санхүүжилт дутуу явж байна. Зөвхөн 4-р сарын байдлаар, өнөөдөр дахиад 5-р сарын санхүүжилт 1 млрд 155 сая төгрөгийн эрх нээгдсэн, ингээд үндсэндээ 1 млрд 500 сая төгрөг авч чадаагүй байна. Бид тухайн үед санхүүжилтээ аваад байвал бид бас өрөө дараад байх боломжтой гэж ойлгож явдаг юм.


Чулуунбаатар:
-Хурандаа Чулуунбаатар илтгэж байна. Бид хамгийн гол нь гарсан оноор нь дараалж өгөхийг их эрмэлздэг. Энэ дээр зарим тал дээр янз бүрийн гачигдал гардаг, цохолт ирдэг, төрөл бүрийн хүмүүсээс. Зарим нь гарангуутаа хөөцөлдөөд л дарга дээгүүр давхиж байгаад, хөөцөлдсөөр байгаад, янз бүрийн улс дээр орж байгаад авах гэж үздэг. Зарим нь нэг ирчихээд алга болчихдог. Тэгээд 20, 30 сая төгрөг ирээд хуваарилах гэхээр нөгөө улсууд нь түрүүлж ирчихсэн би авах ёстой гээд зогсчихдог. Нөгөө хүнд өгнө гэхээр нөгөө улс маань яг тэр үедээ хөдөө гадаа байдаг болохоор хойшоо хоцорчихдог тийм мэр сэр юм байсан л даа. Одоо тийм юм гарахгүй гэж ойлгож байгаа бид.


Д.Арвин:
-Батлан хамгаалах сайдын ажлын хариуцлага, аппаратын байгаа байдлын тухай асуулт асуух гэтэл энэ асуудалтай холбоогүй гэж үзэж байгаа учраас дараа асуух асуултандаа ярья.


Ж.Бямбадорж:
-Санхүү, эдийн засгийн яамны төрийн нарийн бичгийн дарга Н.Түмэндэмбэрэл орж ирлээ. Монгол Улсын Их Хурал Сангийн яамны нөхдүүдийг 1 цаг 05 минут хүлээлээ. Энэ тухай танай сайдад удаа дараа мэдэгдсэн байна. Танай сайдын туслахад хэлсэн. Танай сайдын туслах сайдад чинь хэлсэн байна. Сайд чинь энэ ажил төрлийн бололцоогүй байдлаа Улсын Их Хуралд урьдчилан огт мэдэгдээгүй. Иймэрхүү байдлыг гаргаж болохгүй, хатуу энэ дээрээс анхааруулж байна. Ингээд та бүхнийг Улсын Их Хурлын гишүүн Д.Мөрөнгийн асуулганд хариулахыг хүсч байна. 


Н.Түмэндэмбэрэл:
-Дэлхийн банкны ерөнхийлөгч Вольфонсон гуай Монгол Улсад албан ёсны айлчлал хийж байгаатай холбоотойгоор бид нар ажил ихтэй байлаа. Бидний авсан мэдээллээр 4 цагийн орчим мэдээлэл хийх юм байна гэж ойлгож байсан юм. Ингээд Д.Мөрөн гишүүнд Санхүү, эдийн засгийн сайдын өгсөн хариултыг уншъя.


Эрхэм гишүүн таны 4-р сарын 26-ны 10/2931 тоотоор тавьсан асуулгын талаар танилцуулж байна.


1.Цэргийн албан хаагчийн тэтгэвэр, тэтгэмжийн хуульд өөрчлөлт оруулах, нэг удаагийн тэтгэмжийг зогсоох ямар нэгэн санал Санхүү, эдийн засгийн яам боловсруулаагүй. Харин цэргийн албан хаагчдыг нийгмийн даатгалд хамруулах боломжийн талаар судалгаа хийж байгаа.


2.Нэг удаагийн тэтгэмжид зориулсан 2001 онд Зэвсэгт хүчний ерөнхий штабт 440.0 сая, Тагнуулын ерөнхий газарт 35.0 сая, Хилийн цэргийн удирдах газарт 120.0 сая төгрөг, Шүүхийн шийдвэр биелүүлэх ерөнхий газарт 35.0 сая төгрөг, Цагдаагийн ерөнхий газарт 95.0 сая төгрөгийн хөрөнгийг төлөвлөгөөний дагуу бүрэн санхүүжүүлсэн. 2002 оны хувьд дээрх байгууллагуудад 662.0 сая төгрөг төлөвлөгдсөн боловч төсвийн хүндрэлээс шалтгаалан сарын санхүүжилт хуваариас хоцорч байгааг яамны анхаарлын төвд байгаа.


2001 оны гүйцэтгэлээс үзэхэд батлагдсан төсөвт энэ зориулалтаар тусгагдсан хөрөнгийг зориулалтын дагуу олгоогүйгээр өөр зардалд гүйлгэн зарцуулдаг буюу хөрөнгийн боломж байсан ч тухайн төсвийн эрх захирагчид зохицуулалт хийж бүрэн олгоогүй байдал гарч байна. Тухайлбал энэ зориулалтаар батлагдсан төсвөөс Цагдаагийн ерөнхий газар 30 сая төгрөг, аймаг, нийслэлийн цагдаагийн хэлтэс 30.4 сая төгрөг, Зэвсэгт хүчний ерөнхий штаб 46.2 сая төгрөг, Шүүхийн шийдвэр биелүүлэх ерөнхий газар 12.6 сая төгрөг тус тус дутуу олгожээ.


3.Орон нутгийн цагдаагийн болон гал түймэртэй тэмцэх газар, хэлтэс нь аймаг, нийслэлийн Засаг даргын агентлаг учраас тэнд ажиллагсдын нэг удаагийн тэтгэмжийг тухайн орон нутгийн төсвөөс олгох журамтай. Бусад байгууллагын хувьд төвлөрсөн эрх захирагчийн статустай тул нэг удаагийн тэтгэмжийг холбогдох агентлаг нэгтгэн зохих журмын дагуу төвлөрсөн төсвөөс олгож байна.


Төвлөрүүлэн эрх захирагчдаас гаргаж ирүүлсэн мэдээнээс үзэхэд 5 дугаар сарын 1-ний байдлаар 140 хүний 214.4 сая төгрөгийн нэг удаагийн тэтгэмж олгогдоогүй хүлээгдэж байна.


Төсвийн орлогын бүрдэлттэй уялдуулан энэ дутуу санхүүжилтийг ойрын үед нөхөн олгох зорилт тавин ажиллаж байна.


Ж.Бямбадорж:
-Энэнтэй холбогдуулж асуух асуулттай гишүүд асуултаа ярина биз. Н.Түмэндэмбэрэл даргаа, мэдээллийн хувьд та бүхнийг 12 цаг 30-д байгаарай гэж Тамгын газраас мэдээлсэн байна. Тэгээд 3 цагт. Энэ чинь тэр орчимд болох байх гээд ингээд алга болчихож болохгүй шүү дээ. Дэлхийн банкны ерөнхийлөгч Монгол Улсад айлчилж байгаа, Ч.Улаан сайд ажил ихтэй байгааг Улсын Их Хурлын бүх гишүүд ойлгож байгаа. Гэхдээ бид нар та бүхнийг ажлаа зохицуулаад ийм байдлаар ирэхийг чинь үгүйсгээгүй. Энийг бас зөв ойлгоорой.


Д.Мөрөн:
-Хоёр, гурван тодруулах асуулт байна. Санхүү, эдийн засгийн яамнаас ирсэн асуулгын хариунд төсвийн дагуу төлөвлөгдсөн санхүүжилтийг бүрэн хийсэн. 2001 онд гэж хэлсэн байна л даа. Ингээд байгууллага, байгууллагаар нь хийсэн байна. Батлан хамгаалах яамнаас болохоор дутуу хийгдсэн гээд байдаг, энэ аль нь үнэн юм бэ?


Дараагийн асуулт, Зэвсэгт хүчний ерөнхий штаб 46.2 сая төгрөгийг буруу зориулалтаар, батлагдсан төсвөөс өөр зүйлд зарцуулсан гэсэн байна л даа. Энэ 46.2 сая төгрөг дотор цэргийн албан хаагчдын тэтгэмж тогтоолгосон хүмүүсийн мөнгө тийшээ хэд нь орчихдог юм бэ? Энийг нэг хэлж өгөөч.


Гуравдугаарт, зөвхөн Батлан хамгаалах яам ч биш, бусад газрууд, яам агентлагууд төсвийг буруу зориулалтаар, өөр зүйлд их зарцуулдаг явдал их байна. Сангийн яам энэ дээр ямар тооцоо, ямар хариуцлага тооцдог юм, та нар тооцоо хийж чаддаг юмуу, үгүй юмуу? гэсэн ийм хэдэн асуулт байна.


Одоо 2000, 2001, 2002 онд тэтгэмж нь тогтоогдоод аваагүй байгаа нийт зөвхөн батлан хамгаалахын системд 87 хүн байна гэж. Эд нарыг хэзээ хуульд заасан мөнгийг нь хэзээ өгөх юм бэ? Хэзээ бүрэн өгч чадах вэ? Батлан хамгаалах яаманд бас тийм юм яригдаад байгаа шүү дээ. Цомхотгол хийнэ гэж.


Ж.Бямбадорж:
-Сангийн яамны газрын дарга Э.Сандагдорж байгаа юм байна.


Н.Түмэндэмбэрэл:
-Д.Мөрөн гишүүний асуултанд хариулъя. Батлагдсан төсвийг зориулалтын дагуу олгоогүй буюу төсвөөс өгөх ёстой мөнгийг өгөөгүйн тухай би түрүүнд дурьдсан л даа. Тухайлбал, 2001 онд Зэвсэгт хүчний ерөнхий штабт бид нар 440 сая төгрөг өгөх ёстой, Зэвсэгт хүчний ерөнхий штаб бас өөрийн орлоготой, нийтдээ 503 сая 990 мянган төгрөг олгох ёстой байгаа. Гэтэл олгосон мөнгө нь болохоор 393 сая 820 мянган төгрөг болж байгаа байхгүй юу. Тэгээд бодохоор бид нарын өгсөн 440 сая төгрөг зориулалтын дагуу олгогдоогүй, дээрээс нь дутуу олгосон байдал гараад байгаа юм л даа. Энийг л бид нар хэлсэн юм.


Д.Мөрөн:
-Тооцоод байхад 47 сая төгрөг дутуу олгосон байна шүү дээ. Сангийн яамнаас?


Н.Түмэндэмбэрэл:
-Сангийн яамнаас 2001 онд олгох ёстой мөнгөө бүгдийг олгосон.


Д.Мөрөн:
-Батлагдсан төсөв 440 сая. 


Н.Түмэндэмбэрэл:
-Тэрнийг бид нар олгочихсон.


Д.Мөрөн:
-Олгосон нь 393 гэж байна шүү дээ, энэ дээр. Танай яамнаас ирүүлсэн бичгэн дээр. Аль нь үнэн юм бэ? Дутуу л хийгдсэн юм шиг байх юм.


Н.Түмэндэмбэрэл:
-87 албан хаагчийн тэтгэмжийг олгох вэ гэсэн асуулт тавьж байна. Төсвийн байдал ний нуугүй хэлэхэд хүнд байгаа л даа. Ямар ч байсан бид нар эхний хагас жилд багтаагаад тэтгэвэр, тэтгэмжтэй холбоотой асуудлыг бүрэн шийднэ гэж ярьж байгаа.


Д.Мөрөн:
-6-р сарын 1-ний дотор 87 хүний дутуу юм олгогдох нь ээ гэж ойлгож болох уу?


Н.Түмэндэмбэрэл:
-7-р сарын 1-ний дотор болно.


Ж.Бямбадорж:
-Тийм боломж бий юу.7-р сарын 1-ний дотор.


Д.Мөрөн:
-Буруу зарцуулсан төсвийн юун дээр та нар яаж хяналт тавьдаг юм бэ, зөвхөн Батлан хамгаалах яаман дээр биш, олон яаман дээр байдаг шүү дээ. Яаж хариуцлага тооцдог юм бэ, ер нь хариуцлага тооцож чаддаг юмуу, үгүй юмуу?


Н.Түмэндэмбэрэл:
-Төсөв буруу зарцуулсан улсуудад төсвийн хуулийн тухай хариуцлага тооцох ёстой л доо. Энэ дагуу бид нар санхүүгийн хяналт шалгалтынхаа байгууллагаар дамжуулж шалгуулж үйл ажиллагаанд нь үнэлэлт, дүгнэлт өгдөг, энэний дагуу хэрвээ эрүүгийн шинжтэй ч байдаг юмуу, бусад хэлбэртэй байх юм бол шийддэг байгууллагууд нь шийдээд явдаг ийм журамтай.


Д.Мөрөн:
-Дутуу санхүүжүүлсэн гэж Батлан хамгаалах яамны нөхдүүд яриад байгаа шүү дээ. Танайх бүрэн санхүүжүүлсэн гэдэг. Энэ аль нь үнэн юм бэ? Танай бичгэн дээр бүрэн санхүүжүүлсэн гэсэн юм байгаа шүү дээ. 2001 онд.


Д.Цэвээнжав:
-Энэ яригдаж байгаа асуудлыг нэгэнт Улсын Их Хурлын гишүүн асуулга тавилаа. Энэний мөрөөр энэ зүйл дахин цаашдаа яригдахгүй болтлоо шийдэж өгөх хэрэгтэй юм л даа. Энд үнэхээр тал талаасаа анхаарч үзэх ёстой зүйлүүд байна. Төсөв хүрэлцэхгүй үнэхээр зориулаад өгсөн ч гэдэг юмуу, нийт төсвийг нь хөлийн дүнгээр нь баталж өгчихөөд, тэр дотроо зайлшгүй гарах зардлууд гэж байна.  Зайлшгүй гарах зардалдаа хүрч чадахгүй байгаа тохиолдолд энэ яамны энэ хэдийг чинь хичнээн байцаагаад яах юм бэ?


Энэ дээр чинь үнэхээр манай Санхүү, эдийн засгийн яамны холбогдох хүмүүс байж байна, Э.Сандагдорж энэ дээр анхаарч байгаа байх. Үнэхээр хөлөөр нь баталж өгчихөөд дотор нь байгаа зүйлийг хянадаггүй тухай сая Батлан хамгаалахын сайд өөрийн чинь өмнө мэдээлсэн л дээ. Тэгэхээр тэтгэвэрт гарч байгаа хүний тоо тодорхой байсаар байхад тэрэнд нь зориулсан хөрөнгийг нь баталж өгөөгүй хариуцлагыг хэн хүлээх юм бэ гэдэг юм болж хувирч байна шүү дээ. 


Тийм учраас би түрүүнд асуусан асуултанд хариу болгож дахиад нэг зүйл энд хэлье. Цэргийн албан хаагчийн тэтгэвэр, тэтгэмжийн тухай 1994 онд батлагдсан хуулинд 1999 оны 6-р сард нэмэлт өөрчлөлт хийсэн, 21-р зүйлийн заалт байгаа юм. Тэрэн дээр юу гэж байна вэ гэхээр цэргийн албан хаагчийн тэтгэвэрийг тогтоох, олгох ажлыг тухайн тэтгэвэр авагчийн алба хааж байсан зэвсэгт хүчин, хилийн болон дотоодын цэрэг, тагнуул, цагдаа, галын болон хорих, ял эдлүүлэх байгууллага буюу тэдгээрээс гэрээ байгуулсан этгээд эрхлэн гүйцэтгэнэ гэж ийм заалт байгаа байхгүй юу. Сая та хоёрын хариулахгүй эргэлдээд байгаа заалт чинь.


Энэ хуулийн дагуу ерөөсөө энэ тэтгэвэр олгодог ажлаа бие даасан байдлаар энэ систем маань зохион байгуулчихвал тэр тэтгэмж, одоо бидний яриад байгаа энэ тэтгэмжийг чинь ялгаагүй улсын төсвөөс өгч байгаа юм чинь тэтгэвэрийг нь бас улсын төсвөөс өгч байгаа шүү дээ. Тийм тохиолдолд ерөөсөө нэг мөр шийдчихвэл зөв юм биш үү, энэ хуулийнхаа дагуу. Тэгвэл тэр анги ч зовохгүй, та нар ч зовохгүй, явчих юм биш үү, энэ асуудлыг та бүхэн судалж үзээд, энэ хуулийн заалтыг ашиглавал арай дөхөмтэй болох юм биш байгаа гэж бодож байна.


Бид өнөөдөр улсын хэмжээнд 243 мянга, бараг 250-иад мянган хүн тэтгэвэр авч байгаа, тэр дотор чинь танай энэ цэргийнхэн мөн л ялгаагүй ороод явж байгаа шүү дээ. Тэр хүмүүсийн тэтгэвэрийг өгөөгүй тохиолдол байхгүй болчихсон шүү дээ. Бүгдийг нь цаг хугацаанд нь өгөөд явж байна. Сар сард нь өгч байгаа. Ингэвэл та нарт амар юм биш бизээ гэж хэлэх гэсэн юм.


Р.Гаваа:
-Би уг нь хоёр асуулт асуух гэсэн юм. Нэгдүгээр асуулт, ерөөсөө 1994, 1995 оноос эхлээд жил жилээрээ хэдэн хүнийг тэтгэмжийн мөнгийг өгч чадахгүй өртэй үлдээд байв, тэр нь жилдээ хэдий хэмжээний төгрөг болж үлдэж байв гэдгийг он оноор нь хэлчихэж болохгүй юу. 2002 он хүртэл. Тэгэхээр бодвол гишүүдийн асуугаад байгаа, сонирхоод байгаа асуултанд хариулт гарч ирмээр байгаа байхгүй юу.


Яг хэдэн оноос эхлээд ийм юм буй болчихов, хэдэн юу болов гэдгийг хэлчихэж болоогүй юмуу? 


Хоёрдугаарт, уг нь та нөхөд маань нөгөөдөх өгөх гэж байгаа тэтгэмжээ хэдэн сарынхыг тухайн хүнд өгөх вэ гэдгийг төвлөрсөн журмаар төвдөө л ирж шийддэг шүү дээ. Штабын зөвлөл дээр ч юмуу, эсвэл батлан хамгаалахын сайдын зөвлөл дээр. Тэгж байж төвлөрсөн газраасаа өгчихөж байж болохгүй нь юундаа байна вэ, үнэн хэрэг дээрээ та нар одоо бол өөрөөсөө юм зайлуулсан болохоос биш ангид очиход ахиад та нар санхүүжилтийг нь өгөхгүй тэр ангиас гарсан хүн дахиад л тэтгэмжээ авч чадахгүйд хүрнэ шүү дээ, ялгаа байхгүй.


Тийм учраас тэгж өөрөөсөө юм зайлуулаад, одоо ингээд бид нар шийдчихлээ гээд байдаг чинь хэр зэрэг зөв юм бэ? Та нар нэгэнтээ өөрсдөө юмыг нь тогтоож байгаа юм чинь өөр дээрээ төвлөрүүлээд өгчихөөд хүнээ хохироохгүй түргэхэн шиг шийдчихэж болдоггүй нь юундаа байна вэ?


Ж.Гүррагчаа:
-Он онуудаараа бол цэргийн тэтгэвэрт гарсан хүмүүсийн тоо байгаа. Тэгэхээр тэтгэмжээ авч чадаагүй гэдэг ойлголтыг бид бас зөв ойлгох ёстой юм. Жишээлбэл 2000 оны 19 хүн гээд ингээд ярьж байна, энэ 19 хүн чинь бүхлээрээ бүх тэтгэмжээ авч чадаагүй хүн биш, энэ хүн тэтгэмжийнхээ тодорхой хэсгийг нь авчихсан байгаа, цөөхөн хэд байдаг юм бэ дээ, 20, 30, 40, 50 тийм мянган төгрөг үлдчихсэн, тэрнийгээ авч чадаагүй байгаа хүн. Гэхдээ бид чинь мөнгө ирж байгаа юунд нь зарцуулаад, бүх хүнд нь зэрэг өгчихөж чадахгүй байгаа юм л даа, бүгдийг нь 100 хувь. Тийм учраас одоо 50 хувийг нь ч гэнэ үү ингэж өгөөд өгөөд яваад байсан. 


Тийм учраас 2000 оны гэдэг юмуу, онд тэтгэвэрт гарсан 19 хүн тэтгэмжээ бүрэн 100 хувь аваагүй гэж ойлгож болохгүй. Энэ дээр өнөөдөр хариулахад их хэцүү байна. Тэр бол ямар нэгэн жижигхэн хувийг нь авч чадаагүй байсан хүн байгаа юм. Уучлаарай би нэг ойлголт хэлчихэд өнөөдөр яг 2000 болоод өнөөдрийг 2002 онд тэтгэвэр тогтоолгосон хүмүүсээс 14 хүн л тэтгэвэрээ авч чадаагүй байгаа. Энийг сая 5 сарын санхүүжилтээс асуудлыг нь шийдээд түрүүний Д.Мөрөн гишүүний хэлсэн тэр 87 хүн гэдэг бол би энэ юуг нэлээн түрүүн өгчихсөн юу байсан. Саяны санхүүжилт бол Д.Мөрөн гишүүнд хариу өгсний дараагаар ирсэн учраас энэ хугацаанд бид бас энэ асуудлыг шийдчихсэн байгаа юм.


Тийм учраас өнөөдөр ерөөсөө тэтгэмжийн асуудал ярих 14 хүн л бий. Тэрэнтэй холбогдолтой 24 сая төгрөгний асуудал байгаа. Үлдсэн 87 гэдэг тоонууд үндсэндээ шийдчихсэн асуудал. Өнөөдөр 2001 юмуу, 2000 оны тэтгэлэгний өртэй хүн өнөөдөр байхгүй, энэ асуудлыг шийдчихсэн.


Хоёрдахь асуудал, төвлөрүүлэх нь зүйтэй юу, анги байгууллагадаа өгөх нь зүйтэй юу гэж ингэж асууж байгаа юм. Энэ ерөөсөө ялгаа байхгүй л асуудал байгаа юм. За төвлөрөхийн бэрхшээлийг та бүхэн мэдэж байгаа. Төвлөрөөд ирэхээр зэрэг энд чинь их олон хүн очертой ирээд зогсчихож байгаа юм. Тэрнийг нэг зэрэг шийдэхэд бас бэрхшээлтэй байдаг. Анги байгууллагууд чинь ямар нэгэн хэмжээгээр санхүүжилтийг нь өгөх ёстой. Тийм учраас энэний ихэнх хувийг нь энд аваад үдэхээр бас их бэрхшээлтэй байдаг. 


Тийм учраас анги байгууллагуудын өгсөн төсөв тэрэнд нь тэтгэлэгийн хэмжээтэй мөнгийг нь өгөөд байх юм бол анги байгууллагадаа шийдчих бололцоотой болж байгаа юм.


Нөгөөтэйгүүр хаа нэгэн ангиас гарсан цэргийн албан хаагч, хөдөөний ангиас ч бай тэтгэлэгээ эндээс авна гээд Улаанбаатар руу яваад байх нь зохимж муутай. Завхан аймгийн төв дээр байж байгаа цэргийн ангиас тэтгэвэртээ гарсан хүн өнөөдөр тэтгэлэгээ авна гэж Улаанбаатар ирэх нь төвөгтэй юм. Тийм учраас анги байгууллагуудад нь энэ хуваарийг нь өгчихөөр зэрэг анги байгууллагуудаасаа санхүүтэйгээ тооцоо хийгээд тэтгэлэгээ аваад явчих бололцоотой байгаа юм. Энэ нь хүмүүсийн хувьд чирэгдэл багатай шийдвэр юмаа гэж би ингэж бодож байна.


Р.Гаваа:
-Завханаас халагдаад Улаанбаатарт орж ирсэн хүн байгаа, Улаанбаатарт хашаа байшин авъя гээд энд мөнгө яриад  хөөцөлдөөд явж байдаг хүн өнөө хэр мөнгөө авч чадахгүй байна гээд ярьж л байгаа шүү дээ ялгаагүй. Тэгэхээр зэрэг Завханаас халагдсан хүн чинь мөнгөө Улаанбаатарт ирж суух гээд, угаасаа Улаанбаатарын иргэн байсан, Завханд томилолтоор ажиллаж байсан, эргээд тэнд тэтгэвэрээ тогтоолгоод Улаанбаатар ороод ирчихлээ. 


Өнөөхөө таны хэлж байгаагаар уг нь тэндээс авбал тэндээ амар гэж байна. Гэтэл тэр хүн энд ирчихсэн байж байдаг. Дахиад л эндээс авах гээд явж байгаа байхгүй юу, ялгаагүй. Тийм учраас энэ чинь хоёр талтай л асуудал л даа. Ер нь нэг л төвлөрсөн журмаар та нар эндээс төдий хэмжээний юм өгнө гэж тогтоож байгаа юм чинь тэр тогтоосон хэмжээнийхээ юмыг тэр дор нь өөрсдөө өгчихдөг байвал болохгүй байгаа юмуу л гээд байгаа юм шүү дээ би.


Ж.Гүррагчаа:
-Амьдрал их баян л даа. Тийм учраас тийм тохиолдол гарч байгаа, Р.Гаваа гишүүний хэлж байгаа үнэн.Тийм тохиолдолд санхүүгээсээ бичигтэй тэр хүн Улаанбаатарт яваад ирж байгаа юм. Ингээд энэ хүний тэтгэмжийн мөнгийг тэндээсээ олгоод манай төсөвтэй тооцчих гээд. Тэгээд эндээс нь олгоод өгчихөж байгаа явдал бий.  Тийм учраас бараг энэ нь нөгөө миний хэлдэгээсээ цөөхөн тохиолдол, тэр нь арай хялбар байгаа юм, анги байгууллага дээрээ тооцох юм бол.


Ш.Гунгаадорж:
-Улсын Их Хурлын гишүүний асуулгыг  нэлээн хэдэн чуулган дээр хариултыг сонсож байна. Түрүүн П.Нямдаваа сайдынхыг сонссон. Нэг л сэтгэлд хангалтгүй болсон. Өнөөдөр бүр ч ийм байдалтай байна. Ер нь энэ юу хэлээд байна вэ гэхээр манай яам газар, тэдгээрийн удирдлагын хариуцлага их л сул байгааг харуулж байна гэж би дүгнэх гээд байна л даа. Улсын Их Хурлын гишүүн асуулга тавьчихаад хоног хугацаа өнгөрөөд байхад өнөөдөр хоёр яам хоорондоо зөрөөтэй, ирсэн хойноо будлиад, юмаа тодорхой хэлэхгүй, ингээд аг маг гээд ингээд байгааг бид юу гэж үзэх вэ?


Энэнтэй холбоод би ийм юм асуух гээд байна. Асуулга тавьсантай холбоод энэ хоёр яам энэ чуулган дээр асуултанд хариулахынхаа өмнө юмаа нийлээд, яриад зохицоод авсан нь энэ, өгсөн нь энэ, танайхаас үлдэж байгаа нь энэ гээд ингээд энэ хоёр яамны сайд нийлж сууж байгаад энэ чинь Их Хурлын чуулган дээр Их Хурлын гишүүний асуулганд хариулт өгөх гэж. Тэгээд л нэг юм мартчихаад шахуу явж байгаад л өнөөдөр нэг хам хум хэдэн хүнээ дагуулаад орж ирдэг. Ийм байдлаар байж болохгүй шүү дээ. Ингэж уулзаж учирч энэ хоёр яам урд өмнө ярьсан юмуу, үгүй юмуу?


Их Хурлын гишүүний асуулгыг хүндэтгэж үзэж ядахдаа, тэгвэл хэзээд яриад, яагаад тэр ярьсан юм чинь энд ирж зөрөөд байгаа юм. Эсвэл ерөөсөө хоёр яам энэ асуудлаар бүр зориуд уулзаагүй юу? Тус тусдаа байж байгаад тус тусдаа бичгээ өгчихөөд явж байна уу? Энэ чинь нэг юмыг илтгээд байна. Харин өнөөдөр боловсон хүчний бодлогын талаар Засгийн газрын мэдээлэл сонсох гэж байгаагийн өмнө бас ярьж байгаа нь бас их хэрэгтэй болж байна гэж бодож байна.


Манай яамны удирдлага ямаршуу нүүр царай энд бас харагдаж байна шүү дээ.


Ж.Гүррагчаа:
-Үнэн хэрэг дээрээ би Сангийн сайдтай уулзаж энэ талаар яриагүй. Яриагүй байсан шалтгаан юу гэхээр энэ асуулгыг зөвхөн надад тавьсан юм гэж би ойлгосон. Санхүү, эдийн засгийн яаманд асуулга тавьсан тухай би ойлголтгүй явсан, өнөөдөр л энд ирж ойлгож байгаа юм.


Ш.Гунгаадорж:
-Энэ чинь Санхүү, эдийн засгийн яамтай танайх авлагатай, юм өгөөгүй гэж яриад байна шүү дээ. Дутуу байна гэж. Тэгэхээр дутуу байгаагаа энд хариулахын тулд танайхаас ийм юм дутуу байгаа гэдэг юмуу, ийм ийм байгаа одоо яахав, бид Их Хурлын гишүүний асуулгад юу гэж хэлдэг билээ, энэ чинь яахав. Ингэж хандах учиртайяа даа. Хэрэв хариуцлагатай хандвал.


Н.Түмэндэмбэрэл:
-Яг Д.Мөрөн гишүүний асуултанд хариулах зорилгоор уулзаагүй юм. Ер нь санхүүжилттэй холбоотой асуудал байсан. Мөн 2003 оны төсвийн төсөл бэлтгэх асуудал байсан. Энэ утгаараа бид нар 5-р сарын 8-нд уулзаж тодорхой ярьсан. Бүх тоонуудаа яриад,тэр дагуу сая Ж.Гүррагчаа сайд сая хэлж байна. Нэлээд санхүүжилт хийсэн байгаа. Ялангуяа тэтгэвэр, тэтгэмжтэй холбоотой асуудалд бид нар онцгой анхаарсан. Бүр яг зориулалтаар нь 100 сая төгрөг шилжүүлээд, энэ мөнгийг та нар зөвхөн тэтгэвэр, тэтгэмждээ зориулаарай гэдэг үүргийг одоо энэ Батдолгорт өгсөн байгаа. Ингэж ажилласан.


Ж.Бямбадорж:
-Улсын Их Хурлын гишүүн Д.Мөрөнгийн асуусан асуулгад хариулт өглөө. Энэ асуудлыг нэгд цэгцлэе. Хоёр яамны удирдлагуудад энэ талаар  бүр тодорхой үүрэг өгье. 2000 оны төсвийн гүйцэтгэлийг Улсын Их Хурал хаврын чуулганаар хэлэлцэнэ. Энэ үед та бүхнээс нэг мэдээ сонсоё. Бүр та бүгд хоорондоо тохирсон мэдээг. Дараачийнх нь 11 сард 2003 оны төсөв хэлэлцэнэ. Энэ үед явц чинь ямар байна вэ гэдгийг нэг үзье. Энэ хооронд та нар тэр өрийг нэг дуусгаач. 2000 онд тэтгэвэрт гарчихаад одоо хүртэл авч чадаагүй хүмүүсийг. Тэр хүмүүсийн буруу биш юм, тэр үед өгөөгүй хүмүүсийн буруу юм. Одоо яая гэхэв бид өр төлж яваа. Энэ удаа өрийг нь төлөөд дуусгаад ингээд та нар 11 сар гэхэд Улсын Их Хуралд ийм яриа дахиад гарахгүй гэсэн ийм нэг юугаа өгөөч.


Ингээд энэ асуудлыг дуусгая. Уг нь дэгээр санал байхгүй байгаа шүү дээ. Бид дараачийн асуудалд орох гээд цаг болчихоод байна.


Д.Мөрөн:
-1 минут дутуу байна. Асуулгатай холбогдуулаад хоёр санал байна. Нэгдүгээрт, төвлөрүүлэх, орон нутагт нь өгөөд хүндрэл гараад байна гэж байна. Энийг ерөөсөө нийгмийн даатгалд шилжүүлчихэж болдоггүй юмуу? Сангийн яамны нөхдүүд энийг судалж үзвэл яасан юм бэ? Нийгмийн даатгалд яах юм бол хөдөө ч тэр, хотод ч тэр хамгийн амархан, аятайхан болчихно шүү дээ.


Хоёрдугаарт, Санхүү, эдийн засгийн яам, Батлан хамгаалах яамны ярьж байгаа зүйлүүд ялангуяа санхүүжилт дээр зөрөөд байгаа учраас Их Хурлын Тамгын газрын төсөв хяналтын групп гэж байдаг. Энийг томилоод шалгуулчихъя л даа. Шалгуулаад тэр групп Их Хуралд шалгалтынхаа дүнг танилцуулчих гэсэн ийм хоёр санал байна.


Ж.Бямбадорж:
-Ингээд Улсын Их Хурлын гишүүн Д.Мөрөнгийн асуулгад хариулсан Батлан хамгаалахын сайд Ж.Гүррагчаа, Санхүү, эдийн засгийн яамны төрийн нарийн бичгийн дарга Н.Түмэндэмбэрэл нарт баярлалаа, бусад хүмүүст баярлалаа. Ингээд завсарлаад 16.40 цагаас Засгийн газрын цаг. Энэ цагаар Монгол Улсын сайд, Хэрэг эрхлэх газрын дарга Ө.Энхтүвшин мэдээлэл хийнэ. Яг цагтаа эхлэнэ шүү.


Би хоёр редакц танилцуулъя.Конвенцид нэгдэн орох тухай, Үндсэн хуулийн цэцийн 2001 оны 02 тоот дүгнэлтийн тухай. Ийм хоёр редакцийн сонсоё. 


Ж.Нарантуяа:
-Конвенцид нэгдэн орох тухай. Өчигдөр баталсан энэ конвенц байгаа, найруулган дээрээ редакциа харж эргэн найруулаарай гэдэг дагуу 1-р зүйл ба Конвенцид нэгдэн орох тухай Монгол Улсын хууль. 1-р зүйл. 46 оны 12-р сарын 2-ны өдөр Вашингтон хотноо баталсан Халимны менежменты гэдэг тэр орчуулгаар нь авсан. Халимны менежментийн тухай олон улсын конвенцид нэгдэн орсныг соёрхон баталсугай гэсэн ийм редакциар та бүхэнд танилцуулж байна.


Р.Сандалхан:
-Конвенцид нэгдэн орох тухай гэсэн гарчигтай байж дор нь орсныг соёрхон батлах тухай гэж байна. Нэг нь орох тухай, нэг нь орсныг гэж байна. Энэнд зөрүү байна уу, үгүй юу?


Ж.Бямбадорж:
-Тийм байна, энийг засаарай. Гэрээ соёрхон батлах тухай гэж байвал яасан юм бэ, нэр томъёогоо хараарай.


Ж.Нарантуяа:
-П.Жасрай гуай ч гэсэн бас энэ дээр нэг санал хэлсэн. Тэгэхээр олон улсын конвенцид нэгдсэн орсугай.


Р.Гаваа:
-Уг нь regulation менежмент хоёр чинь хоёр өөр ойлголт шүү дээ. Тэгээд яагаад заавал менежмент гэж англи үгийг англиар орчуулж хэрэглээд байгаа юм бэ?


Ж.Бямбадорж:
-Энэ яг яригдаад энүүгээрээ санал хураагаад шийдчихсэн. Р.Гаваа гишүүний санал биш байна.


П.Жасрай:
-Би Р.Сандалхантай бараг санал нэг байна. Энэ радификаци хийнэ гэдэг чинь соёрхон батлана гэдэг чинь тэр нь жишээлбэл У.Барсболд сайд яваад орчихсоныг нь Улсын Их Хурал хойноос нь хөөж соёрхон баталж байгаа юм шиг болчихоод байгаа байхгүй юу. Тийм учраас энэ конвенцийг хүлээн зөвшөөрч, түүнд нэгдэн орсугай гэх юмуу, эсвэл зүгээр конвенцид нэгдэн орсугай гэж хэлчихмээр байгаа юм.


Ж.Бямбадорж:-Урд нь бид ийм конвенц зөндөө баталсан л даа. Тэрнийхээ юмыг харчихаач.


П.Жасрай:
-Энэ удаа уншихаар болж өгөхгүй байна.


Ж.Бямбадорж:
-Үндсэн хуулийн заалт бол соёрхон батлах, гэрээ соёрхон батлах гэж үг байдаг юм. Хоёр янз явж байгаа. Гэрээнд нэгдэн орсныг соёрхон батлах, конвенцид нэгдэн орсныг соёрхон батлах тиймэрхүү юутай. Тэрнийгээ үзчих.


Үндсэн хуулийн цэцийн 2001 оны 02 тоот дүгнэлтийн тухай. Энэ дээр саналтай хүн байна уу? Алга байна. Энэ хоёр редакцийг сонслоо.


Өнөөдрийн Засгийн газрын цагаар Төрийн албаны боловсон хүчний бодлогын зарим асуудлаар Засгийн газрын гишүүн, Засгийн газрын Хэрэг эрхлэх газрын дарга Ө.Энхтүвшин мэдээлэл хийнэ. 


Ө.Энхтүвшин:
-Улсын Их Хурлын дарга, эрхэм гишүүд ээ,


Улсын Их Хурлын өчигдрийн хуралдаан дээр гишүүн Ж.Наранцацралт, Л.Гүндалай нарын санаачилсан тогтоолын төслийг хэлэлцэх үед төрийн боловсон хүчний хөдөлгөөн, түүний шалтгаан, ялангуяа 2000 оны сонгуулиас хойшхи үеийн төрийн албаны бүрэлдэхүүн, өөрчлөлтийн талаар нэлээд тодорхой ярьсан тул миний бие төрийн боловсон хүчнийг бүрдүүлэх, нөөцийг бий болгох, удирдах ажилтны манлайллыг дээшлүүлэх, боловсон хүчний сургалт, цаашид боловсронгуй болгох арга замын талаар товч мэдээлэл хийе.


Нэг.Төрийн албаны боловсон хүчнийг бүрдүүлэх бодлогын талаар


Төрийн байгууллагын өөрчлөлт, хөгжлийн стратеги буюу зорилт, чиг үүргээ хэрэгжүүлэхэд шаардлагатай удирдах, гүйцэтгэх боловсон хүчний хэрэгцээг зөв тодорхойлж, цаг тухай бүр мэдлэг чадвартай боловсон хүчнээр хангаж байх нь төрийн үйлчилгээний хийдлийг арилгах чухал нөхцөл юм.


Төрийн тухайн албан тушаалд тавих шаардлагыг хангасан иргэний төрийн захиргааны албан тушаал эрхлэх эрхийг “Төрийн албаны тухай” хуульд заасан болзол журмын дагуу өрсөлдүүлэн шалгаруулах зорилго бүхий мэргэжлийн шалгалтын үндсэн дээр хэрэгжүүлж байна.


Төрийн захиргааны мэргэжлийн шалгалтыг 1996 оноос эхлэн жил тутам зохион байгуулж байгаа юм. 1996-2001 онд явуулсан 6 удаагийн мэргэжлийн шалгалтанд нийт 8636 иргэн оролцож, 5058 нь буюу 58.6 хувь нь тэнцсэн бөгөөд тэдгээрийн 3578 нь буюу 70.7 хувь нь төрийн захиргааны зохих албан тушаалд томилогдон ажиллаж байна. Энэхүү арга хэмжээний үр дүнг төрийн албан хаагчийн бүрэлдэхүүн, хөдөлгөөний жил бүрийн тайланд тусган төрийн удирдлагыг шаардлагатай мэдээллээр хангаж байгаа билээ.


2001 оны 1-р сарын 1-нээр гаргасан төрийн албан хаагчийн бүрэлдэхүүн, хөдөлгөөний тайлангаас үзэхэд Монгол улсын хүн амын тоо 2 сая475 мянгад хүрч, хөдөлмөрийн насны хүн амын тоо 1 сая  347 мянга, үүнээс ажиллах хүч 847 мянга байгаагийн 809 мянга нь аймаг, нийслэлд ажиллагчид байна. Сүүлийн 10 гаруй жилийн хугацаанд хувийн хэвшилд ажиллагчдын тоо тасралтгүй өсөж, харин улсын секторт ажиллагсдын тоо тасралтгүй буурах хандлагатай байна.


Тухайлбал 1990 онд аймаг, нийслэлд ажиллагчид нь бараг бүхэлдээ улсын хэвшилд ажиллаж байсан бол 2000 оны жилийн эцсийн дүнгээр аймаг, нийслэлд ажиллагч 809 мянган хүний 166.7 мянга нь буюу 20.6 хувь нь улсын хэвшилд, 642.3 мянга нь буюу 79.4 хувь нь хувийн хэвшилд тус тус ажиллаж байна.


Манай улсын 1000 хүн ам тутмын 6.7 хувь нь улсын хэвшилд ажиллаж байгааг дэлхийн улс орнуудын 1996 оны мөнхүү үзүүлэлттэй харьцуулахад Японоос 2 дахин илүү, Дани, Шведээс бараг 2 дахин бага, АНУ, Шинэ Зеланд, Англи, Франц улсуудтай ойролцоо түвшинд байгаа нь харагдаж байна. Улсын хэвшилд ажиллагч 166.7 мянган хүний 116.4 мянга нь буюу 69.8 хувь нь төрийн төсөвт байгууллагад, 50.3 мянга нь буюу 30.2 хувь нь улсын үйлдвэрийн газарт ажиллаж байгаа болно.


2001 оны 1-р сарын 1-ний байдлаар улсын төсвийн төлөвлөгөөгөөр төрийн төсөвт байгууллагад батлагдсан 13962 төрийн албан хаагчийн орон тооны дотор улсын төрийн албан тушаал эрхлэх төрийн албан хаагчийн тоо 2604 буюу 1.8 хувь, төрийн захиргааны албан тушаалын эрхлэх төрийн албан хаагчийн орон тоо 7782 буюу 5.6 хувь, төрийн тусгай албан тушаал эрхлэх төрийн албан хаагчийн орон тоо 29600 буюу 21.3 хувь, төрийн үйлчилгээний албан тушаал эрхлэх төрийн албан хаагчийн орон тоо 99 мянга буюу 71.2 хувийг тус тус эзэлж байна.


Үндэсний статистикийн мэдээгээр төрийн төсөвт байгууллагын дээрх орон тоон дээр 116410 төрийн албан хаагч томилогдон ажиллаж байгаа нь батлагдсан орон тооны 16.3 хувь нь нөхөгдөөгүй болохыг харуулж байна.


Дээр дурьдсан 116410 төрийн албан хаагчаас 44358 нь төрийн захиргааны төв болон нутгийн захиргааны бүх шатны байгууллагын ажлын албанд ажиллаж байгаа бөгөөд эдгээрээс 4534 нь буюу 10.2 хувь нь төрийн захиргааны төв байгууллагын ажлын албанд, 39824 нь буюу 89.8 хувь нь нутгийн захиргааны бүх шатны байгууллагын ажлын албанд тус тус ажиллаж байна. 


Төрийн боловсон хүчний бүрэлдэхүүний талаарх энэ үзүүлэлт нь төрийн захиргааны төв, нутгийн захиргааны бүх шатны байгууллагын түвшинд төрийн бодлогыг боловсруулж, түүнийг үр нөлөөтэй хэрэгжүүлэхэд шаардлагатай хүний нөөц нэгэнт бүрэлдэн тогтсоныг харуулж байна.


Хоёр.Удирдах ажилтны манлайлах ур чадварыг дээшлүүлэх бодлогын талаар


Өрнөдийн өндөр хөгжилтэй орнуудын амьдрал практикаас аливаа байгууллагын ажлын амжилтын дийлэнх хувь нь менежер буюу манлайлагчдын ур чадвараас хамаардаг болох нь тодорхой байна. Ийм учраас Монгол Улсын Засгийн газар, төрийн захиргааны төв, нутгийн захиргааны бүх шатны байгууллагын удирдах боловсон хүчнийг зөв шилж, сонгон оновчтой байршуулах бодлогыг баримталж ирсэн бөгөөд одоо ч энэ асуудал Засгийн газрын анхаарлын төвд байсаар байна.


Монгол Улсын Засгийн газрын гишүүн сайд нараас авахуулаад дэд сайд, яамдын төрийн нарийн бичгийн дарга, Засгийн газрын тохируулагч, хэрэгжүүлэгч агентлагийн дарга, тэрчлэн яамдын газар хэлтсийн дарга, аймаг, нийслэл, сум, дүүргийн Засаг дарга, тэдгээрийн Тамгын газрын дарга, баг хорооны засаг дарга нарыг шилж сонгон холбогдох хууль тогтоомжийн дагуу сонгож томилон тогтвортой ажиллуулж байгааг цохон тэмдэглэе.


Монгол Улсын Засгийн газарт төрийн захиргааны бүх шатны байгууллагын удирдах ажилтны удирдлагын чадавхийг дээшлүүлэх арга хэмжээг мөн дэс дараалалтай хэрэгжүүлж байна. Тухайлбал удирдлагын нэгдмэл байдлыг хангая сэдвээр бүх аймгийн иргэдийн төлөөлөгчдийн хурлын тэргүүлэгчдийн дарга, засаг дарга нарын семинарыг 2000 оны эцсээр, бүх сумын иргэдийн төлөөлөгчдийн хурлын тэргүүлэгчдийн дарга, засаг дарга нарын сургалт семинарыг 2000 онд анх удаа өргөн оролцооны аргаар бүсчлэн зохион байгууллаа.


Шинээр томилогдсон дэд сайд, төрийн нарийн бичгийн дарга нар, аймаг, нийслэлийн Засаг даргын орлогч болон Тамгын газрын дарга нарыг нэгдсэн семинарт хамрууллаа. Аймаг, нийслэлийн засаг дарга 22 хүнийг БНСУ-д 12 хоногийн, 13 аймгийн иргэдийн төлөөлөгчдийн хурлын тэргүүлэгчдийн нарийн бичгийн дарга нарыг Тайваньд 35 хоногийн, Төрийн захиргааны удирдлагын газрын дарга нарыг яамдын Египетэд 14 хоногийн сургалтанд тус тус явуулж сургалаа.


Удахгүй төрийн нарийн бичгийн дарга нарыг БНСУ-д, аймгийн иргэдийн төлөөлөгчдийн хурлын тэргүүлэгчдийн нарийн бичгийн дарга нарыг Швед, Тайваньд сургалтанд хамруулах юм. Одоо аймаг, нийслэлийн иргэдийн төлөөлөгчдийн хурлын тэргүүлэгчдийн дарга нар Шведэд семинарт суралцаж байна. 

 
Түүнчлэн нутгийн өөрөө удирдах байгууллагын онол арга зүйн асуудал сэдэвт 10 хоногийн сургалтыг Удирдлагын академи дээр 2002 оны 1 сараас 10 сарын хооронд 20 удаа зохион байгуулж, үүнд аймаг, нийслэл, сум, дүүргийн иргэдийн төлөөлөгчдийн хурлын тэргүүлэгчдийн дарга, Засаг дарга, нийт 740 орчим хүнийг хамруулах арга хэмжээг авна.


Үүний зэрэгцээ багийн Засаг дарга нарын бүсчилсэн сургалт, семинарыг Увс, Завхан, Говь-Алтай, Хөвсгөл, Архангай, Дархан-Уул, Дундговь, Хэнтий аймгуудад энэ оны 6-8 сарын хооронд зохион байгуулж, 1573 хүнийг хамруулахаар төлөвлөж байна.


Багийн засаг дарга нарын семинар манай улсын түүхэнд анх удаа ингэж бүгдийг хамарсан байдлаар зохион байгуулагдах гэж байна. Гэхдээ зөвхөн гадаад, дотоодын сургалт, семинар хангалттай бус гэж үзэж байна. Илүү идэвхтэй, аль аль талын оролцоог тэнцүү хангасан, шинэлэг хэлбэрүүдийг хайж олох, харилцан туршлага солилцуулах боломжийг бүрдүүлэх нь зүйтэй юм. 


Гурав.Төрийн албаны боловсон хүчний сургалт, хөгжлийн бодлогын талаар


Төрийн ажил, удирдагчдын манлайллаас гадна тэдгээрийн удирдлагын дор ажиллагсдын мэдлэг, чадварын түвшинг бас ихээхэн хэмжээгээр шалтгаална. Боловсон хүчний мэдлэг, чадвар гэсэн ойлголтыг энэ тохиолдолд илүү өргөн хүрээтэй авч үзэх нь чухал юм. Тухайлбал, боловсон хүчний мэдлэг, ур чадвар, туршлагаас гадна, нийгмийн мэдлэг чадвар, тухайн албан тушаалд тэнцэх чадвар гэсэн 5 бүрэлдэхүүн хэсгийг багтаан ойлгож практикт хэрэгжүүлэхээр төлөвлөж байна.


1990 оноос хойш дотоод, гадаадын урт богино хугацааны сургалтанд төрийн албан хаагчдын хамрагдсан байдал, төрийн боловсон хүчний мэдлэг, чадварын түвшинг ямар нэг хэмжээгээр тодорхойлно гэж үзэж байна. Яамдын аппарат, бусад байгууллага, тухайлбал Улсын Их Хурал, Ерөнхийлөгчийн Тамгын газар, Засгийн газрын Хэрэг эрхлэх газар, Улсын дээд шүүх, Улсын прокурорын газар гэх мэт, мөн Засгийн газрын тохируулагч, хэрэгжүүлэгч агентлаг, аймаг, нийслэл, сум, дүүргийн Засаг даргын Тамгын газарт ажиллаж байсан төрийн захиргааны албан хаагчдын зөвхөн 10 хувь нь 1990-1994 оны хооронд дотоод, гадаадын урт богино хугацааны сургалтанд хамрагдсан бол, 2000 оны жилийн эцсийн байдлаар дээр дурьдсан байгууллагад ажиллаж байгаа 11783 төрийн албан хаагчаас 2945 нь буюу 25 хувь нь дотоод, гадаадын урт богино хугацааны сургалтанд хамрагдаж тэдгээрийн тоо өнгөрсөн 6 жилийн хугацаанд 15 хувиар өслөө. Гэхдээ энэ нь хангалттай үзүүлэлт биш гэдэг нь ойлгомжтой.


Төрийн албаны тухай хууль мөрдөгдөж эхэлснээс хойш 2001 оныг дуусталх хугацаанд удирдлагын академийн урт богино хугацааны сургалтанд 10311 хүн хамрагдсаны 7161 нь буюу 69.5 хувь нь төрийн удирдлагын ухаанаар суралцсан байна. Тэрчлэн 1990-2000 онуудад гадаад орнуудад урт, богино хугацааны сургалт, семинар, танилцах аялалд хамрагдсан төрийн албан хаагчдын тоо 3000-д хүрсэн байна. Гэхдээ 2000 оны жилийн эцсийн байдлаар гадаад, дотоодын урт богино хугацааны сургалтанд хамрагдсан төрийн захиргааны төв, нутгийн захиргааны бүх шатны байгууллагын төрийн албан хаагчдын тоо дөнгөж 2945 байгааг 1995-2000 онд удирдлагын академийн, төрийн удирдлагын ухааны урт, богино хугацааны сургалтыг дүүргэсэн 7161 хүнтэй харьцуулах юм бол 41.1 хувьтай тэнцэж байна.


Өөрөөр хэлбэл удирдлагын академийн төрийн удирдлагын урт богино хугацааны сургалтанд хамрагдсан хүмүүсийн 60-аад хувь нь төрийн захиргааны бүх шатны байгууллагад очиж тогтвор суурьшилтай ажиллахгүй байгааг энэ харуулж байна. Иймд төрийн захиргааны байгууллагаас удирдлагын академийн урт богино хугацааны сургалтанд хамруулах хүмүүсийг зөв шилж, сонгон тогтвор суурьшилтай ажиллуулахад анхаарах шаардлага тулгарч байна.


Төрийн албан хаагчийн мэдлэг чадварыг дээшлүүлэх арга хэмжээг Засгийн газрын 1999 оны 96 дугаар тогтоолоор баталсан төрийн албаны сургалт ба мэдлэг чадвар бий болгох хөтөлбөрийн үндсэн дээр зохион байгуулж байна. Энэхүү хөтөлбөрийн дагуу жил бүр Удирдлагын академийн төрийн мэргэшсэн албан хаагч бэлтгэх, дахин мэргэшүүлэх, мэргэшлийг нь дээшлүүлэх, давтан сургах төлөвлөгөөг 2000 онд болон 2001 онд Төрийн захиргааны албаны зөвлөл, Засгийн газрын ХЭГ хамтран баталж, уг төлөвлөгөөний биелэлтийг зохион байгуулан ажиллаж байна.


Төрийн албан хаагчдын мэдлэг чадварыг дээшлүүлэхэд чиглэсэн дотоодын урт, богино хугацааны сургалтанд 2000 онд 2381, 2001 онд 2163 төрийн албан хаагчийг хамруулсан бөгөөд, 2002 онд 3100 төрийн албан хаагчийг хамруулахаар төлөвлөж байна. Хандивлагч орнуудын буцалтгүй тусламжийн хүрээнд 2000 онд 124, 2001 онд 210 төрийн албан хаагчийг гадаадын урт, богино хугацааны сургалт, танилцах аялалд оролцуулсан бөгөөд 2002 оноос 220-иос доошгүй төрийн албан хаагчийг гадаад сургалтанд хамруулахаар төлөвлөж байна.


Цаашид төрийн боловсон хүчнийг дотоод, гадаадын урт богино хугацааны сургалтанд хамруулах ажлын цар хүрээг улам өргөтгөх замаар 2004 оны эцэс гэхэд төрийн захиргааны төв, нутгийн захиргааны байгууллагын ажлын албанд ажиллаж байгаа нийт 10 мянга гаруй төрийн албан хаагчийн 40-өөс доошгүй хувийг дотоод гадаадын урт, богино хугацааны сургалтанд хамрагдсан хүмүүсээр бүрдүүлэх зорилтыг тавьж ажиллах болно.


Удирдлагын академи болон дотоод, гадаадын богино хугацааны сургалтанд хамрагдаж байгаа төрийн албан хаагчийн сургалтын зардлыг төр хариуцаж байгаа бөгөөд энэ зорилгоор улсын төвлөрсөн төсвөөс Удирдлагын академийг жил тутам 130 сая төгрөгөөр санхүүжүүлж байна. Богино хугацааны сургалтанд хамрагдаж буй төрийн албан хаагчид суралцах хугацаандаа эрхэлж байгаа албан тушаалынхаа цалин хөлсийг авч байгаа юм. Энэ бол төрийн албан хаагчдын суралцаж, хөгжихөд төрөөс үзүүлж байгаа бас нэг дэмжлэг юм.


Төрийн албаны тухай хуулийн 33-р зүйлийн 4-т төрийн албан хаагчийн сургалт хөтөлбөрийг яам, агентлаг, аймаг, нийслэл, төрийн захиргааны байгууллагаар боловсруулан хэрэгжүүлэх нь чухал байна. Энэ талаар ажлын зарим эхлэл байгааг дурьдах юм бол Говь-Алтай, Өвөрхангай, Дорнод, Дорноговь, Төв, Архангай, Булган зэрэг 15 аймаг, төрийн албан хаагчийн сургалтын болон нийгмийн баталгааг хангах хөтөлбөр боловсруулан баталж хэрэгжүүлэх ажлыг зохион байгуулж байгааг сайшаан тэмдэглэж байна. Дан ганц дотоод, гадаадын төвлөрсөн сургалттай төрийн албан хаагчдыг сургаж хөгжүүлнэ гэвэл бас өрөөсгөл юм.


Ийм учраас цаашид төрийн  албаны сургалтыг хэрэглэгчид ойртуулахын зэрэгцээ ажлын байран дээр суралцах, сургалтыг тасралтгүй олгох, төрийн байгууллагыг суралцагч байгууллага болгон хөгжүүлэх чиглэлийг давуутай баримтлах болно. Үүний тулд төрийн албанд алсын зайны сургалтыг нэвтрүүлэх, төрийн захиргааны албан хаагчдын сургалтыг орон нутагт нь зохион байгуулах, сургалтын эчнээ хэлбэрийг өргөтгөх, ажлын байран дээр сургаж хөгжүүлэх, орон нутгийн болон байгууллагын удирдлагын чадавхийг нэмэгдүүлэх чиглэлийг баримталж байна.


Энэ зорилгоор Удирдлагын академид орон нутаг, ажлын байран дахь сургалтын төвийг байгуулан ажиллаж байна. 1990-ээд оноос хойш Засгийн газруудаас авч байсан арга хэмжээнүүд нь төвдөө төвлөрч, хөдөөд чиглэсэн бодлого дутагдалтай байсан гэсэн шүүмжлэлд дүгнэлт хийх нь чухал байгаа. Үнэхээр 1990-2000 онд төрийн 3000 гаруй албан хаагчийг гадаадын сургалт семинар, танилцах аялалд хамруулсаны 14.5-хан хувь буюу 434 хүн орон нутагт буй албан хаагчид байлаа.


Сумын Засаг даргын тамгын газарт ажиллаж буй төрийн захиргааны албан хаагчдын боловсролын түвшин ч бас хөдөөд боловсон хүчний хомсдолыг давхар нотолж байна. Тухайлбал 2001 оны байдлаар нутгийн захиргааны байгууллагад бүрэн болон тусгай дунд боловсролтой 1600 хүн ажиллаж байгаа бөгөөд цаашид энэ хандлага улам гүнзгийрэх төлөвтэй байна.Ийм учраас сумдад ажиллах төрийн захиргааны мэргэжсэн албан хаагч бэлтгэх зорилгоор сум бүрээс бүрэн болон тусгай дунд боловсролтой хоёр хоёр хүнийг буюу нийт 660-аас доошгүй хүнийг 2002-2003 оны хичээлийн жилээс эхлэн Удирдлагын академи болон бусад их дээд сургуульд төрийн захиргааны удирдлагын дипломын дээд боловсрол олгох сургалтанд хамруулан суралцуулж, 2004 он гэхэд сум бүрт удирдлагын онол, арга зүйн мэдлэг чадвар бүхий төрийн захиргааны удирдлагаар дипломын дээд боловсрол эзэмшсэн 2-оос доошгүй боловсон хүчнийг хуваарилан ажиллуулах зорилттой ажиллуулж байна.


Үүний тулд сумдыг төрийн захиргааны мэргэшсэн албан хаагчдаар хангах талаар авах зарим арга хэмжээний талаар Засгийн газрын тогтоол гарсан бөгөөд уг тогтоолыг хэрэгжүүлэх ажлыг одоо зохион байгуулж байна. Төрийн захиргааны мэргэшсэн албан хаагч бэлтгэх дээрх сургалтанд хамруулах хүмүүсийг тусгай журмын дагуу шилж сонгон сумдын Засаг даргын Тамгын газартай байгуулсан гэрээний үндсэн дээр суралцуулах бөгөөд дипломын дээд боловсрол эзэмшээд сумдад тогтвортой ажиллах, үр бүтээлтэй ажилласан бөгөөд цаашид тогтвор суурьшилтай ажиллах, өсөх ирээдүйтэй төгсөгчдийг мөн тусгай журмын дагуу шилж сонгон, сумдын Засаг даргын тамгын газартай байгуулсан гэрээний үндсэн дээр бакалаврын болон магистрын зэрэг олгох сургалтанд хамруулах замаар сумдын удирдлагын чадавхийг тасралтгүй дээшлүүлж ажиллах болно.


Төрийн албан хаагчдын цалин хөлс, урамшууллын оновчтой тогтолцоог бүрдүүлэх нь тэдний нийгмийн баталгааны чухал хэсгийн нэг мөн. Иймээс Засгийн газрын үйл ажиллагааны хөтөлбөрт төсвийн байгууллагын ажилтны цалинг 2001 оноос үе шаттайгаар өсгөж , 2000 оныхоос 2 дахин нэмэгдүүлэх, хөдөлмөрийн хөлсний доод хэмжээг 2000 оны эхний үеийнхээс 3 дахин өндөр түвшинд хүргэх, алслагдсан болон говь нутагт ажиллаж байгаа төрийн албан хаагчид, багш, эмч нарт тусгай нэмэгдэл олгох, төрийн болон төсвийн байгууллагын ажиллагчдын бүтээл, ажлын чанар, үр дүнг харгалзан, цалин хөлс олгох, шинэ тогтолцоог нэвтрүүлэх зэрэг төрийн албан хаагчдын нийгмийн баталгаатай холбогдсон олон чухал зорилтыг дэвшүүлсэн билээ.


Эдгээр зорилтыг хэрэгжүүлэхийн тулд Засгийн газраас 2001 оны 4-р сарын 15-наас эхлэн бага цалинтай болон хөдөө орон нутагт ажиллаж байгаа эрүүл мэнд, боловсрол, соёлын салбарын зарим албан хаагчийн цалинг нэмэгдүүлэх шийдвэр гаргасан. Энэ арга хэмжээнд нийт 87.2 мянган хүн хамрагдаж, 3 тэрбум төгрөгийн хөрөнгө зарцууллаа. Тэрчлэн 2001 оны 10-р сарын 1-нээс төрийн захиргааны болон тусгай албан хаагчдын цалинг нэмэгдүүлэх арга хэмжээг авч уг арга хэмжээнд нийт 92.4 мянган хүн хамарч 650 сая төгрөгийн хөрөнгө зарцуулаад байна.


Засгийн газраас удаа дараа үе шаттай авч хэрэгжүүлсэн арга хэмжээний үр дүнд төрийн албан хаагчдын дундаж цалин төрийн албаны тухай хууль мөрдөгдөж эхэлснээс хойш  буюу 1996 онд 21.3 мянган төгрөг байсан бол, 2001 оны 1-р сарын 1-ний байдлаар 52.7 мянган төгрөг болж, энэ хугацаанд 2.5 дахин өссөн байна. Мөн 2001 оны 10-р сарын 1-нээс хөдөлмөрийн хөлсний доод хэмжээ 24750 төгрөг болж, өмнөх оныхоос 2.06 хувиар нэмэгдлээ.


Засгийн газрын үйл ажиллагааны хөтөлбөрт бүх шатны төрийн ажилтны ажлын байрны тодорхойлолт, ажлын чиг үүргийг нарийвчлан тогтоож дүгнэх, урамшуулах, хариуцлага тооцох тогтолцоог бүрдүүлнэ гэж заасны дагуу цаашид цалин хөлсийг ажлын гүйцэтгэл, үр ашиг, үр нөлөөтэй нь уялдуулан олгох шинэ тогтолцоог бүрдүүлэх, боловсон хүчин дутагдалтай байгаа хөдөө орон нутагт ажиллагсдын цалин хөлсийг түлхүү нэмэгдүүлэхэд анхаарах болно.


Төрийн албан хаагчдын цалинг 2002, 2003 онд тус бүр 20 хувиар, 2004 онд 27 хувиар нэмэгдүүлэхээр төлөвлөж байгаа бөгөөд ингэснээр Засгийн газрын үйл ажиллагааны хөтөлбөрт тусгагдсан зорилтыг хангах тооцоо гарч байгаа юм. Төрийн албаны тухай хуулийг мөрдөж эхэлсэн 1996 онд төрийн захиргааны албан хаагчдын 32.6 хувь зэрэг дэвтэй байсан бол 2000 оны жилийн эцсээр ажиллаж байсан төрийн захиргааны албан хаагчдын 46.8 хувь зэрэг дэвтэй болсон бөгөөд тэнд 10-35 хувийн нэмэгдэл олгож байгаа нь урамшууллын бас нэг хэлбэр болно.


Төрийн захиргааны албан хаагчдын үйл ажиллагаа, мэргэшлийн түвшин, төрийн захиргааны албаны зөвлөлөөс баталсан стандартын дагуу тогтоосны үндсэн дээр тэдний цалин хөлсийг ажлын гүйцэтгэл, үр ашиг, үр нөлөөтэй уялдуулан нэмэгдүүлэх, бууруулах, албан тушаал дэвшүүлэх, бууруулах, зэрэг дэв олгох зэргээр уян хатан урамшууллын болон хариуцлага тооцох тогтолцоог тэр бүр бүрэн гүйцэд ашиглаж чадахгүй байгаа. Ийм дутагдал ялангуяа нутгийн захиргааны байгууллага, Засгийн газрын агентлагийн түвшинд илүүтэй гарч байгаад дүгнэлт хийх ёстой юм.


Төрийн албан хаагчийн урамшууллын нэг хэлбэр бол шагнал юм. Засгийн газрын 1997 оны 50, 51, 52 дугаар тогтоолын дагуу төрийн албан хаагчдыг Засгийн газрын хүндэт өргөмжлөл, салбарын тэргүүний ажилтан цол тэмдэг, тэрчлэн мөнгөн шагналаар шагнаж байна. Мөн хууль тогтоомжийн дагуу төрийн албан хаагчдыг төрийн дээд шагнал, алдар цол, одон медалиар шагнуулах арга хэмжээ авч байна. Төрийн албан хаагчдыг төрийн дээд шагналаар шагнуулахаар нэр дэвшүүлэхдээ хэт хавтгайруулан тодорхойлох, гүйцэтгэсэн ажлынх нь үр дүн, үр нөлөөг харгалзахгүйгээр он удаан жил ажилласан гэдгийг гол үзүүлэлт болгох, энэ талаар одоогийн мөрдөж буй хууль тогтоомж, журам, дүрмийг нарийн чанд сахихгүй байх дутагдал аймаг, яам, нийслэлийн хүрээнд нэлээд түгээмэл гарч байгааг анхаарч Монгол Улсын Ерөнхийлөгчөөс 2000 оны 9-р сард Засгийн газрын гишүүд, аймаг, нийслэлийн Засаг дарга нарт өгсөн чиглэл, цаашид хатуу баримтлан ажиллах болно.


Хүн амыг орон сууцаар хангах, үндэсний хөтөлбөрийн хүрээнд орон сууцны сангаас төрийн албан хаагчид хөнгөлөлттэй нөхцлөөр зээл олгох асуудлыг шийдвэрлэхээр төлөвлөж байгаа бөгөөд энэ нь тэдний нийгмийн баталгааг сайжруулах, тогтвор суурьшилтай ажиллуулахад чухал нөлөөтэй байх болно. 


Төрийн албаны тухай хуульд заасны дагуу 2001-2002 оны хичээлийн жилд төрийн албан хаагчийн гэр бүлээс их дээд, мэргэжлийн 209 сургуульд элссэн 14928 оюутны сургалтын зардлыг төрөөс дааж дунджаар 4 тэрбум гаруй төгрөгийг зарцуулах тооцоо гарч байна. Энэ бол төрийн албан хаагчийн нийгмийн баталгааг сайжруулахад төрөөс үзүүлж буй нэг чухал дэмжлэг гэж үзэж байна. Энэ арга хэмжээнд төрийн албан хаагчдын 12.8 хувь нь хамрагдах болно.


Цаашид бид төрийн албан хаагчийн эрх ашгийг хамгаалах,тэднийг тогтвор суурьшилтай ажиллуулах үүднээс Засгийн газрын үйл ажиллагааны хөтөлбөрт мэргэжлийн төрийн албан хаагчийн эрх ашгийг улс төрийн дарамт шахалтаас хамгаалах үр ашигтай механизм бүрдүүлж ажиллах талаар дэвшүүлсэн зорилтыг хэрэгжүүлэхээр Засгийн газар Төрийн албаны тухай хуульд нэмэлт өөрчлөлт оруулах тухай хуулийн төслийг боловсруулж Улсын Их Хуралд өргөн мэдүүлсэн билээ.


Өнөөдрийн бодит байдлаас урган гараад байгаа дараахь асуудлуудад анхаарлаа төвлөрүүлэх шаардлагатай гэж үзэж байгааг бас энэ далимд хэлье. Үүнд:


1.Яам, агентлагийн эрх зүйн байдлын тухай хуулийн төсөл боловсруулж, түүнд төрийн албаны төв байгууллага, Засгийн газрын агентлагуудын чиг үүргийг нарийвчлан тогтоож, тэдгээрийн удирдлагын албан тушаалын ангилалыг илүү тодорхой оновчтой болгон тусгаж өгөх;


2.Ер нь төрийн албан хаагчийн цалин хөлсний тогтолцоог ч эргэн харж ул суурьтай судалгаа хийж өөрчлөх шаардлагатай боллоо. Одоогийн мөрдөж байгаа цалин хөлсний тогтолцоонд оршиж байгаа дутагдал бол тухайлбал ажилласан жилийг илүүтэй харгалзаад ажлын үр дүн, ололт амжилтыг урамшуулахад чиглэсэн механизмыг орхигдуулаад байгаа дутагдлыг засах шаардлагатай байна.


3.Засгийн газраас хэрэгжүүлж байгаа хүний аюулгүй байдлыг хангах сайн засаглал хөтөлбөрийн нэг зорилт бол төрийн мэдээллийн нэгдсэн сүлжээг бий болгох явдал байгаа юм. Энэ ажлын хүрээнд төрийн албаны боловсон хүчний тухай мэдээллийн нэгдсэн сүлжээ байгуулах хэрэгтэй гэж ингэж үзэж байна.


4.Төрийн захиргааны удирдах албан тушаалтыг томилдог одоогийн тогтолцоонд зохих өөрчлөлт оруулах шаардлагатай байна. Тухайлбал нэг албан тушаалд нэг л хүнийг санал болгож байгаа одоогийн практикийг өөрчилж, төрийн албаны төв байгууллагын уралдаант шалгалтаар орсон хүмүүсээс 3-аас доошгүй хүнийг сонгон авч, уг албан тушаалд санал болгодог болох нь зүйтэй гэж үзэж байгаа юм.


5.Төрийн албаны тухай, Төсвийн байгууллага, удирдлага санхүүжилтийн тухай хуулиудыг батлан гаргахдаа тэдгээрийн бие биеэ нөхсөн харилцан шүтэлцээг бодож энэ дээр анхаарч хандана гэж энэ дашрамд Улсын Их Хурлын гишүүдээсээ хүсч байна.


6.Улс төрийн албан тушаалтны цалин хөлсний тогтолцоо нь ч бодох, эргэж харах зүйл бас байна. Эдгээр албан тушаалтны хүлээх хариуцлага, үүрэгтээ тэдний авч байгаа цалин хангамж уялдаж байх ёстой. Өнөөдрийн байдлаар эдгээр албан тушаал дээр ажиллаж байгаа хүмүүс бусад албан тушаалтнуудаас харьцангуй доогуур цалин хөлс авч байгаа нь хариуцлага хүлээх чадварыг сулруулж, авилгалд өртөхөд нөлөөлж байна гэсэн шүүмжлэлийг хэлдэгийг бас анхаарч үздэг юм.


7.Төрийн захиргааны ба төрийн үйлчилгээний албан тушаалын зааг ялгааг нарийн тогтоох асуудлыг судлан үзэж, Засгийн газраас баталсан холбогдох эрх зүйн актад өөрчлөлт оруулах хэрэгтэй байна. Өнөөдөр төрийн захиргааны албан хаагчийн цалин хөлс бусад ангилалынхаас харьцангуй дээгүүр байгаа учраас, төрийн үйлчилгээний албан тушаалыг төрийн захиргааны албан тушаал болгох сонирхол хандлага төрийн байгууллагуудад түгээмэл ажиглагдаж байгааг засах шаардлагатай юм.


Анхаарал тавьсан явдалд баярлалаа.


Ж.Бямбадорж:
-Өнөөдрийн Засгийн газрын цагаар  мэдээлэл өгөхөд дараахь хүмүүс оролцож байна. Мэдээлэл хийхтэй холбогдуулан Засгийн газрын ХЭГ-ын хэлтсийн дарга Ц.Самбаллхүндэв, Ш.Солонго, Л.Ишдорж, ахлах референт Г.Дагва, М.Сандаг-Очир, Д.Ядамсүрэн, референт Б.Жүгдэр, Б.Эрдэнэбилэг, шинжээч Д.Баатарсайхан, Төрийн захиргааны албаны зөвлөлийн гишүүн Х.Шаандар ийм хүмүүс байна.


Мэдээлэлтэй холбогдуулан асуух асуулттай гишүүдийн нэрсийг сонсоё. Д.Дэмбэрэл, Д.Оюунхорол, Г.Нямдаваа, Х.Жекей, Р.Сандалхан, Д.Дондог, Ч.Раднаа, Р.Цогтбаатар, Д.Мөрөн, Ц.Өөлд, Л.Цэрэнжав, Б.Чадраа, Л.Даваацэдэв, Ч.Авдай, Л.Одончимэд, Ж.Наранцацралт, А.Базархүү эдгээр гишүүдээр асуултаа таслая.


Д.Дэмбэрэл:
-Төрийн албан хаагчдын талаар авч байгаа арга хэмжээ, цаашид авах арга хэмжээ, тавьж байгаа анхаарлын талаар мэдээлэл маш тодорхой дурьдсан байна. Энэнтэй холбогдуулаад одоо төрийн албан хаагчдын 2001 он хүртэл 1996 оноос хойш цалин 2.5 дахин нэмэгдсэн байна. Одоо төрийн албан хаагчдын цалинг 2004 он хүртэл бид нар 2 дахин нэмэгдүүлэх асуудал боловсруулж байгаа, энэ болгонд төрийн албан хаагчид баярлах байх гэж бодож байна. Цалинг 2 дахин, 2 дахин нэмээд байдаг, хариуцлага маань 2 дахин нэмэгдэж байгаа юу?


Ер нь энэ хариуцлага төрийн албан хаагчдын ажлын үр дүнг цаашдаа яаж тооцож байх вэ? яаж тооцох юм бэ? Энэ талаар ямар шаардлага тавих ёстой болж байна?


Хоёрдугаарт, бид нар төрийн албан хаагчдын мэдлэг боловсролыг дээшлүүлэх талаар үлэмж их арга хэмжээ авч байгааг энэ мэдээлэлд тодорхой тусгаж өглөө. Жишээ нь, Төрийн албаны тухай хууль гарснаас хойш 2001 оныг дуусталх хугацаанд бид урт, богино хугацааны сургалтаар 10 мянган хүнийг төрийн албан хаагчийг сургасан байна. 1990-2000 онуудад бид 3000 хүнийг урт, богино хугацаагаар гадаад орнуудад сургасан байна.


Төрийн албан хаагчдын мэдлэг чадварыг дээшлүүлэх чиглэлээр дотоодын урт, богино хугацааны сургалтанд 2000 онд 2361, 2001 онд 2263, одоо бид өнгөрсөн жил сумын засаг дарга нарын бүсчилсэн семинар хийсэн. Энэ онд багийн засаг дарга нарын бүсчилсэн семинар хийх гэж байна. Одоо манай аймгийн хурлын тэргүүлэгчдийн дарга нар гадаадад сурч байгаа. Засаг дарга нарыг дараа нь явуулна гэж байгаа. Асар их сургалт явууллаа, их анхаарал тавьлаа, их арга хэмжээ авлаа.


Одоо нөгөө ургацаа хураах цаг болоогүй юу? Гэтэл доороос ирж байгаа мэдээгээр хүнд суртал, чирэгдэл чинь улам нэмэгдээд байна шүү дээ. Ялангуяа анхан шат, дунд шатуудад манай төрийн байгууллагын албан хаагчид чинь их сул ажиллаж байна. Ард иргэддээ үйлчлэхгүй байна гэсэн эсрэг, сөрөг маягийн үр дүнгийн юм ард иргэд хэлээд байгаа. Тэгэхээр энэ их сургалтаар сургаад байгаа хүн маань ард түмэндээ тусдаа, тэднийхээ төлөө ажилладаг ийм зүтгэлтэй болж чадахгүй байна. Энэ сургаад байгаа хөрөнгө оруулалтын үр дүнг ямар байна гэж Засгийн газар үзэж байна?


Цаашид энийг үр дүнтэй болгож хариуцлагыг чангатгах талаар юу хийх гэж байна вэ? Энэнээс гадна лиценз, зөвшөөрөл зэргээр асар их хүнд суртал гаргадаг гээд байгаа. Энэ үнэний хувь байна уу, үгүй юу, ёс зүйн талаар доголдол их байна. Хувийн эрх ашгийг их хичээж байна гэж сонгогчид хэлээд байх юм. Их удаан ажиллах юм гэж хэлэх юм. Тэрнээс гадна авилгал, хээл хахуулийн төлөө бас их сүрхий анхаарал тавьж ажиллаж байна гэж байна.


Тэгэхээр бид нар дандаа сургаад байдаг, төрийн албан хаагчдын цалин нэмээд байдаг, шахалт гараад байдаг, гэтэл энэ талын бэлтгэл мэдээлэлд их дурьдаж өгсөн, нөгөө талын үр дүнгийн юм дурьдахгүй байгаад байгааг чинь юу гэж үзэх вэ?


Гуравдугаарт, агентлагууд олон байна. Агентлаг маягийн Улсын Их Хурлын батлаагүй олон нэртэй газрууд байна, энэ газрууд дандаа төсвийн мөнгөнөөс ямар нэгэн хэмжээгээр авч ажиллаж байгаа боловч олигтой үр дүнд хүрэхгүй байна гэж их ярьж байгаа. Энэнд үнэний хувь байна уу, эдгээр агентлагуудыг яаж засаж, залруулах вэ? Засгийн газар ч боловсруулж байгаа асуудал байна уу гэсэн ийм асуудлуудыг тавих гэсэн юм.


Ө.Энхтүвшин:
-Цалин хөлсийг зохих хэмжээгээр нэмэгдүүлж байна, нэлээд их хэмжээгээр сургаж байна. Нөгөө талдаа хариуцлага тооцох ажил ямар байна вэ гэсэн зүйлийг гол нь асууж байна. Үнэхээр 2000 оны төгсгөлөөс өнөөдрийг хүртэл үндсэндээ 1.9 сар байгаа билүү, энэ хугацаанд энэ чиглэлдээ барьсан гол ажил бол энэ томилгоогоор олон шинэ хүн төрийн албанд ирлээ. Тийм учраас юуны түрүүнд сургая, ямар зорилт дэвшүүлээд байгаа юм бэ, ямар зүйлийг орон нутагтаа хийх ёстой юм бэ гэдэг энэ чиглэлд нь их сайн чиглэл өгье, ойр ойрхон шиг чиглэл өгье. Гадаад, дотоодод явуулъя, хараа нүдийг нь тэлье гэж ингэж бодож гол ажлаа чиглүүлсэн юм.


Тэгэхгүйгээр юу юугүй ийм ажлыг ингэж хийсэнгүй гээд ингээд халах дээрээ хүртэл ярихад хүнд юмаа гэж ингэж бодсон. Энэ бол эхний шатны ажил байсан, энэ чиглэлдээ нэлээд зүйлийг хийлээ, цаашдаа ч олон зүйлийг төлөвлөж байна. 


Одоо бол үнэхээр хариуцлагын тухай ярих цаг болсон байгаа. Энэ талаар шүүмжлэл их байгаа, энийг Засгийн газар, Засгийн газрын хуралдаан бүхэн дээр энэ талаар ярьж байгаа. Ялангуяа доод, дунд шатанд ажиллаж байгаа боловсон хүчин маань төрийн ажлыг үнэхээр сайн явуулж чадахгүй хүмүүс олон байна, хүнд суртал гаргаж байна, бас гар дагуулж хараад байна, өөрсдөө их айхтар хүн болж үнэрхэж чирэгдүүлж байна, үлгэргүй хувийн талаасаа үлгэргүй явдал гаргаж байна гэсэн шүүмжлэл их байгаа.


Тийм учраас Ерөнхий сайд ч их олон удаа хэлсэн, Засгийн газрын хуралдаан дээр  ч олон ярьж байгаа. Тийм үүднээс одоо агентлагийн дарга нараас эхлээд 2 жил шахам боллоо, ажлыг нь авч ярьж эхэлж байгаа. Агентлагийн дарга нар жишээлбэл яг юу хийв, ямар үр дүнд хүрэв, Засгийн газрын үйл ажиллагааны төлөвлөгөөнд, хөтөлбөрт заасан зорилтуудыг хэдэн хувийг нь хангаж биелүүлээд байна вэ гэдэг талаар агентлагийн дарга нарын сонсголыг авч ярьж байна.


Одоо ингээд удахгүй болох Засгийн газрын хуралдаанаар Эрүүл мэндийн хяналтын албаны даргынхыг, бас Гадаадын хөрөнгө оруулалт, гадаад худалдааны агентлагийн даргын сонсголыг Засгийн газрын хурлаар авч хэлэлцэх гэж байна. Энэ хугацаанд бас аймгийн засаг дарга нар, яамдын удирдлагад хугацаатай үүргүүдийг Засгийн газар өгч байгаа, тодорхой асуудлуудаар. Энэ бол бас хариуцлага тооцож байгаа хэлбэр гэж бодож байгаа, хугацаатай үүргүүд өгсөн.


Жишээлбэл, орон нутагт үүссэн байгаа өрийг барагдуулах талаар өнгөрсөн хугацаанд аймгийн удирдлагуудад нэлээн шахуу үүрэг өгсөн. Орлогоо нэмэгдүүлэх, зардлыг багасгах, авлагаа авч дуусгах энэ чиглэлээр хэдэн үүргийг өгсөн. Үүний үр дүнд 17 аймаг дээр энэ өргүй болж орж байгаа. Үүний хажуугаар бас сайн ажиллаж байгаа хэсгийг дандаа болохгүй байна, бүтэхгүй байна гээд ингээд байх биш, бас сайн ажиллаж байгаа хэсгийнх нь туршлагыг нэвтрүүлэх, тэднийг урамшуулах чиглэлдээ нэлээн зүйлийг хийж байгаа.


Ингээд ер нь яг эцсийн шат бол хариуцлага тооцно гэдгийг эцсийн шат бол хийж чадахгүй байгаа албан тушаалтнуудыг ажлаас нь өөрчлөх хүртэл ажил байгаа. Энэ чигтээ харин өнөөдрийн байдлаар их айхтар олон хүнийг халж өөрчилсөн юм бага байгаа. Яагаад гэвэл гол нь тэр ажиллах боломжийг нь олгож өгье, сургая, хугацаатай үүрэг өгье, түүнийг нь шалгая, ингээд болохгүй бол үүний дараагийн эцсийн арга хэмжээ болгож өөрчлөх хүртэл ажлыг хийнэ гэсэн ийм бодлоготой ажиллаж байгаа юм.


Хүнд суртал, лиценз. Энэ үнэхээр Засгийн газар гарч ирээд энэ Улсын Их Хурал гарч ирээд татварыг нэмлээ гэсэн ийм яриа их хавтгай байгаа. Улсуудтай уулзаж байхаар татвар яаж нэмэгдсэн, жишээлбэл НӨТ 2 хувиар, үл хөдлөх хөрөнгийн татвар 0.6 хувиар ингээд өссөн байгаа. Энэ яаж та нарт нөлөөлөв гэхээр тэрэн дээр их айхтар юм хэлж чадахгүй байгаа, тэгсэн хэрнээ татвар их өслөө гэсэн шүүмжлэл их байгаад байдаг. Энийг судлаад байсан чинь доод, дунд шатанд байгаа энэ ажилтнуудын бий болгосон, яамд орон нутгийн бий болгосон дур мэдэн бий болгосон олон зөвшөөрөл, хураамж, заавруудтай энэ холбоотой юм шиг санагдаж байгаа юм.


Тийм учраас саяхан Засгийн газрын хурлаар энэ тухай авч яриад энэ иргэдийг чирэгдүүлж байгаа байдлыг багасгах талаар тодорхой тогтоол гаргасан байгаа. Аль болохоор энэ лицензийг зөөлгө, хуулийн гадуур бий болгочихсон хураамж лицензүүдийг бүгдийг хүчингүй болгох, тэр хүчингүй болгосон аль яам, орон нутаг дээр ямар ямар хураамж лицензийн заавруудыг хүчингүй болгосон жагсаалтаа Засгийн газарт ирүүлэх, аль болохоор нэг цэгийн үйлчилгээ рүү шилжүүлэх, энэ тогтоолыг гаргасан, одоо энэнийхээ биелэлтийг бид нар шалгаж байгаа.


Жишээлбэл, саяхан хил дээр маш их шүүмжлэл ирсэн энэ тогтоол гарснаас хойш Засгийн газарт, Замын-Үүд дээр байдал их хүнд байна, энд төрийг харалгүйгээр өөрсдийгөө тэжээж явж байгаа их олон мянган хүнд их дарамттай байна, олон хураамжууд байна, 16, 17 төрлийн хураамжийг авч байна. 16, 17 удаа тэр бүр дээр нь кассанд зогсож тушааж байна, ингэсээр байтал хамаг ажил алдаж байна, тэгээд бас гар дагуулж хараад хахууль авах явдал их байна гэсэн учраас сая Засгийн газрын ХЭГ-аас энд сууж байна, хуулийн хэлтсийн Ш.Солонго тэргүүтэй ажлын хэсгийг бүр зориуд телевизийнхнийг оролцуулаад ингээд явуулсан.


Үнэхээр тэнд хүнд суртал маш их байна гэдгийг манай нөхдүүд хэлж байгаа, энэний дагуу одоо болох 3 дахь өдрийн хуралдаанаар энэ хилийн тухай асуудал дээр энэ дээр болж байгаа юмыг иргэдийг чирэгдүүлж байгаа тэр хүнд суртлыг таслан зогсоох, хөнгөн шуурхай үйлчлэх чиглэлдээ асуудлыг авч ярьж тогтоол гаргахаар төлөвлөж байна.


Агентлагуудын тухайд боловсон хүчинтэй юуг ярьсан байх, үнэхээр агентлагууд өнөөдөр Улсын Их Хурлын тогтоолоор баталсан бүдүүвчийн дагуу хэрэгжүүлэгч 30, тохируулагч 17 агентлаг ажиллаж байгаа, үүний гадна талдаа бас энэ рүү ороогүй 20 гаруй байгууллага байгаа, төсвөөс ямар нэгэн санхүүжилт авч байгаа 20 гаруй байгууллага байж байгаа, одоо энийг бас Л.Ишдорж дарга тэргүүтэй манай ажлын хэсэг гараад ингээд ажиллаж байна, энийг үзье. Агентлаг болгохыг нь агентлаг болгочихъё. Одоо ажиллаж байгаа агентлагуудаас одоо ерөөсөө агентлаг байх шаардлага байхгүй байгаа газрууд бас байгаа. Ерөөсөө бизнесийн чиглэл рүүгээ улсын үйлдвэрийн газар болоод ч юмуу ингээд явчих ийм зүйлүүд байгаа.


Энийг цэгцлэе, үүнтэй холбоотойгоор бас төсвийн нэгдсэн дансны тухай асуудал ойрын үед бас ярих гэж байна. Энийг ярих хүрээндээ энэ цэгцлэх ажлаа түргэл гэсэн үүргийг өгсөн байгаа. Бас мөн Засгийн газарт энэ асуудлыг удахгүй оруулаад Улсын Их Хуралд энэ тухай тогтоолын төслийг өргөн барих гэж байна.


Д.Оюунхорол:
-Өнөөдөр Засгийн газраас төрийн албаны боловсон хүчний бодлогын асуудлын талаар нэлээд их зүйл хийж байгааг Ө.Энхтүвшин дарга дурдлаа. Зарим нэг зүйл дээр санал болгож санал хэлье гэж бодсон юм.


Өнөөдөр зөвхөн төрийн албаны боловсон хүчнийг бүрдүүлэх бодлогын талаар ярьж байна. Ер нь цаашдаа Монголын ирээдүйг боловсролтой хүмүүс авч явах тэр бодлогын талаар монголын төр тодорхой бодлого баримтлах хэрэгтэй болов уу гэж бодож явдаг. Яагаад гэвэл түрүүнд Ө.Энхтүвшин даргын мэдээлэлд дурьдсан өнөөдөр хувийн хэвшилд нийт 809 мянган хүн ажиллаж байгаагийн 20.6 хувь нь улсын хэвшилд, 79.4 хувь нь хувийн хэвшилд ажиллаж байгаа энэ тоон үзүүлэлтээсээ аваад үзсэн ч гэсэн монголын төрийн боловсон хүчний бодлого гэдгийг улсын, хувийн гэж авч үзэхгүйгээр монголын төрийн ирээдүйн бодлого гэж бодож авч үзэх тийм төрийн бодлогыг боловсруулаасай гэж бодож байна.


Нөгөө талаас гэвэл удирдах ажилтны манлайлах ур чадварыг дээшлүүлэх талаар 70, 80-аад онд бэлтгэгдсэн боловсон хүчний боловсролыг давтан сургах талаар нэлээд их санал хөдөө орон нутагт ажиллаж байхад ярьдаг юм. Өөрөөр хэлбэл 40-өөд насныхнаас хойшхи үеийнхэн, бидний боловсролыг дээшлүүлэх талаар тодорхой зүйл хийж өгөөчээ, бид үнэхээрийн эрт дээр үед их дээд сургууль төгссөн, өнөөдрийн бид нарын мэдэж байгаа зүйл бол энэ нийгмээс хоцроод байна. Энэ бодлогыг нэлээн дорвитой авч өгөөчээ гэдэг ийм санал тавьдаг.


Энэ талаар бас тодорхой зүйлийг хийж өгөөчээ гэсэн ийм санал байна. Асуулт байна. Энэ дээр юу гэж бодож байгаа вэ?


Дараагийн нэг асуудал бол мэдээж тэр хүмүүсийг гадаад, дотоодын ер нь урт богино хугацааны сургалтанд хамруулах тийм асуудал дээр л илүү анхаарч өгөөчээ гэсэн тийм асуудал тавьж байгаа юм л даа. Ингээд дараагийн нэг сая бас нэлээн олон тийм саналыг Д.Дэмбэрэл гишүүн хэлчихсэн учраас давхардуулмааргүй байна. Гэхдээ ер нь яам, агентлагийн захирал, зарим нэгэн сайд нарыг ч хэлж болох байх, ер нь зарчимч ажил хэргийн санал шүүмжлэлийг тавихаар хүлээж авахдаа дургүй, тэрэнд их эмзэглэх хандлага гаргадаг.


Тийм учраас өнөөдөр төрийн албан хаагчийн ёс зүй, этик гэдэг тал дээр илүү их анхаарч байгаасай, ажлын төлөө хэн хэндээ хэлж байгаа үгийг хатуу зөөлөн гэж бодолгүйгээр ажил хэрэгч байдлаар хандаасай гэдгийг ер нь анхааруулж хэлж баймаар юм шиг байна гэж бодож байна.


Түрүүн Ө.Энхтүвшин дарга ярилаа, ер нь хэвлэл, мэдээллээр ч яригдаад байгаа, ер нь лиценз зөвшөөрлийн асуудал, тэр иргэдийг чирэгдүүлээд байгаа хяналтын олон байгууллагуудын тогтолцоог өөрчлөх шаардлага өнөөдөр үнэхээрийн бий болсон байна гэж ойлгодог юм. Жишээлбэл, бид нар гааль дээр Л.Одончимэд тэргүүтэй хэдэн ажлын хэсгийнхэн ажиллаж, бид нар ажилтай танилцаж явахад гааль дээр бий болсон байгаа хяналтын олон функц үнэхээрийн гайхамшигтай хөдөлмөрчдийг чирэгдүүлж байгаа юм билээ.


Үүнээс болоод иргэд, хөдөлмөрчид юу гэж ярьдаг вэ гэхээр гаалийн татвар ерөөсөө татварыг Засгийн газар нэмсэн гэж андуурч яриад байдаг, гэтэл бараг татвараасаа илүү хураамж авдаг ийм хяналтын байгууллагууд олон бий болсон байгаа учраас хүмүүсийн толгойг буруугаар ойлгуулж, Засгийн газрын үйл ажиллагааны ажил явж байгаа юм шиг ингэж ярьдаг юм байна лээ. 


Тийм учраас хяналтын олон байгууллагуудыг нэгтгээд нэг ийм татварын системтэй болгох нь хураамжийн системтэй болгох нь хүмүүст илүү зөв ойлгогдох юм шиг байна. Нөгөө талаас гэвэл өөрөөр хэлбэл гааль дээр ажиллаж байгаа тэр хяналтын байцаагч нөгөө хүмүүс чинь гаалийнхантай яг ижилхэн хувцас өмсдөг гэнэ. Энийг бас бодмоор юм байна лээ. Яагаад гаалийн байцаагчтай ижилхэн хувцсыг хяналтын бусад байгууллагын хүмүүс өмсөх ёстой юм бэ? Энийг нь андуураад байдаг зүйл бас байж магадгүй юм шиг байна. Энэ талаар бас нэлээн тодорхой арга хэмжээнүүд авбал зүгээр юм болов уу гэсэн ийм бодолтой байгаа юм.


Ө.Энхтүвшин:
-Хувийн хэвшилд ажиллагсад гэдэг бол бас ирээдүй л дээ. Энэ тал руугаа төр зориуд анхаарч байгаа юм байна уу гэсэн асуулт байх шиг байна, ер нь анхаарч гэсэн санал. Хувийн хэвшилд ажиллаж байгаа хүмүүс гэдэг маань одоо энэ хувийн хэвшилд ажиллаж байгаа улсууд гэдэг маань төр л өөрийнхөө хөрөнгөөр бэлтгэж, сургаж өгсөн ийм л хүмүүс маань байж байгаа. Хэллээ шүү дээ. 1990 он гэхэд ерөөсөө улсын хэвшилд л бараг 100 хувь байж байсан бол одоо тэр чинь 70, 80 хувь нь энд ажиллаж байсан улсууд маань хувийн хэвшил рүү шилжээд ажиллаж байна.


Энэ бол бас төр зориуд анхаарч байгаа энэ асуудал л даа. Цаашдаа ч гэсэн энийг бас гадаад,дотоодод сургах, Засгийн газрын янз бүрийн хөтөлбөрүүдийг хэрэгжүүлэхэд оролцуулах гэх мэтийн арга хэмжээ тувт явж байгаа. Засгийн газар байгуулагдаад 20-хон хоногийн дараа баталсан хүний аюулгүй байдлыг хангах сайн засаглал хөтөлбөрийн хүрээнд энэ асуудал их анхаарагдаж байгаа юм. Энэ хөтөлбөрийн нэг онцлог бол ерөөсөө энэ хөтөлбөрийг Засгийн газар дангаараа хэрэгжүүлэхгүй, хөтөлбөрийг боловсруулахаас авахуулаад хэрэгжүүлэх энэ бүх шатан дээрээ хувийн хэвшлийг их өргөн оролцуулна, төрийн бус байгууллагынхныг их өргөн оролцуулна гэсэн ийм бодлоготой энэ ажил маань хэрэгжиж байгаа юм.


Тийм учраас аль болохоор үндэсний хэмжээний зөвшилцөл бий болгож байж явна гэдэг энэ концепцийн үүднээс энэ хөтөлбөр маань хэрэгжиж байгаа, энэ чиглэлдээ нэлээн дорвитой ажлуудыг хийсэн. Ойрын хугацаанд манай хяналт шинжилгээ, үнэлгээнийхэн энэ хүний аюулгүй байдлыг хангах сайн засаглал хөтөлбөрийн байдал, хэрэгжилтийн байдалд хяналт, шинжилгээ, үнэлгээ хийчихсэн байгаа. Бас мөн энэ 6-р сард Засгийн газрын хуралдаанд оруулах гэж байна.


Хяналтын байгууллагууд нэлээн их олон хяналтын байгууллагууд бий болчихоод, энэ маань өөрсдөө хүнд суртлыг бий болгоод байна гэсэн саналаа байдлаар асууж байна л даа. Энэ үнэхээр хяналтын байгууллагуудын ажлыг цэгцлэх болчихсон байгаа. Хяналтын байгууллагууд маань өнөөдөр их сонин байдалтай байгаа. Маш их хэмжээний байцаагч нар олон байгууллага ажиллаж байна, төвдөө,орон нутагтаа. Энэ маань тогтолцооныхоо хувьд хүртэл цэгцэрч чадаагүй байна. 


Орон нутагт гэхэд мэргэжлийн бүх хяналтын байгууллагуудыг өнөөдөр нэгтгэчихээд байж байгаа. Тэгсэн хэрнээ дээд талдаа болохоор энийгээ нэгтгэж чадаагүй байгаа. Жишээ нь, сайд сайдын эрхлэх асуудлын хүрээнд хяналтын байгууллагууд нь байж байгаа, тийм учраас энэ бол өөрөө буруу тогтолцоо гэж бодож байгаа, ер нь. Мэдээж хэрэг сайдыг хянаад яамныхаа ажлыг хянаад тэгээд муу болжээ гэж тийм дүгнэлт гаргаад сууж байдаг тийм байгууллага гэж байхгүй л дээ. Тэгэхээр энэ бол тогтолцооны хувьд буруу болжээ гэж манай сайд нар ч гэсэн үзэж байгаа юм, энийгээ янзлах ёстой.


Аль болохоор эд  нарын үйл ажиллагааг нь уялдуулж өгөх ёстой, тэгэхгүй бол ерөөсөө шил шилээ хараад хувийн хэвшлийнхнийг, бизнес эрхлэгчдийг бас мөн дарамтлаад ажлыг нь хийлгэхгүйд хүрчихээд байдаг. Эднийг мэргэжил арга зүйн талаас нь хангаж байдаг, дэмжиж байдаг ийм бас байгуулах хэрэгтэй байгаа.


Гуравдугаарт, орон нутагт ажиллаж байгаа хүмүүсээс гарч байгаа том шүүмжлэл бол энэ их олон лабораториуд өөрсдөө бас энэ иргэдийг чирэгдүүлж байна гэж байгаа. Яагаад гэвэл аль нэгэн газрын мэдэлд байж л байх юм бол тэр лаборатори гэдэг маань хэн нэгэн хүнийг жаахан гомдсон ч байдаг юмуу, энэний ажил ямар нэг байдлаар хаалгая гэвэл шууд аваачаад ямар нэг байдлаар тасралтгүй дээж авсаар байгаад, шалгаад энэ болохгүй болжээ гээд хаачихдаг ийм юм байж байгаа. 


Энэ чинь ч гэсэн лаборатори гэдгээ төр өөрөө бүр хөндлөнгийн байлгаж, хэний ч хараанаас гадуур байлгаж ажиллуулах юм бол энэ хүнд суртал чинь багасна гэсэн ийм шүүмжлэл байгаа, энэ чигтээ бас манай Засгийн газрын ХЭГ дээр санал боловсруулж байна. 


Г.Нямдаваа:
-Нэгдүгээрт, боловсон хүчний нөөцийн бодлогын асуудлаар тодруулмаар байна. Яагаад гэхээр ялангуяа улс төрөөс үл хамааран тогтвортой ажиллах ёстой албан тушаалтнуудад доороос нь эхлээд шат дамжуулан өгсүүлэх байдлаар туршлагажуулах, тогтвортой цаашид ажиллуулахын тулд нэлээн сайн мэргэжилтэн бэлтгэх үүднээс залгамж халаагий нь бэлтгэх гээд, ялангуяа хуучин манайд нэг байгууллагын удирдлагаас эхлээд энд нөөцийн бодлого дээр нэлээд анхааралтай ханддаг байсан. 


Энэ маань өнөөдрийн нөхцөлд хэрэгжих бололцоо байна уу, үгүй юу? Хэрвээ бололцоотой бол ямар албан тушаалууд дээр мэдээж улс төрийн албан тушаалууд бол тухайн 4 жилийн дараагийн улс төрийн сонголтоос эхлээд өөрчлөгдөх байх, бусад чиглэл дээр энэ чиглэлээр ямар төрийн бодлого байх ёстой вэ гэж.


Хоёрдугаарт, одоо саяны яригдаж байгаа зүйлүүд дээр ихэвчлэн 1, 2 жилийн сургалтаар, гадаадад түр сургалтаар бэлтгэх асуудлууд их яригдаж байна л даа. Өнөөдөр манайд энэ бодлого маань дээд боловсролтой мэргэжилтэн бэлтгэх бодлоготойгоо их уялдаатай асуудал гэж ингэж ойлгож байна. Бодит байдлаас үзэхэд зах зээлд хамгийн их хэрэгцээтэй гэдэг утгаар нь хууль, эдийн засаг, англи хэл ч гэдэг юмуу ийм чиглэлээр маш их олон сургууль гараад тэр чиглэлээр мэргэжилтнүүд бэлтгэгдээд байдаг. Жинхэнэ орон нутагт хэрэгцээтэй байгаа хөгжлийн нөхцлийг бүрдүүлэх ёстой удирдлагын чиглэлийн бэлтгэдэг сургуулиуд маань цөөн байдаг ч юмуу, энэ чиглэлээр тусгайлан дэмжлэг үзүүлэх, магадгүй өнөөдөр Удирдлагын академид төрөөс ч байдаг юмуу, ийм чиглэлийн сургуулиудад тусгайлан дэмжлэг үзүүлэх байдлаар хөгжүүлэх, нэлээд удаан хугацаагаар дипломын дээдээс эхлээд дээш нь бакалаврын болон бусад зэрэглэлтэй сайн мэргэжилтэн бэлтгэх чиглэл дээр ямар бодлого байна вэ?


Дараагийн нэг асуудал, сая асуулт асуусан хүмүүс ч хэллээ. Орон нутагт үнэхээр ажиллаж байгаа улсуудын хариуцлага, чадвартай холбогдолтой их шүүмжлэл гардаг. Одоо яг ажиллаж байгаа удирдлагын чиглэлийн хүмүүсийг хооронд нь харьцуулж дүгнэдэг, шалгуур үзүүлэлтүүд, тийм систем байна уу, энэ үүднээс хэрвээ байгаа бол өнөөдрийн ажиллаж байгаа нийт сумдын Засаг дарга нарын багуудын засаг дарга нарын төчнөөн хувь нь маш сайн шаардлага хангахуйц хэмжээний туршлагатай чадвартай байна гэсэн ийм хооронд нь харьцуулж үнэлсэн энэ хэсэгт нь тийм бодлого хэрэгцээтэй байна гэсэн яг тийм дүгнэсэн зүйл бий юу?


Эцэст нь, боловсон хүчнийг бэлтгэх үүднээс захиалга, сургах явц, дээр нь нэмээд төгссөний дараа хуваарилалтын энэ үйл явцад бас тодорхой хэмжээнд төрийн бодлого шаардлагатай юм шиг санагддаг. Үнэхээр баахан илүү мэргэжлээр бэлтгэчихээд, дараа нь ажилгүй хүмүүсийг бэлтгэх, эсвэл хэрэгцээтэй чиглэлээрээ мэргэжилтнүүд бий болж өгөхгүй байх ийм чиглэлийн байдлууд бодит амьдрал дээр харагдаад байгаа. Энэ чиглэл дээр, ялангуяа бүсчилсэн хөгжлийн үзэл баримтлалын хүрээнд тусгайлан бодлогоор авч үзэхээр хийж хэрэгжүүлж байгаа зүйл байна уу?


Ө.Энхтүвшин:
-Г.Нямдаваа гишүүн нөөц боловсон хүчний нөөцийг бүрдүүлэх, шат ахиулан дэвшүүлж ажиллуулж бэлтгэх, мөн томилгоо хуваарилалтын юман дээр ер нь нэгдсэн бодлого юмнууд юу байна вэ? Цаашдаа юу бодож байна вэ гэсэн асуулт байна л даа.


Шууд хэлэхэд өнөөдөр төрийн боловсон хүчин гэж төрийн 4 төрлийн ангилалд 130-аад мянган хүн байна. Статистикийн тоогоор 116 гэж байгаа. Санхүү эдийн засгийн тоогоор 130-аад байгаа. Энэ төрийн албан хаагчид гэдэг маань үндсэндээ 4 салчихаад байгаа юм, хуулиар. Улс төрийн албан хаагчид үндсэндээ улс төрийн намууд нь 4 жилийн юутай гэсэн байдалтай, хэнийгээ томилж, яаж гаргаж ирэх асуудал, сонгуулийн үр дүнгээр томилогдоно гээд ингээд явчихна.


Төрийн захиргааных нь болохоор 7000-гаад хүний асуудал одоо энд байж байна, төрийн албаны зөвлөл маань гол нь энийгээ барьж байна. Тусгай бол өөрөө өөрийнхөө хуулиар яваад өгчихнө. Ерөнхийлөгч гэхэд бүх шатны шүүх гэхэд томилдог. Ийшээгээ тайлагнадаг. Цагдаа өөрийн хуулиараа, зэвсэгт хүчин өөрийн хуулиараа, тагнуул өөрийн хуулиараа гэх мэтээр ингээд яваад өгчихнө. Нэгдсэн мэдээ хүртэл наашаа төвлөрч ирэхгүй.


Үйлчилгээнийхэн болоод явчихаараа тэр бол хөдөлмөрийн хуулиар гэрээний дагуу зохицуулагдаад ингээд явчихна. Байгууллагын дотоод дүрмээр ч байна уу ингээд зохицуулагдаад явчихна. Өнөөдөр нэг их айхтар Засгийн газрын ХЭГ дээр боловсон хүчний хэлтэс гээд нэрлээд байгаа болохоос биш тэр томилгоон дээр айхтар оролцоод байгаа юм байхгүй, нэгдсэн дүн мэдээгээ авдаг тийм тогтолцоо байхгүй байна. Бусад албанд ажиллаж байгаа, тусгай дээр, үйлчилгээний дээр энэ дээр хөдөлгөөн яаж явж байна,тэнд ямархуу байдлын шилжилт, халах солих хөдөлгөөн гарч байна, тэрэнд бас айхтар хяналт тавьж чадахгүй.


Тийм учраас 7000-ынхаа хүрээнд өнөөдөр явж байна. Харин манай боловсон хүчний хэлтсээс Төрийн албаны зөвлөлтэйгээ хамтраад хийдэг зүйл бол жил бүхэн 6 удаа боллоо гээд байгаа, төрийн албанд цаашдаа ажиллах хүмүүсийг шалгалт авч байгаа юм, зориуд бэлдүүлж байгаад улсын хэмжээгээр нээлттэй зарлаад тэгээд академи дээрээ шалгалт аваад чи бол төрийн албанд ажиллавал тэнцэх юм байна, болох юм байна гэдэг тэр зүйлийг хэлж байгаа юм. Тэндээсээ яам,орон нутаг төрийн байгууллагууд руу тэр хүмүүсийг санал болгож байгаа юм. Иймэрхүү хүмүүс шалгалт өгчихсөн байгаа, эндээсээ авч ажиллуулна уу гэсэн ийм зөвлөмж маягийн зүйлийг хүргүүлж байгаа. Ийм л байдалтай байгаа юм.


Тийм учраас боловсон хүчний бодлого гэдгийг ядахдаа нэгтгэхэд мэдээллийн сан хамгийн түрүүнд нэгдсэн тогтолцоо зайлшгүй шаардлагатай болж байгаа юм. Хамгийн гол зүйл. Энэ нөөцийг бүрдүүлж байна,бусад асуудлын талаар манай боловсон хүчний хэлтсийн дарга Ц.Самбаллхүндэв бусад  хүмүүс хариулах байхаа.


Шалгуурын тухайд хоёр зүйл хэлье. Багуудыг, сумдыг, аймгуудыг харьцуулчихсан юу байгаа юу гэж. Аймгийн ажлыг, яамдын ажлыг шалгадаг шалгуур үзүүлэлт бий. Энэ бол 1999 онд Засгийн газрын 04 гэдэг юугаар батлагдсан загвар байгаа. Энүүгээр явж байгаа. Засгийн газар бол яамдынхаа аймгийн засаг даргын тамгын газрын энэ ажлыг дүгнээд явж байгаа. Тэгэхдээ энэ маань жаахан хуучирчихаад байгаа. Энэ жил дүгнэсэн, хэд хэдэн аймгийг сайн байна гээд бүр ингээд байр эзлүүлчихсэн. Хамгийн сүүлд тэр аймаг явж байна гэсэн гол зүйл бол Засгийн газрын үйл ажиллагааны хөтөлбөрийн биелэлт, Засаг даргын мөрийн хөтөлбөрийн биелэлт, Ерөнхий сайдтай байгуулсан үүргийн биелэлт, тэгээд нийгэм эдийн засгийн томоохон зорилтыг биелүүлсэн байдал, иргэдийн төлөөлөгчдийн хурал нь тэрнийг яаж үнэлсэн юм гэдэг үнэлгээ, энэ бүхнийг нийлүүлээд дундачлаад гаргаж байгаа юм.


Эгэхдээ их гол ажил үзүүлэлтэн дээрээ өндөр оноо өгөөд ач холбогдол арай бага дээрээ багахан өгөөд явдаг тийм юм байхгүй. Ерөнхийдөө нийлүүлээд явчихаж байгаа, тэрнийгээ жаахан шүүмжилж байгаа. Энийгээ боловсронгуй болгож байгаа.


Сумдын түвшиндээ бол энийгээ бид нар ерөнхий нэг зааварчилсан, зөвлөсөн ийм юм гаргаж өгч байгаа. Аймаг, аймагтаа энийгээ хийгээд явж байгаа. Бүр сайн туршлагыг нэгтгээд ноднин жил гэхэд бүх сумдын засаг дарга, иргэдийн төлөөлөгчдийн хурлын семинар дээр энэ асуудлыг ярьсан. Улсын хэмжээгээр бүх сумдынхыг нэгтгэсэн юм бол байхгүй.


Ц.Самбаллхүндэв:
-Г.Нямдаваа гишүүний асуултанд хариулъя. Энэ бол үнэхээр чухал асуудал тавилаа. Боловсон хүчний нөөц, хуучин тогтолцооны үед шат дараалан дэвшүүлдэг энэ юм бол төвлөрсөн байдлаар одоо хийгдэх бололцоо үнэндээ байхгүй болсон. Яам, салбарын хэмжээнд тохируулагч, хэрэгжүүлэгч агентлаг, өөрсдийнхөө хэмжээнд боловсон хүчнийхээ энэ нөөцийг бүрдүүлэх, шат дараалан дэвшүүлэх, дараа нь удирдах албан тушаалд дэвшүүлэх, томилох гэдэг бодлого бол зах зээлийнхээ нөхцөлд төрийн байгууллага бүр өөрийнхөө үйл ажиллагааны стратегитай уялдуулаад боловсон хүчнийхээ бодлогыг, сургалт хөгжлийн бодлогыг өөрсдөө авч явах чиглэл нь давамгайлж байгаа.


Гэлээ гэхдээ Засгийн газрын үйл ажиллагааны хөтөлбөрт хоёр чухал заалт бий. Тэр нь юу гэхээр зэрэг их дээд сургууль болон мэргэжлийн сургалтын элсэлтийг улс орны ирээдүйн хөгжил, салбарын бодлоготой уялдуулан хийж байх асуудлыг судалж боловсруулах гээд Шинжлэх ухаан, боловсрол, соёлын сайд дээр, манай Ө.Энхтүвшин сайд дээр нэртэй ийм заалт байгаа. Энэ асуудал бол үнэхээр бас чухал юм шиг байгаа юм. 


Шинжлэх ухаан,боловсролын яам, манай Хэрэг эрхлэх газар нийлээд энэ дээр ийм төрлийн судалгаа хийж, дээд боловсролын элсэлт, төгсөлтийг хэрэгцээтэй уялдуулах талаар юм хийе гэж. Энэ судалгаа гарсны дараагаар энэ талаар тодорхой бодлогыг боловсруулж хэрэгжүүлэх нөхцөл бүрдэх байхаа гэж бодож байна.


Хоёрдугаарт, удирдах ажилтнуудын хариуцлагыг дээшлүүлэх асуудал тавилаа. Төдөн хувь нь ийм боловсролтой, ийм мэргэжилтэй хүмүүс байна, цаашид ингэнэ гэж. Энэ чиглэлээр Засгийн газрын үйл ажиллагааны хөтөлбөр, түүнийг хэрэгжүүлэх төлөвлөгөөнд тусгагдсаны дагуу гүйцэтгэх эрх мэдлийн хүрээнд ажиллаж байгаа 5000 гаруй удирдах ажилтны бүх шатны удирдах ажилтны 10 хувийг нь буюу 500-гаад хүний манлайлан удирдах ур чадварын түвшинг тогтоох судалгааг бид нар хийж байна.


Манлайлан удирдах ур чадвар гэдэгт ямар ямар ур чадвар ордог юм. Тэр ур чадваруудаас нь ямар ур чадвар манай хүмүүст байна. Ямар ямар ур чадвар нь дутагдалтай байна вэ гэдгийг судалж байгаа. Бид Америкаас мэргэжлийн хүмүүс авчирч сургалт хийж, судалгааны арга зүйг нь эзэмшиж судалгаагаа хийгээд үндсэнд нь авчихсан, одоо боловсруулах ажил хийгдэж байна. Үүний дараагаар бүх шатны удирдах ажилтнуудад маань ямар ур чадвар дутагдаж байна вэ гэдэг хэрэгцээг тогтоож, энэ хэрэгцээг хангах сургалтын хөтөлбөр боловсруулж, 2003, 2004 онуудад энэ сургалтын хөтөлбөрийн дагуу удирдах ажилтнуудыг, тэдгээрийг манлайлан удирдах ур чадварыг дээшлүүлэх сургалтанд үе шаттай хамруулах ажлыг эхлэе гэж ингэж бодож байна.


Ө.Энхтүвшин даргын илтгэлд гарсан, үнэхээр аливаа байгууллагын ажлын амжилтын дийлэнх нь менежер манлайлагчдаас хамаардаг юм байна гэж. Энэ бол үнэнхээр тийм юм шиг байна. Тийм учраас удирдах ажилтнуудынхаа сургалтанд зориуд тусад нь барьж авч анхаарах явдал бол ихээхэн чухал ач холбогдолтой болж байна гэдгийг нэмж хэлмээр байна.


Ө.Энхтүвшин:
-Боловсон хүчин бэлтгэхтэй холбоотой хариулт. Засгийн газрын хоорондын техник туслалцааны шугамаар нэлээд их хүнийг гадаадад бэлдэж байгаа. Японы Жайка, Солонгосын Койка, Айтек, Малайз, Сингапур. Энэ чиглэлээр нэлээд олон хүнийг бэлдэж байгаа. Энэ бол төвлөрсөн байдлаар Засгийн газрын ХЭГ дээр тэр хуваарь ирдэг. Энийг тодорхой чиглэлийнх нь дагуу яамдуудад хуваарилан хүргүүлдэг. Жишээ нь эрүүл мэндийн чиглэлийнх байх юм бол П.Нямдаваа сайд руу хуваарилан хүргүүлдэг. Өнгөрсөн жилийн байдлаар 2001 оны байдлаар Засгийн газрын ХЭГ-аар дамжаад яасан нийтдээ 180 орчим хүний хуваарь ирсэн. Энд улсуудыг томилон явуулсан.


Сая Ерөнхий сайд энэ гадаадад сургаж байгаа, энэ бол зөвхөн манай Хэрэг эрхлэх газрын шугамаар ирж байгаа. Бас яамдууд өөрийнхөө шугамаар явуулж байгаа. Хоёр талын хамтын ажиллагааны гэрээ юмнуудаараа. Тэгэхээр энийг сая Ерөнхий сайд бүгдийг нь сайд нарыг анхааралдаа авахыг хүссэн. Гадаадад явуулж, бэлдэж байгаа боловсон хүчнийхээ асуудлыг. Тийм учраас цаашдаа энэ төрийн байгууллага дээр, яаман дээр ажиллах, бүр тогтвортой ажиллах, зүгээр нэг сураад ингээд яваад өгчихгүй. Ажиллах тийм хүмүүсийг бүр зориуд шилж сонгож бүр их бодлоготойгоор, энийгээ бас Ерөнхий сайд энэ дээр танилцуулж байгаад ингээд явуулж сургавал улсын хэмжээнд ерөнхийдөө энэ хугацаанд төчнөөн чиглэлээр, төчнөөн боловсон хүчнийг ингээд бэлдлээ гэдэг тэр юу маань гарах юм.


Бас Боловсролын яамны шугамаар яамдууд маань явуулж байгаа. Одоо ингээд шалгалт өгөөд дуусч байна. Манай чиглэлээр төчнөөн хүнийг явуулна гэж. Тэрэн дээрээ ч гэсэн бас энэ цаашдаа төрийн байгууллага дээр яг тогтвортой ажиллах хүмүүсийг явуулаарай гэдэг чиглэлийг өгчихсөн ингээд ажиллаж байгаа.


Х.Жекей:
-Төрийн албаны боловсон хүчний бодлогын зарим асуудлын талаар мэдээлэл сонслоо. Хэдэн асуулт байна. Нэгдүгээрт, одоо төрийн тодорхой албан тушаалтны сургалт, дадлагажуулах, удирдлагын менежмент сургах, тэдний нөхцөл, нийгмийн баталгааг хангах талаар тодорхой ажлууд хийгдэж байна гэдгийг дурьдаж хэлээд ер нь 116.410 төрийн албан хаагчид томилогдон ажиллаж байгаагаас одооны батлагдсан орон тооноос 16.3 хувь нь дутуу байгаа. Өөрөөр хэлбэл нөхөгдөөгүй байгаа тухай энэ мэдээлэлд байна л даа.


16.3 хувь нь яагаад дутуу байгаа юм бол, ямар шалтгаанаас, олон шалтгаан байдаг л байх л даа. Ер нь дорвитойхон шиг шалтгаан нь. Хөдөөдөө их байна уу, эсвэл хотод их байна уу?


Хоёрдугаарт, баг, хорооны түвшинд боловсон хүчний сургалтанд кампаничилсан байдлаар сургаад ажиллаад сурчихна гэдэг асуудал тийм ч шалгарсан арга биш юм шиг байгаа юм л даа. Ер нь мэдээллээр хомс байдаг юм байна. Ялангуяа хөдөө багуудад. Тэгээд бас гарын авлагууд байхгүй байх юм. Энэ талаар хийгдэх ажлууд бий юу. Цаашдаа ямар арга хэмжээнүүд авагдах вэ?


Багийн дарга чинь үндсэндээ унаад явчих уналга байхгүй зарим газруудад. Хүнтэй хурал зөвлөлгөөн хийгээд мэдээлчих төр засгаас явуулж байгаа бодлогыг мэдээлье гэхээр бараг радио сайн идэвхтэй сонсдог хөгшчүүлээс долоон дор, тэгээд хэлэх юм бараг байхгүй шахуу толгойгоо маажисгээд байж байгаа улсууд ч байна л даа. Энэ улсуудыг бас кампаничилсан сургахаас гадна мэдээ мэдээллээр хангах, материал, янз бүрийн гарын авлагууд хүргэх асуудлыг хийх нь зүйтэй юм шиг байгаа юм. Энэ талаар цаашид юу хийгдэх вэ?


Гуравдугаарт, яам агентлагууд, тамгын газруудаас олон эрхийн актууд гарч ирдэг л дээ. Саяны зарим нэг зөрчилтэй асуудлуудтай ч холбоотой юм байгаа юм. Өөрөөр хэлбэл яам, тамгын газруудад өөрсдийнхөө зарим эрх ашигт нийцүүлсэн байдлаар бас тушаал шийдвэрүүд гаргачихдаг. Тэгэхээр энэ яам, тамгын газруудаас гарч байгаа эрхийн актуудад хяналт тавьдаг тийм систем бий юу танайд. Хэрэв тийм бүртгэл, судалгаа байвал энэ хугацаанд хичнээн яам, тамгын газрын гаргасан буруу шийдвэр, тогтоол, эрхийн актуудад дүгнэлт хийгээд хууль эрхийн хувьд зөвшөөрөгдөхөөргүй юм гарчээ гэдгийг буцаасан, болиулсан тийм явдал байгаа юу? Хэрэв байхгүй бол энэ талаар цаашдаа ямар арга хэмжээнүүд авагдаж, ажлууд хийгдэх вэ?


Ө.Энхтүвшин:
-16.7 нь дутуу гэж илтгэлд орсон. Өнөөдөр би түрүүнд хэлсэн тоонууд жаахан бага зэргийн зөрөөтэй мэдээлэгдсэн. 130, 116 гэж. Тийм учраас одоо Санхүү, эдийн засгийн яам, Нийгмийн хамгаалал, хөдөлмөрийн яам хамтраад улсын хэмжээнд ийм тооллого явуулж байгаа, дуусч байгаа гэж сая Ч.Улаан сайд тэгнэ лээ. Яг өнөөдөр хичнээн хүн ажиллаж байна вэ гэдэг дээр. Өнөөдөр цалин аваад байгаа тоогоороо нэлээн өндөр гараад байдаг. Тэгтэл яг хөлөөрөө ажиллаж байгаа юу нь болохоороо бага гараад байдаг ийм юм ажиглагдаад байгаа юм. Тэгэхээр яг өнөөдөр хэдэн орон тоон дээр хичнээн хүн ажиллаж байна вэ гэвэл эцсийнхээрээ яг энийг тоог гаргахаар энэ хоёр яамнаас хоёр сайдын хамтарсан тушаал гараад явж байгаа. 


Магадгүй энэ бол яахав орон тоогоо нэлээн батлуулж авчихаад тэрнийхээ хийдэгдлийн юуг цалин болгоод ингээд яваад байгаа юм байж магадгүй гэж бодож байгаа юм.


Кампаничилсан байдлаар дандаа явахгүй гэж тэр үнэн. Х.Жекей гишүүний хэлж байгаа гарын авлага, материалуудаар хангах, системтэйгээр бүр хангаж байх асуудал ялангуяа орон нутагт, баг суманд ажиллаж байгаа төрийн албан хаагчдын хувьд үнэхээр чухал байгаа. Тийм учраас одоо яаж байна гэхээр бид нарын хийж чадаж байсан зүйл ямар ч байсан мэдээллээр хангах үүднээс “Зууны мэдээ” сонингий нь захиж өгье. “Өдрийн сонин”-г нэг хэсэг хугацаанд захиалж өгч байсан. Энэ бас нэлээн мэдээллийн талаас хэрэгтэй болох болов уу?


Одоо яг багийн дарга нар гэхэд өдөр тутам өөрийнхөө үйл ажиллагаандаа хэрэглэдэг ямар ямар хуулийн заалтууд байдаг юм гэдгийг бүгдийг нь нэгтгэсэн. Хоёрдугаарт, багийн дарга нарт шууд хэрэглэгдэх Засгийн газрын тогтоолуудыг тусад нь ялгасан. Яамдын дээр гарч байгаа журам заавруудын, чухал чухал журам заавруудыг нэгтгэсэн ийм гарын авлагыг хэвлэж гаргаж байгаа одоо. Энэ бол энэ 6 сарын өмнө хэвлэгдэж дуусна.


Хоёрдугаарт, энэ хуулийн заалтыг энэ тогтоолын заалтыг ингэж ойлгох ёстой юмаа гэсэн бас аргачилсан, зөвлөсөн ийм зүйл бас хажууд нь хэвлэж, тараахаар бэлдэж байна.


Гуравдугаарт, санхүү талаасаа шийдэж чадахгүй байна, хэд хэдэн сэтгүүлүүдийг гаргаж байна. Энийг болж өгвөл захиад өгч байгаа. Жишээ нь Миний монгол гээд сэтгүүл сая гарч байна, Төрийн алба гэсэн сэтгүүл бас гарч байна. Энийг уг нь захиалаад ингээд өгөх юм бол тэр маань бас онолын ч практикийн ч юунууд нэлээн нийтлэгдэж байгаа юм, энэний санхүүжилтийн асуудлыг ярьж байна. 


Цаашдаа аль болохоор гарч байгаа хууль, дүрэм, тогтоол, заавруудыг ингэж хэрэглэнэ. Энэ хүчингүй болсон, энийг ингэж ойлгоорой гэсэн чиглэлтэй гарын авлагуудыг нэг удаа гаргаад өгөх биш, хоёр удаа гаргаад зогсчих биш, байнга энийг хүргэж байх ийм арга замыг бодож байна. Магадгүй эндээс нутгийн удирдлагын холбоотой хамтраад тэр сэтгүүлийг нь энэ чиглэлдээ ашиглавал яасан зүйлийг ярьж байгаа. Энэний хөрөнгийг Шведийн талаас зохих хэмжээгээр гаргаад явж байгаа юм. Олон актуудын талаар манай Ш.Солонго дарга хэл дээ.


Ш.Солонго:
-Яам, агентлагаас гаргаж байгаа, нийтээр дагаж мөрдөх актуудад Хууль зүй, дотоод хэргийн яам хяналт тавих ёстой. Хууль тогтоомжид нийцэж байгаа эсэх.д Ер нь Хууль зүйн яамнаас гаргасан мэдээллээр сүүлийн үед гаргасан бүх шийдвэрийн 46 хувьд нь ямар нэгэн хуульд нийцүүлэх саналыг  Хууль зүйн яамнаас холбогдох яамдуудад нь тавьсан байгаа. Одоогийн байдлаар Засгийн газарт Хууль зүй дотоод хэргийн яам, хэрвээ тухайн яам нь тэр шийдвэрээ хуульд нийцүүлэхгүй бол оруулж ирээд Ерөнхий сайд хүчингүй болгоно. Өөр хууль эрх зүйн шууд Засгийн газраас хянаад хүчингүй болгох тийм эрх зүйн зохицуулалт байхгүй.


Тэгэхдээ агентлагуудын мэдээллийг Засгийн газар хэлэлцэж байгаа. Энэ ажлын хүрээнд бид нар бүх агентлагуудаас гаргасан шийдвэрүүдийг хянаж үзэж байгаа. Одоогийн байдлаар 5, 6 агентлагуудын бүх гарсан, 2000 оноос хойш гарсан шийдвэрүүдийг хянаад хууль тогтоомжид нийцээгүйг нь хууль тогтоомжид нийцүүлэх саналыг нь өгч байгаа. Тэд нар өөрсдөө хүчингүй болгох ёстой.


Р.Сандалхан:
-Тодорхой мэдээлэл өгч байгаа явдалд баярлалаа, талархалаа гэж хэлье. Тэндээс гадна бид нарын асууж байгаа асуулт, хөдөлмөрчид сонгогчдоос бидэнд тавьж байгаа өргөдөл, гомдол, саналыг та нөхдүүдээс бид асууж байгаа тул, та нөхдүүдийн хариулт иргэдэд өгч байгаа хариулт гэж хэлээд, цаашид ч гэсэн энэ хариутай асуултан дээр та нар анхаарал тавиад байнга хяналтандаа авч байгаачээ гэж хүсмээр байна. Яагаад гэхээр зэрэг удаа дараа яамдууд дээр тавьсан асуудал шийдэгдэхгүй байгаа учраас би зарим асуудлуудыг тавья гэж байгаа юм.


Яамдуудын дотоод ажлыг Хэрэг эрхлэх газар хэр зэрэг дүгнэж үздэг вэ. Энэ дээр би Их Хурлын гишүүд ч хэлэх байх. Яамдууддаа бид нарын явуулсан бичигт хариу ирдэггүй, шаардаж шахаж байгаад хариу авахдаа сайддаа танилцуулаад сайд нарийвчлан үзээд ингэлээ гээд нэг газрын дарга, нэг хэлтсийн дарга гарын үсэг зураад бичиг өгдөг. Энэний цаад талд маш их юм байна. Асуудал дээр маш хайнга хандаж байна. 


Хоёрдугаарт, Их Хурлын гишүүнийг юу гэж үзэж байгаа юм бэ, энийг би хатуухан шүүмжлэлтэй хэлье, баримтаар хэлж болно. Хамгийн сүүлд Эрүүл мэндийн яаманд П.Нямдаваа сайд танаа гэж бичсэн бичиг дээр нэг газрын дарга сайд энийг нухацтай судалж үзээд ингэж хариу өг гэж надад хэллээ гэсэн бичиг өгч байна. Хариу өгдөггүй газрууд ч бий. Би шүүмжилж байгаа юм биш, ийм асуудал байгааг та нөхдүүд дотоод ажлыг … Энэ юу вэ гэхээр яамдууд ингэж хандаж байгаа асуудал юу гэхээр зэрэг Засгийн газрын нэр хүнд эндээс болоод унаж байгаа хэрэг.


Бидэнд ингэж хандаж байгаа юм чинь орон нутгийн иргэддээ энэнээс долоон дор хандаж байгааг би зориуд хэлж байгаа юм. Бид нэг багт байгаа учраас бид шүүмжлэлтэй хэлж, тодорхой хариу авч тодорхой хариу авах ёстой юм. 


Хоёрдугаарт, яамдуудтай ч байна, Засгийн газарт ч байна, сонгуулийн тогтолцоонд холбоотой байх. Намаас нэр дэвшиж, тухайн нэр дэвшсэн намын хөтөлбөрийг сурталчилж, одоогийн Засгийн газрыг бүрдүүлсэн намын хөтөлбөрийг шүүмжилж, эсэргүүцэж байсан хүн яамдуудын газрын дарга, Засгийн газарт референт хийгээд явж байна. Энэ улсууд одоогийн Засгийн газрын мөрийн хөтөлбөрийг хэрэгжүүлэхэд ямарваа нэг татаас, хойшоо татах юмуу, эсвэл өөр байдлаар хандах асуудал байна уу үгүй юу? Мэдэгдэхгүй байгаа байх. Ер нь цаашдаа сонгуулийн тогтолцооны талаар Хэрэг эрхлэх газар ямар бодолтой байгаа вэ?


Хүний эрхийн асуудал. Сонгогдох, сонгох. Тийм учраас энэ бол шүүмжилж байгаад, дараа нь танай хөтөлбөрийг биелүүлнэ, танай аппаратад орж ирээд байна гэдэг чинь ямар тогтолцоогоор энийг зохицуулах ёстой юм бэ хэт дээ.


Гуравдугаарт, тогтоолын шийдвэрийн биелэлт Засгийн газрын, хэрэгжихгүйгээс болж Засгийн газрын нэр хүнд унаж байна. Жишээлбэл, 4 хүүхдийн 1-ийг 10 жилд сурч байгаа, сургуулийн хэрэгслийг өгнө гэсэн. Энэ бол өнгөрсөн жил жишээ нь 50 хувь өгөгдөөгүй. Энэ хөдөлмөрчид юу гэж байна гэхээр Ховд, Увс аймгаас сонгогдсон бид нар уулзаж байхад тогтоол гаргачихаад ингээд өгдөггүй гэдэг. Энийг Боловсрол, соёл, шинжлэх ухааны яаманд Баян-Өлгийгөөс сонгогдсон 3 гишүүн сарын өмнө бичиг өгсөн, одоо хүртэл хариу алга.


Энэ юу вэ гэхээр би дотоод асуудалтай холбож хэлж байна шүү дээ. Дараа нь Засгийн газрын нэр хүндийг унагаж байгаа асуудал бол их дээд сургуулиудын төлбөрийн асуудал. Төрийн сангаас төлөх төлбөрийн асуудал. Засгийн газрын тогтоолтой, хөтөлбөрт орсон асуудал. Өнгөрсөн жил гэхээр зэрэг хүмүүсүүдийг нэрээр, тоогоор нь хэлж болно. Эндээс бүх бичиг баримтыг орон нутгаас бүрдүүлж ирчихээд бүртгүүлээд байхаар зэрэг мөнгө их төл, төлөхгүй бол бүртгэхгүй гэж. Тэрнээс болоод ах дүү юмуу, эцэг эхээ орон нутгаас дуудаж ирүүл, намайг хасах гэж байна, ингэх гэж байна гэж. Нөгөөдөх чинь зардал гаргаад ирнэ, Анагаах ухааны дээд сургууль, Их сургууль дээр гарсан, хүний нэрээр хэлж болно бид.


Энэ асуудлыг та нар юу гэж үзэж байгаа юм бэ? Энэ тогтоолын биелэлтэн дээр та нар шалгаж үзсэн үү. Энэ асуудал, энэ онд таслан зогсоогдох уу? Би энийг Засгийн газрын нэр хүндтэй холбож асууж байгаа юм. Энийг та нөхдүүд анхаараач. Тэрнээс гадна хуульдаа, тогтоолдоо өндөр настангуудад өгдөг хөнгөлөлтийн асуудал байна, мөн адилхан. Орон нутгаас судалгаа гаргаад өгдөг, Хөдөлмөр нийгэм хамгааллын яам нэг хасдаг, Сангийн нэг хасдаг. Мөн адилхан энэ юу вэ гэхээр зэрэг жишээ баримтаар ярихаар зэрэг нөгөө эвслийн Засгийн газрын үед өгч байсан, авч байсан улсууд одоо авахаа байчихсан, хасагдсан.


Тэр улсууд юу гэхээр зэрэг энэ Засгийн газар хасдаг, өгдөггүй гэж.  Энэний цаана маш том асуудал байна гэдгийг та нөхдүүд анхаарсан уу, үзсэн үү, ийм зүйлүүд дээр анхаараагүй бол одоо анхаарч үзлээ, барилаа гээд та нөхдүүдэд хариу өгөх байх л даа, цаана ийм байна гэдэг та нөхдүүд энийг эцэс болгоочээ. Засгийн газрын намын нэр хүндтэй холбоотой ийм том асуудал байна гэдгийг би зориуд та нөхдүүдэд хэлж, асууж, хариулт авч цаашдаа анхаараачээ гэж хэлэх гэж байна.


Ө.Энхтүвшин:
-Яамдын ажлын талаар асууж байна. Яамдын ажлыг дүгнэж байгаа юм. Дүгнэж Засгийн газрын хурлаар хэлэлцэж байгаа юм. Саяхан яамдын ажлыг Засгийн газрын хурлаар хэлэлцэж дүгнээд сайн ажилласныг нь зохих газрыг нь урамшуулж, тааруухан ажилласанд нь Засгийн газраас сануулга, ийм зүйл дээрээ анхаар гэдэг чиглэлийг өгсөн, энийг хийдэг юм.


Гэхдээ Засгийн газрын Хэрэг эрхлэх газраас хийдэг зүйл бол энэ хуучин шиг биш юм. Хяналт, шинжилгээ, үнэлгээ хийж байгаа юм. Бид бүхний баталсан Улсын Их Хурлын 38 дугаар тогтоолоор баталсан юугаар хяналт, шинжилгээ, үнэлгээ хийж байгаа юм. Шууд шалгаж ингэх юм бол тэрнээс аль болохоор татгалзаж ингэж байгаа. Тийм учраас яг Засгийн газрын ямар зүйлүүд нь хэрэгжиж байна вэ? Юу нь тасарч байна вэ, тэр тасарч байгаагийн шалтгаан юу юутай холбоотой байна вэ гэдгийг манай нөхдүүд үзэж тэрүүгээр нь дүгнэж байгаа юм.


Яамдад Улсын Их Хурлын гишүүдээс ч юмуу, ер нь иргэдээс тавьж байгаа юм,тавьсан хүсэлт хариу байхгүй, эсвэл дарагдаж, эсвэл хариу ирсэн ч гэсэн бүтэлтэй хариу ирдэггүй гэсэн ийм шүүмжлэл байдаг юм. Засгийн газрын Хэрэг эрхлэх газраас зориудаар яамдуудад ноднин жилийн байдлаар нэг удаа яасан. Та бүхэнд Улсын Их Хурлын гишүүдээс тэр бол цаанаа иргэдийн хүсэлт, сонгогчдын хүсэлт учраас хэн хэнээс, ямар ямар хүсэлт саналуудыг тавьсан бэ? тэрнийг та нар яаж барагдуулсан бэ? Энийгээ Засгийн газрын ХЭГ-т ирүүл гэж ингэж бичиг явуулсан. Үүний дараагаар нэлээн зузаан зузаан юмнууд их л хийж байгаа, анхаарч байгаа гэсэн зүйлүүдийг ирүүлсэн.


Энийг нэгтгээд Улсын Их Хурлын Тамгын газарт явуулсан байгаа. Одоогийн байдлаар төчнөөн гишүүнээс ийм ийм юмнууд, энэ нь иймэрхүү байгаа юм байна гэж. Одоо бас дахиад тэрнээс хойш нэлээд хугацаа өнгөрчихлөө. Энэ нь цаанаа сонгогчдын хүсэлт учраас дахиад энэний биелэлтийг гарга гээд ингэсэн. Ямар ч байсан шуурхай, ялангуяа Улсын Их Хурлын гишүүдийн тавьж байгаа, иргэдийн тавьж байгаа асуудлуудад шуурхай хариу өгч бай гэдгийг Засгийн газрын хурал дээр Ерөнхий сайд байнга хэлдэг юм. Одоо дахиад нэгдсэн байдлаар бас нэг гаргаж хүргүүлнэ.


Засгийн газрын хөтөлбөрийг хэрэгжүүлэх дургүй хүмүүс мэр сэр орсон нь ажилд яаж нөлөөлөх вэ гэж. Энэ хэцүү л дээ, би дэмжинэ л гэж байгаа юм, би төрийн албан хаагчийн хувьд би эсэргүүцэхгүй, үүргээ биелүүлнэ гээд. Тэгээд төрийн тангараг өргөчихсөн албан хаагч учраас би зүтгэнэ, төрийн төлөө зүтгэнэ, энэ бол намын хөтөлбөр бишээ, Засгийн газрын хөтөлбөр гэж үзэж зүтгэнэ гээд ингэж байдаг. Тэгсэн хэрнээ бас яг цаагуураа улс төрийн намын үйл ажиллагаанд идэвхтэй оролцоод сонгуулиар яваад байдаг, бас төрийнхөө томилолтоор, зардлаар яваад амжуулаад байдаг тийм явдал байгаа.


Тийм учраас энийг цэгцлэнэ гэвэл нэг тийш нь цэгцлэнэ гэвэл хуулинд ч өөрчлөлт оруулж өгөх ёстой. Төрийн захиргааны албан хаагч улс төрийн үйл ажиллагаа явуулж болохгүй. Хэрэв цаанаа улс төрийн аль нэгэн намын нэрээр сонгуульд өрсөлдөх гэж байгаа бол тэр албанаасаа чөлөөлөгдөж байгаад тэгээд тэрэндээ явна гэсэн ийм л нэг заалт хэрэгтэй юм байна лээ. Тэгээгүй тохиолдолд хуулиар энийг чинь тас хориглоогүй, ингээд тангараг өргөөгүй албан хаагч шүүх дээр яваад очдог, шүүх нь эргүүлээд тогтоочихож байгаа. Сүүлийн үеийн практик бол дандаа шүүх дээр энэ улсууд тэгж явж байгаа, шийдвэр бол тэгж гарч байгаа.


Тогтоолын шийдвэрүүд хэрэгжихгүй байна гэж. Орон нутагт энэ явахгүй байна. Зардал мөнгө. Сургалтын төлбөрийн юман дээр жишээлбэл та асуулаа. Би яг сайн мэдэхгүй байна. Ноднин жил би нэг бичиг явуулсан. Уг нь тэр чинь аймаг, аймгийнх нь төсөвт нь суулгаж өгсөн байсан шүү дээ. Мөнгийг нь. Тэгсний дараагаар нь ер нь энэ жилдээ Боловсролын яам маань нэгдсэн байдлаар тэрнийг зохион байгуулчихъя гэж яриад тэр аймаг, аймгийн төсөвт нь суусан байсан мөнгийг бүгдийг төвлөрүүлээд эндээс Боловсрол, соёл, шинжлэх ухааны яам нэгдсэн байдлаар сурах бичиг, хичээлийн хэрэгслийг аваад хүргүүлсэн гэсэн бидэнд өгсөн юугаар бүрэн аймгуудад очих ёстой хэмжээгээрээ очлоо гэсэн мэдээллийг өгсөн.


Тийм учраас энэ дээр дахин аймаг, аймгуудын хувьд, ялангуяа Баян-Өлгий аймгийн хувьд тэрнийг шалгаж хариуг нь өгье. Ер нь энэ хэрэгжихгүй байна гэж байгаатай холбоотойгоор аймгуудаас нэлээн их гомдол байгаа. Зардал хүрэхгүй байна гэж .Ялангуяа 2002 он гарснаас хойш. Хуучин зарим хэсэг нь орон нутагтаа үлддэг байсан бол энэ жил татварынх, НӨТ, онцгой, орлогынх нь гурвуулаа наашаа төвлөрөөд ингээд буцаагаад шилжүүлгийн орлогоор нэг хэсгийг өгөөд, санхүүгийн дэмжлэгээр нэг хэсгийг гээд ингээд явж байгаа, энэнээсээ болоод нэлээн зардал хүрэхгүй байна. Их олон зардлууд хянагдсангүй үлдчихлээ.


Хоёрдугаарт, бид нарын тооцож чадаагүй жишээ нь сургууль дээр гэхэд анги бүлгийн тоо нэмэгдэж байгаа, сургууль завсардалт багаслаа гэдэг чинь нөгөө талдаа зардлыг өсгөчихлөө. Тэр нь энэ дээрээ хянагдсангүй гэдэг шүүмжлэлүүд нэлээн ирж байгаа. Тийм учраас сая 6 дахь өдөр болсон ээлжит бус хурал дээр энэ тухай асуудлыг ярьсан. Орон нутагт яг тэдний тавиад байгаа асуудал үнэхээр юутай холбоотой юм. Шилжүүлгийн орлого нь дутуу очоод байгаа юмуу, үгүй юмуу? Эсвэл санхүүгийн дэмжлэг нь дутуу очоод байгаа юмуу, юутай холбоотой юм гэдгийг нэлээн ярьсан. 


Хэд хэдэн аймгийн Засаг дарга нарыг зориуд авчирч байгаад ингээд бодитойгоор 2002 он гараад яг ямар татварын орлогыг, хичнээн хэмжээний татварын орлогыг төвлөрүүлсэн, эргээгээд шилжүүлгийн орлогоор хэдийг хуваарилсан гэдгийг ярья. Ямар зардлууд сох дутсан гэдгийгээ ярья ингэж шийдсэн. Бас ойрын хугацаанд 4 аймгийн Засаг даргыг бас дуудаж ирээд ингээд энийг ярья гэж байгаа юм.


Д.Дондог:
-Төрийн албаны шугамаар бэлтгэгдсэн хүмүүс яг төрийн албандаа тогтвортой ажиллахгүй байна гээд хувь хэмжээ гаргасан байна л даа. 40 хэдэн хувь гээд. Энэ дээр цаашдаа ямар арга хэмжээ авбал ажиллуулах вэ? Би хоёр санал хэлэх гэсэн юм. Жишээлбэл, төр өдий төдий оюуны төлбөрийг даагаад сургаад байдаг сургаад байдаг, тэгээд яг төрийн албан хаагчид нь хөдөө орон нутагтаа болохоор дутаад, мэргэжилтэн байхгүй болчихлоо, хүн дутуу байна, олж өг гээд бид нарыг очих болгонд ярьдаг. Энэ талаар хооронд нь яаж зохицуулах вэ, жишээ нь төлбөрийг нь дааж байгаа төгсөгчидтэй гэрээ байгуулаад тодорхой хугацаагаар орон нутагт ажиллуулах тал дээр сонирхож судалж, туршиж байгаа юм байна уу?


Ялангуяа эмч нар, багш нар, цагдаа, урлагийн хүмүүс, энэ улсууд чинь байр сууц байхгүй, ийм тийм юм гээд очихгүй, баахан дутагдалтай. Сая би М.Зэнээ гишүүний тойргоор яваад ирэхэд их эмчтэй сум байхгүй, 3 сум нь их эмч байхгүй.


Хоёрдугаарт, төрийн албан хаагчид иргэдтэй уулзаж мэдээлэл, хууль тогтоомж гарч байгаа юмыг сурталчлахаа байчихаж. Хүмүүс маш их шүүмжилж байна. Тэгээд Их Хурлын гишүүн л очвол аймгийн шийдвэр, сумын шийдвэр, Их Хурлаас, Засгийн газраас очихоор бүх юмыг нэг өдөр нэг хэсэг хүн ойлгож аваад гарах. Энэ дээр чухам юундаа байгаа юм бол энийг та юу гэж үзэж байна вэ?


Иргэдийн төлөөлөгчдийн хурлын байгууллагууд ор нэр болчихлоо. Одоо ерөөсөө засаг дарга энийг батал гээд л тэрнийг баталдаг, тэгэхгүй бол хориг тавина гээд ерөөсөө хоёрын хооронд болчихлоо гээд шүүмжлэх. Бид Засгийн газрын саяны мэдээллээр бол Иргэдийн төлөөлөгчдийн хурлын дарга ч ялгаа байхгүй, Засаг дарга ч ялгаа байхгүй бүгдийг нь сургаад байдаг, тэгээд бас яг үр дүнгий нь жаахан чамлаад байдаг. Энэ дээр бас нэг зүйл хэлнэ үү?


Яаманд ажиллаж байгаа, агентлагт ажиллаж байгаа хүмүүсийг орон нутгийнхан бас их шүүмжлэх юм. Очихоороо ажил мэдэхгүй, орон нутгийн ажил ерөөсөө мэдэхгүй. Өөрийнхөөрөө дайрдаг. Яг яаманд дэвшүүлж ажиллах нь тодорхой болсон боловсон хүчнийг тодорхой хугацаагаар орон нутагт ажиллуулж байх ийм тал дээр бодож санаж байгаа юм байна уу? Тэгэх юм бол манай энэ боловсон хүчин тогтвортой ажиллах тал дээр ч гэсэн зүгээр юм шиг санагдаад байгаа юм. Хөдөө орон нутагт сайн ажиллаж байгаагий нь дэвшүүлж аваачаад яам агентлагуудад ажиллуулах, эсвэл төвөөс тэнд аваачиж тдорхой хугацаагаар ажиллуулж байгаад буцааж авчрах. Ингэх юм бол нөгөө хүн маань орон нутгийн ч мэдлэгтэй, орчин үеийн төвийн ч мэдлэгтэй ингэж ажиллавал зүгээр юм болов уу гэсэн ийм юм бодогдож байна.


Нөгөө талаар хяналтын байгууллагуудын зарим хэсгийг шат шатны хурлын байгууллагын харьяанд харьяалуулж ажиллавал бас хяналтын үйл ажиллагаанд үр дүн гарах юм биш байгаа гэж боддог юм. Энэ дээр та юу гэж боддог вэ?


Засгийн газраас авч байгаа арга хэмжээтэй холбогдуулаад 1996-2001 он гэхэд цалин 2.5 дахин өссөн гэж байгаа. Энэ хооронд миний бодож байгаагаар мөнгөний ханш бага зэрэг хэмжээгээр унасан. Энэ бодитой өссөн гэж бид дүгнэж болох уу? Харин 2001 оноос хойш цалин бага нэмэгдэж байгаа ч гэсэн мөнгөний ханшны уналт гайгүй байгаа. Тэгэхээр харин одоо илүү бодитой өсч байгаа юм биш байгаа гэж би тэгж хэлэх гэж байна.


Эцэст нь улс төрийн албан хаагчдын цалин, нийгмийн баталгаатай холбоотой асуудлаар Төрийн албаны хуулинд юу оруулахгүй бол сүүлдээ орон нутагт энэ чиглэлээр ажиллах хүн бараг олдмооргүй өнгөтэй үг яриа сонсогддог болжээ гэж ингэж хэлэх гэсэн юм.


Ө.Энхтүвшин:
-Тогтвортой ажиллуулах төрийн захиргааны байгууллагууд орон нутагт тогтвортой ажиллуулах талаар яахав гэж. Энэ дээр хамгийн гол нь хүнээ зөв сонгох ёстой л доо. Эргээд ажиллана ажиллана гэчихээд, ингээд сурчихаад, тэгээд алга болоод өгдөг, яваад өгдөг. Гэрээгээр. Тэгэхээр яахав гэхээр жишээ нь сая аймгууд бэлдэж байна л даа. Говь-Алтай аймгийнхан зориуд ингэж 20 хүнийг удирдлагын академид бэлдэж байна. Тэрнийг нь хараад үзсэн манай Р.Цогтбаатар гишүүн бас шүүмжилж байгаа.


Нөгөө сумын Засаг дарга нар чинь өөрсдийнхөө хүүхдүүдийг бас явуулчихсан байна. Нөгөө аймгийн төвд байдаг, Улаанбаатарт байдаг хүүхдүүдийг тэр юунд оруулчихсан. Тэр чинь ажиллахгүй гэсэн үг л дээ. Тэгэхээр энэ чинь яаж байна гэхээр ерөөсөө хүнээ зөв сонгож чадахгүй байна гэсэн үг. Хатуу гэрээгээр чи яг ажиллах уу, хэдэн жил ажиллах вэ? ингээд ажиллана гэвэл зохих зардлыг нь орон нутаг өөрөө бас гаргаж өгөх юм бол энэ өөрөө хэрэгтэй зүйл болно гэж бодож байгаа юм.


Хоёрдугаарт, мэдээж хэрэг энийг тогтвортой ажиллуулахын тулд нийгмийн баталгааны асуудал байгаа л даа, цалин хөлс, бусад баталгааны асуудал байгаа. Энэ хоёр зүйлийг л иж бүрнээр явахгүй бол зөвхөн нэг талаар аваад хүчээр ажиллуулна гэж өнөөдөр байхгүй болчихсон л доо.


Хурлын байгууллагууд гэж. Хурлын байгууллагууд энэ чинь өөрөө удирдах ёсны байгууллага. Манай Засгийн газрын хуулинд ганцхан зүйл орсон. Засгийн газрын Хэрэг эрхлэх газар өөрөө удирдах ёсны байгууллагад мэргэжил арга зүйн талаас нь зөвлөгөө, дэмжлэгийг үзүүлнэ гэсэн ийм л үүрэгтэй байгаа. Ямар нэгэн өөр эрх хэмжээ байхгүй. 


Саяхан Засгийн газрын хурлаар бас нэг зүйлийг хэлэлцэж баталсан. Тэр юу юм гэхээр мэргэжил арга зүйн талын зөвлөгөө өгнө гэчихээд тэр дэмжлэгийг үзүүлнэ гэхээрээ бодитой мэдээлэл энд ирэхгүй байгаа учраас төвөгтэй байна. Тийм учраас ядахдаа аймгийн иргэдийн төлөөлөгчдийн хурлаар жишээлбэл ямар асуудлыг хэлэлцсэн бэ. Тэгээд ямар шийдвэр гарсан бэ, нөгөө төсөв юмнуудаа яаж баталсан бэ гэдэг тэр мэдээллээ тогтмол ирүүлж байдаг болно. Энэ та бүхэнд мэргэжил арга зүйн талаас нь дэмжиж туслах гэж байгаа санааны үүднээс хийж байгаа юмаа гэсэн.


Түүнээс биш танайх ийм асуудлыг ингэж хэл, ингэж шийдвэр гарга гэдэг чиглэл өгөх эрх байхгүй. Ганцхан энэ талаас нь дэмжлэг үзүүлэх ёстой гэдэг ийм шийдвэр гаргасан. Хурлын байгууллагын дарга нарыг бас нэлээн сургаж байгаа. Засаг дарга нарыгаа нэлээн хуучин анхаараад хурлын дарга нарыгаа хаячихдаг байсан. Одоо бол Засаг дарга нарыгаа сургаж л байвал заавал хажууд нь хурлын дарга нарыг давхар чирээд авчраад сургаж л байгаа. Ер нь адилхан хэмжээнд та нар орон нутагтаа гар нийлээд ажиллах учраас хэн нэгийг нь ялгах юм алга.


Тийм учраас адил тэнцүү байгаа. Гадаад сургалтан дээр ч мөн ялгаа байхгүй тийм л байгаа. Тэмдэгийг нь хүртэл адилхан хийгээд өгчихсөн байж байгаа. Ер нь та нар гар нийлж ажиллах юм гэдэг үүднээс нь. Тэгэхээр энэ хурлын байгууллагыг цааш нь нэгэнт энэ маань Үндсэн хуультай, энийг бэхжүүлэх чиглэлдээ ажиллах ёстой. 


Сэлгүүлэн ажиллах ийм зарчим байна уу гэж. Орон нутгаас ажиллаж байсан улсуудыг 2000 оноос хойш нэлээн татаж авчирсан, төвдөө. Аймаг, орон нутагт ажиллаж байсан улсуудыг нэлээн татаж ярьсан. Харин Улаанбаатараас аймгууд руу явуулах чиглэлдээ Эрүүл мэндийн яам харин нэлээн том ажлыг нэг удаа зохион байгуулсан. Эмч нар дутагдалтай байгаа сумдад зориудаар өнгөрсөн хавар билүү би санаж байна, нийтдээ 40 гаруй эмч нарыг бүр зориудаар тэдэн жилийн хугацаатайгаар ажиллуулна гэсэн ажлыг зохион байгуулсан байгаа. Өөр чиглэлд хангалттай ажил хийгдээгүй байгаа.


Хяналтын байгууллагыг иргэдийн төлөөлөгчдийн хурлын юунд ажиллуулахад болохгүй юм байна уу гэж. Тэр болохгүй юм байхгүй. Ерөөсөө энэ хяналтын байгууллага энэ нэг тогтолцооных нь хувьд л нэг л цэгцэлж өгөхгүй бол болохгүй байгаа. Ерөөсөө дээрээс нь авахуулаад доошоо хүртэл. Уг нь овоо ингээд аймаг руугаа төвлөрүүлээд явж байтал харин сүүлийн үед ганц нэгэн газар буцаагаад задалчихсан явдал байгаа. Тэрнийг эргээд зас гэсэн. Жишээлбэл, Төв аймаг дээр гэхэд тараагаад хаячихсан байна лээ. Тийм учраас хяналтын байгууллагаа ямар ч байсан байгуул, тэр Засгийн газрын тогтоолыг зөрчих эрх хэнд ч байхгүй.


Засгийн газрын тогтоолыг би жишиг тогтоол гэж үзсэн юмаа гэж ингээд задлаад хаячихсан байгаа л даа. Эрүүл мэндийн яамнаас нэг бичиг очоод эрүүл мэндийнх нь хэсгийг тусад нь гарга гээд ингэчихсэн тэр нь тусдаа гарчихсан байж байгаа. Тийм учраас энийг аль болохоор нэгтгэж, нэг зохицуулалтанд оруулж нэг удирдамжаар хангаж, нэг мэргэжил арга зүйн талаас нь дэмжлэг үзүүлж, энэ чиглэлдээ л явах нь зүйтэй гэж бодож байна.


Ч.Раднаа:
-Хоёр асуулт байна. Нэгдүгээрт,хөдөө орон нутагт төрийн албан хаагчдыг тогтвор суурьшилтай ажиллуулах талаар бас нэлээн ярилаа л даа. Гэхдээ энд бол одоогоор тодорхой яг мэдлэг боловсролыг нь дээшлүүлэх талаар арга хэмжээ, сургалт авч байгаа юм байгаа. Гэхдээ нийгмийн тал дээр нь давуу анхаарахгүй бол бас учир дутагдал байна. Бид мөрийн хөтөлбөр эд нартаа төрийн албан хаагчдыг орон сууцтай болгоход нь туслах, боловсролын хуулинд багш нарыг орон сууцтай болгоход нь хөнгөлөлттэй зээл олгох гээд л юмнууд гаргаад байгаа боловч огт хэрэгжихгүй байна.


Орон сууцны хөнгөлөлттэй зээл, орон сууц, төрийн албаны ажилчид гээд Улаанбаатарт л барихаас суманд хөдөө сумдад ийм юм ерөөсөө хийгдэхгүй байгаа юм. Эсвэл миний мэдэхгүй тийм суманд багш нарын сууц, хөнгөлөлттэй зээл олгосон гэдэг юмуу, тийм юм гэсэн юм байна уу ер нь. Гол нь хөдөө орон нутагт боловсон хүчин тогтохгүй байгаа. Чадварлаг боловсон хүчин байж чадахгүй, тогтохгүй байгаа чинь нийгмийн талынхаа асуудал дээр байгаа л даа. Одоо алслагдсан говь нутгийн цалингийн нэмэгдэл эд нар одоо хүртэл байхгүй л байгаад байдаг. 


Бас жаахан удаашралтай байна. Хөдөө орон нутагт боловсон хүчин тогтоох талаар орон сууцны юмыг хэрэгжүүлж эхлэхэд бэлтгэж байгаа юм байна уу? Говь, алслагдсан хоёрын нэмэгдлийг хэдийгээс гэж тооцсон юм байна уу нэгдүгээр асуудал.


Хоёрдугаарт, өнгөрсөн 4 жилд хөдөө орон нутагт ялангуяа боловсон хүчин дутагдалтай газарт нэлээд чанар муутай боловсон хүчингүүд цугларсан. Энийг бид мэдэж байгаа. Мэргэжлийн бус олон улсууд мэргэжлийн бус ажил дээр ажилласан. Боловсролгүй нэлээд улсууд орсон. Мэдлэг чадваргүй, дадлага туршлагагүй, нэр хүндгүй, ёс суртахуунгүй, хэрэг төвөгт холбогдсон, элдэв шидийн юм орсон. Төрийн албаны хуулин дээр болохоор нэг жил болоод тангараг өргөдөг. Тэгээд л элдэв улсууд нэг жил болоод өргөчихсөн. Тэгээд хөдөөгүүр тийм төрийн албаны нэр хүнд унахад хүрч байгаа юм. Орон шоронд орж явж байсан, хэрэг төвөгтэй холбогдож явж байсан ийм улсууд төрд ороод ирэхээр чинь төрөө сүслэн дээдэлдэг монголчууд маань ээ дээ энэ орон шоронд орж явсан хэний хүү ч  дээ тэр төрийн дарга гэхээр, тэр төрдөө итгэх, төрийн нэр хүнд муудаж байсан.


Дараа нь төрийн ажил унахад хүрч байсан нөгөөдөх нь ажиллаж чадахгүй. Энийг 2000 оноос хойш нэлээдийг нь сольж байгаа байх. Зарим нь ч чадахгүйгээ мэдээд хасагдсан л даа. Энэнээс гарах ямар арга байна вэ гэхээр бас миний нэг бодож байгаа ийм арга байна л даа. Төрийн албаны тангарагийг төрийн албан хаагчийн жинхлэх тангарагийг ганц жил болоод өргөмөөргүй байна. 5, 10 жил болж байж өргөхгүй юм бол нэг хүн завсрын хүн нэг жил болоод л нэг өргөмөр болгочихдог, тэгээд л би гарахгүй, чаддаг ч үгүй, гардаг ч үгүй. Ингээд улсын ажил ч хийдэггүй нэг юм байгаад байдаг.


Тийм учраас төрийн нэр хүнд ч унаж байна, тийм учраас энийг 5 юмуу 10 жил болж байж, бүр жинхэнэ шалгараад энэний төлөө л амьдрал нь зориулсан хүн юмаа гэдэг ийм л хүнийг өргүүлж төрийн жинхэнэ албан хаагч болгох талаар ийм санал байвал хэр хүлээж авмаар юм. Энэ зөв юм биш үү. Тэгэхгүй бол завсрын явуулын шахуу хачин улсууд орчихоод төрийн ажил ч муу байна. Эсвэл нэг жил болчихоод алга болоод өгдөг, чадахгүй болчихдог, эсвэл чадахгүй мөртлөө бөглөөд байгаад байдаг ийм юм бий болчихоод байдаг. Сайн шалгаруулж байж авдаг. Ингээд төрийн албаны хуулинд өөрчлөлт оруулах талаар бодвол болдоггүй юм болов уу гэсэн ийм нэг асуулт байна.


Ө.Энхтүвшин:
-Нийгмийн асуудал ер нь Засгийн газрын хөтөлбөрийн биелэлтийг сая ярьсан юм. 3 дахь өдрийн хуралдаанаар ярьсан юм. Энэ 3-р сард нэг удаа яриад, энэ оны 3-р сард Засгийн газрын хурлаар нэг яриад,  ерөөсөө нэг биелэлтүүдийг сайн гаргаж үзье. Зүгээр л нэг баахан 1073 зорилт гэчихээд, тэгээд л ихэнх нь хэрэгжиж байна, хэрэгжиж байна, хэрэгжих шатандаа байна гээд ингэчихээд байдаг. Яг энэний хэд нь 50-иас дээш хувийн биелэлттэй байгаа юм. Хэд нь яг 50 хүрэхгүй хувьтай, ганцхан хурал хийсэн ч байдаг юмуу, ганц захиа явуулчихаад тэрнийгээ биелэх шатандаа байна гээд ингээд яваад байгаа юм гэдгийг дахин ярьж гэж шийдээд энэн дээр манай Засгийн газрын ХЭГ ажилласан.


1073 зорилтыг тэр дотроосоо онцгойлж ярих 143 зорилт байна гэж ингэж үзсэн. Бүр яг хүмүүс бүр шууд нэхээд байх. Сургуулийн төлбөрийн асуудал, говьд нэмэгдлийн асуудал, хэд хэдэн цахилгаан станц, цалин, тэтгэвэрийг нэмэх гэх мэт 143 билүү 145 асуудал байна гээд ингээд гаргасан. Сая тэрнийгээ ярьсан. Түүн дотроос ерөөсөө хэрэгжиж эхлээгүй асуудал нь энэ том асуудлуудаас яг юу байна вэ гэдгийг тусад нь ялгаж үзэхэд энэ дотор саяны таны асуугаад байгаа зүйлүүд орж байгаа.


Жишээлбэл, төвөөс алслагдсан аймаг, суманд ажиллаж байгаа төрийн албан хаагчид олгох нэмэгдлийн асуудал ч байдаг юмуу. Энийг дотор нь дахин ангилаад бүр.. өөр зүйлээр төсөв мөнгөний хувьд хүрэхгүй бол худлаа газар ингэж хадаад яахав, тэрнийг өөр арга замаар хэрэгжүүлэх боломж юу байна вэ гэдгийг бас энэ хувилбар дээр оруулж ярьсан. Ингээд сая Засгийн газрын хурлаар ярьсан байгаа.


Үүнтэй холбоотойгоор одоо болох хуралдаанаар ер нь энэ том зорилтуудыг хэрэгжүүлэхийн тулд ямар санхүүгийн нэмэлт эх үүсвэрүүдийг бий болгох вэ, зардал юмнуудаа яаж хэмнэх вэ, ер нь ямар хувилбарууд байна вэ гэдэг дээр одоо болох Засгийн газрын хурлаар ярилцаж байна. Нэлээн тодорхой асуудлуудыг ярих гэж байна. Тийм учраас энэ дээр Засгийн газрын хурлаар ярьсны дараагаар та бүхэнд тэр арга замын талаар тодорхой мэдээлэл очно.


Төрийн албаны талаар Ц.Самбаллхүндэв дарга хариулахгүй юу.


Ц.Самбаллхүндэв:
-Төрийн албаны тухай хуулинд төрийн мэргэшсэн албан хаагчийг улс төрийн аливаа дарамт шахалтаас хамгаалах чиглэлээр Төрийн албаны тухай хуульд нэмэлт өөрчлөлт оруулна гэсэн чиглэлээр Засгийн газрын үйл ажиллагааны хөтөлбөрийн заалт байгаа. Энэ заалтыг хэрэгжүүлэх зорилгоор Засгийн газар Төрийн албаны тухай хуульд нэмэлт, өөрчлөлт оруулах тухай хуулийн төслийг боловсруулж Улсын Их Хуралд өргөн барьсан. Төрийн байгуулалтын байнгын хороон дээр ажлын хэсэг байгуулагдаад ажиллаж байна.


Хуулийн төсөлд оруулах нэмэлт, өөрчлөлтийн эхний саналууд гарсан байгаа. Тийм учраас Улсын Их Хурлын гишүүд, ялангуяа Ч.Раднаа гишүүнийг энэ төсөлтэй танилцаж, хуульд нэмэлт, өөрчлөлт оруулах талаар санал онолоо нэмэрлэхийг хүсч байна. Энэ төрийн албаны мэргэшлийн шалгалтанд тэнцээд төрийн албаны нөөцөд бүртгэгдээд, тэр шалгалт өгсөн газраа төрийн албаны зөвлөлөөс очиж ярилцлаганд ороод тэгээд тухайн байгууллага тэр хүнийг төрийн албаны жинхэнэ албан хаагчаар бүртгэж аваад тангараг өргүүлж байгаа. Тэгэхдээ туршилтын хугацаа хэрэглэж байгаа л даа. Туршилтын хугацаа нь жил хүртэл гээд.


Тэгэхээр одоо энэ Төрийн албаны тухай хуулинд оруулж байгаа нэмэлт, өөрчлөлт бол зөвхөн төрийн захиргааны 7000 хүний биш, төрийн тусгайг оруулаад Монгол Улсын Үндсэн хуулиар тодорхойлсон төрийн жинхэнэ албан хаагч гэж хууль дээдэлж, гагцхүү төрийн ашиг сонирхолд захирагдан ажилладаг энэ бүх хүмүүсээ хамааруулахаар ийм хуулийн төсөл Засгийн газраас өргөн баригдсан. Ингэж төрийн жинхэнэ албан хаагчийг ялгаж зааглаж байгаа учраас одоо энэ төрийн албан хаагчдын туршилтын хугацаа, тавигдах шаардлага юмыг нь нэлээн чамбайруулах үүднээс зарим нэмэлт, өөрчлөлтүүд орсон байгаа.


Тийм учраас туршилтын хугацааг ч харж үзэхэд болохгүй гэх тал байхгүй. Энийг Улсын Их Хурал дээр ярьж байгаад шийдэх асуудал гэж бодож байна.


Б.Чадраа:
-Мэдээжийн хэрэг Засгийн газрын мөрийн хөтөлбөр, ерөөсөө Монгол улсын хөгжил, дэвшлийн шийдэх гол асуудал гол хүчин зүйл бол боловсон хүчин л дээ, боловсон хүчний түвшинд. Тийм учраас энэ Засгийн газар чадлынхаа хэмжээнээс бараг давсан их арга хэмжээг боловсон хүчний талаар авч байгаа юм. Мэргэжлийг нь дээшлүүлэх, чадварыг нь сайжруулах гэх мэтийн. Тэгэхээр таны тараасан материал дотор зарим үзүүлэлтээрээ ажиллаж байгаа хүмүүсийнхээ тоогоор Японоос ч гэдэг юмуу, Шведээс ч гэдэг юмуу 2 дахин их хүн манайд ажиллаж байгаа юм байна л даа. Төрийн албан хаагчид.


Энийг үндэслээд та бүсчлэлийн асуудалтай холбогдсон засаг захиргааны зохион байгуулалтын асуудлаар манай эрдэмтэд ч нэлээн судалгаа хийсэн, санал оруулсан энэ талаар ямар нэгэн юм хийхээр төлөвлөж байна уу гэсэн нэгдүгээр асуудал байна.


Хоёрдугаар асуудал, манай Улсын Их хурлын гишүүд, ялангуяа хөдөөнөөс ирсэн хүмүүсийг, Засгийн газарт хөдөөнөөс ирсэн хүмүүсийг ажиглаж байхад эд нар чинь бүгдээрээ төрийн нэлээн сайн ажилласан, тодорсон төрийн албан хаагчид эдгээрийн гэр бүлийн хүмүүс одоо хүртэл ажилгүй, ажиглаж байхад их хүнд амьдралтай байх юм. Эд нарыг ажил төрөлтэй болгох талаар ямар нэгэн юм бодож сэтгэж, туслах, дэмжих ийм талын юм байна уу гэсэн ийм бодол байна.


Гуравдугаарт,  Монгол Улсын Засгийн газрын бүрэлдэхүүнд боловсрол, соёл, зүтгэсээр байгаад шинжлэх ухааны яам гэсэн нэг яам оруулсан бий л дээ. Тэгэхээр таны энэ материалын 7-р хуудсан дээр боловсрол, соёлын салбарын ажилчин, албан хаагчдын цалинг нэмэгдүүлсээр байгаа гэж. Шинжлэх ухаан гэдэг нь манай яаманд байгаа юу байхгүй юу. Энийг манай нутагт ярьдаг шүү дээ хонио хариулахаар хоёулаа, хоолоо идэхээр ганцаараа гэж. Цалин мөнгө болохоор шинжлэх ухаан жаахан алга болчихоод байгаа юм. Тэгэхдээ энд тодорхой шалтгаантай гэдгийг би ойлгож байгаа юм. Та энийг ойрхон хугацаанд ямар нэгэн өөрийн санаачилгаар дэмжих барих юм байна уу, үгүй юу. Тийм бодол байна уу?


Ө.Энхтүвшин:
-Төрд ажиллаж байгаа боловсон хүчний тоо бусад оронтой харьцуулсан байдлаар үзэж энэ талаар бүсчилсэн хөгжлийн юутай холбогдуулж. Ер нь бүсчилсэн хөгжлийнхөө үзэл баримтлалын юмыг, үзэл баримтлал батлагдсанаас хойш нэлээн хугацаа өнгөрч байгаа. Механизмууд маань энэний дараагаар яригдах учиртай. Зүгээр ингээд зарлачихаад хаячих биш. Бүсийн төвөөсөө авахуулаад энэ чинь ямар статустай байх юм. Төсөв нь ямар байх юм, татвар нь ямар байх юм, яаж хоорондоо холбогдох юм. Төрийн үйлчилгээгээ яаж хүргэж байх юм. Гэх мэт ийм асуудлуудыг бүгдээрээ ярих ёстой. Энийг манай Санхүү, эдийн засгийн яаман дээр боловсруулж дуусч байгаа гэсэн. Энд хэлтэс гэлүү, ажлын хэсэг гэлүү байгаа гэсэн. Сая Ч.Улаан сайд тэрнийг Засгийн газрын хуралдаанд тэгж ярина лээ.


Тэрэн дотроо яг боловсон хүчнийхээ юмыг юу гэж тавьж байгаа гэвэл би үзээгүй байгаа учраас мэдэхгүй байна. Ер нь бидний барьж байгаа юм бол төрд ажиллаж байгаа боловсон хүчнийхээ хувьд төрийн нуруун дээр байгаа хүмүүсийг цөөрүүлэх чиглэл рүүгээ явна гэж байгаа. 38 дугаар тогтоолоор баталсан хөтөлбөрийн чинь агуулга санаа нь тэр. Яам. Яам маань өөрөө аль болохоор бодлогын чиглэл рүүгээ байна. Өөртөө урд нь гүйцэтгэж байсан чиг үүргээ агентлагуудаар гүйцэтгүүлнэ. Тэр нь цаашаагаа агентлагууд нь аль болохоор хувийнх руугаа шилжээд ингээд нэг хэсэг төрийн гүйцэтгэж байсан үүргийг гэрээгээр нь гүйцэтгэнэ. Нэг нь хувьчлагдаад явна. Төрийн бус байгууллагуудаар гүйцэтгүүлнэ. Тэрнийхээ төлөө зарим санхүүжилт өгөх ийм хэлбэрүүдээр явсаар байгаад энэ төрийн нуруун дээр байгаа ажиллагсдыгаа цөөрүүлэх чадваржуулах чиглэл рүүгээ явна гэсэн бодлого байгаа.


Гэр бүлийн хүмүүсийг ажилтай болгох, миний ч яг, би тэгнэ гэж хэлэх ч хэцүү том асуудал л даа. Ер нь хүмүүсийг ажилтай болгох энэ юмнууд дээр. Аль болохоор энэ төрдөө чадалтай тийм л боловсон хүчин мөн бол шударга, чадалтай, нэр нөлөөтэй ийм л байх юм бол бид төр лүүгээ татаж ажиллуулах ийм бодлого байгаа, энэний шалгуур маань тийм боловсронгуй биш байгаа. 


Шинжлэх ухааны ажилтнуудын цалин юмыг яаж нэмэх вэ гэж, яахав цалинг яаж нэмэх вэ гэдэг юуг Засгийн газрын тогтоолоор 2002, 2003, 2004 онд ингэж нэмнэ гэсэн тоогоо би хэлсэн. Энэ дээр Төвийн байгууллагын удирдлага санхүүжилтийн хууль гарч ирнэ. Улсын Их Хурал дээр ажлын хэсэг байгаа. Энэ дээр ажиллаж байгаа. Нэлээн жаахан өөрчлөлтүүд орж байгаа юм байна. Тэр маань батлагдаад ирэх юм бол цалин хөлсийг нэмэх боломж бас энэ дээрээ гарч ирнэ гэж бодож байна.


Шууд эцсийн үр дүнтэй нь холбоод яахав Сангийн яам заавал албан томилолтын зардлыг тэдээр барь, энэ зардлын статьяа хооронд чи гүйлгэж болохгүй гэдэг тийм юм маань байхгүй болох байх. Сайн ажиллаад зардлаа сайн хэмнээд ингээд ажиллах юм бол нэлээн нөөцтэй болно, тэрнийгээ цалин болгоод нэмэгдүүл гэдэг ийм л зарчим маань үйлчлэх байх гэж бодож байгаа. Тэр хууль маань түргэн батлагдах байх.


Ер нь бид нар сайн яаж чадахгүй байгаа болохоос биш нэгтгэж мэдээгээ авч чадахгүй байгаа болохоос биш их олон соёлын байгууллага, шинжлэх ухааны байгууллага, ялангуяа эрүүл мэндийн байгууллагууд дээр өөрсдөө санаачилгаа гаргаад 2000 оноос хойш тэнд ажиллагсдынхаа цалинг нэлээд их хэмжээгээр нэмэгдүүлсэн байдал байж байна. Жишээ нь 3-р эмнэлэг гэхэд өнөөдөр сувилагч 90.000 төгрөгийн цалинтай болчихсон байж байна. Яагаад гэвэл тэр үйлчилгээ явуулаад, тэгээд нийт орныхоо 10-аас илүү хувийг хэтрүүлж болохгүй гэсэн тэр заавраа бариад ингээд төлбөртэй үнэд шилжүүлээд, хагас бүтэн сайн өдөр эмч, сувилагч нар давхар ачаалал яагаад байгууллагуудын төлбөртэй үзлэг хийгээд, тэгээд тэрнээс бий болсон орлогоороо өнөөдөр цалин нэлээн их хэмжээгээр нэмэгдүүлчихсэн байж байна.


Ийм л юугаар нь дэмжих ёстой гэж ингэж бодож байна. Харин нэгдсэн дансны маань юм чухам энд нөлөөлчих вий гэж ингэж бодо жбайна.


Л.Одончимэд:
-Радио, телевиз ч алга байна. Аятайхан задгай хэдэн юм ярихгүй бол болохгүй байна. Бид нар сонгуульд нэг хөтөлбөртэй орсон хүмүүс л дээ. Бид нар гэхдээ шийдвэр гаргаж хэрэгжүүлдэг нь манай Засгийн газар. Тийм учраас бид. Бид гэдэг маань манай ялангуяа өндөр шаардлагатай үед ажиллаж сурсан ахмад кадрууд, Засгийн газартаа нэлээн шүүмжлэлтэй ханддаг. Энийг маань зарим хүмүүс бас сайн ойлгохтой, ойлгохгүйтэй байдаг байх. Энэ ер нь дандаа Засгийн газрын төлөө гэж.


Бид нэг ажлыг хийж байгаа учраас шүүмжлэхээс өөр арга байхгүй. Тэрнээс Засгийн газар яаж байх нь бидэнд хамаагүй гэж бодож болохгүй. Аймгийн түвшинд ч энийг ойлгохгүй хүмүүс байдаг. Орон нутагт сонгогдсон Их Хурлын гишүүд орон нутагтаа юм хийх гэхээр зэрэг аймгийн Засаг даргын зүгээс сайн ойлгодогггүй, та тэгээд хийгээч дээ гэж. Эцсийн эцэст 4 жилд бид нэг л хэмжүүрээр бүгдээрээ, нэг л нүхээр цуварч гарна гэдгийг ойлгохгүй хүмүүс бас байгаа.


Ийм учраас би эртээд “Үнэн” сонинд нэг статьяа бичсэн. Монголд ардчиллын хүчин байхгүй гэсэн гарчигтай. Тэрэн дээр би намдаа, төрдөө хэлье гэсэн үгээ хэлсэн байгаа. Энийг та нөхөд олж үзсэн бол, тэндээс миний бодол ойлгомжтой байгаа гэдгийг хэлэх гэсэн юм. Тэгээд би хэдэн зүйл хэлье. Ер нь бид ингээд яриад суугаад байх уу Ө.Энхтүвшин даргаа?


Хариуцлагагүй хүмүүс ч байгаа бид судалж байгаа, бид үзэж байгаа, нэлээн улсууд хариуцлагагүй гэж үзэж байгаа гэж. Хэдий хүртэл бид суух юм, та түрүүнд хэллээ 1 жил 9 сар өнгөрлөө. Эсвэл хариуцлагагүй хүмүүсийн нэрийг бид нараар хэлүүлэх гээд байгаа юмуу? Иргэний нисэх байна, Төрийн өмчийн хороо байна, Цахилгаан шуудан холбоо байна, Нөөцийн газар байна гээд ингээд хэлүүлэх гээд байгаа юмуу? Онгоц унаж л байна, хүн үхэж л байна, Их Хурлын гишүүн, Хөдөлмөрийн баатар нас барж л байна, өнөөдөр шүүх буруу шийдвэр гаргачихаад сууж байхад Засгийн газар дуугүй л байж байгаа шүү дээ.


Нөөцийн газартай холбогдсон бөөн хэл ам л байгаа шүү дээ. Яахаараа энэ хүмүүстэй хариуцлага тооцож чадахгүй болчихсон юм. Ядамсүрэн, Дагва, Ишдорж, Самбаллхүндэв эд нар чинь дандаа манай хуучин хариуцлагын үед л буй болсон кадрууд шүү дээ, ажиллаж байсан бид нар хамт. Улаан цайм нүүрэн дээр нь хэлээд арга хэмжээ аваад өөрчлөхийг нь өөрчлөөд ингэдэг байсан. Яагаад ингэж чадахаа байчихсан юм бэ гэдгийг би гайхаад байна.


Энийг чинь хөндлөнгийн улсууд үзэхдээ юм авсан, өгсөн, олон зүйлтэй холбож ярьж байгаа шүү дээ. Манай намыг ядарч байх, лааз өшиглөж байх үед тусалсан юм гэнэ лээ. Тэгээд л ингэж байгаа юм ч гэдэг юмуу. Энэнээс чинь болоод хариуцлага тооцохгүйгээс болоод хамаг юм болохгүй болоод байна шүү дээ. Тэгэхээр би бол эдийн засгийн хувьд нам бид манай Засгийн газар ядуу байгаа, ойлгож байгаа, өртэй төлбөртэйг ойлгож байгаа. Мөнгөнөөсөө илүү хариуцлагаасаа болж бидний нэр хүнд унаад байна.


Манай гишүүд унаад байна гэж түрүүнд яриад байна лээ, би бол унаад байна гэж хэлэхгүй одоо, унаж болзошгүй байна гэж хэлмээр байна. Сөрөг хүчнийхэн сая жагсаал, цуглаан хийгээд асуудал тавьж л байна. Энэ дотор  анхаармаар юмнууд бас байсан. Одоо намын ямар шударга бүлэг ч гэнэ үү нэг юм бас ярьж л байна. Энэнээс бид дүгнэлт хийгээд. Энэ юутай холбоотой, юу яриад байна вэ гэдэг шүүмжлэлийг хүлээж авдаг ийм чадвар, энэнийхээ дагуу хариуцлага тооцдог ийм юм бий болгомоор байна. Энэ талаар юу хийх гэж байна, хэзээ эхлэх гэж байна вэ? Дахиж ийм хэмжээнд Ө.Энхтүвшин даргынхаа сонсголыг авч ингэж суух шаардлагагүй, өнөөдрөөс энэ асуудалдаа ороосой билээ гэж ингэж бодож байна. Нэгдүгээрт.


 Хоёрдугаарт, НӨТ, онцгой татвар, аж ахуйн нэгжийн татвар гээд бид олон татварыг төвлөрүүлснээс болоод орон нутагт Засаг дарга нар юу ч хийх чадваргүй бөгөөд өнөөдөр цалин, тэтгэвэрээ сардаа ирээсэй гэж залбирч суудаг болсон. Сүүлийн үед ирж байгаа мэдээгээр татвар цалингаа ч өгөхдөө хүндрэх байдалтай болж байгаа. Яагаад гэвэл орон нутгийн тэд нар чинь өөрсдөө бас сонгуулийн мөрийн хөтөлбөртэй, бас юугаа хийнэ гээд хэлчихсэн байгаа. Тэрнийгээ хийж чадахгүй болоод ирэнгүүт нөгөө хүмүүс чинь аяндаа ажиллах идэвх нь буураад, за ингээд өнгөрөх юм байна гэсэн ийм ойлголт хүмүүст бий болж эхэлсэн.


Энэ тогтолцоо хэвээрээ байх уу, ирэх оны төсөв төлөвлөгөө гэж бид удахгүй ярих гэж байна,тэгэхээр энийг хэвээрээ байлгая гэж үзэж байгаа юу, засгийн газар юу гэж үзэж байгаа вэ гэдгийг хоёрдугаарт асуух гэсэн юм.


Гуравдугаарт, С.Төмөр-Очир даргад хандаж нэг зүйл хэлье. Засгийн газрын цагийг бид нэг жаахан өөрчлөхгүй бол нэг баахан хүний цаг үрсэн, баахан амьтныг ингэсэн ийм болоод маш тодорхой асуудлаар маш цэгцтэй, одоо ухаандаа энэ илтгэл бол 5, 10 минут, тэгээд хүмүүс юм асуух бололцоотой. Засгийн газрынгишүүдийн мэдэж байгаа юмыг энд ирж ярих шаардлага бидэнд алга байна. 


Цоо шинэ мэдээлэл, цоо шинэ нэг талаасаа хариуцлага, сахилга, юу байдаг юм, энэ улс орныхоо амьдралыг мэдэх, нөгөө талаасаа бүр цоо шинэ мэдээлэл, өнөөдөр тийшээ яваад ирлээ, ийшээ яваад ирлээ л гэх юм, одоо өнөөдөр Энэтхэгийн парламент яаж ажилладаг юм, алив Өөлд, Бямбадорж тэрнийгээ ярь, эсвэл шадар сайд сая Швед рүү баахан улсууд аваад явлаа ирээд шууд Швед юу хийж байна, яаж байна, бид нар чинь шинэ соргог мэдээлэл авахын төлөө энэ цагаа зармаар байна шүү дээ.


Тэрнээс биш мэдэж байгаа, тэгсэн мөртлөө яаж ч чадахгүй байгаа зүйлийнхээ талаар нэг хэсэг нь ярьсан болоод, нэг хэсэг нь сонссон болоод ингээд өнгөрдөгийг цаашид болимоор байна. Би бол Ө.Энхтүвшин сайдын боловсон хүчинтэй холбогдсон асуудлыг өнөөдөр сайхан мэдээлэл авлаа. Ер нь манай яамдын сайд нар тийм л байгаа шүү дээ. Дуугүй л байхгүй, энд дуугүй л байх юм бол энэ юу ч мэддэггүй нөхөр байна гэж ярина. Дуугараад л байх хэрэгтэй, юм яриад л байх хэрэгтэй,тэгээд л 6 цаг болно, радио телевиз нь хаагдана, тэгээд баяртай.


Энэнээсээ өөрчлөе. Бид жаахан юмаа өөрчлөе, тэгэхээр өнөөдөр бид Их Хурлын стратеги төлөвлөгөөний тухай ярьсан, энэ төлөвлөгөөндөө Засгийн газраас Их Хуралтайгаа яаж ажиллах вэ гэдэг асуудлыг жичид нь бүлэг болгож оруулдаг юмуу нэг тодорхой хэмжээнд оруулчихаж болохгүй юу гэж би С.Төмөр-Очир даргаас асуух гэсэн юм.


Ө.Энхтүвшин:
-Санал юм даа. Гол нь нэгдүгээр асуудал бол түргэлээчээ гэсэн зүгээр нэг яриад байлгүй, сургаж байна, судалж байна гээд байлгүй чадахгүй байгааг нь чаддаг хүнээр нь сольж л орооч гэсэн тийм л санал байна л даа. Тийм бодолтой байгаа. Зарим газрууд руу жишээ нь манай Засгийн газрын ХЭГ өөрийнхөө шалгалтыг оруулчихсан байгаа, үнэхээр янз янзын мэдээллүүд ирж байгаа учраас. Агентлагуудыг хуралдаанууд дээр тэр агентлаг тийм тийм тэдний өдөр ингэж мэдээллээ, сонсголоо хийнэ гэж тэгж байгаа, энэ бол зүгээр нэг сонсгол сонсохын тулд зорилготой гэж бид оруулаагүй, чадахгүй байгаагий нь бас энэ Засгийн газар дээрээ ярьж байгаад бас өөрчлөх юмнууд яригдах байхаа гэж бодож ийм ажлыг хийж байгаа юм.


Тийм учраас бид ч гэсэн ингээд толгойг нь илээд хөөрхий минь ингэж тусалсан юм байгаа юм. Бас ахиад нэг жаахан харъя даа, барья даа гэж тэгж алгуурлах тийм бодол байхгүй байгаа. Гэхдээ энэнд нөлөөлдөг олон зүйл байгааг гишүүн мэдэж байгаа.


Орон нутгийн байдал та ярьсан, энэ дээр Улсын Их Хурал маань ингэж л шийдсэн шүү дээ. Төсвийнхөө юмыг ярьж байгаад нааш нь… орон нутаг маань хуучин НӨТ-аа 20, 80-ын юутайгаар яадаг байсан бол энэ жил орлоготойгоо, НӨТ-гаа, онцгойтойгоо төвлөрүүлээд, онцгойгоо 50, 50 хувиар хуваагаад бусдыг нь шилжүүлгийн орлого юу гэдэг юмаар яагаад, харин тэр орон нутгаас татварын маань юу орон нутгаас яг орж ирж байна уу, татварын орлого. Тэгэх юм бол орж ирэх юм бол тэрэнд нь буцаагаад явуулах ийм л зарчмаар явж байгаа.


Харин энэ бол миний санал, Улсын Их Хурлаар шийдчихсэн, Засгийн газраараа тогтсон юмыг би буруу гэж хэлэхгүй, тэгэхдээ миний санал бол энийг буцаагаад тараах нь юу юм, ямар ч байсан тэр төлөвлөгөө давсан байгаа тохиолдолд, тэрний хувь нь орон нутагтаа үлддэг байх нь зүйтэй юм гэж үзээд байгаа юм. Тэгвэл аймгийн засаг дарга өөрийнхөө хөтөлбөрийг хэрэгжүүлэхэд ур чадвар нь яг сайхан таараад тэгээд ийм асуудлыг дараагийн төсөвт орох үед ярья гэх байдалтай болчихоод байна гэж манай аймгийн дарга нар яриад байгаа юм.


Энийг тусгайлан ярья гэж шийдээд, би түрүүнд үлдсэн 4 аймгийн даргыг дуудаад Санхүү, эдийн засгийн яамтайгаа, өгсөн, авсан юмтайгаа орон нутгийн байдалтайгаа их сайн ярья гэж тогтсон байгаа.


С.Төмөр-Очир:
-Л.Одончимэд гишүүний саналыг бүрэн дэмжиж байна. Ер нь бид нар Засгийн газрын мэдээллийн цаг дээр нэг их удаан яриад, тэр яамны бүх юмыг яриулах гээд байдаг, нөгөө яам нь ч гэсэн хийж байгаа бүх юмаа ярих гээд байдаг. Энийг бид нар жаахан тодорхой болгож түрүүчээс нь эхэлж байгаа. Ер нь ийм санал тавьж байгаа. Түрүүн Б.Жигжид сайд гэхэд л зөвхөн нэг зээлийн тухай асуудал ярьж байсан. Ийм болгоод.


Хоёрдугаарт, бид нар Засгийн газартайгаа ч ярьж байгаа, бид нар ч гэсэн ойлгож байгаа. Аль аль талдаа жаахан шаардлага тавьж ажиллах хэрэгтэй байгаа юм. Бид нар юу гэдэг юм бидний байгуулсан улсууд ч гэдэг юмуу, энийгээ ингээд ч яахав гэдэг юмуу ийм байр сууринаас биш, хамгийн гол нь Их Хурал юу гэхээр Засгийн газрын ажиллах эрх зүйн орчинг бид нар бүрдүүлж өгнө. Эрх зүйн орчин бүрдчихсэн байхад ажиллахгүй байвал бид нар сайн муугаа л ярихаас өөр үггүй гэдгийг ойлгож байгаа.


Тийм учраас цаашдаа бид нар Засгийн газрын мэдээллийн цаг дээр урьдчилж яриад ийм юмыг нь яриулъя гээд харин гишүүд бол бүр санал ирүүлж байвал сайн байна. Энэ яамны мэдээллийн үед яг ийм юмыг сонсмоор байна гэсэн саналыг урьдчилж өгчихвөл бид нар бас авахад бэлэн.


Хоёрдугаарт, бид энэ асуулга эд нарыг хуучин зүгээр нэг чимээгүй өнгөрчихдөг байсныг одоо жаахан сэргэж байна шүү дээ. Гишүүд ч гэсэн өөрсдөө тийм юм сонирхож байна. Тийм учраас бид нар аль болохоор Улсын Их Хурал Засгийн газартайгаа ажиллах механизмаа бүрэн ашиглах талаар ажиллана, цөмөөрөө санаачлагатай ажиллана гэдгийг хэлмээр байна.


А.Базархүү:
-Хоёрхон юм байна.Мэдээллийг авлаа, тодорхой мэдээлэл байна. Боловсон хүчний талаар зохиож байгаа Засгийн газрын ажлыг үнэлж байна. Засгийн газрын Хэрэг эрхлэх газрынх нь даргын хувьд Ө.Энхтүвшин даргыг мэдээлэл хийж байгаатай холбогдуулаад 2 зүйлийн санааг хэлье гэж бодож байгаа юм.


Нэгдүгээрт, бид нар эдийн засгийн төвлөрөл рүү явсан. Энэ бол бидний ухралт. Энийг бид хүлээн зөвшөөрөх хэрэгтэй. Амьдрал дээр энэ нотлогдоно. Нотлогдтол нь явна гэвэл 2004 оны сонгуультай золгоно. Сая Л.Одончимэд гишүүн хэлж байна. Ерөөсөө бид нарт намын бүлгээрээ ярьдаг юмуу, Их Хурлаараа ярьдаг юмуу, олонхи болсон үед ийм том бодлогын юмаа ярих хэлбэр ерөөсөө тогтоогүй байна.


Намын бүлгийн хурал дээр би нэг санал хэлж байсан. Хэд хэдэн том бодлогын асуудлыг намын бүлэг дээрээ татаж яримаар байна гэж. Ерөнхий сайд намын даргын хувьд байсан. Чихний гадуур гараа биз. Бид нар ингэж явмааргүй байгаа юм.


Хоёрдугаарт, цалин тэтгэвэрийг 2-3 дахин нэмнэ гэсэн юмыг та нар одооноос бодож ерөөсөө ажиллахгүй байна. Тэр юу гэхээр зэрэг 2, 3 дахин нэмнэ гэдэг маань юуг 2, 3 дахин нэмэх гэж байгаа юм гэдэг тогтолцоогоо бид нар өөрчлөх ёстой. Та нар өнөөдөр тэтгэвэрийн системийг аваад үз. Тэтгэвэрийн дээд хэмжээг 180 мянган төгрөгөөр тогтоосон байна шүү дээ. Бид нарын цалин чинь юу билээ. Өөрөөр хэлбэл тэтгэвэр, цалин хөлсний үнэлэмж манайд алдагдсан.


Тийм учраас үүнийг Ш.Батбаярын яам гаргаж ирэх ёстой. Ажиллахгүй байна гэж би дотроо бодож байгаа. Тэгээд л нэг гадагшаа ажиллах хүч гаргана барина нэг тийм сонирхолтой юманд хөтлөгдөөд яваад байдаг. Ерөөсөө өөдтэй юман дээр бид сууж ажиллахгүй байна. Тийм учраас одоо жишээ нь Их Хурлын гишүүнийхийг 2 дахин нэмнэ гэх юм бол 200.000 болно. Би жишээ хэлье. Дундаж цалин 50 мянга. Тавь, зуу хоёрын хооронд өнөөдөр абсалют зөрөө 50 мянга байгаа байхгүй юу. Хоёулангий нь хоёр дахин нэмэхээр абсалют зөрөө нь хоёулаа 100 болно. 


Өөрөөр хэлбэл бид нарын энэ систем чинь өөрөө хуваарилалтын ядуу хоосны ялгавар болгодог аргаар бид нар явж байгаа байхгүй юу. Тэгэхээр ийм том асуудал дээр би зүгээр өөрийн чинь ажилтай хамаагүй юм. Засгийн газарт хэлдэг, барьдаг бидний арга хэлбэр гэж үнэндээ алга. Ийм асуудлыг бодож бид нар Их Хурал дээрээ юмуу бодлогын асуудлууд яримаар байна. Олон асуудлууд энд хуримтлагдсан байна.


Гуравдахь нь хариуцлагын тухай асуудал. Би жишээ татаад хэлэхэд. Засгийн газрыг хүнд нөхцөлд ажиллаж байгааг мэдэж байна. Хүнд гэдэг бол бидний өөрсдөө хийж байгаа тайлбар. Олон түмэн биднээс өөр юм хүлээж байгаа. Тэгээд л ажил хийж байхад дутагдал байлгүй яахав, янз бүрийн юм гараад л Засгийн газар тэр энэ гээд яриад байх юм. Ямар ч хариу байхгүй. Би жишээ хэлэхэд би хуучин Засгийн газарт ажиллаж байсан. Дараагийн Засгийн газруудыг ажиглаад байхад тодорхой хугацааны дараа Засгийн газар өөрийнхөө полный инерцийн оргилд хүрдэг. Тэр бол где то манайд 2 жил л ажиглагдаад байгаа юм.


Тэр хугацаанд дотроос нь ямар нэгэн сэвтэй юмнууд яригдаж эхлэхэд энэ бол Засгийн газрын чадварт их нөлөөлдөг, нэгдмэл байдалд нөлөөлдөг, бүгдийг нь сайн муутай нь хадгалсаар байгаад 2004 онд хүрье гэдэг энэ боловсон хүчний бодлогоор явж байгаа бол энэн шиг буруу юм байхгүй. Өөрөөр хэлбэл Засгийн газарт ажиллаж байгаа хүмүүсийн доод зах нь 80 хувь нь үнэхээр энэ 4 жилд хариуцлага ёс суртахуун дээр явъя гэсэн ухамсар дээр явж байгаа бол 2 нь энийг хөөдөхөд тэр хүний ажлын идэвх л буурч байгаа юм. 


Бүхэлдээ энэ Засгийн газрын ажиллах чадварт нөлөөлнө. Бүхэлдээ төрийн албаны системд нөлөөлнө. Тийм учраас энэ дээр шалгуур нь хамаагүй, сайн муу ч байлаа гэсэн найз байлаа гэхэд харамсаж болно. Хамгаалж болохгүй. Энэ юмнуудыг боловсон хүчний хариуцлагын асуудалдаа бүх шатанд бид бодмоор байна. Ингээд энэ хотоор аваад үзэхэд үнэхээр ажиллаж байна уу, үгүй юу ажиллаж байна. Зарим нь ажиллахгүй муу юмнууд байна л даа. Тэр болгоныг энэ дээр түүж мэдэхгүй. Ганцхан арга зүйн хувьд над ингэж бодоод байгаа юм.


Бүх шатны Засаг дарга нарыг одоо 2 жил болчихлоо, энэ намрын иргэдийн төлөөлөгчдийн хурал, чуулган болно шүү дээ, төсвөө хэлэлцдэг. Ерөөсөө бодит байдлаар ажлын тайлангий нь тавиулах хэрэгтэй. Даже нууц санал хураалт явуулж болно, итгэж байна уу, үгүй юу. Энэ бол ерөөсөө боловсон хүчний арга барилд маш чухал. Зарим нэг болохгүйг нь 2 жил бид итгэл болголоо чөлөөлбөл чөлөөлөх хэрэгтэй. Засгийн газрын гишүүдийг ч гэсэн цаашдаа Их Хурал дээр авчирч итгэл үзүүлж байна уу, үгүй юу гэдгийг сонирхдог болгох хэрэгтэй.


Энэ ерөөсөө төрийн албанд өөрт нь хэрэгтэй. Тийм учраас энэнээс бүх шатны боловсон хүчинд тавих хариуцлагын тухай асуудал. Энэ ганцхан Засгийн газрын Хэрэг эрхлэх газраас хамаарахгүй л дээ. Би энийг ойлгож байгаа. Ерөөсөө энэ бол эрх барьж байгаа намын өөрийнх нь бодлогын тухай асуудал. Тэндээс ийм бодлого гарахгүй бол энд бид нар хоорондоо зөвлөгөө өгөөд яриад энэ юу байхав дээ.


Илүү цаг барсан, аягүй бол биенийхээ дургүйг хүргэнэ. Ийм юм болох гээд байгаа юм. Олон том асуудлууд байгаа юм. Ө.Энхтүвшин даргаа. Би өөрийг чинь нөлөө бүхий намын, засгийн газрын гишүүний хувьд энэ завшааныг ашиглаад хэлэхэд хамт олноороо намын бүлгийн хэмжээнд юмуу, тэр нь дээр байх, Их Хурал гэхээр ийм систем чинь жаахан зовлонтой. Ер нь ний нуугүй яримаар олон том асуудал хуримтлагдаж байна гэдгийг өөрөө анхаараачээ гэж.


Сүүлд нь бид нар намын бүлэг дээрээ ярина биз дээ гэж бодож байна.


С.Төмөр-Очир:
-А.Базархүү гишүүнийх саналууд байна. Бид нар ойлголоо. Цөмөөрөө ярилцацгаая, ямар арга зам байна, яаж ажилламаар байна гэдгээ ярья.


Л.Цэрэнжав:
-Орон нутгаас сонгогдсон Их Хурлын гишүүний хувьд энэ Их Хурлаас олон хууль үйлдвэрлэж гаргаж байна, ингээд хагас жилд нэг удаа Их Хурлын гишүүд тойргоороо явах юм. Энүүгээр гарч байгаа хуулиуд ерөөсөө анхан шатны нэгж, баг, сумд хүрэхгүй юм. Их Хурлын гишүүд нэг удаа явахаараа 10 хоног 7,8 сумаар, 2, 3 хоног өдөр шөнөгүй машинаар яваад хүргэдэг, энийг хүргэх талаар би ойлгож байгаа, гүйцэтгэх засаглалаас энэ Засгийн газрын Хэрэг эрхлэх газар, түүн дотроо орон нутгийн хэлтэс, хуулийн хэлтэстэй ийм л хуулийг ард иргэдэд төрийн захиргааны анхан шатны нэгжид хүргэх талаар өөрийн тогтсон механизм байна уу, энэ дээр ямар арга барил байна, ер нь хуулийн хэлтсээс орон нутагт ажиллаад бүр нэрэмжит үзлэг яваад, хуулиа сурталчлаад зарим нэг суман дээр нь очоод ингээд ажиллах ийм механизм өнөөдөр хүртэл байна уу, үгүй юу. Энэ механизмынхаа талаар тодорхой хариулт өгнө үү.


Хоёрдугаарт, мөн Засгийн газрын ХЭГ орон нутгийн хэлтэс байдаг. Орон нутагт баг тун хэцүү байгаа шүү дээ, ерөөсөө орон нутгийн, ер нь сонгогчид бол биднээс за яахав тэтгэвэр, цалин нэмэх, бусад юмнууд шаардаж байгаа л даа. Хамгийн гол нь сахилга, хариуцлага, дэг журам, энэ төрийн захиргааны анхан шатны нэгжийн дарга удирдлагууд яаж ажиллаж байна гэдгээр дүн тавьчихаад байгаа шүү дээ. Өнөөдөр багийн дарга нар, баг бол тун тааруу ажиллаж байна.


Багийн төв дээрээ дарга нар нь байдаггүй, энэ тал дээр орон нутгийн хэлтэс, сум, баг дээр зааварчилга өгдөг, жишээлбэл, орон нутгийн Засгийн газрын ХЭГ-ын даргын нэрэмжит үзлэг ч явдаг юмуу, орон нутгийн анхан шатны нэгжийг хөл дээр нь зогсоох энэ тал дээр зохион байгуулж байгаа ажил байна уу, 1500 гаруй баг, 300 гаруй сумыг шалгаад энэ сумууд үнэндээ үлгэр жишээ ажиллаж байна гээд туршлагыг нь нэвтрүүлээд өгвөл энэ арга барил дээр үеийн социализмын үеийн арга барил ч байж болно л доо, гэхдээ энэ бол зах зээлийн үед ч байх хэрэгтэй шүү дээ. 


Энэ олон сумууд дотроос ажиллаж байгаа сумууд нь юу байна, ажиллаж чадахгүйд нь хариуцлага тооцох талаар Л.Одончимэд дарга нэлээн ярилаа л даа, гишүүд их ярьж байна. Хариуцлага тооцох цаг болсон. Одоо бид нар хариуцлага тооцохгүй бол эд нар ерөөсөө ажиллаж чадахгүй, ялгаа байхгүй, ерөөсөө л түрдэг тэрэгний хоёр дугуй байна гэсэн ийм ойлголт хөдөө орон нутагт хүрэх гээд байна шүү дээ. Тэгээд бид нар хариуцлага тооцоод, ганц нэг хүнтэй хариуцлага тооцож ажиллаж чадахгүй хүнийг нь ажиллаж чаддаг болгох энэ тал дээр нэлээн бодлого барьж ажилламаар байна.


Ийм учраас орон нутгийн хэлтэс, хуулийн хэлтэс, аймагт бол аймгийн Тамгын газар, нөгөө тал дээр хуулийн хэлтэс гэж шинээр байгуулагдсан. Эд нарын уялдаа холбоог сайжруулж, баг орон нутагт хүрэх талаараа ХЭГ сүүлийн 1 жил 9 сард юу хийв, одоо юу хийх гэж төлөвлөж байна, энэ талаар тодорхой товч хариулт өгөөчээ гэж хүсч байна.


Ө.Энхтүвшин:
-Би хоёрдугаар асуултаас эхлэе. Хуулийн хэсгийн талаар манай Ш.Солонго дарга ярина. 


Баг маань тийм ээ. Өнөөдөр төрийн үйлчилгээг олон түмэнд хөдөөгийн олон түмэнд шууд хүргэж байгаа үндсэн нэгж бол баг маань байгаа. Тэрнийг Засгийн газрын ХЭГ-ын зүгээс өнгөрсөн хугацаанд хийж байгаа зүйл бол эхлээд багийнхаа байдлыг мэдье гэсэн юм. Өнөөдөр яг хэдэн баг нь байгаа юм. Хэдэн баг нь аймгийн, хэд баг нь сумын төв дээр байгаа юм. Хэд нь эмнэлэгтэй, хэд нь эмчтэй, хэд нь багийн төвтэй, ямархуу байдалтай байгаа юм бэ гэдэг. Энэнийхээ дагуугаа энэ судалгаа бол үндсэндээ манай түвшиндээ гараад дууссан. Тэгэхдээ тэрнийг улам чамбайруулах зорилгын үүднээс урд удирдлагын академи дээр бас сайн засаглал хөтөлбөрийн хүрээнд бас нийлүүлээд дахиад энэ дээр нэмэлт судалгаа хийж байгаа.


Энэний гол зорилго юу юм гэхээр багийг бэхжүүлэх талаар юу юу хийх вэ, алхамууд гэж. Юуны түрүүнд багийн эмч нарыг, одоо эмчгүй байгаа багийг юуны түрүүнд бүгдийг нь эмчтэй болгох асуудал. Дөнгөж саяхан Засгийн газрын хуралдаанаар эрүүл мэндийн хөтөлбөр гэдгийг баталсан. Нийтдээ 900-гаад баг нь өнөөдөр эмчтэй, 60-аад гэсэн байхаа П.Нямдаваа сайдын юугаар эмчгүй байж байгаа. Эмчтэй болгох асуудал тэргүүн ээлжинд шийдэх ёстой.


Холбоотой болгох асуудлыг шийдсэн. Энэ бол харин их богино хугацаанд манай хөтөлбөр дотор ч айхтар байгаагүй, энэ маань ингээд Японы тусламжтайгаар шийдсэн. Энэ маань бас хэрэг болж байгаа.


Энэний дараагаар багийн төвтэй болох асуудлыг энэ юундаа авч байгаа. Энийг дээрээс хөрөнгө өгч хийлгэх асуудал байхгүй. Гагцхүү энийг орон нутаг маань өөрөө байгуулах ёстой. Тийм санаачлага юмнууд гарч байна. Багийн иргэд өөрсдөө бас нэг хөрөнгө цуглуулаад мал, мах, ноос өгөөд тэрүүгээрээ багийн төвд юм байгуулаад ингээд явж байна.


Унаатай болгох асуудал байгаа багийн дарга нарыг 4 дэх асуудал бол. Энэ дээр энэ жилийн төсөвт айхтар юм тусч чадаагүй, орон нутгийг гол нь өөрсдөө унаатай болгох ажлыг хий гэж. Ялангуяа морьтой болгох асуудал. Бүгдийг нь мотоциклтой болгож чадахгүй юмаа гэхэд морьтой болгох асуудал. Унааных нь зардлыг суулгаж өгөөд явж байгаа гэж. Манай Говь-Алтай аймаг дээр энэ дээр их сайн шийдсэнийг, 60-аад багийг мотоциклтой багийн дарга нарыг мотоциклтой болгосон. Яахав өөрөөс нь тал мөнгийг нь гаргаад тал мөнгийг нь аймаг гаргаад ингээд дараа нь 4 жилийн хугацаанд энийг төлчихнө, энэний дараагаар чиний юу болно гээд явсан, шийдсэн арга байж байгаа.


Сургуулийн хувьд аль болохоор энийг байх ёстой шаардлагатай юун дээр нь авч үзье гэж бодож байгаа. ийм байдлаар 2004 он гэхэд ийм хэдэн асуудлуудыг нь шийдсэн байхад бас баг маань овоо болох юм болов уу, төрийн үйлчилгээ олон түмэнд хүрэх бололцоо нөхцөл нээгдсэн байх юм болов уу гэж бодож байгаа.


Нэг асуудал шийдэхэд их хүнд байна, тэгэхдээ тэрнийг шийдэхгүй бол болохгүй юм шиг байна лээ. Энэ багийн даргыг улс төрийн албан хаагч болгодог ерөөсөө туйлын буруу болчихжээ. Үндсэн хуулинд ингээд яг тийм санаагаар оруулчихсан. Багийн иргэдийн нийтийн хурлаас нэр дэвшүүлж сумын Засаг дарга нар батлана гэж байсан. Тэгээд энэ чинь орон нутгийн сонгуулийн дараагаар нөгөө багийн дарга маань ажилтайгаа танилцаж байтал ингээд халагдаад яваад өгдөг. Улс төрийн албан хаагч гэдэг үүднээс.


Дахиад нэг шинэ нөхөр ирнэ, энэ маань ажилтайгаа танилцсаар байтал ингэсээр байтал нөгөө нэг цалинтай малчин гэдэг юмнаасаа хэтэрч чадахгүй болчихно. Тийм учраас энийг мэргэшсэн төрийн албан хаагч болгож ажиллуулах ёстой юм гэж ингэж бүр итгэл үнэмшил болчихоод байгаа. Хийх гээд орхисон чинь Үндсэн хуулийн тэр нэг заалт болохгүй гээд зарим хүнд цэц дээр очоод наадах чинь уначихна гээд байдаг. Ингээд нэг ийм юмтай байгаа, яах арга байхгүй, 4 жилийн хугацаагаар багийн иргэдийн нийтийн хурлаас нэр дэвшүүлж сумын Засаг дарга томилно гэдэг томилгооныхоо шинж чанараар аваад үзэхээр ийм болчихоод байж байгаа. Энийг шийдэхгүй бол багийн бэхжүүлнэ гэдэг юм яриад ингээд, цалин хангамжийг бас ярих ёстой. Багийн даргын цалин хангамжийн асуудлыг.


Хэрвээ төрийн захиргааны албан хаагч болчих юм бол энэ маань өөрөө нэлээн боломжтой болоод ирж байгаа шүү дээ. Цалингийн хувьд. Ийм зүйлүүдийг хийж, ийм зүйлүүдийг хийнэ гэсэн дарааллын хувьд ч иймэрхүү төсөөлөл байна. 


Ш.Солонго:
-Хууль тогтоомж сурталчлах талаар гэж байна. Улсын Их Хурлаас баталсан хуулийг хэрэгжүүлэхээр Засгийн газраас гарсан бүх тогтоол, Ерөнхий сайдын захирамжийг Засгийн газрын ХЭГ-аас аймгуудад хүргэж байгаа, гарсан бүгдийг нь. Аймгаас сумдад хүргэж байгаа. Төсвийн хөрөнгөөр Төрийн мэдээлэл сэтгүүлийг сумын Засаг дарга нарт бас хүргүүлж байгаа. Ер нь гарсан хууль тогтоомжийн эмхтгэл болгоод Засаг дарга нарын яг үйл ажиллагаатай шууд холбоотой ийм эмхтгэлийг бид нар сүүлийн 2 жилд хоёр удаа жил болгон эмхтгээд багийн Засаг дарга нар, сумын засаг дарга нарт одоо болох гэж байгаа семинарт бид нар гарын авлага болгож өгнө.


Түрүүн бас сумын засаг дарга нарын семинарт зориулж бид нар гарын авлага өгсөн. Бид нарын хийгээд өгсөн эмхтгэлийг, хүргүүлсэн эмхтгэл, гарын авлага, хуулийн тайлбарыг түрүүчийн хүн нь аваад явчихдаг тийм тал байдаг юм шиг байгаа юм. Үлдээдэггүй, гар дээрээ материалгүй үлддэг юм шиг байгаа юм. 


Л.Цэрэнжав:
-Бид мэдэж байна л даа. Аймагт хүргэж байгаа, аймгаас суманд хүргэж байгаа, суманд очоод сумын даргын сейфэнд юмуу ширээн дотор байж байгаад 4 жил нь болохоор аваад алга болчихдог. Тэрнээс цааш нь гаргаж ард түмэнд хүргэдэг ийм механизм бүрдүүлэх талаар юм хийж байна уу гэж л яриад байна шүү дээ. Хамгийн гол нь тэр баримт очиж байгаа гэдгийг бид мэдэж байгаа, Засаг даргын ширээнд юмуу сейфэнд нь байж байгаа. Жинхэнэ очих хүндээ очихгүй байна шүү дээ. Энэ талаар Засгийн газрын ХЭГ-ын хуулийн хэлтэсээс бодож санаж, төлөвлөж байгаа, үгүй бол шалгаж үздэг, газар дээр нь очиж үзлэг хийдэг, сурталчлахгүй байгаа улсуудтай хариуцлага тооцдог ийм механизм байна уу, үгүй юу гэдэг дээр л асуудал сонирхоод байгаа юм.


Ш.Солонго:
-Яг эмхтгэл эд нараа хүлээлгэж өгөөгүй хүнд хариуцлага тооцно гэхээр бас тийм хууль эрх зүйн орчин байхгүй. Ер нь бид нар хууль сурталчлахдаа Ханнс Зайделийн сан, Аденауэрын сантай хамтарч Хууль зүйн яамтай хамтарч төсөл боловсруулж байгаа. Тэр нь орон нутагт тусгай ажлын хэсэг баг гараад сая Эрүүгийн хууль, Эрүүгийн байцаан шийтгэх хууль, Иргэний хууль, Иргэний байцаан шийтгэх гээд 4 том хуулиас эхлээд бүх хуулийг орон нутгаар яваад тайлбарлаад бүсчилсэн семинар хийнэ, тэр газар дээрээ очихоор хариултад нь тодорхой хариулт өгнө, болж өгвөл хөрөнгө мөнгөний асуудал шийдвэрлэх юм бол газар дээр нь гарын авлагыг нь өгөөд явна.


Тэгэхдээ одоо яг тэр тухайн хүндээ, цаад хүндээ өгсөн үү, үгүй юу гэдэг чинь ерөнхийдөө цаад хүнээсээ шалтгаалдаг учраас бид нар яахав энийгээ заавал өг гэж заавар өгнө л дөө. Ер нь Засгийн газрын тогтоолтой шүү дээ. Эндээс очиж байгаа бүх гарын авлагыг ажил хүлээлцэхдээ, албан хэргийн жагсаалтанд орно гээд.


Ө.Энхтүвшин:
-Системтэй хууль сурталчлах ажил л даа. Тэгэхээр энэ үнэхээр бодоод оролдоод тэр маань олигтой үр дүнд хүрч чадахгүй байгаа зүйл бол энэ. Засгийн газар байгуулагдсаныхаа дараагаар ер нь төсвийг зардлыг орон тоог 2000 оны түвшинд барина гэж ингэж ярьж байгаа үе дээр аймгийн Засаг даргын тамгын газрын бүтцийг бид баталж өгч байх, батлахдаа шинээр тэрнийг хийхдээ 2000 оны эцсээр хуулийн хэлтсийг шинээр хийж өгье гэдэг дээр бүр тогтсон юм.


Энэний гол зорилго нь ямар ч байсан аймагт нь хуулийн хэлтсийг байгуулаад ингээд өгөх юм бол тэр маань цаашаагаа сумд руугаа ажиллах бүтэц бий болж, ахиц гарах байх гэж ингэж бодсон. Тэгээд тэр маань ажил хийж байгаа байхаа, тэрнийг хийхгүй байна гэж хэлэхэд хэцүү. Тэгэхдээ шаардлагын хэмжээнд хүртэл  явж чадахгүй байна.


Ер нь бидний хувьд багийн дарга нарт ямарч байсан юу хүргэе. Багийн дарга нар тэр бүр сайн мэдэхгүй байна л даа. Багийн дарга өдөр тутамд хэрэглэж байх ямар ямар хуулиуд байдаг юм, бүгдийг өгчихье. Засгийн газар тогтоолууд юу байдаг юм, багийн дарга хэрэглэх ёстой. Яамдууд дээр юу байдаг юм. Тэрнийг бүгдийг бандайсан зузаан юм гаргаад ямар ч байсан 6 сард өгнө. Энийгээ дагуулаад энэ хуулийн энэ заалтыг ингэж ойлгох юм гэсэн юмыг бас өгье гэж бодож байгаа юм.


Энэнээс цаашаа аргачилсан юмнуудаараа хангах, тогтмол хангаж байх тийм юм маань юу байна вэ  гэдгийг хайж байна л даа, сонин дээр булан гаргах, радио телевизээр хуулийн цагийг нэмэгдүүлэх, тэгээд тэр Нутгийн холбоо сэтгүүл гаргадаг, тэрнийг зөвлөмжийн юмнуудыг тийш нь оруулж өгдөг байвал яахав. Тэр чинь улиралд нэг удаа гарч байгаа юм. Ингээд тэрнийг зохих хэмжээгээр төсөв гаргаад бас сая гараад байгаа төрийн захиргаа гэсэн сэтгүүл, тэр нутгийн удирдлагын холбоотой сэтгүүлийг тогтмол хүргэж байх юм бол дээр болов уу. Энийгээ бас 6 сард багийн дарга нартаа их сайн, энийг л сайн ярьж авъя гэж. Ингэж хүргэж бай, ингэж сурталчилж бай гэдгийгээ.


Л.Одончимэд:
-Орон нутгийн ажлыг сайжруулъя гэвэл аймгийн дарга нарыг л сайжруулах хэрэгтэй л дээ. Энд бол ухаандаа энэ танхимд багийн тухай яриад худлаа яриа. Аймгийн даргатай л тооцоо хийх ёстой, сумын дарга нар чинь ажиллаж байна уу, багтайгаа яаж ажиллаж байна, багаа яаж бэхжүүлж байна. Хөдөлмөрчдөд яаж хүргэж байна. Аймгийн дарга нар чинь сурсан, сонирхсон ажлаа хийгээд яг төрийнхөө ажлыг хийхгүй байгаа шүү.


Бизнес хийж байсан улсууд нь аймгаа ашиглаад бизнес хийж байна, би энэ дээр нэртэй устай нь хэлж чадна. Та нар дүгнэлт гараагүй учраас би хэлэхгүй.


Хоёрдугаарт, А.Базархүү түрүүнд хэллээ. Тулгамдсан яримаар асуудлууд байгаа шүү гэж байгаа юм. Тулгамдсан яримаар асуудлын тухайд намын бүлгийн хурал дээр яриад хэд хэдэн ажлын хэсэг гарсан, групп гарсан, Их Хурлын гишүүд энд орж ажиллаарай, бүтцээ ярь, Удирдлагын санхүүжилтийн хуулиар нүүдэл, суудал, иргэншлээр гээд Н.Энхбаяр дарга ярьсан. Энэ явж байгаа юу, хэн ажиллуулаад байгаа юм, ямар сайд нь удирдаад байгаа юм. Бид чадахгүй ч гэсэн хажууд нь очоод илүү үг хэлж байх юмсан гэж бодогдоод байгаа байхгүй юу.


Ө.Энхтүвшин:
-Бүлэглэсэн 13 асуудал дээр тогтчихсон байгаа. Хэн энэний дагуу асуудал боловсруулах вэ гэдэг хэсгийг бас гаргачихсан. Энэ 13 асуудлаар. Толгойлогч нар нь дандаа удирдах зөвлөлийн гишүүд байгаа, манай С.Төмөр-Очир дарга хүртэл 1 ч билүү 2 ч билүү хэсгийг толгойлж байгаа. Ч.Улаан сайд нэлээн их олон хэсгийг толгойлж байгаа, тэр нөгөө татварын тогтолцоотой холбоотой, бүтцийн өөрчлөлттэй холбоотой асуудлыг толгойлж байгаа.


Энийгээ удирдах зөвлөлийн хурлаар эхний 4 асуудлыг ярьсан. Энэнийхээ үндсэн дээр удирдах зөвлөл тогтоолоо бас гаргачихсан. Яг ингэж ингэж яая гэж. Энэнийхээ үндсэн дээр дараагийн 3 дахь өдрийн Засгийн газрын хуралдаан дээр бас төсвийн зардал юмнуудтай холбоотой, реформын шинжтэй юмнуудаа ярих гэж байна. 


С.Төмөр-Очир:
-Өнөөдөр Засгийн газрын мэдээллийн цагаар ХЭГ-ын даргын мэдээллийг сонслоо. Асуулт хариулт дууслаа. Засгийн газрын ХЭГ-ын ажилтнууд, мэргэжилтнүүдэд баярлалаа. Өнөөдрийн хэлэлцэх асуудал дууссан учраас чуулган хаасныг мэдэгдье.

